Монгол Улсын Их Хурлын 2004 оны намрын ээлжит чуулганы 12 дугаар сарын 30-ны өдөр  /Пүрэв гариг/-ийн Чуулганы нэгдсэн хуралдаан 09 цаг 50 минутанд  Чуулганы нэгдсэн хуралдааны танхимд  эхлэв.
Өглөөний нэгдсэн хуралдаанд ирвэл зохих 74 гишүүнээс 60 гишүүн ирж 81.0 хувийн ирцтэй байв.

Чөлөөтэй: Г.Батхүү, Л.Гүндалай, Ц.Шаравдорж


Өвчтэй: Г.Адъяа, Д.Дондог, Д.Одхүү, 


Тасалсан:
Р.Бадамдамдин, Б.Батбаяр, Л.Гансүх, Б.Жаргалсайхан, Г.Занданшатар, Р.Раш, М.Сономпил, Р.Эрдэнэбүрэн

Нэг.”Эх орон-ардчилал” эвслийн Удирдах дээд байгууллагын шийдвэр танилцуулах

Хэлэлцэж буй асуудалтай холбогдуулан УИХ-ын Тамгын газрын ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа нар байлцав.

УИХ-ын гишүүн Б.Эрдэнэбат “Эх орон-ардчилал” эвслийн Удирдах дээд байгууллагын 2004 оны 12 дугаар сарын 26-ны өдрийн дөрөвдүгээр хуралдаанаар “Эх орон-ардчилал” эвслийг татан буулгасан тухай шийдвэрийг мэдээлэв.

УИХ-ын гишүүн М.Энхсайхан УИХ дахь Ардчилсан Нам, Эх орон-МАШСН, ИЗ-БНН-ын “Эх орон-Ардчилал” эвслийн бүлгээс ирүүлсэн “УИХ дахь “Эх орон-Ардчилал” эвслийн бүлгийн үйл ажиллагааны тухай” УИХ-ын дарга Н.Энхбаярт ирүүлсэн албан тоотыг танилцуулав.

Дээрх мэдээлэл, танилцуулгатай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа тайлбар хэлэв.

УИХ-ын гишүүн Су.Батболд, Д.Идэвхтэн, Р.Гончигдорж, Л.Одончимэд, С.Ламбаа, Ц.Нямдорж, С.Баярцогт, Б.Эрдэнэбат, С.Оюун, Я.Санжмятав, Н.Энхболд, Ч.Содномцэрэн, Н.Батбаяр, С.Отгонбаяр, Д.Арвин, Д.Лүндээжанцан, Ц.Мөнх-Оргил, Р.Амаржаргал, У.Хүрэлсүх, О.Энхсайхан, Ц.Баярсайхан, Б.Батбаатар, А.Мурат, Т.Бадамжунай, Д.Ганхуяг, Л.Пүрэвдорж нар саналаа хэлэв.

УИХ-ын гишүүн Э.Бат-Yүл 10.26 цагт мэдээллийг сонсох болохоос хэлэлцэх асуудал болгон асуулт, хариулт, санал дүгнэлт сонсох ёсгүй хэмээн үзэж хуралдааныг орхин гарч, 13.37 цагт буцаж ирэн хуралдаанд оролцов.

УИХ-ын дарга Н.Энхбаяр УИХ-ын тухай хуулийн 21.8 дугаар зүйлд “Улсын Их Хуралд суудал бүхий аль нэг нам тарах буюу намууд эвслээ цуцалбал тухайн нам, эвслийн бүлгийн үйл ажиллагаа дуусгавар болсонд тооцно. Нам тарсан буюу намууд эвслээ цуцалсан тухай шийдвэрийг, ийнхүү шийдвэр гарснаас хойш хуралдах эхний нэгдсэн хуралдаанд, чуулганы завсарлагааны үед уг шийдвэр гарвал ээлжит чуулганы эхний нэгдсэн хуралдаанд тус тус мэдээлнэ” гэж заасны дагуу УИХ дахь “Эх орон-Ардчилал” эвслийн бүлгийн үйл ажиллагаа дуусгавар болсонд тооцогдож байгаа мэдээллийг УИХ-ын гишүүд сонссоныг танилцуулав.

Өглөөний нэгдсэн хуралдаан 13.40 цагт завсарлаж, оройн нэгдсэн хуралдаан 16.00 цагт эхлэв.

Оройн нэгдсэн хуралдаанд ирвэл зохих 74 гишүүнээс 52 гишүүн ирж 70.3 хувийн ирцтэй байв.

Чөлөөтэй: Сүх.Батболд, Б.Бат-Эрдэнэ, Т.Ганди, Л.Гүндалай, Ц.Шаравдорж, Б.Эрдэнэбат


Өвчтэй: Г.Адъяа, Д.Дондог, Д.Одхүү, 


Тасалсан:
Р.Бадамдамдин, Б.Батбаяр, Л.Гансүх, Д.Дэмбэрэл, Ц.Жаргал, Б.Жаргалсайхан, Ж.Наранцацралт, Р.Раш, Я.Санжмятав, М.Сономпил, Д.Туяа, Б.Цэрэнбалжир, М.Энхсайхан

Хоёр.Чингис хаан нэр, Чингис хааны хөргийг хэрэглэх тухай болон “Чингис хаан нэр, Чингис хааны хөргийг ашигласны төлбөрийн тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн зөвлөх Б.Намхайжанцан, Ерөнхийлөгчийн Тамгын газрын референт Ё.Баатарбилэг, УИХ-ын Тамгын газрын зөвлөх Н.Тунгалаг, О.Баяраа, референт Ё.Мөнхбаатар нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Монгол Улсын Ерөнхийлөгчийн зөвлөх Б.Намхайжанцан танилцуулав.


Төсөл санаачлагчийн илтгэлтэй холбогдуулан УИХ-ын гишүүн Су.Батболд, Б.Эрдэнэсүрэн, С.Ламбаа, Э.Бат-Yүл нар асуулт асууж, ажлын хэсгээс Б.Намхайжанцан хариулж тайлбар хэлэв.

“Чингис хаан” нэр, Чингис хааны хөргийг хэрэглэх тухай хуулийн төслийн хэлэлцэх эсэх асуудлаархи Төрийн байгуулалтын байнгын хорооны дүгнэлтийг УИХ-ын гишүүн С.Ламбаа,  “Чингис хаан” нэр, Чингис хааны хөргийг ашигласны төлбөрийн тухай хуулийн төслийг хэлэлцэх эсэх асуудлаархи Төсвийн байнгын хорооны дүгнэлтийг УИХ-ын гишүүн Л.Одончимэд нар уншиж танилцуулав.

Байнгын хороодын дүгнэлттэй холбогдуулан УИХ-ын гишүүн Р.Амаржаргал, С.Ламбаа нар асуулт асууж, хуралдаан даргалагч УИХ-ын дарга Н.Энхбаяр хариулж, УИХ-ын гишүүн Р.Амаржаргал, Э.Бат-Yүл нар саналаа хэлэв.

Н.Энхбаяр: Төрийн байгуулалтын байнгын хорооны саналаар “Чингис хаан” нэр, Чингис хааны хөргийг хэрэглэх тухай хуулийн төслийг хэлэлцэх шаардлагагүй гэсэн саналыг дэмжье.

Зөвшөөрсөн

30

Татгалзсан

10

Бүгд


40

75.0 хувийн саналаар “Чингис хаан” нэр, Чингис хааны хөргийг хэрэглэх тухай хуулийн төслийг хэлэлцэх шаардлагагүй гэж шийдвэрлэв.

Төсвийн байнгын хорооны саналаар “Чингис хаан” нэр, Чингис хааны хөргийг ашигласны төлбөрийн тухай хуулийн төслийг хэлэлцье.

Зөвшөөрсөн

  1

Татгалзсан

41

Бүгд


42

97.6 хувийн саналаар “Чингис хаан” нэр, Чингис хааны хөргийг ашигласны төлбөрийн тухай хуулийн төслийг хэлэлцэх шаардлагагүй гэж үзэв.

“Чингис хаан” нэр, Чингис хааны хөргийг хэрэглэх тухай, “Чингис хаан” нэр, Чингис хааны хөргийг ашигласны төлбөрийн тухай хуулийг төсөл санаачлагчид нь буцаах тухай УИХ-ын тогтоолыг батлая.

Зөвшөөрсөн

38

Татгалзсан

  5

Бүгд


43

88.4 хувийн саналаар “Чингис хаан” нэр, Чингис хааны хөргийг хэрэглэх тухай, “Чингис хаан” нэр, Чингис хааны хөргийг ашигласны төлбөрийн тухай хуулийг төсөл санаачлагчид нь буцаах тухай УИХ-ын тогтоол батлагдлаа.

Уг асуудлыг 16 цаг 49 минутанд хэлэлцэж дуусав.

Гурав.Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл /хэлэлцэх эсэх/

Хуулийн төслийн талаархи төсөл санаачлагчийн илтгэлийг Монгол Улсын Ерөнхийлөгчийн зөвлөх Б.Намхайжанцан, Ерөнхийлөгчийн Тамгын газрын референт Ё.Баатарбилэг, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Одсүрэн нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Монгол Улсын Ерөнхийлөгчийн зөвлөх Б.Намхайжанцан танилцуулав.


Төсөл санаачлагчийн илтгэлтэй холбогдуулан УИХ-ын гишүүдээс асуулт, санал гараагүй болно.

Хуулийн төслийн хэлэлцэх эсэх асуудлаархи Төрийн байгуулалтын байнгын хорооны дүгнэлтийг УИХ-ын гишүүн Су.Батболд танилцуулав.

Байнгын хорооны дүгнэлттэй холбогдуулан УИХ-ын гишүүн Н.Баяртсайхан асуулт асууж, Байнгын хорооны дарга, УИХ-ын гишүүн Су.Батболд хариулж тайлбар хэлэв.

Н.Энхбаяр: Төрийн байгуулалтын байнгын хорооны саналаар Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцэх шаардлагагүй гэсэн саналыг дэмжье.

Зөвшөөрсөн

26

Татгалзсан

16

Бүгд


42

61.9 хувийн саналаар Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцэх шаардлагагүй гэж үзэв.

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцэх шаардлагагүй гэж үзсэн тул төсөл санаачлагчид буцаах тухай УИХ-ын тогтоолыг батлая.

Зөвшөөрсөн

28

Татгалзсан

12

Бүгд


40

70.0 хувийн саналаар Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг төсөл санаачлагчид буцаах тухай УИХ-ын тогтоол батлагдлаа.

Уг асуудлыг 17.00 цагт хэлэлцэж дуусав.

Дөрөв.Тогтоолын хавсралтад өөрчлөлт оруулах тухай УИХ-ын тогтоолын төсөл

Хэлэлцэж буй асуудалтай холбогдуулан Монгол Улсын Засгийн газрын гишүүн, Эрхэлсэн сайд И.Эрдэнэбаатар, Мэргэжлийн хяналтын асуудал эрхэлсэн сайдын зөвлөх Р.Сундуй, УИХ-ын Тамгын газрын зөвлөх С.Насанжаргал нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Монгол Улсын сайд И.Эрдэнэбаатар танилцуулав.


Төсөл санаачлагчийн илтгэлтэй холбогдуулан УИХ-ын гишүүн Н.Баяртсайхан, Д.Одбаяр нар асуулт асууж, ажлын хэсгээс И.Эрдэнэбаатар хариулж тайлбар хэлэв.

Тогтоолын төслийн талаархи Төрийн байгуулалтын байнгын хорооны дүгнэлтийг УИХ-ын гишүүн А.Цанжид танилцуулав.

Н.Энхбаяр: Төрийн байгуулалтын байнгын хорооны саналаар Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцье.

Зөвшөөрсөн

14

Татгалзсан

25

Бүгд


39

64.1 хувийн саналаар Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцэх шаардлагагүй гэж үзэв.

Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцэх шаардлагагүй гэж үзсэн тул төсөл санаачлагчид нь буцаах тухай УИХ-ын тогтоолыг батлая.

Зөвшөөрсөн

32

Татгалзсан

  8

Бүгд


40

80.0 хувийн саналаар  Тогтоолын хавсралтад өөрчлөлт оруулах тухай УИХ-ын тогтоолын төслийг төсөл санаачлагчид нь буцаахаар шийдвэрлэв.

Уг асуудлыг 17 цаг 18 минутанд хэлэлцэж дуусав.

Тав.Гамшгаас хамгаалах тухай хуульд нэмэлт өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Монгол Улсын сайд, Гамшгийн асуудал эрхэлсэн Засгийн газрын гишүүн У.Хүрэлсүх, сайдын зөвлөх Д.Базарсад, Гамшгаас хамгаалах ерөнхий газрын дарга П.Даш, дэд дарга Т.Ганболд, дэд дарга Д.Хишигбаатар, Тамгын газрын дарга П.Баттогтох, Санхүү, бүртгэлийн хэлтсийн дарга Л.Даваа, УИХ-ын Тамгын газрын зөвлөх С.Магнайсүрэн нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Гамшгийн асуудал эрхэлсэн сайд У.Хүрэлсүх танилцуулав.

Гамшгаас хамгаалах тухай хуульд нэмэлт өөрчлөлт оруулах тухай хуулийн төслийн хэлэлцэх эсэх асуудлаархи Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Энхболд, Тогтоолын хавсралтад өөрчлөлт оруулах тухай УИХ-ын тогтоолын төслийн хэлэлцэх эсэх асуудлаархи Төрийн байгуулалтын байнгын хорооны дүгнэлтийг УИХ-ын гишүүн С.Отгонбаяр нар танилцуулав.

Байнгын хороодын дүгнэлттэй холбогдуулан УИХ-ын гишүүн Э.Бат-Yүл асуулт асууж, Гамшгийн асуудал эрхэлсэн сайд У.Хүрэлсүх хариулж тайлбар хэлэв.

Н.Энхбаяр: Аюулгүй байдал, гадаад бодлогын байнгын хорооны саналаар Гамшгаас хамгаалах тухай хуульд нэмэлт өөрчлөлт оруулах тухай хуулийн төслийг хэлэлцье.

Зөвшөөрсөн

36

Татгалзсан

  4

Бүгд


40

90.0 хувийн саналаар Гамшгаас хамгаалах тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэж шийдвэрлэв.

Төрийн байгуулалтын байнгын хорооны саналаар Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцье.

Зөвшөөрсөн

43

Татгалзсан

  0

Бүгд


43

100.0 хувийн саналаар Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцэх нь зүйтэй гэж шийдвэрлэв.

Гамшгаас хамгаалах тухай хуульд нэмэлт өөрчлөлт оруулах тухай хуулийн төсөл болон Тогтоолын хавсралтад өөрчлөлт оруулах тухай УИХ-ын тогтоолын төслийг анхны хэлэлцүүлэгт бэлтгүүлэхээр Аюулгүй байдал,гадаад бодлогын байнгын хороо,Төрийн байгуулалтын байнгын хороонд шилжүүлэхээр тогтов.

Уг асуудлыг 17 цаг 31 минутанд хэлэлцэж дуусав.

Зургаа.Зарим хүмүүст тэтгэлэг олгох тухай УИХ-ын тогтоолын төсөл хэлэлцэх эсэх/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга С.Баярцогт, Засгийн газрын Хэрэг эрхлэх газрын шинжээч Ш.Раднаасэд, УИХ-ын Тамгын газрын зөвлөх Т.Оюунчимэг нарын бүрэлдэхүүнтэй ажлын хэсэг байлцав.


Тогтоолын төслийн талаархи төсөл санаачлагчийн илтгэлийг Засгийн газ-рын гишүүн,Засгийн газрын Хэрэг эрхлэх газрын дарга С.Баярцогт танилцуулав.

Төсөл санаачлагчийн илтгэлтэй холбогдуулан УИХ-ын гишүүн Су.Батболд, Д.Одбаяр, Ц.Цэнгэл нар асуулт асууж, ажлын хэсгээс С.Баярцогт, Ш.Раднаасэд хариулж тайлбар хэлэв.

Зарим хүмүүст тэтгэлэг олгох тухай УИХ-ын тогтоолын төслийн хэлэлцэх эсэх асуудлаархи Төрийн байгуулалтын байнгын хорооны дүгнэлтийг УИХ-ын гишүүн Н.Баяртсайхан танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

Н.Энхбаяр: Төрийн байгуулалтын байнгын хорооны саналаар “Зарим хүмүүст тэтгэлэг олгох тухай” УИХ-ын тогтоолын төслийг хэлэлцье.

Зөвшөөрсөн

38

Татгалзсан

  4

Бүгд


42

90.5 хувийн саналаар “Зарим хүмүүст тэтгэлэг олгох тухай” УИХ-ын тогтоолыг хэлэлцэх нь зүйтэй гэж шийдвэрлэв.

Байнгын хорооны хуралдаанаас тогтоолын төслийн талаар зарчмын зөрүүтэй санал гараагүй тул УИХ-ын тогтоолын төслийг анхны хэлэлцүүлгээр батлах горимын санал гаргасныг дэмжье.

Зөвшөөрсөн

40

Татгалзсан

  0

Бүгд


40

100.0 хувийн саналаар анхны хэлэлцүүлгээр батлах горимын санал дэмжигдлээ.

“Зарим хүмүүст тэтгэлэг олгох тухай” УИХ-ын тогтоолыг батлая.

Зөвшөөрсөн

37

Татгалзсан

  3

Бүгд


40

92.5 хувийн саналаар “Зарим хүмүүст тэтгэлэг олгох тухай” УИХ-ын тогтоол батлагдлаа.

Уг асуудлыг 17 цаг 42 минутанд хэлэлцэж дуусав.

Долоо.Даатгалын тухай хуульд өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Сангийн сайд Н.Алтанхуяг, мөн яамны Салбарын бодлого, хөрөнгө оруулалтын газрын дарга Н.Энхбаяр, УИХ-ын Тамгын газрын зөвлөх Д.Одсүрэн, референт Д.Отгон нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Сангийн сайд Н.Алтанхуяг танилцуулав.

Төсөл санаачлагчийн илтгэлтэй холбогдуулан УИХ-ын гишүүдээс асуулт, санал гараагүй болно.

Хуулийн төслийн хэлэлцэх эсэх асуудлаархи Эдийн засгийн байнгын хорооны дүгнэлтийг УИХ-ын гишүүн Д.Ганхуяг танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

Н.Энхбаяр: Эдийн засгийн байнгын хорооны саналаар Даатгалын тухай хуульд өөрчлөлт оруулах тухай хуулийн төслийг хэлэлцье.

Зөвшөөрсөн

36

Татгалзсан

  5

Бүгд


41

87.8 хувийн саналаар хэлэлцэх нь зүйтэй гэж шийдвэрлэв.

Байнгын хорооны хуралдаанаас тогтоолын төсөлд зарчмын зөрүүтэй санал гараагүй тул хуулийн төслийг анхны хэлэлцүүлгээр батлах горимын санал гаргасныг дэмжье.

Зөвшөөрсөн

33

Татгалзсан

  8

Бүгд


41

80.5 хувийн саналаар анхны хэлэлцүүлгээр батлах горимын санал дэмжигдлээ.

Даатгалын тухай хуульд өөрчлөлт оруулах тухай хуулийг батлая.

Зөвшөөрсөн

35

Татгалзсан

  6

Бүгд


41

85.4 хувийн саналаар Даатгалын тухай хуульд өөрчлөлт оруулах тухай хууль батлагдлаа.

Уг асуудлыг 17 цаг 51 минутанд хэлэлцэж дуусав.

Найм.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга Ц.Цолмон, мөн газрын орлогч дарга Д.Саранчимэг, УИХ-ын Тамгын газрын зөвлөх С.Магнайсүрэн, референт Д.Отгон нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Засгийн газрын гишүүн, Гадаад хэргийн сайд Ц.Мөнх-Оргил танилцуулав.

Төсөл санаачлагчийн илтгэлтэй холбогдуулан УИХ-ын гишүүн Э.Бат-Yүл асуулт асууж, Засгийн газрын гишүүн, Гадаад хэргийн сайд Ц.Мөнх-Оргил хариулж тайлбар хэлэв.

Хуулийн төслийн хэлэлцэх эсэх асуудлаархи Эдийн засгийн байнгын хорооны дүгнэлтийг УИХ-ын гишүүн Ч.Авдай танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

Н.Энхбаяр: Эдийн засгийн байнгын хорооны саналаар Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийн төслийг хэлэлцье.

Зөвшөөрсөн

35

Татгалзсан

  6

Бүгд


41

85.4 хувийн саналаар хэлэлцэх нь зүйтэй гэж шийдвэрлэв.

Байнгын хорооны хуралдаанаас хуулийн төслийн талаар зарчмын зөрүүтэй санал гараагүй тул хуулийн төслийг анхны хэлэлцүүлгээр батлах горимын санал гаргасныг дэмжье.

Зөвшөөрсөн

35

Татгалзсан

  6

Бүгд


41

85.4 хувийн саналаар анхны хэлэлцүүлгээр батлах горимын санал дэмжигдлээ.

Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийг батлая.

Зөвшөөрсөн

37

Татгалзсан

  4

Бүгд


41

90.2 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хууль батлагдлаа.

Уг асуудлыг 17 цаг 58 минутанд хэлэлцэж дуусав.

Ес.Эцсийн найруулга

УИХ-ын дарга Н.Энхбаяр Онцгой албан татварын хуульд нэмэлт өөрчлөлт оруулах тухай хууль, Ерөнхийлөгчийн хоригийн тухай УИХ-ын тогтоолын эцсийн найруулгыг уншиж танилцуулав.

Хууль, тогтоолын эцсийн найруулгатай холбогдон асуулт, санал гараагүй болно.
УИХ-ын гишүүд дээрх хууль, тогтоолын эцсийн найруулгыг сонсов.

Энэ өдрийн хуралдаан 18.00 цагт өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2004 ОНЫ НАМРЫН ЭЭЛЖИТ ЧУУЛГАНЫ 

12 ДУГААР САРЫН 30-НЫ ӨДӨР /ПYРЭВ ГАРИГ/- ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 09 цаг 50 минутанд эхлэв.

Н.Энхбаяр: - Гишүүдийн ирц 38 буюу 51.3 хувьтай байна, тийм учраас УИХ-ын Чуулганы 12 дугаар сарын 30-ний өдрийн Нэгдсэн хуралдаан нээснийг мэдэгдье.

Өнөөдөр Чуулганы нэгдсэн хуралдаанаар хэлэлцэгдэх асуудлыг та бүхэнд танилцуулъя.

Эхлээд “Эх орон-ардчилал” эвслийн Удирдах дээд байгууллагын 4 дүгээр хуралдааны тэргүүлэгч гишүүн Эрдэнэбат гишүүнээс ирсэн албан бичиг, мөн Монгол Улсын Их Хурал дахь “Ардчилсан нам, Монголын ардчилсан нам, Эх орон-МАШСН, ИЗ-БНН-ын “Эх орон-ардчилал” эвслийн бүлгээс ирсэн бичгийг танилцуулна.

Хоёрт.”Чингис хаан" нэр, Чингис хааны хөргийг хэрэглэх тухай болон ”Чингис хаан" нэр, Чингис хааны хөргийг ашигласны төлбөрийн тухай хуулийн төслийн хэлэлцэх эсэх асуудлыг шийдвэрлэнэ.

Гуравт.Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн хэлэлцэх эсэх асуудлыг хэлэлцэж шийдвэрлэнэ.

Дөрөвт.Тогтоолын хавсралтад өөрчлөлт оруулах тухай УИХ-ын тогтоолын төслийн хэлэлцэх эсэх асуудлыг хэлэлцэж шийдвэрлэнэ.

Тавд.Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл болон Тогтоолын хавсралтад өөрчлөлт оруулах тухай УИХ-ын тогтоолын төслийн хэлэлцэх эсэх асуудлыг хэлэлцэж шийдвэрлэнэ.
Зургаа.Зарим хүмүүст тэтгэлэг олгох тухай УИХ-ын тогтоолын төслийн  хэлэлцэх эсэх асуудлыг хэлэлцэж шийдвэрлэнэ.

Долоо.Даатгалын тухай хуульд өөрчлөлт оруулах тухай хуулийн төслийн хэлэлцэх эсэх асуудлыг хэлэлцэж шийдвэрлэнэ.
Найм.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг хэлэлцэж шийдвэрлэнэ.
Түрүүн миний хэлсний дагуу УИХ-ын дарга миний бие дээр ирүүлсэн албан бичгүүдийг та бүхэндээ би уншаад өөрөө танилцуулъя, эсвэл Эрдэнэбат гишүүн, Энхсайхан гишүүн нар уншиж танилцуулж болох юм. Хуулин дээр яг тэр хүн танилцуул гэж хэлээгүй юм билээ, тийм учраас. Эрдэнэбат гишүүн уншаад танилцуулъя. Эрдэнэбат гишүүнийг индэрт урьж байна, дараа нь Энхсайхан гишүүн бэлтгэж байгаарай гэж мэдэгдье.

Б.Эрдэнэбат: - 2004 оны 12 дугаар сарын 26-ны өдөр “Эх орон-ардчилал” эвслийн Удирдах дээд байгууллагын хурал болсон, энэ хурлын шийдвэрийг УИХ-ын гишүүдэд мэдээлэх үүргийг “Эх орон-ардчилал” эвслийн Удирдах дээд байгууллагын тэргүүлэгч гишүүдэд үүрэг болгосон, үүний дагуу УИХ-ын тухай хуулийн 21 дүгээр зүйлийн 8 дахь заалтын дагуу УИХ-д мэдээлэх гэж байна.

“Эх орон-Ардчилал” эвслийн Удирдах дээд байгууллагын тогтоол, 2004 оны 12 дугаар сарын 26-ны өдөр, Дугаар 04, Улаанбаатар хот, “Эх орон-Ардчилал” эвслийг татан буулгах тухай:

“Эх орон-Ардчилал” эвслийн 1Y хуралдаанаас Тэмдэглэх нь:

“Эх орон-Ардчилал” эвслийн Удирдах дээд байгууллагын хуралдаанд оролцвол зохих 400 гишүүнээс 219 гишүүн оролцож, ирцийн хувь нь 54.7 хувь байв.

“Эх орон-Ардчилал” эвслийн Удирдах дээд байгууллагын 1Y хуралдаанд оролцсон гишүүдийн дийлэнх олонхийн шаардлагаар “Эвслийг хугацаанаас нь өмнө татан буулгах” томъёоллоор хэлэлцэж илээр санал хураалгахад хуралдаанд оролцогчдын 70.7 хувь нь дэмжсэн байна.

“Эх орон-Ардчилал” эвслийн Удирдах дээд байгууллагын 1Y хуралдааны Тооллогын комиссын 03 дугаар тогтоолыг үндэслэн Тогтоох нь:

УИХ-ын сонгуулийн тухай хуулийн дагуу:

1.”Эх орон-Ардчилал” эвсэл байгуулах тухай Гэрээний 2004 оны 2 дугаар сарын 16-нд байгуулсан хавсралтын 2.3 дугаар заалтыг үндэслэн “Эх орон-Ардчилал” эвслийг татан буулгасугай.

2.”Эх орон-Ардчилал” эвслийн Удирдах дээд байгууллагын 2004 оны 4 дүгээр сарын 17-ны 9 дүгээр тогтоолыг хүчингүй болсонд тооцсугай.

3.”Эх орон-Ардчилал” эвсэл татан буугдсантай холбогдуулан “Эх орон-Ардчилал” эвслийн Гэрээ, түүний хавсралтуудыг хугацаанаас нь өмнө дуусгавар болгож цуцалсугай.

4.”Эх орон-Ардчилал” эвсэл татан буугдсантай холбогдуулан “Эх орон-Ардчилал” эвслийн дүрмийг хүчингүй болсонд тооцсугай.

5.Улсын Их Хурлын тухай хуулийн 21 дүгээр зүйлийн 8 дугаар заалтын дагуу “Эх орон-Ардчилал” эвсэл татан буугдаж, эвслийн гэрээг цуцалсан тухай УИХ-ын чуулганд мэдээлэхийг хурлын тэргүүлэгчдэд даалгасугай.

Хурлын тэргүүлэгчид: Чулуунбаатар, Эрдэнэбат, Энхсайхан, Гүндалай, Тунгалаг.

“Эх орон-Ардчилал” эвслийн удирдах дээд байгууллагын энэ шийдвэр гарсантай холбогдуулаад энэ 2004 оны 12 дугаар сарын 26-ны өдөр “Эх орон-Монголын Ардчилсан Шинэ Социалист Намын бага Чуулганы ээлжит бус 13 дугаар хуралдаан хуралдсан, энэнээс гарсан тогтоолыг бас мэдээлье гэж бодож байна.

2004 оны 12 дугаар сарын 26, Дугаар 1, Улаанбаатар хот, “Эх орон-Ардчилал” эвсэл байгуулсан гэрээг цуцлах тухай, “Эх орон-Ардчилал” эвслийн Удирдах дээд байгууллагын 1Y хуралдаанаас Эвслийг хугацаанаас нь өмнө татан буулгах шийдвэр гарсантай холбогдуулан Тогтоох нь: 

1.”Эх орон-ардчилал” эвслийн удирдах дээд байгууллагын 2004 оны 12 дугаар сарын 26-ны өдрийн 4 дүгээр хуралдааны 4 дүгээр тогтоолын 2 дугаар заалтыг үндэслэн “Эх орон-ардчилал” эвслийн гэрээг цуцалсугай.

2.”Эх орон-МАШСН-ын Бага чуулганы 2003 оны 5 дугаар сарын 25-ны өдрийн ээлжит бус 10 дугаар хуралдааны “Эх орон-Ардчилал” эвслийн гэрээг батламжлах тухай 77 тоот тогтоолыг хүчингүй болсонд тооцсугай.

Хурлын тэргүүлэгчид Санжаадорж, Мөнхбат, Хаш-Эрдэнэ

Н.Энхбаяр: - Эрдэнэбат гишүүнийг сонслоо, одоо УИХ-ын дарга миний нэр дээр Монгол Улсын Их Хурал дахь Ардчилсан Нам, Эх орон-МАШСН, ИЗ-БНН-ын “Эх орон-Ардчилал” эвслийн албан тоотоор 12 дугаар сарын 28-ны өдөр ирүүлсэн бичгийг Энхсайхан гишүүн уншиж танилцуулна.

М.Энхсайхан: - “Эх орон-Ардчилал” эвслийн Удирдах дээд байгууллагын 4 дүгээр тогтоол гарсантай холбогдуулаад УИХ дахь “Эх орон-Ардчилал” эвслийн бүлгийн үйл ажиллагаанд энэ ямар нөлөө үзүүлэх вэ гэдэг асуудлыг тус бүлэг дэх Ардчилсан Намын хэсгийн хуралдаан дээр авч хэлэлцсэн, тэгээд тус хуралдаанаас “Эх орон-Ардчилал” эвслийн бүлгийн гишүүдээс УИХ-ын дарга Энхбаярт хандаж бичиг ирүүлсэн байгаа, энийг та бүгдэд уншиж танилцуулъя.

Монгол Улсын Их Хурлын тухай хуулийн 21.8 дугаар зүйлд “Улсын Их Хуралд суудал бүхий аль нэг нам тарах буюу намууд эвслээ цуцалбал тухайн нам, эвслийн бүлгийн үйл ажиллагаа дуусгавар болсонд тооцно” гэж заасан. Энэ зүйлд заасан эвслээ цуцлах шийдвэр гаргах бүрэн эрх бүхий субъект болох Намууд нь өөрсдийн дүрмийн дагуу албан ёсны шийдвэр гаргаагүй тул УИХ дахь “Эх орон-ардчилал” эвслийн бүлэг нь УИХ-ын тухай хуулийн 21, 22 дугаар зүйлд заасны дагуу үйл ажиллагаагаа хэвийн явуулж, эрх үүргээ хэрэгжүүлж байгаагаа Танд мэдэгдэж байна.

УИХ дахь “Эх орон-Ардчилал” эвслийн бүлгийн гишүүд: Бакей, Батбаатар, Батжаргалын Батбаяр, Бадамдамдин, Н.Батбаяр, Д.Бат-Эрдэнэ, Г.Батхүү, Ж.Батхуяг, Х.Баттулга, Ц.Баярсайхан, С.Баярцогт, Ц.Батаа, Э.Бат-үл, Л.Гансүх, Л.Гантөмөр, Д.Ганхуяг, Р.Гончигдорж, Л.Гүндалай гадаадад байгаа, М.Зоригт, С.Ламбаа, А.Мурат, Б.Мөнхтуяа, Ж.Наранцацралт, С.Отгонбаяр, С.Оюун, К.Саираан, Ч.Содномцэрэн, М.Сономпил, М.Энхсайхан, О.Энхсайхан, Р.Эрдэнэбүрэн гэсэн хүмүүс гарын үсэг зурсан ийм бичиг ирүүлсэн байгаа, баярлалаа.

Н.Энхбаяр: - Ийм бичгүүд ирснийг та бүхэндээ мэдээллээ, энэнтэй холбогдуулж ямар орчин байгаа юм, энийг хууль, эрх зүйн орчны талаар би Тамгын газрын нөхдийг лавлагаа гарга, энэ дээр аль нэгэн хүн шийдвэр гаргах бололцоогүй учраас хуулинд ямар зүйл заалт байгаа вэ, тэрний дагуу ямар эрх зүйн орчин бий болж байгаа талаар лавлагаа гарга гэсэн, тэгээд тодруулаад манай Тамгын газрын орлогч дарга Нарантуяагаас лавлагаа авъя, Нарантуяа дарга товч лавлагаа өгнө үү.

Ж.Нарантуяа: - УИХ-ын тухай хуулийн 21 дүгээр зүйл буюу УИХ дахь Нам, эвслийн бүлгийн үйл ажиллагааг зохицуулсан зүйл байгаа, 21 дүгээр зүйлийн 8 дахь хэсэгт “Улсын Их Хуралд суудал бүхий аль нэг нам тарах буюу намууд эвслээ цуцалбал тухайн нам, эвслийн бүлгийн үйл ажиллагаа дуусгавар болсонд тооцно. Нам тарсан буюу намууд эвслээ цуцалсан тухай шийдвэрийг, ийнхүү шийдвэр гарснаас хойш хуралдах эхний нэгдсэн хуралдаанд, чуулганы завсарлагааны үед уг шийдвэр гарвал ээлжит чуулганы эхний нэгдсэн хуралдаанд тус тус мэдээлнэ.” гэж УИХ-ын тухай хуулийн 21 дүгээр зүйлийн 8 дахь хэсэгт тодорхой заасан байна. 
Энэ заалтыг үндэслээд албан ёсоор УИХ-д суудал авсан “Эх орон-Ардчилал” эвслийн дээд байгууллага болох Удирдах дээд байгууллагын тогтоол 2004 оны 12 дугаар сарын 26-ны өдөр гарсан байна, тэгэхээр энэ шийдвэр гарснаар УИХ дахь нам, эвслийн бүлгийн үйл ажиллагаа автоматаар дуусгавар болсонд тооцно, хуулийн дагуу.

Н.Энхбаяр: - Энэ мэдээлэлтэй холбогдуулж тодруулж асуух, энэ өгсөн нэрсийг асууж тодруулах, саналаа хэлэх нэрс гэж ойлгох уу, Гончигдорж дарга гараа өргөж байгааг бодвол, энэ ямар процедураар явах ёстой юм, Нарантуяа даргаа.

Ж.Нарантуяа – УИХ-ын тухай хуулийн 21.8 дээр мэдээлнэ гэж байгаа, тэгэхээр бид нар аливаа нэгэн мэдээллийг сонсоход асуулт, хариулт явагддаггүй, санал дүгнэлт хэлдэггүй, ийм л дэгтэй байгаа.

Н.Энхбаяр: - Завсарлага гэхээр өгч болж байна уу, үгүй юу, Нарантуяа даргын тайлбараас, Идэвхтэн дарга завсарлага авах юмуу, бас бүх процедураа хуулийн дагуу хийхийн тулд, мэдээлэл бас. Надад өгсөн албан бичиг, сая Нарантуяа даргын хууль эрх зүйн талаас тайлбарласан тайлбарын дагуу “Эх орон-Ардчилал” эвслийн Удирдах дээд байгууллагын хуралдаан болж ийм шийдвэр гарсан байна, өөрөөр хэлбэл энэ эвсэл өөрөө үйл ажиллагаагаа хугацаанаасаа өмнө татан буулгасан байна, зогсоосон байна. Энийг надад Эрдэнэбат дарга танилцуулсан, дараа нь Энхсайхан дарга бас энэ асуудлыг, энэ мэдээллийг өгсөн, тэгээд хоёулангаас нь би энэ яг үйлчилж байгаа хууль, дүрмийн дагуу болсон уу гэхэд хоёулаа надад яг үйлчилж байгаа хууль, дүрмийн дагуу яах аргагүй болсон гэж танилцуулсан.

28-ны өдөр Энхсайхан дарга бас уулзъя гээд энэ сая уншсан УИХ дахь Ардчилсан нам, Эх орон-МАШСН, ИЗ-БНН-ын бүлгийн гишүүдийн гарын үсэг зурсан энэ бичгийг өгөхдөө энэ бүлгийн гишүүдийн гарын үсэг зурж байгаа энэ бичиг ч гэсэн хуулийн дагуу хийгдсэн, аль аль нь хуулийн дагуу болсон зүйл гэж хэлж байгаа, тэгээд аль аль нь хуулийн дагуу болж байгаа юм бол нэг нь татан буулгах тухай асуудал ярьж байдаг, нөгөөх нь байх тухай асуудал ярьж байдаг, тэгээд аль нь юм бол доо гэж надаас тодруулж асуухад үгүй харин ийм каш болсон юм байна гэдэг хариултыг өгсөн. Тэгээд би энэ дээр ямар өөрөө Их Хурлын дарга мөн боловч хууль эрх зүйн дүгнэлт гаргаад сууж байдаг субъект биш учраас Тамгын газрыг энэ чиглэлийн хууль эрх зүйн лавлагааг бэлтгээч гэсэн ингээд өнөөдөр Нарантуяа дарга хуулийн зүйл заалтыг уншиж танилцуулж байна гэж ойлгож байна.

Тийм учраас одоо бид ингээд асуугаад, яриад байхад бас их байхгүй процедур яригдаж байх шиг байна, ерөнхийдөө татан буулгах тухай асуудал шууд автоматаар татан буулгасанд тооцно гэснээрээ хаасан байгаа. Гэтэл мэдээж хэрэг энэ эмзэг асуудал байх, тийм учраас бас яръя, санал бодлоо солилцъё, асууя гэсэн гишүүд байх шиг байна. Тэгээд бүгдээрээ эсвэл асуугаад тодруулаад, саналаа хэлээд явах уу, эсвэл завсарлагаа аваад тэгээд саналаа хэлээд явах уу. Горимын саналтай гишүүд, Эрдэнэбат гишүүн нэмж тайлбарлая.

Б.Эрдэнэбат: - Баярлалаа. Би энэ хийсэн мэдээлэлтэй холбогдуулаад товч тайлбар хийе. Хууль зүйн үүднээс энэ аль хэр зүйтэй вэ гэсэн талын тодруулаад байна л даа. Тэгэхээр “Эх орон-Ардчилал” эвслийн Удирдах дээд байгууллагаар батлуулсан “Эх орон-Ардчилал” эвслийн дүрэм гэж байдаг, яг энэ дүрмийнхээ заалтын дагуу 6.7-гоор “Эх орон-Ардчилал” эвслийн удирдлага хурлын товыг зарлаж, хэлэлцэх асуудлыг зарладаг, үүний дагуу Энхсайхан дарга бид хоёр 2004 оны 12 дугаар сарын 15-ны өдөр энэ хурлын товыг 26-нд хийе гэж албан ёсоор зарласан.

Урьд нь бол мэдээж хэрэг өдөр тутмын сонин хэвлэлээр “Эх орон-Ардчилал” эвслийн хурал болох гэж байгааг удаа дараа зарласан, 24-ний өдөр бас Хэвлэлийн хүрээлэнд очиж хэвлэлийн бага хурлыг хийж, нийт хэвлэл мэдээллийнхэнд эвслийн хурлын товыг зарласан, тийм учраас энэ хурал зарласан тов бол хуулийн дагуу, уул нь энийг 18-ны өдөр Ардчилсан Намын Yндэсний зөвлөлдөх хорооны шаардлагаар 18-ны өдөр 17 цагт хийе гэсэн хүсэлт тавьсан, энэ үеэр бас хурлыг зохион байгуулах үйл ажиллагаа гүйцэт явагдахгүй гэж хурал зохион байгуулах комиссоос ингэсэн учраас 26-ны өдөр хийгдсэн юм.

Тэгээд энэ 26-ны өдөр хийгдсэн Эх орон-Ардчилал эвслийн удирдах дээд байгууллагын хурал УИХ-ын сонгууль болсноос хойш анхны удаа хийгдэж байгаа, Монгол Улсын Yндсэн хууль, УИХ-ын тухай хууль, Сонгуулийн тухай хууль, “Эх орон-Ардчилал” эвслийн Удирдах дээд байгууллагын гэрээ, дүрмийн дагуу хийгдсэн хамгийн анхны хурал юм. Уул нь энэ хурлаа хийж, удирдах дээд байгууллагынхаа бүрэн эрхийг “Эх орон-Ардчилал” эвслээс УИХ-д сонгогдсон 34 гишүүнтэй бүрэн эрхий нь шилжүүлэх ёстой байсан, энэ асуудлыг хэлэлцэж эхэлсэн юм. Хурлаар 3 асуудал хэлэлцэхээр хуралд оролцсон нийт таслах эрхтэй гишүүд маань баталсан, үүний дагуу үйл ажиллагаа явсан.

Тэгээд 2004 оны 4 дүгээр сарын 17-ны өдөр Сонгуулийн тухай хуулийн дагуу УИХ-ын сонгуульд оролцохоор “Эх орон-Ардчилал” эвслийн Удирдах дээд байгууллага шийдвэрээ гаргасан, 4 дүгээр сарын 17-ны өдөр 09 тоот тогтоол гаргасан юм. Энэ тогтоолоороор 2 намын Удирдах дээд байгууллагын шийдвэрээр баталсан гэрээг “Эх орон-Ардчилал” эвсэл байгуулж сонгуульд оролцох ийм тогтоолыг Эх орон-ардчилал эвслийн удирдах дээд байгууллага гаргасан, тийм учраас нэгэнт “Эх орон-Ардчилал” эвслийн удирдах дээд байгууллагаар “Эх орон-ардчилал” эвслийг байгуулсан юм. Энэ гэрээг “Эх орон-ардчилал” эвслийн дээд байгууллага бүрэн эрхийнхээ дагуу энэ 12 дугаар сарын 26-нд болсон хурлаараа авч хэлэлцсэн.

Ингээд хурлаас гарсан шийдвэр бол “Эх орон-Ардчилал” эвслийн бүх гишүүд, Ардчилсан Нам, Эх орон-Монголын ардчилсан шинэ социалист намын бүх гишүүд дагаж мөрдөх шийдвэрээ, энийг ямарч, хэн бэ гуай ч энийг өөрчлөх эрх байхгүй, шийдвэр бол нэгэнт олонхийн зарчмаар ардчилсан зарчмаараа, олонхийн саналаар гарсан учраас энэ шийдвэрийг бид бүгдээрээ дагаж мөрдөх ёстой, “Эх орон-ардчилал” эвслийн удирдлага ч гэсэн энийг бүрэн хүлээн зөвшөөрч, хурлын шийдвэр дээр гарын үсгээ бүгдээрээ зурцгаасан. Тийм учраас энэ шийдвэрийг биелүүлэх л үлдсэн.

Н.Энхбаяр: -  Оюун гишүүн яръя. Тэгээд горимын санал сонсоё.
С.Оюун: - Баярлалаа. Тэгэхээр Иргэний зориг-Бүгд Найрамдах Нам “Эх орон-Ардчилал” эвслийн бүрэн эрхт нэг субъект, эвсэл цуцлах шийдвэрийн талаар бид бас байр сууриа илэрхийлэх ёстой. Манай нам эвсэл цуцлах шийдвэр ерөөсөө гаргаагүй байгаа, энэ эвсэл цуцлах шийдвэр гаргасан хурлын талаар огт сонсоогүй, сонин хэвлэлээс мэдсэн, нэгдүгээрт ийм зүйлийг хэлмээр байна.

Хоёрдугаарт би Эрдэнэбат гишүүнээс нэг зүйлийг асуумаар байна. “Эх орон-ардчилал” эвслийн Удирдах дээд байгууллагын тогтоол гээд байж байна л даа, 12 дугаар сарын 26-ны өдрийн 4 дүгээр тогтоол юм байна, энэ 4 дүгээр тогтоол дээр болохоор Их Хурлын сонгуулийн тухай хуулийн дагуу 1.”Эх орон-Ардчилал” эвсэл байгуулах тухай Гэрээний 2004 оны 2 дугаар сарын 16-нд байгуулсан хавсралтын 2.3 дугаар заалтыг үндэслэн “Эх орон-Ардчилал” эвслийг татан буулгасугай гэж байгаа, тэгэхээр 2 дугаар сарын 16-нд байгуулсан хавсралт гэрээгээ Ардчилсан Намын YЗХ, Эх орон-МАСШН-ын Бага чуулган хэзээ баталсан юм бэ? Энэ хавсралт гэрээ Бага чуулган, YЗХ-гээр ерөөсөө батлагдаагүй хавсралт гэрээ гэж би ойлгож байгаа. Тэгээд тэр нь батлагдаагүй бол одоо энэ эвслийн удирдах дээд байгууллагын тогтоол өөрөө хүчингүй болох ёстой байхгүй юу, ийм асуулт байна.
С.Батболд: -  Даргаа, горимын санал гаргая, Намуудын дотоод асуудлыг энд ярих ямар шаардлага байгаа юм бэ?

Н.Энхбаяр: - Эрдэнэбат гишүүн хариулъя. 

Б.Эрдэнэбат: - “Эх-орон Ардчилал” эвслийн гэрээний 2.4 дүгээр заалтын дагуу, яг би заалтыг хэлээд өгье, 2.3 дугаар заалтын дагуу “Эх орон-ардчилал” эвслийн сонгуулийн өдөр тутмын ажлыг намуудын аппарат удирдан гүйцэтгэх бөгөөд, эвслийг Намуудын дарга нар төлөөлнө гэсэн тийм учраас намуудын дарга нар өнөөдөр бүрэн эрхийнхээ дагуу гэрээний хавсралтыг УИХ-ын сонгуулийн хуулийн дагуу хийж өгсөн. 

Н.Энхбаяр: - Би энэ бүлгийн нэг субъект болсон “Иргэний зориг” намын дарга гэдэг утгаараа Оюун гишүүнд үг өгсөн юм. Одоо ингээд бүгдээрээ бас л нэг түүх бичилцэж байна, тийм учраас процедураа хуульд бичигдээгүй ч гэсэн ойлголцоод явж болж байна, одоо шууд өгсөн нэрээрээ асуултаа асуугаад саналаа хэлээд явъя, эсвэл өөр нэг арга нь түрүүн энэ талаас завсарлага авагдах тухай асуудал хөндөгдөж яригдаж байсан гэж ойлгож байгаа. Тэгэхээр яг өнөөдөр Нарантуяа даргын тайлбарласан тайлбараар завсарлага авах эрхтэй субъект мөн үү, биш үү гэдэг нь эргэлзээтэй болсон учраас ойлголцоод МАХН-ын бүлэг завсарлага аваад, формальный талаасаа, бас сүүлд нь ямар нэгэн Их Хурлын үйл ажиллагаа өөрөө хуулийн дагуу явагдах ёстой гэдэг утгаараа процедур зөрчигдөх ёсгүй, тэр утгаараа МАХН-ын бүлэг завсарлага аваад, тэгээд манай энэ жигүүрт сууж байгаа гишүүд маань /баруун жигүүр буюу “Эх орон-Ардчилал” эвслийн бүлгийн гишүүд рүү гараараа заав/ хуралдаж ярилцах ийм шаардлага байвал хуралдаж ярилцаж болох юм. Бас нэг ийм гарц буюу эсвэл дараагийн үе шатны үйл ажиллагаа харагдаж байна. 

Гэхдээ энэ чиглэлтэй холбогдуулаад ер нь асуулт хариулт явуулах, саналаа хэлэх маягаар үйл ажиллагаа явагдана гэвэл бас бүгдээрээ ярьж байгаад шийдье, энэ яг процедураар шийдэгдээгүй, урьд өмнө ийм юм болж байгаагүй учраас бид жаахан шинэдэж байх шиг байна. Горимын саналыг сонсоё, Идэвхтэн гишүүн эхлээд горимын санал хэлье.

Д.Идэвхтэн: - Гишүүдийн өглөөний амгаланг айлтгая, яг хуулиар ингээд үзэх юм бол “Эх орон-ардчилал” эвслийн бүлэг тарсан байна, тарсан тухай шийдвэрээ гаргаж, тэр шийдвэрээ Их Хурлын Чуулганы нэгдсэн хуралдааны анхны хурал дээр мэдээлж байгаа юм байна гэж ойлгогдохоор байна л даа, ингэж ойлгоод таржээ гэж үзэх юм бол бид нар чинь МАХН-ын бүлэг нөгөө талтай аль субъекттэй харьцах болж байна вэ, одоо ингээд завсарлага аваад. 

Н.Энхбаяр: - Та горимын саналаа хэлье, завсарлага авах гээд байгаа юмуу? Яах юм. 

Д.Идэвхтэн: - Завсарлага авах тухай асуудал би бодоод давхар асуугаад байна л даа, тэгээд асуулт бэлэн байгаа.

Н.Энхбаяр: - Та горимын санал хэлье гэж микрофон авсан шүү дээ, ахиад сонсоё гэсэн горимын саналтай юмуу, одоо ингээд зогсооё гэсэн горимын саналтай юмуу, таны горимын саналыг сонсоод, дараагийн горимын саналуудыг сонсоод, тэр дундаас бүгдээрээ шийдлээ олъё л доо, Идэвхтэн гишүүн та горимын саналаа товчхон хэлчих.

Д.Идэвхтэн: - Хэрвээ завсарладаг юм гэхэд ямар субъекттэй харьцах юм бэ, жишээлбэл Ардчилсан намын дарга хэн бэ гээд асуултууд байна шүү дээ, энэ чинь горимын санал мөн шүү дээ, завсарлага авъя гэж бодоход хэнтэй харьцах юм, ямар субъекттэй харьцах юм гэдэг асуудал тодорхойгүй байна гэсэн ийм юмыг тодруулмаар байна шүү дээ.

Н.Энхбаяр: - Гончигдорж гишүүн горимын санал хэлье. Горимын саналыг бүгд хэлэх бүрэн бололцоотой.

Р.Гончигдорж: - Тэгэхээр асуудал энд байна, сая Нарантуяа даргын хэлсэн асуудал, автоматаар эвсэл цуцлагдаж байгааг тооцогддог тэр оруулж ирсэн баримт бичиг өөрөө хүлээн зөвшөөрөгдөх баримт бичиг байх юм бол тэгнэ, тэгэхэд энэ өөрөө хүлээн зөвшөөрөгдөх баримт бичиг биш учраас саяын асуудал байхгүй, яагаад вэ, сая Эрдэнэбат гишүүн өөрийнхөө намын чуулганы хуралдааныг хийгээд, тэр чуулганы хуралдаанаараа эвслийг тараах тухай шийдвэрээ гаргасан байгаа. Ардчилсан нам өөрийн удирдах дээд байгууллага Yндэсний зөвлөлдөх хорооны хуралдаанаар энэ асуудлыг авч хэлэлцээгүй, энэ асуудлыг талаар санал тавиагүй, тийм учраас Ардчилсан Намын Yндэсний зөвлөлдөх хороо өнөөдөр хуралдаж энд бий болоод байгаа нөхцөл байдлын талаар, өөрөөр хэлбэл “Эх орон-МАШСНам эвсэл цуцлах тухай шийдвэрээ гаргасантай холбогдуулж манай нам юу гэж үзэх вэ гэдэг асуудлаа ярина, одоогоор оруулж байгаа баримт бичгийн тухай эвсэл цуцлагдах ёсгүй, эвслийг цуцлах тухай асуудал Ардчилсан намд байхгүй гэдэг ийм байр суурийг илэрхийлье. 

Тийм учраас горимын санал бол энэ оруулсан баримт бичиг автоматаар бүлэг тардаг гэж Нарантуяа даргын хэлж байгаа баримт бичиг өөрөө хүчин төгөлдөр биш учраас хуралдаан цаашаагаа ердийн журмаараа, 2 бүлэг оршин тогтоод цаашаа явдгаараа явна гэсэн ийм горимтой байгаа саналыг оруулж байна.

Н.Энхбаяр: - Yгүй тийм юм байх, байхгүй тухай асуудал, бид өнөөдөр ингээд ярина шүү дээ. Горимын санал юу байгаа вэ?

Р.Гончигдорж: - Нэг хүн дураараа нэг юм уншиж орж ирээд, би мэдэгдэл хийж байна, бүлэг тарсан, тийм тийм баримт бичиг байна гээд. Горимын санал, тийм учраас бүлэг оршин байна, бүлэг оршин байгаа учраас бүлгүүд завсарлага авах нь зүйтэй, бүлгүүд оршин байна, бүлгүүд оршин байгаа бүлгүүд завсарлага авъя гэж. Яагаад гэвэл энд оруулж ирээд автоматаар тардаг гэдэг баримт бичиг нь өөрөө хууль дүрмийн бус баримт бичиг байгаа байхгүй юу.

Н.Энхбаяр: - Завсарлага авдаг субъект хэвээрээ байгаа, тэр утгаараа авдаг ийм горимын дагуу явъя гэж байна, Одончимэд гишүүн горим, дараа нь Ламбаа гишүүний горим, ингээд ээлжлээд явъя.

Л.Одончимэд: - Баярлалаа, тэгэхээр энэ ард түмнийхээ итгэлийг аваад арайхийж төрөө байгуулаад, аятайхан ажил эхлээд хүмүүс тайвшраад ингээд сайхан өвөлжих ухааны юм болж байсан чинь ахиад улс төр лүү орж байна л даа. Тэгэхээр ийм байна, эдний хооронд үүссэн энэ улс төрийн маргаан гэдэг юмуу, зөрчилдөөн гэдэг юмуу, үл ойлголцох байдлыг бид энд шийдэхгүй, бид нар эндээ шийдээд, үг хэлээ ололцоод эцсийн ямар шийдвэр гаргадаг юм, тэрий нь бид авч үзье. 2, 3 өөр юм оруулж ирчихээд энэ шүүх танхим биш шүү дээ, Их Хурлын танхим. Тийм учраас одоо МАХН, эднийх өөрсдөө завсарлага авахгүй юм бол манай бүлэг завсарлага аваад тэгээд энэ бичиг баримтууды нь хуулийн дагуу авч үзээд бүлэг дээрээ бид дүгнэлтээ гаргаж байя, энэ хооронд энэ улсууд учраа олог. Завсарлага авъя, одоо бол эвсэл гэж, саяын Гончигдорж даргын хэлдэг шиг тийм юм алга байна шүү дээ, тийм учраас завсарлага авъя, өөр юм байхгүй, өөр ажил зөндөө байна шүү дээ.

Н.Энхбаяр: - Баярлалаа, Ламбаа гишүүн түрүүнээс хойш горим ярьсан, горимын саналаа хэлье. Дараа Нямдорж гишүүн.

С.Ламбаа: - Сая Эрдэнэбат гишүүний танилцуулсан юмыг сонслоо, үнэн хэрэг дээрээ энэ танхим чинь төрийн хурал болж байгаа шүү дээ, төрийн хурал дээр одоо нэг гишүүн босоод тэгээд өөрийнхөө байр суурийг илэрхийлээд бүхэл бүтэн Ардчилсан намын өмнөөс асуудал шийдээд, тэгээд Их Хурлын танхимд үг хэлж байна гэдэг чинь харамсалтай байгаа байхгүй юу, тийм учраас өнөөдөр ерөөсөө энэ асуудлыг энэ монголын төр энэ асуудлыг хэлэлцээд байх шаардлага байхгүй, өөрөөр хэлэх юм бол энд би юу хэлэх гээд байна вэ гэхээр 2 дугаар сарын 15-ны хурал зарласан юман дээр нь Энхсайхан дарга гадаадаас ирж гарын үсэг зурсан байгаа гэж байгаа шүү дээ, энэ 12 дугаар сарын 15-нд хурал зарласан тухай баримт бичиг дээр, тийм хүчингүй юмаар бид өнөөдөр маргаад байх хэрэг байхгүй, тэрий нь шүүх нь шийддэг юм байгаа биз.

Ардчилсан нам, “Эх орон-Ардчилал” эвслийн бүлгийн 30 гишүүн гарын үсгээ зураад өгсөн байна шүү дээ, бүлэг хэвээрээ ажиллаж байгаа гээд, тэр байтугай бид бүлгийн хурлаар энэ орж ирсэн өнөөдрийн хэлэлцэх гэж байгаа асуудлыг хүртэл хэлэлцсэн шүү дээ, тийм учраас энийг хэлэлцээд байх шаардлагагүй, тэр хэлэлцэх асуудлаа хэлэлцээд явдаг юм байгаа биз, энэ маргаантай асуудлаа энэ эвсэл доторхи намууд нь шийддэг юм байгаа биз, тийм л байр суурьтай байна. Тийм учраас энд завсарлаад байх шаардлага байхгүй, цаашид хэлэлцэх юмаа хэлэлцээд явъя, төрийнхөө ажлыг хийе л дээ.

Н.Энхбаяр: - Тэгэхээр горим биш байна л даа, горим гээд өөр санал яриад байгаа юм байнаа. 12 дугаар сарын 15-ны тэр бичиг Энхсайхан дарга гаднаас ирж хийсэн гэж сая хэлэх шиг боллоо. Түрүүн Эрдэнэбат гишүүн танилцуулахдаа эвслийн удирдлагууд зарласан товын дагуу хуралдсан гэж хэлсэн л дээ, энэ дээр Энхсайхан дарга товч тайлбар өгөх үү? Энхсайхан дарга тайлбарласан нь дээр шүү дээ, Гончигдорж дарга өөрөө гарын үсэг зураагүй байж байж, 12 дугаар сарын 15-ны бичгийн тухай сая Ламбаа гишүүн хөндөж ярилаа шүү дээ. Энхсайхан гишүүн тайлбарлах уу, сая Ламбаа гишүүний, Эрдэнэбат гишүүн, Энхсайхан гишүүн нар тайлбар өгье, Ламбаа гишүүний хэлсэн асуудалтай холбогдуулаад.

М.Энхсайхан: - Би “Эх орон-Ардчилал” эвсэл болоод Ардчилсан нам дотор болж байгаа үйл явдлын талаар УИХ-ын нэгдсэн чуулган дээр ярилцах шаардлага байхгүй гэж үзэж байна, тийм учраас ажлаа хэвийн явуулаад Чингис хааныхаа асуудлыг яръя.

Н.Энхбаяр: - Эрдэнэбат гишүүн нэмж мэдээлэл өгөх үү.

Э.Бат-Yүл: - Даргаа үйл ажиллагаагаа хуулийн дагуу хуралдаанаа явуулаач, энэ намын, эвслийн асуудал хэлэлцэх асуудал биш шүү дээ, сонсох ёстой болохоос яагаад хэлэлцэх асуудал болгоод байгаа юм, хэлэлцэх асуудлаараа яваач. Та хуулийнхаа дагуу яваач.

Н.Энхбаяр: - Би тайлбарлая, өөрийн чинь тавьж байгаатай холбогдуулаад би тайлбарлая. Хуулинд ийм байгаа юм, Бат-үүл гишүүнээ, хуульд ингээд хэлсэн учраас би танилцуулах ёстой гэдэг утгаараа надад өгсөн, миний нэр дээр ирсэн бичгийг танилцуулсан юм, танилцуулсны дагуу гишүүд нэрсээ өгсөн, урьд нь ийм юм болж байсан түүх байхгүй учраас бид сайн яг ямар процедураар явах нь ойлгомжгүй байгаа учраас хүн хүн өөрийнхөөрөө тайлбар яваад байх шиг байна, тэгээд горимын санал нэлээд хэлэгдэж байна, ингээд энэ хуулинд 21.8-д ингэж заасан байгаа юм л даа. 

“УИХ-д суудал бүхий аль нэг нам тарах буюу намууд эвслээ цуцалбал тухайн нам эвслийн бүлгийн үйл ажиллагаа дуусгавар болсонд тооцно” гэж түрүүн Нарантуяа дарга тайлбарласан, “нам тарсан буюу намууд эвслээ цуцалсан тухай шийдвэрийг ийнхүү шийдвэр гарснаас хойш хуралдах эхний нэгдсэн хуралдаанд, өөрөөр хэлбэл энэ чинь өнгөрсөн бүтэн сайн өдөр гарсан шийдвэр гэсэн ийм огноотойгоор бичиг ирсэн учраас энэний дараа болох эхний нэгдсэн хуралдаан гэдэг нь өнөөдөр болж байгаа учраас танилцуулж байгаа юм. Хэрэв Чуулган завсарлаж байсан бол ээлжит чуулганы эхний нэгдсэн хуралдаанд тус тус мэдээлнэ, өөрөөр хэлбэл энэ намрын чуулган завсарласан байсан бол 4 дүгээр сард болох хаврын чуулганы хуралдаанд танилцуулах ийм хуулийн заалттай учраас танилцуулж байгаа шүү дээ, тийм учраас одоо “Эх орон-ардчилал” эвслийн тухай асуудлыг бид энд хэлэлцэж байгаа биш, хуулийн дагуу өгч байгаа мэдээллийг та бүхэндээ хүргэж байгаа, тийм учраас энэ дээр бүгдээрээ урьд нь бид ийм юм хэлэлцэж байгаагүй учраас бас процедур тодорхой биш байна, гэхдээ саналаа хэлье, асууя гэсэн гишүүд байгаа учраас энийг асууж байгаа юм. Одоо санал хэлэлгүй, горимоо хэлээд явъя, яаж цаашаа хэлэлцэх вэ гэдэг дээр холбогдоод, Нямдорж гишүүн.

Ц.Нямдорж: - Баярлалаа. Ийм байдал бий болчихоод байна, энэ эвслийн асуудал биш болчихсон шүү дээ, та нар тэр хурлын ирц, элдвийн юмаа эвсэл дээрээ ярьдаг юм байгаа биз, энэ бол эвслийн, сонгуульд орсон субъектийн дээд байгууллагын шийдвэрээс шалтгаалж, Монголын төр засгийн асуудал яригдаж эхлэх түвшиндээ хүрчихлээ шүү дээ. Тийм учраас энэ гишүүд нь үгээ хэлээд асуудлаа дуусгамаар байна.

Миний хувьд, миний хувьд гэх асуудал алга, хууль зүйн хувьд эвсэл байхгүй. Бүлэг байхгүй. Удирдах дээд байгууллага гэдэг юм нь хуралдаад тогтоол гаргасан, энэ тогтоолд энэ эвслийг анх байгуулсан 2 намын дарга нар бүгдээрээ гарын үсэг зурсан, энийгээ Их Хуралд мэдэгдэж байна. Ийм л асуудал болчихоод байна шүү дээ. Сүүлийн гучин хэдэн гишүүн оруулж ирж байгаа асуудал, энэ бол асуудал биш шүү дээ, субъект биш. Сонгуулийн субъект, засгийн эрх барих субъектийн хувьд Эх орон ардчилал эвсэл гэж нэг юм байгаа, тэр эвслийн гаргасан шийдвэрийг энэ 34 гишүүн биелүүлэх л үүрэгтэй, хуулийн хувьд, ийм л юм байгаа шүү дээ. Тийм учраас одоо энд гишүүд байр сууриа илэрхийлбэл илэрхийлээд, энэ дараагийн, энэнээс шалтгаантай дараачийн асуудлыг ярих ёстой, жишээ нь, Бүлэггүй болж байгаа учраас нэг дэд даргын асуудал яригдах ёстой. Одоо энийг хууль бус гэж үзэх барих энэ тайлбаруудыг эвслийнхэн энэ дээр биш, дотроо тэр Ардчилсан нам дээрээ ярих хэрэгтэй.

Энэ хуралдсан бүрэлдэхүүнд гарын үсэг зурсан байдлууд бол яалт ч үгүй Эх орон-ардчилал эвслийн удирдах дээд байгууллага нь шийдвэрээ гаргаад тогтоолд нь хуралд оролцсон хүмүүс нь гарын үсэг зурчихсан, Ардчилсан намаас Энхсайхан, Гүндалай, Тунгалаг.

Р.Гончигдорж: - Наадахь чинь хүчингүй, тэд чинь огцорсон дарга нар шүү.

Ц.Нямдорж: - Мэдэхгүй, тэр бол та нарын асуудал, ёстой бид нарын асуудал биш, тийм учраас одоо энэ эвсэл гэдэг юм байхгүй боллоо, дараа нь яах вэ гэдэг асуудлаа одоо ярьцгаая, өөр асуудал байхгүй, одоо хууль зүйн хувьд маргалдаад, гучин хэдэн хүн гарын үсэг зураад эвслийн бүлэг хэвээрээ байна энэ тэр гэж бичиг явуулаад ямарч нэмэр байхгүй, Удирдах дээд байгууллага чинь сонгуулийн субъект чинь шийдвэрээ гаргасан, одоо асуудал байхгүй.

Н.Энхбаяр: - С.Баярцогт гишүүн яръя.

С.Баярцогт: - Би “Эх орон-ардчилал” эвслийн бүлгийн дэд даргын хувьд ярьж байна. Тэгээд эвсэл бол 3 намын субъект байгаа, бид нарын ойлгосноор “Эх орон-ардчилсан шинэ социалист нам” “Эх орон-Ардчилал” эвслээс гаръя гэсэн хүсэлт тавьсан юм байна, одоо бол эвсэлд нэгдсэн Ардчилсан нам, Иргэний зориг нам хэлэлцээд “Эх орон-Ардчилсан шинэ социалист нам”-ыг бид нар эвслээсээ гаргачихна, энэ асуудлаа шийднэ, бүлгийн зохион байгуулалтаа гаръя гэсэн хүмүүсээ гаргаад, бүлэг бол зохион байгуулалтаа эргээд шинээр танилцуулна, ийм л зохион байгуулалтын асуудал байгаа, тэрнээс эвсэл тарж байгаа асуудал байхгүй.

Хуулийн дагуу 3 нам бол байр сууриа илэрхийлэх ёстой, одоогийн байдлаар ганцхан “Эх орон-МАШСН” эвслээсээ гаръя гэсэн ийм байр сууриа илэрхийлсэн байна. Энэ дээр ойлголцохгүй зүйл юмуу, хуулийн тайлбар, улс төр болоод байх шаардлага байхгүй ээ, энэ бол цэвэр эвслийн намууд дотроо шийдэх асуудал, тийм учраас эвслийн бүлгээ төлөөлөөд завсарлага авах саналтай байна.

Н.Энхбаяр: - Сая Баярцогт гишүүн тайлбар хэлчихлээ. Одоо энэ чинь тэгээд бүгдий нь дэс дарааллуулаад яриулах юмуу, эсвэл МАХН-ын бүлэг саналаа аваад бүр ямарч зөрчилгүйн тулд тэгээд та бүхэн маань хуралдах юмуу? Манай Тамгын газрын нөхдүүдийн урьдчилсан байдлаар гаргаж өгсөн тайлбар лавлагаагаар бол сонгуульд орсон субъект гэдэг утгаараа бүлэг байгуулагддаг, тэгээд сая Баярцогт гишүүний хэлж байгаагаар тэр Эх орон-МАШСН гарснаараа энэ сонгуульд орсон субъект өөрчлөгдөж байгаа учраас бүлгийн асуудал бас л энэ хуулиар яг Баярцогт гишүүний тайлбарлаж байгаагаар зохицуулагдах бололцоогүй юм билээ, яг хуулиа баривал.

Гэхдээ хуулинд бол тооцно гэж бичсэн болохоос биш тэрийг татан буулгах үйл ажиллагаа ингэж явах ёстой гэсэн ийм процедуроо сайн нарийн тодотгоогүй, тэгээд энэ дээр уг нь энэ үйл ажиллагаанд оролцсон хүмүүс маань тодорхой, үнэн зөв бодитой мэдээлэл хэлээд тэгээд энийг цаашаа яах вэ гэдгээ бас хэлж өгөхгүй байна л даа, тийм учраас яахав тодруулах зүйл байх шиг байна. Эхлээд асуултууд тавъя даа, санал хэлж маргалдаад хэрэггүй юм шиг байна. Тодруулах л зүйлүүд байх шиг байна. 12 дугаар сарын 15-ны бичиг тодорхой биш юм шиг байна гэх зэргээр. Ингээд бүгдээрээ нэг. Горим гээд та нарт би 3, 4 дахин хууртагдлаа, дандаа горим гэж өөрсдөө санал аваад үнэн хэрэгтээ ямарч горимтой холбоогүй, голдуу байр сууриа тайлбарласан саналууд хэлээд байна шүү дээ. Одоо өгсөн нэрсээрээ дэс дараалъя, Дамиран гишүүн, эхлээд асуултуудаа явъя, тодруулъя. Yгүй одоо энэ баахан гарын үсэг зурсан хүмүүс байна шүү дээ. Дамиран гишүүн асуулт байхгүй бол уучлаарай, Батболд гишүүн горимын санал хэлье.

Су.Батболд: - Түрүүн Тамгын газрын Хуулийн хэлтсийн даргын тайлбарласнаар бид нар сонссон, Эх орон, Эрэлийн намынхан хэрэв салсан болбол гэрээ байгуулаад сонгуульд оролцсон нэг нам л хэрэв салсан бол тэр эвсэл задарсан гэж тооцно шүү дээ. Нэг хүн нь байхгүй байж байгаад нөгөөх нь би байна гэж байж болохгүй шүү дээ. Тэгэхээр энэ бол ганцхан Баярцогт гишүүний тайлбарлаж байгаагаар Эрэлийн нам мэдэгдлээ хийж байгаа биш, эвсэл мэдэгдлээ хийсэн.

Б.Эрдэнэбат: - Намын нэрийг зөв хэлээчээ.

Су.Батболд: - Уучлаарай, Эх орон-Монголын ардчилсан шинэ нам, тэгэхээр Их Хурлын даргад би хэлмээр байна, та бас эе эвийг нь олох талаас нэлээд хичээгээд байх шиг байна, хуулиараа бол хэрэв сонссон болбол тэгээд задарсан байх ёстой, одоо горимоороо дараагийн асуудалдаа ороод явъя. Шууд манай Байнгын хороогоор хэлэлцэгдээд Их Хуралд өргөн барьсан байгаа хуулиудын төслүүдээ хэлэлцээд явчихъя. Эх орон-ардчилал эвслийн бүлэг задарсан гэж тооцоод явчих, тэрнээс намын дотоодын асуудлыг энэ дээр хэлэлцэх ямар шаардлага байгаа юм, тэр нь ирцтэй байна уу, тэр хууль шүүхээрээ яваад шийднэ биз, одоо бид нар сонсголоо сонссон юм чинь цаашаа явъя гэсэн горимын санал гаргаж байна.

Н.Энхбаяр: - Түрүүн тэр Гончигдорж гишүүний хэлдэг асуудал гол байгаа юм. Хэрэв энэ бичиг нь үнэхээр яг дүрэм, журам хуулийнхаа дагуу бүрдсэн байвал тэр 21.8-аар дуусгавар болсонд тооцохоос өөр аргагүй байгаа юм. Тэгэхээр тэр бичиг нь яг хууль дүрмийнхээ дагуу болоогүй гэсэн зүйлийг ярьж байгаа учраас бас тэрэн дээр тодруулах ёстой гэдэг утгаараа л. 

С.Ламбаа: - Танд өргөн барьсан бичиг дотор чинь 216 хүний гарын үсэг байхгүй байгаа биз дээ. Тэр гарын үсгүүд нь Эрэлийн хэдэн жижүүр, цэвэрлэгч нарынх байгаа, хуулийн дагуу юу биш үү гэдгийг шийдэх хэрэгэтй.

Н.Энхбаяр: - Энэ бичиг баримт нь хуулийн дагуу бүрдсэн үү, үгүй юу гэдгээс бүх юм шалтгаална л даа, энэ бүрдсэн байвал тэгээд 21.8-аар авбал энэ бүлэг татан буугдсанд тооцно гэхээс өөр аргагүй юм.

Ц.Санжмятав: - Намууд завсарлага авъя гээд байхад яагаад завсарлуулахгүй байгаа юм бэ?

Н.Энхбаяр: - Санжмятав гишүүн ойлгож байгаа, тэгэхээр намууд завсарлага авдаг процедур Их Хуралд байдаггүй юм, Санжмятав гишүүн өөрөө мэдэж байгаа шүү дээ, өөрөө бие даасан учраас сайн мэдэхгүй байх шиг байна, намууд завсарлага авдаггүй. Гончигдорж гишүүн яръя.

Р.Гончигдорж: - Хамгийн чухал ганцхан зүйлийг хэлье. Энэ бол бид нар нам дотроо ч, эвсэл дотроо ч, энэ Их Хурал дотроо ч бие биенээсээ энэ дээр тулгуурлаад ямар нэгэн асуудлаа шийдэх асуудал энэ өөрөө биш шүү, энэ бол төрийн асуудал, төрийн хямралын тухай асуудал, ганцхан энийг хэрэв сонслоо гэж зөвшөөрөөд, тэрний дагуу автоматаар тарсан тухай асуудлыг ярих гэж байгаа бол энэ чинь Ардчилсан намын дотор болсон асуудлыг мөн энэ өөрөө хагалж шийдэх гээд байна шүү дээ. Яг 26-ны өдөр бол аль хэдийн 18-ны өдөр Ардчилсан нам өөрийнхөө хуралдааныг хийгээд шинэ удирдлагатай болсон, хэрэв Эрдэнэбат дарга тэгж байгаа бол 26-ны хуралдаан намын удирдлагууд, эвслийг төлөөлдөг гээд яриад байгаа үгэн дотор чинь тэр төлөөлөл нь байхгүй байгаа байхгүй юу, мөн үү дээ.

Тийм учраас энэ баримт бичиг чинь өөрөө Эрдэнэбат даргын зөвтгөж хэлээд байгаа дотроо ч үгүйсгэгдээд, дараагаар нь тэд нар тэрнийгээ баталгаажуулахын тулд өөрийнхөө намын чуулганы шийдвэрийг давхар гаргаж ирээд яриад байгаа байхгүй юу, тэр шийдвэр нь болохоор ИЗН-ын хувьд гараагүй, Ардчилсан намын хувьд гараагүй. Удирдлага нь зарлаж хуралдуулдаг гэдэг агуулгаар тэр удирдлага нь байхгүй, өөр удирдлага. Нөхдөө ийм учраас ийм баримт бичиг дээр бид нар энэ асуудлаа бид нар дотроо шийдчихье, дотроо шийдээд хуучин удирдлага нь зөв байсан юм гээд шийдэх юм бол энэ нэг өөр асуудал, бишээ, шинэ юмаа гэх юм бол өөр асуудал. Тийм учраас энэ асуудал дээр нам дотор байгаа маргааныг шууд үндэслээд энэ дээр энэ шийдийг ерөөсөө гаргаж болохгүй. Тийм учраас төлөөлөх эрхийн тухай асуудал ч гэсэн өөрөө маргаантай байгаа асуудал байгаа байхгүй юу.

Н.Энхбаяр: - Ойлголоо, Эрдэнэбат гишүүн, Энхсайхан гишүүн 2, энэ хуралд оролцсон улсууд, энэ талаараа бас нэмэлт мэдээлэл өгөх үү, Энхсайхан гишүүн.

М.Энхсайхан: - Саяын Гончигдорж гишүүний ярьж байгаатай холбогдуулж бас юм хэлэхгүй бол болохгүй ээ, уул нь бол Ардчилсан нам дотор болж байгаа юмыг УИХ-ын Чуулганы нэгдсэн чуулган дээр ярих шаардлага байхгүй л дээ, гэхдээ энэ индрийг ашиглаад өөрийгөө жишээлбэл Ардчилсан намын удирдлага солигдсон гэж байгаа бол ахиад ёс бус үйлдэл болж байгаа, би энийг буруушааж байна. Тийм учраас өнөөдөр энд яригдаж байгаа асуудлын хувьд гэх юм бол “Эх орон-Ардчилал” эвсэл сонгуульд орсон субъектынхээ хувьд тэнд яригдсан дүрмийнхээ дагуу баталсан, харилцан тохирсон гэрээнийхээ дагуу бүх хийгдсэн ажил нь ёсоор явагдсан, тэнд бол эргэлзэх зүйл байхгүй. Субъект бол байхгүй. Тэр субъект байхгүй болсон тогтоол, УИХ-ын бүлэгт яаж нөлөөлөх вэ гэдэг асуудал дээр бид нар бас тусдаа байр суурийг барьж байгаа юм. 

Тэр нь намууд шийдээ эцэслэж гараагүй байгаа гэдэг байр суурийг илэрхийлсэн. Энэ 2 бол хоорондоо өөр тусдаа асуудал. Тийм учраас энэ дээр хэрхэн хандах вэ гэдгийг УИХ-ын дарга, УИХ өөрөө л шийдэх ёстой болж хувирна, хууль номынх нь дагуу, түүнээс биш гаргасан шийдвэр бол эвслийн дээд байгууллагын тогтоол, гарсан шийдвэр бол номынхоо дагуу гарсан. Тэрэн дээр би шийдвэр гарах шаардлагагүй гэж байр суурьтай байсан боловч хурлын тэргүүлэгчид байсан гэдгийнхээ хувьд олонхийн шийдийг дагах нь угаасаа ардчилсан зарчим.

Мэдээж УИХ дээр хууль гаргачихаад Их Хурлын дарга нь би санал нийлэхгүй гээд зурдаггүйтэй адил зурж л таардаг шүү дээ,тэрэнтэй адил би эвслийн дээд байгууллагын хуралд суусны хувьд олонхийн гаргасан шийдвэрт хэдийгээр би эсрэг байсан ч гэсэн зурахаас өөр аргагүй зурсан. Тийм учраас субъектынхээ хувьд байхгүй болсон гэдэг шийд бол номынхоо дагуу гарсан гэдгийг би мэдэж байна. Зүгээр тэр шийд өөрөө засаг төрийн ажиллагаанд яаж нөлөөлөх вэ, энэ эвслийн бүлгийн ажиллагаанд яаж нөлөөлөх вэ гэдэг дээр Их Хурлын гишүүдийн байр суурь бас өөр байдалтай байгаа, тэрийгээ бид танд бичгээр илэрхийлсэн. Энийг зөвхөн танилцуулсан хэлбэртэй одоо явж байгаа, би энийг Их Хурал дээр, нэгдсэн хуралдаан дээр элдвийн маргаан болголгүйгээр Их Хурал хэвийн ажиллагаагаа явуулаад дараагийн асуудлуудаа хэлэлцээд явж болох байхаа гэсэн ийм ойлголттой байна.

Н.Энхбаяр: - Эрдэнэбат гишүүн мэдээлэл өгөх үү.

Б.Эрдэнэбат: - “Эх орон-Ардчилал” эвслийн удирдах дээд байгууллагаар бид бүгдээрээ сууж байгаад дүрмээ баталсан, дүрмээр бол ердийн олонхийн ердийн олонхиор өнөөдөр асуудлыг шийдсэн. Тэгээд хамгийн гол юм бол “Эх орон-ардчилал” эвслийн ерөнхий менежер бол Энхсайхан хэвээрээ байгаа, өнөөдөр энийг Ардчилсан намын хурлаар шийддэг эд биш, “Эх орон-ардчилал” эвслийн удирдах дээд байгууллагаар “Эх орон-ардчилал” эвслийг үүсгэн байгуулсан бол энэ байгууллагаараа өнөөдөр уг асуудлыг шийдсэн. Энийг өнөөдөр Энхсайхан дарга бид хоёр нийлж байгаад энийг хийсэн юм биш, тэнд оролцсон гишүүдийн олонхийн шийдвэрээр асуудал гарсан, харин энэ шийдвэрийг УИХ-д мэдээлэхийг хуулийн дагуу энэ тэргүүлэгч гишүүд үүрэг болгосон, түүний дагуу бид мэдээлсэн.

Н.Энхбаяр: - Идэвхтэн дарга завсарлага аваад, Энхболд гишүүн яръя.

Н.Энхболд: - Баярлалаа, ийм л нөхцөл байдал үүсчихээд байна шүү дээ, би горим хэлэх гээд байна л даа. Удирдах дээд байгууллагын шийдвэр гээд юм ирсэн, энийг УИХ дээр танилцуулахаас өөр арга байхгүй, ирсэн байхад нь зөв бурууг нь шийдэх тухай асуудал дээр хууль дээр заасан юм байхгүй шүү дээ, энэ зөв үү, буруу юу гэдгийг. Тэгэхээр нэгдүгээрт танилцуулахаас өөр арга байхгүй, нэгэнт танилцуулсан тохиолдолд эвсэл тарсан гэж байгаа бол яг хуулийн дагуу бүлэг нь байхгүй болсон гэдэг ойлголт автоматаар орж ирж байгаа, хуулин дээр эвсэл байгуулж байгаа намууд шийдвэр гаргасныхаа дараа тусдаа тусдаа намаараа хэлэлцэж байж эцэслэнэ гэсэн үг бас байхгүй шүү дээ. Хуулинд тийм юм байхгүй, танай дүрэмд байж магадгүй. Тэгэхээр нэгэнт энэ эвслийнхээ дүрмээр явж байгаа учраас шийдэх нь уг нь эвсэл дотроо шийдэх асуудал л даа.

Тэгээд би ямар санал тавьж байна гэхээр дээд байгууллагынх нь шийдвэр ирсэн, сонссон, яг сонссоны дагуу эрх зүйн үр дагавар нь гарсан. Одоо энийгээ буруу гэж үзэж байгаа бол тэр буруу гэж үзэж байгаа улсууд нь өөрсдөө тэрийгээ баталж ажиллах ёстой. Түүнээс биш Их Хурал энэ дээр юмуу, манай бүлэг ямар нэгэн байдлаар та нар тэрийгээ зөв буруу гэж хэлэхэд оролцох ёсгүй шүү дээ. Буруу гэж үзэж байгаа хүн тэр буруу гэдгээ өөрөө дотроо батлах ёстой. Энэ тохиолдолд горим бол ингэж байгаа, сонссон, эрх зүйн үр дагавар нь гарсан, одоо тэгээд цаашаа ажлаа үргэлжлүүлээд явъя, яаж шийдэх нь дараа нь эд нар өнөөдөр хурлаа хийнэ үү. 

Дээр нь бас нэг тодорхой биш асуудал байна. Бас нэг тодорхойгүй асуудал юу гэхээр эндээс юм гараад байна шүү дээ, Удирдах дээд байгууллагадаа намуудаа төлөөлдөг хүмүүс нь би төлөөлж байна, энэ төлөөлж байгаа нь биш, би төлөөлөх ёстой гээд нөгөөх нь болохоор би албан ёсоор төлөөлж байгаа гээд ийм юм яриад байна шүү дээ, энэ бас бид нарын шийдэх асуудал биш. 

С.Баярцогт: - Ийм маргаантай байхад ганц бичгээр эвслийг төлөөлж болохгүй.

Н.Энхбаяр: - Тэгэхээр бид бас энэ асуудлыг лавлагаа, хуулийн лавлагаа гаргах үедээ ярьж л байсан. Эцсийн эцэст ийм маргаан үүсвэл яаж зохицуулах юм бэ гэдгийг хуулинд тодорхой заагаагүй юм билээ, гэхдээ уг нь хуулинд энийг мэдээлээд л дуусгавар болсонд тооцно гэсэн ийм зүйл заалт байгаа юм билээ. Гэтэл бусад хууль, эсвэл дүрэм бариад нам, нам тус тусдаа шийдвэр гаргана гэсэн ийм зүйлийг үндэслэж ийм гарын үсэг зурсан бичиг ирсэн байгаа, тэгээд эцсийн эцэст аягүй бол Их Хурал өөрөө энийг хагалалтай биш, эсвэл хууль тогтоомжоо боловсронгуй болгох ёстой байх, эсвэл шүүх дээр энэ асуудал эцэслэн хагалагдах ёстой байхаа гэж ингэж бид бас хуульчидтай ярьж байхад манай энэ Тамгын газрын хуульчид ингэж зөвлөж байсан гэдгийг та бүхэндээ мэдээлье.

Ингээд горим хэлээд, Идэвхтэн гишүүн горим хэлье.

Д.Идэвхтэн: - Эрхэм гишүүдээ өнөөдөр Чуулганы нэгдсэн хуралдаан дээр дотроо зөрчилтэй 2 асуудал орж ирлээ л дээ, нэг мэдээлэл нь бүлэг тарсан гэж мэдээлж байна, нөгөө хэсэг нь бүлэг тараагүй ээ, бүлгийн гишүүдийн 3-аас бусад нь гарын үсэг зурсан гээд мэдээлэл орж ирж байна. Хэрвээ бүлэг тарсан гэдэг нь маргаангүй байгаа бол Их Хурал дээр сонслоо, тэгээд асуудал цаашаа явах ёстой. Бүлэг тарсан, тараагүй гэсэн 2 өөр ойлголт, нэг бүлгийг тарсан 2 өөр ойлголт, дотроо зөрчилтэй ойлголт байгаа учраас Чуулганы нэгдсэн хуралдаан цаашаа асуудлыг хэлэлцээд явах боломжгүй, энэ асуудал тодорхой болсны дараагаар асуудал ярих нь зөв. Энэ утгын үүднээс МАХН-ын бүлэг энэ Чуулганы хуралдаанд суугаад байх нь ойлгомжгүй.

Н.Энхбаяр: - Та өөрийнхөө горимын санал хэлэх гэж байгаадаа дүгнэлт гаргаад байна, тэгж болохгүй л дээ. Хэрэв бүлэг тараагүй бол завсарлага авна, бүлэг тарсан бол үргэлжлүүлж явна гэж, та бид хоёр шийдэх асуудал бас биш байхгүй юу Идэвхтэн даргаа. Тийм учраас горим хэлж байгаа нэрийдлээр бид нар ингэж хуулинд заагаагүй зүйлийг хаасан, байсан, байхгүй гэж ингэж дүгнэлт хийж болохгүй л дээ, ер нь завсарлага авъя гэсэн маягтай хэлбэл хэлэхээс биш завсарлага авахдаа ийм учраас байгаа учраас завсарлага авна, байхгүй учраас завсарлага авна гэсэн ийм ойлголт Их Хуралд байхгүй. Их Хурал өөрөө энэ асуудал дээр дүгнэлт гаргахад одоохондоо субъект биш.

Д.Идэвхтэн: - Тэгээд одоо завсарлага авах нь зүйтэй гэсэн горим байна.

Н.Энхбаяр: - Баярлалаа. Гончигдорж гишүүн саналаа хэлье.

Р.Гончигдорж: - Жинхэнэ горимын асуудал. Бид нар өнөөдөр мэдээлэл сонсох асуудал гэж хэлсэн, энэ мэдээлэл өөрөө маргаантай байгаа учраас мэдээллийн маргаан тасалдах хүртэл мэдээлэл сонсох ажлыг хойшлуулаад тэгээд Чуулганыхаа хуралдааныг үргэлжлүүлэх үү, эсвэл завсарлага авах уу, энийгээ яая, ерөөсөө горимын санал тэр байна. Мэдээлэл нь өөрөө зөрчилтэй мэдээлэл, мэдээлэл нь өөрөө намуудын хооронд хүлээн зөвшөөрөгдөөгүй асуудал байгаа учраас мэдээлэл сонсох ажлаа хойшлуулъя, энэ намууд, энэ эвслийнхэн өөрсдөө энэ асуудлаа шийд, тэгээд тэрний дараа мэдээллээ сонсоё, тэр болтол Чуулган хэвийн үйл ажиллагаагаа 2 бүлгийн зохион байгуулалтаараа хийгээд явъя, горимын санал энэ байна, энэ бол ямар ч төрийн зөрчилд оруулахгүй. Эхлээд ямар ч байсан эвслээ тараагаад хаячихъя, тэгээд та нар маргаан тасал гэдэг ойлголт байхгүй шүү дээ, эхлээд төрийн харилцааны үйл ажиллагаа нь хэвийн явж байгаад тэр маргаантай байгаа намууд хоорондын асуудал нь шийдэгдэг л дээ. Тэрний дараагаар үнэхээр аль талдаа шийдэгдэх нь вэ төрийн ажил тэрнээс ургаад бүлэгтэй байх уу, бүлэггүй байх уу гэдэг нь шийдэгдэнэ, тийм учраас төрийн ажлын хувьд 2 бүлэг үйл ажиллагаагаа явуулъя,мэдээлэл сонсох тухай асуудлыг хойшлууллаа, ийм л горимын асуудал байна. Тэгээд тэрнийгээ эвсэл дотроо намууд нь учраа олог, тэгээд жинхэнэ хүлээн зөвшөөрсөн мэдээллээ оруулж ирэг. Ийм л горимын санал байна.

Н.Энхбаяр: - Улаан гишүүн яръя.

Ч.Улаан: - Баярлалаа, тэгэхээр хуулиар маш тодорхой яригдчихлаа, Их Хурлын Тамгын газраас тайлбараа хийчихлээ, мэдээлнэ гэсэн байна. Мэдээлчихлээ, тэгэхээр бүлэг автоматаар тарсан гэдэг нь хуулиараа өөрөө аяндаа тодорхой байна. Бүлэг анх байгуулагдахдаа Их Хуралд мэдээлсэнтэйгээ адилхан мэдээлэгдээд тарчихлаа, одоо энэ дээр ямарч маргаан байх ёсгүй гэж би бодож байна, тэр мэдээлсэн бичиг нь үнэн зөв байна уу, үгүй юу, тэрийг хэлэлцэнэ, үнэн зөв болсон хойно нь мэдээллийг сонсоно гэсэн хуулийн заалт байхгүй. Тийм учраас одоо дэгийнхээ дагуу бид мэдээллийг нэг нь сонслоо, нэгэнт хэлсэн үгийг буцааж залгиж болдоггүйгээс хойш нэгэнт мэдээллээ сонссон юм чинь яах юм, одоо хуулийнхаа дагуу хоёрдугаар асуудлаа хэлэлцээд явах хэрэгтэй. Түүнээс биш энэ мэдээллийг дахин хэлэлцэнэ, үнэн зөвий нь шүүнэ. Одоо үнэн худлааг нь тогтооно гэсэн үүрэг Их Хуралд байхгүй, ийм хуулийн заалт алга байна. Одоо ерөөсөө мэдээллээ сонссон учраас хоёрдугаар асуудлаа хэлэлцээд явъя гэсэн горимыг санал оруулж байна. 

Н.Энхбаяр: - Зарим нь 2, 3 ярилаа, уучлаарай, гэхдээ яахав тодорхой албан тушаалтнууд, эрх үүрэг хариуцаж байгаа хүмүүс ярьж байгаа учраас. 

С.Оюун: - Завсарлага авъя гэж хэлсэн шүү дээ.

Н.Энхбаяр: - Тэгээд завсарлага авахдаа ямар үндэслэлтэй завсарлага авах нь бас өөрөө Их Хурал өөрөө эрх мэдлээ хэтрүүлж дүгнэлт хэлж завсарлага авах буруу шүү дээ, Идэвхтэн дарга. Тэгэхээр хэдийгээр 36 гишүүнтэй бүлгийн дарга боловч тэгж дүгнэлт хэлж завсарлага авч болохгүй шүү дээ. Содномцэрэн гишүүн саналаа хэлье.

Ч.Содномцэрэн: - Баярлалаа, тэгэхээр нэг ийм л жишиг УИХ дээр битгий тогтчихоосой гэж бодож байна. Хүчин төгөлдөр бус баримт оруулж ирээд тэрийг сонсоод тэгээд ингээд явдаг ийм жишиг битгий тогтоосой гэж нэгдүгээрт хэлмээр байна. Хүчин төгөлдөр бус гэдгээ энэ Их хуралд сууж байгаа гишүүд гарын үсэг зураад Их Хурлын даргад өгчихөөд байхад тэр хүчин төгөлдөр бус баримтыг ингээд яриад сууж байх нь буруу гэж үзэж байна. Их Хурлын тухай хуулийн 21.8 дээр тодорхой заасан байгаа, намууд нь эвслээ цуцалбал гээд гэтэл эвсэлд байгаа 3 намын 2 нь цуцлах шийдвэрээ гаргаагүй байхад энийг гаргасан мэтээр ярьж байгаа нь буруу байна. Энэ асуудал зөрчилтэй байна. Цаашдаа Их Хурал ийм асуудал, зөрчилтэй буруу мэдээллийг сонсоод шийдвэр гаргаад явах юмуу, тэгэх юм бол буруу практик тогтоно шүү. Зөвхөн энэ асуудал дээр биш, ер нь Их Хурал дээр ороод мэдээлээд, ингээд буруу ч байсан, зөв ч байсан мэдээлээд явчихаж болдог юм байна гэж ийм практик тогтоомооргүй байна шүү. Тийм учраас энэ бол төрийн ажил, төрийн ажил учраас аль болох үнэн зөвий нь олоод маргааны нь нэг тийш нь болгож байж үнэн зөв шийдвэр гаргаж явж баймаар байна шүү.

Н.Энхбаяр: - Тэгвэл бид гэхдээ үнэн зөвий нь ний нуугүй хэлэхэд Гончигдорж дарга тэгж ярьж болохоос, эсвэл Содномцэрэн гишүүн тэгж ярьж болохоос биш, яг үнэхээр, Эрдэнэбат гишүүн өөр юм яриад, Энхсайхан гишүүн өөр юм ярьж байна шүү дээ. Тэгэхээр буруу бичих юмуу, зөв бичих юмуу гэдэг бол Их Хурлын дарга ч мэдэхгүй юм, Их Хурлын гишүүн ч мэдэхгүй юм, зүгээр хуулинд юу заасан байна гэхээр 21.8-д бол энэ үйл ажиллагаа дуусгавар болсон бол тухайн нам, эвслийн бүлгийн үйл ажиллагаа дуусгавар болсонд тооцно гээд заасан, энийгээ харин эхний нэгдсэн хуралдаанд танилцуулах ёстой гэдгээр бид өнөөдөр танилцуулагдаж байгаа шүү дээ,тэгээд энэ утгаараа энэ процедур нь тодорхой боловсруулагдаагүй юм байна, манай хууль тогтоомжуудад ерөнхий зарчмын асуудлууд суулгасан боловч яг тэрийгээ нарийн, үүнээс урган гарах асуудлуудаа тэр болгон сайн зохицуулж чадаагүй байдаг л даа, тэрний л дутагдал илэрч гарч байх шиг байна.

Тэгэхээр одоо энд хараад байхад эцэс төгсгөлгүй маргалдах юм шиг байна. Тэгээд эцсийн эцэст хэн хагалдаг вэ тэр газар нь хагалаг, тэр шүүх нь байдаг юмуу, тэр Yндсэн хуулийн цэц нь байдаг юмуу, тэр хагалах ёстой газар нь хагалаг, бид одоо түрүүн Энхсайхан гишүүн хэлж байсан, манай зарим бусад гишүүд ч хэлж байсан, энэ сонслоо, тэр бичиг цаас нь буруу, дүрэм, журам, хууль дүрэм зөрчсөн гэж байгаа бол тэрийг зөрчсөн зөрчөөгүйг нь тогтоодог газарт нь тогтоолгочихоод тэгээд тэрний дараа эвсэл тарсан уу, үгүй юу гэдгийг албан ёсоор тэр тогтоогдсоны дагуу шууд автоматаар шийдэгдээд явах тийм л харьцаа үүсэх нь байна шүү дээ, тэгэхээр тэр хууль ёсны бичиг болсон уу, үгүй юу гэдгээ тэр тогтоодог газар нь, миний ойлгож байгаагаар шүүх л юм байх, тэгээд одоо, өөр Монголд хэн тогтоодог юм бэ, шүүхээс өөр. Намын дарга нар тогтоож болохгүй биз дээ, намын дарга нар бол эрх мэдэлтэй хүмүүс ч гэсэн ийм эрх мэдлийг эдэлж болохгүй шүү дээ. Тэгээд энэ тогтоогдоод, тэгээд аль талдаа тогтоогдсон байна, тэрний дагуу харьцаа, энэ хуулийн дагуу үүсээд тэгээд асуудал шийдэгдээд явах ёстой, тэр утгаараа ойлгоод, тэгээд цаашдынхаа ажлыг хэлэлцээд явъя.

Эвсэл цуцалсан шийдвэр нь өөрөө, эвслийн өөрийнх нь дүрэм, журмын дагуу болсон уу гэдэг дээр маргалдаад байх шиг байна шүү дээ, би тэгж ойлгосон. Тэрий нь тэгээд тогтоодог байгууллага нь хэн шийдэх юм, монголд, ийм юмы чинь тэгээд шүүхээс дээр байгууллага намууд гэж хаашаа харсан юм байдаг юм бэ? Нарантуяа дарга ийм маргаан үүсвэл хэн шийдэх юм, хуульчийн хувьд лавлагаа өгөөч.

Ж.Нарантуяа: - Улс төрийн намуудын үйл ажиллагааг Улс төрийн намуудын тухай хуулиар зохицуулдаг. Улс төрийн намуудын хуулин дээр нам дотор аливаа нэгэн маргаан гарах юм бол тэрийг шүүхээр шийднэ гэсэн заалт байхгүй ээ, энэ бол намын дүрмээрээ шийдэх ёстой асуудал.

Р.Гончигдорж: - Аливаа маргааныг шүүх шийднэ гэдэг шүү. 

Ж.Нарантуяа: - Нэмээд нэг юм хэлье, шүүх бол зөвхөн хууль л барьж шийддэг байгууллага л даа. Аливаа нэгэн байгууллагын дүрэм юмуу, гэрээг яахгүй, хуулиараа л.

Ц.Нямдорж: - Хуулиар харъяалуулсан маргааныг шийддэг болохоос биш.

Н.Энхбаяр: - Оюун гишүүн.

С.Оюун: - 2003 оны 12 дугаар сард Дээд шүүхээр манай намын асуудал орж байсан, Иргэний зориг-БННамын асуудал, Жаргалсайхан нам нь салсан, салаагүй, дүрмийн дагуу болсон болоогүй гээд тэгээд дүрмийн дагуу салаагүй байна, Иргэний зориг-БНН цулаараа байна гэсэн шийдвэрийг Дээд шүүх гаргасан шүү дээ. Тэгэхээр дүрмийн дагуу шинээр яая, тэгэхээр Дээд шүүхээр шийдэгдсэн процедентууд байгаа Нарантуяа даргаа. Бүртгэл биш маргаан хэлэлцсэн.

Н.Энхбаяр: - Яг хуулийн дагуу ийм маргаантай асуудлыг тэгээд эцэслээд хэн шийднэ гээд саналаа, лавлагаа хэлчихэв ээ Нарантуяа даргаа.

Ж.Нарантуяа: - Улс төрийн намууд өөрсдөө дүрмээрээ шийдэх ёстой.

Н.Энхбаяр: - Дүрмээрээ шийдэж чадахгүй бол хэн шийдэж өгөх юм бэ? Нарантуяа, ямар нэгэн байдлаар шийдэгдэж л таараа биз дээ. Бүх асуудлын зангилаа энэ эвсэл үйл ажиллагаагаа хугацаанаасаа өмнө зогсоосон гэдэг шийдвэр нь өөрөө тэр шийдвэрийг гаргасан бичиг баримт нь өөрөө хуулийн дагуу бүрдсэн үү, үгүй гэдэг асуудал дээр л очиж тулгарч байна шүү дээ, тэгэхээр тэр л тогтоогдчих юм бол хуулийн дагуу бүрдээд дүрэм, журмынхаа дагуу хийгдсэн бол тэгээд 21.8-аараа бүлэг үйл ажиллагаагаа дуусгавар болгон тооцоод явах ёстой, тэр нь бичиг баримтын хувьд эргэлзээтэй байх юм бол энэ асуудал бас л одоо бүлэг хэвээрээ байгаа гэдэг ойлголтоороо цаашдаа үйл ажиллагаа өрнөх нь байна шүү дээ, тийм учраас энийг л тогтоох байгууллагыг бид эрж хайж байх шиг байна, одоо. Эрдэнэбат гишүүн мэдээлэл өгье.

Б.Эрдэнэбат: - УИХ өнөөдөр өөрөө хууль тогтоох байгууллага, УИХ өнөөдөр хуулийн дагуу ажиллах ёстой, УИХ шүүх байгууллага биш, тийм учраас УИХ тодорхой заасан УИХ-ын тухай хуулийн мөрдлөг болгож ажиллах ёстой, бид яг хуулийн дагуу мэдээллээ хийж байна, мэдээллээс өнөөдөр УИХ яг тодорхой заалт бий, тэр заалтаар өнөөдөр УИХ шийдвэрээ гаргах ёстой. УИХ-ын шийдвэр өнөөдөр хуульд нийцсэн үү, үгүй юу гэдэг асуудал бол жичдээ асуудал, түүнээс эхлээд шүүх нь асуудлаа шийдчих, дараа нь УИХ асуудал шийдье гэвэл УИХ өнөөдөр хуралдах асуудал байхгүй болж байна.

Бид өнөөдөр тодорхой хуулийн заалтаар УИХ дээр асуудал тавьж байгаа шүү. Тийм учраас УИХ өнөөдөр энэ шийдвэр хүчин төгөлдөр бус уу, шүүх шийдсэний дараагаар энэ асуудлыг шийднэ гэсэн ингэж хууль зөрчиж болохгүй, хуулин дээр яг үг үсгээрээ заасан байгаа. Мэдээлнэ, тэгээд бүлгийн үйл ажиллагаа дуусгавар болно. Түүнээс энэ хуулийн заалтаар яваад УИХ-ын шийдвэр харин зөв үү, буруу юу гэдгийг дараагийн шатны шүүх нь шийднэ. Түүнээс өнөөдөр УИХ өнөөдөр өөрөө хууль зөрчиж болохгүй.

Н.Энхбаяр: - Бүгдээрээ хууль зөрчихгүйн төлөө тал талаасаа цаг зарцуулж ярьж байх шиг байна л даа, тийм учраас бүгдээрээ хууль зөрчихгүйн төлөө ажиллая. 

С.Оюун: - Завсарлага авъя гэсэн шүү дээ.

Н.Энхбаяр: - Завсарлага авлаа гээд асуудал яг Оюун гишүүнээ тэр бичиг баримт нь хуулийн дагуу юу, үгүй юу гэдэг чинь завсарлага аваад шийдэгдэхгүй байгаа учраас бид нар сайн мэдэхгүй байна л даа, энэ чинь яг орж ирээд дахиад маргалдаад сууна шүү дээ. Нямдорж гишүүний хэлдгээр яг хуулийн дагуу тийм үе шаттай үйл ажиллагаа явагдах уу? Хуульч хүний хувьд. Өөрөөр хэлбэл өнөөдөр энэ бичиг баримт нь хуулийн дагуу мөн үү, биш үү гэдгийг бид хуулийн дагуу тогтоодог байгууллага биш, гэхдээ 21.8-аар уг мэдээллийг сонслоо,тэр утгаараа энэ мэдээллийн объект болсон тэр субъект үйл ажиллагаагаа зогсоолоо. Энэнтэй гомдолтой субъект шүүхэд хандлаа, шүүх тэр асуудлыг судалж үзээд энэ шийдвэр нь хууль дүрмийн дагуу болсон байна гэх юм бол тэр Их Хурлын шийдвэр нь хэвээрээ үлдлээ, тэр нь буруу болсон байна гэвэл тэр субъектын үйл ажиллагаа сэргэлээ, тэгээд Их Хурлын шийдвэр хүчингүй болно гэсэн ийм харьцаа үүсэх ёстой гэж Нямдорж гишүүн хэлж байна л даа. Тэрний тал дээр Нарантуяа дарга хуульчийн хувьд лавлагаа өгөөч.

Ж.Нарантуяа: - Өнөөдрийн энэ үүссэн нөхцөл байдлыг бид нар зөвхөн УИХ-ын тухай хуулийн 21 дүгээр зүйлийн 8 дахь хэсгээр зохицуулж байгаа, тэрэн дээр намууд эвслээ цуцалбал, намууд гэж байгаа, эвслий чинь 2 субъект байгуулж байгаа шүү дээ. Намууд эвслээ цуцалбал тухайн эвслийн үр дүнд УИХ-д байгуулагдсан эвслийн бүлэг автоматаар татан буугдсанд тооцно гэж заасан байгаа, 21.8-д. 

Н.Энхбаяр: - Дүрмээрээ бол Эрдэнэбат дарга, Энхсайхан дарга нар тайлбар өгөхдөө ирвэл зохих 400 гишүүнээс 216 ирснээрээ ирц 54.7 хувьтайгаар энэ асуудал шийдэгдсэн, тэгэхээр намууд гэдэг бол тэр дүрмийнхээ дагуу асуудлаа шийдсэн гэдэг ийм л зүйлийг надад тайлбарлаж хэлсэн л дээ, тэрийг л бас Нарантуяа дарга байсан, тийм учраас Нарантуяа дарга бол тэр мэдээллийг та бүхэнд өгч байх шиг байна. Гончигдорж гишүүн яръя.

Р.Гончигдорж: - Ганцхан зүйлийг хэлмээр байна. Өнөөдөр эвсэл нь цуцлагдчихаад тэгээд одоо маргаанаа шүүх рүү явах тухай асуудал тийм биш, өнөөдөр бол Нямдорж гишүүнтэй санал нэгийг ойлгоно, энэ дээр хуулийн дагуу орж ирсэн хууль номын дагуу орж ирсэн мэдээллээ сонссон бол хууль номын дагуу тэгээд эвсэл тарлаа, гэтэл бид нарт Yндсэн хуулинд ч бий, УИХ-ын үйл ажиллагаа бол одоо Yндсэн хууль, тэгээд төр дээдлэх тэр зарчимдаа, өнөөдөр бол эвсэл тарах тухай асуудал гэдэг бол Монгол Улсын Их Хурлын бүтцийн бүрэлдэхүүн болж байгаа тэр зүйлийг хүчингүй болгох тухай асуудал ярьж байгаа байх. Хэрэв өнөөдөр дуртай нэг нь ямар нэгэн байдлаар хуурамч материал бүрдүүлээд энэ заявлень ирэхээр зэрэг тардаг ийм болох презедент байхгүй. Тэрнийг хууль бус гэдгийг өнөөдөр бүлгийн 34 гишүүний 33 нь ард түмнээс сонгогдсон 34 гишүүний 31 нь, гадаадад яваа Гүндалайг оруулбал 31, оруулахгүй бол 30, энэ нь өнөөдөр намууд шийдвэрээ гаргаагүй байгаа тохиолдолд бид бүлэг хэвийн үйл ажиллагаагаа явуулж байна гэдэг ийм зүйл. Ард түмнээс сонгогдсон төлөөлөгчид.

Хоёрдугаарт нь, яг энийг хориглохын тулд УИХ-ын хуулинд юу гэж заасан байдаг вэ гэвэл нам ба  эвслийн бүлэг нь үндэсний намын өмнө УИХ дахь ажлаа хариуцахгүй гэж байгаа шүү. Нам гадна талд дур зоргын үйл ажиллагаа явуулаад, эвсэл рүүгээ хандаж, энэ Их хурал руу хандаж шийдвэр гаргаад байхад бүлэг нь түүнийг дагах үүрэг байхгүй шүү. Хуулийн тийм заалт байгаа шүү, тийм учраас бүлгээс гаргасан шийдвэрийн гадна талд байгаа тэр үндэсний байгууллага гаргасан шийдвэрийг бид хууль бус гэж үзэж байгаа учраас бид бүлгүүд Их Хурлын дагуу үйл ажиллагаагаа явуулж байгаа, энэ харилцааг зохицуулаад байгаа байх.

Хоёрдугаарт нь би Баттулга гишүүний хэлснийг хэрэв сонгуулийн өмнө, уучлаарай, МАХН-ын нэг жижигхэн намтай эвсэл болж орж л дээ, жижигхэн нам нь ганцхан суудалтай байг, тэгээд жижигхэн намын дарга нь гэнэтхэн мэдэгдэл хийгээд бид эвслээс гарсан гэж зарлалаа, бүхэл бүтэн бүр олонхи болж байсан бүлэг алга болох уу, уучлаарай, мөн үү, тийм учраас асуудал бол өөрөө энд зарцуулсан эвсэл эвслээ задалсан тухай асуудал биш, эвсэлд орсон намууд нь эвслээ тараах тухай асуудал шийдвэр гаргасан гэж байгаа байхгүй юу. Шийдвэр гаргасан субъектүүдий нь нам гэж зааж өгсөн байгаа байхгүй юу. Тийм учраас даргаа эвслийг цуцлаад асуудал руу орох биш, эвсэл хэвээрээ байж байна, бүлгүүд хэвээрээ байж байна, бид маргаантай мэдээллийг энэ дээр мэдээлэл сонссон, энэ мэдээллүүд маргаантай байгаа учраас мэдээлэл сонсох энэ үйл ажиллагааг түр зогсоогоод тэгээд энэ эвслийнхэн маргаанаа таслаад орж ирсний дараа энэ асуудлаа сонсоё, тэгээд УИХ хоёр бүлэгтэйгээ хэвийн үйл ажиллагаагаа цаашаа явуулъя, ийм л горим оруулаад байгаа шүү дээ. Гэхдээ төрийн бүтэц өөрөө бат бөх байх ёстой шүү.

Хоёрдугаарт нь тэр намуудын хоорондох маргаан нь орох ёстой шүү, бүх зарчим тийм байгаа, төрийн дор нам байгаа шүү. Төрийн дээр нам байхгүй шүү, төрийн дээр нам байх юм бол нам нь төрөө дураараа загнадаг байсан тэр зарчим Yндсэн хуулиас хойш өнгөрсөн шүү, төр нь намынхаа дээр, тийм учраас төрийн байгууллагуудын имменететийг үндэсний намуудынх нь эрх дураар аашлах тэр авираас нь хуулиар салгаж өгсөн байгаа шүү, тийм учраас 2 бүлэг хэвээр байгаа, 2 бүлэг үйл ажиллагаагаа явуулъя, эндээс орж ирсэн энэ асуудлыг энэ эвслийнхэн, энэ бүлгийнхэн энэ намууд асуудлаа нэг мөр шийдээд орж ир, ийм л асуудал, ингэж төр ажлаа явуулна шүү.

Н.Энхбаяр: - Нямдорж гишүүн яръя.

Ц.Нямдорж: - Баярлалаа. Сонин сонин юм бас их ярих юмаа, нэг жаахан хуулийн хүрээнд юм ярьж байвал яасан юм, арай хэтэрч байна шүү дээ. Энэ улс төрийн харилцаанд оролцож байгаа субъект бол МАХН, эвсэл гэсэн 2 субъект байгаа, тэр субъектүүд өөрийн дүрэмтэй. Тэр эвслийн удирдах дээд байгууллага нь хурлаа хийгээд тараа гэсэн шийдвэрээ гаргаад, 2 намынх нь төлөөний хүмүүс нь гарын үсэг зураад Их Хуралд мэдээллээ хийчихээд байхад автоматаар асуудал дуусчихсан байхад хойшлуулмаар юм яриад, Ардчилсан нам нь хурлаа хиймээр юм яриад, хойшилж байгаад жаахан байж байгаад асуудлыг дахиж авч хэлэлцье ч гэх шиг ийм алиа юм хийж болохгүй шүү дээ Их Хурал.

Хүссэн ч, эс хүссэн ч эвсэл болсон 2 намын нэг нь эвслээс гарлаа гэдгээ зарлах юм бол эвсэл автоматаар задарна, яаж ч чадахгүй та нар, хурлаа хийгээд ч чадахгүй та нар, хуулийн хувьд. Ардчилсан шинэ социалист нам гээд энэ рүүгээ яриад байх юм, эвслийн чинь нэг субъект шүү дээ, энэ субъект эвслээс гарлаа гэдгээ зарлачихлаа, одоо та нар яаж нэгтгэх юм чадахгүй шүү дээ. Иргэний зориг намын асуудлыг яриад эхэллээ, би андуураагүй бол анх энэ Эх орон-ардчилал гэдэг эвслийг Ардчилсан нам, Шинэ социалист нам хоёр байгуулсан юм. Тэрний дараа Оюун даргын нам, ИЗНам хуралдаад энэ түрүүн байгуулагдсан эвсэлд дүрмий нь зөвшөөрч ингэж л энэ эвсэл байгуулагдсан. Ийм юм болсон шүү дээ, одоо тэгээд энд жаахан Ардчилсан нам хуралдчих юм бол эвсэл хэвээрээ үлдчихмээр юм шиг яриад өөрийгөө хуураад, та нар нийлж чадахгүй, наад эвслийн удирдах дээд байгууллага нь хуралдаад, төлөөнийх нь хүн нь байлцаж байгаад ирцээ бүрдүүлээд тэгээд тогтоолоо гаргачихлаа, одоо яах юм. Даже шийдвэр гаргаагүй байхад тогтоол хэлбэрийн шийдвэр гаргаагүй байхад Шинэ социалист нам бид эвслээс гарлаа гээд гараад явчих юм бол эвсэл автоматаар байхгүй л болно шүү дээ, байхгүй болчихсон юмыг байлгах гэж будилаан тариад байдгаа болих хэрэгтэй.

Одоо хойшлуулах асуудал байхгүй, эвсэл задарсан, тарсан, дараачийнхаа энэ улс төрийнхөө хоолыг намууд нь өөрсдөө л хийх хэрэгтэй, ийм л юм байгаа шүү дээ. Хуурамч бичгийн асуудал ярих юм, хэн хуурамч бичиг бүрдсэн юм, телевизээр хурал хуралдлаа гээд зарлаж л байна лээ шүү дээ, баахан хүмүүс сууж л байна лээ шүү дээ, Драмын театрт хуралдаж байна лээ, санал өгч байхы нь би харж л байсан. Тийм хурал болоод ийм шийдвэр гарсан байна. Асуудал байгаа бол та нар энэ юмсаа дотроо ярьцгаагаач, бидэнд энэ чинь падгүй асуудал шүү дээ.

Шүүхдэлцмээр байгаа бол шүүхдэлцэцгээ, цагдаагаар шалгуулах шаардлага хуурамч баримт бичиг үйлдсэн гэж үзэж байвал цагдаагаар шалгуулцгаа, энийгээ энд ярьж биш, өөрсдөө хийцгээ та нар, би хуулийн асуудал ярьж байна шүү, өнөөдөр энэ цаг минутаас эхлээд Эх орон-ардчилал эвслийн бүлэг УИХ-д байхгүй. Ингээд энэ асуудлыг дуусгаад, тэгээд дараагийн асуудалдаа оръё.

Н.Энхбаяр: - Энэ ярих юм бол нэлээд удаан ярих юм шиг байна, тэгэхээр яахав бид бас түүх бичилцэж байна. Энэ процедур, ийм эвсэл үйл ажиллагаагаа зогсоовол ямар процедурын асуудал шийдэгдэх вэ гэдэг нь нэг л заалттай болохоос биш бусад нарийн ширийн зүйлийг сайн тусгаагүй юм шиг байна, тийм учраас цаашдаа хууль тогтоомжоо боловсронгуй болгох ёстой юм байна. Бүгдий нь яриулах юмуу, зарим нь олон ч ярилаа, би ч зарим хүнд нь илүү хариуцлага хүлээж байгаа хүмүүс гэж бодож 2, 3 яриуллаа.

Ц.Баярцогт: - Бүгдээрээ ярьж болноо, эцэст нь ямар шийдвэр гаргах юм бэ, 10 өдөр ч ярьж болно, шийдвэр тодорхой биш байна шүү дээ.

Н.Энхбаяр: - Тэгэхээр ойлгомжтой асуудал бол яг хуулийн талаас хандах юм бол ойлгомжтой асуудал бол УИХ-ын тухай хуулийн 21.8-д заасны дагуу  өнөөдөр энэ мэдээллийг сонсоод энэ мэдээллийг сонссоны үндсэн дээр энэ мэдээлэлтэй холбогдолтой тэр субъектын үйл ажиллагаа дуусгавар болсонд тооцоод энэ үйл ажиллагаа нь өөрөө хууль зөрчсөн үйл ажиллагаа бүхэлдээ боллоо гэсэн ийм гомдол байгаа субъект тэр гомдлоо шүүхэд гаргаад шүүх тэр асуудлыг авч үзэж энэ үнэхээр хууль дүрэм зөрчсөн зүйл болжээ гэж тогтоох юм бол Их Хурлын өнөөдрийн энэ мэдээллийн үйл ажиллагаа маань тэр бүлгийн үйл ажиллагааг дуусгавар болгосон тэр утгаараа хүчингүй болоод тэр бүлэг нь сэргээд, эсвэл тэр шүүх тэрийг зөв зүйтэй, дүрэм, журмынхаа дагуу хууль тогтоолынхоо дагуу болсон байна гэх юм бол тэгээд өнөөдөр мэдээлэгдсэний дагуу тухайн бүлгийн үйл ажиллагаа дуусгавар болсонд тооцоод явах ийм л горим, ийм л зарчим, яг формальный талаас хандвал үйлчилэхээс өөр аргагүй юм л даа. 

Тийм учраас би аль нэг талд нь орох ямарч сонирхол надад алга, зүгээр ер нь формальный талаас нь хандахад ийм л асуудал гэж ойлгогдож харагдаж байна. Тийм учраас энэнээс өмнө Их Хурал өөрөө энэ хуурамч баримт бичиг мөн үү гэдгийг тогтоох ямарч бололцоо бидэнд алга, тийм учраас бид нар ийм хуурамч баримт бичиг байгаа учраас энийг тэгж шийдье, ингэж шийдье гэж ингэж өөрөө үзэж шийдвэр гаргах ямарч бололцоо алга л даа. Материал орж ирлээ, танилцууллаа, 21.8-д заасны дагуу үйл ажиллагаа өрнөж байна, тэр үйл ажиллагаа буруу гэх юм бол шүүхэд тодорхой нэг юмуу, хоёр, эсвэл хэсэг субъект хандаж шүүхээрээ тэрийгээ буруу зөвийг тогтоолгох, тэрний үндсэн дээр тухайн Их Хурлын өнөөдрийн гарч байгаа энэ ойлголт маань өөрчлөгдөх ийм л бололцоо нөхцөл бүрдэж байх шиг байна гэж ингэж ойлгож байгаа юм.

Тэгэхээр Гончигдорж гишүүнээ өөрийн чинь түрүүн авсан жишээтэй адилхан болчих гээд байгаа байхгүй юу, нэг том нам, нэг жижиг намтай эвсээд, тэгээд нэг суудалтай нам нь, нөгөөх нь олон суудалтай нам байж байтал нэг суудалтай нам нь эвслээ цуцалбал яах вэ гээд, одоо тэгээд олон суудалтай нам нь яаж ч чадахгүй, тэгээд тэр эвсэл цуцлагдаад байгаа юм байна л даа. 

Р.Гончигдорж: - Маргаантай асуудал орж ирсэн учраас маргаантай асуудлыг хойшлуулж байгаа. Эвслээс гаргасан шийдвэр гэж үзэхгүй.

Н.Энхбаяр: - Гончигдорж даргаа тэрэн дээр чинь Гүндалай гишүүн, Тунгалаг, Энхсайхан гишүүн гээд бас нөгөө намын субъектүүдийн гарын үсэг зурсан, оролцсон хурал юм байна лээ, гарын үсэг нь байгаад байгаа шүү дээ, тэгээд тэр нэг нам хуралдсан гэдэг дээр бас маргаантай байна.

Н.Батбаяр: - Тэр улсууд манай намыг төлөөлөх эрхгүй байхгүй юу, намыг YЗХ л шийдвэр гаргадаг, манай дүрмээр бол бүх асуудлыг YЗХ шийддэг, харамсалтай нь YЗХ-гээр шийдвэр гараагүй байхад манай зарим нөхдүүд очоод хуралд оролцсон байгаа. Нөгөөтэйгүүр 21.8-д заахдаа бол намууд шийдвэр гаргана гэсэн байгаа, эвсэлд оролцсон намууд шийдвэр гаргах, намууд нь шийдвэрээ гаргаагүй байгаа гээд 30 хүний гарын үсэгтэй бичгээ бид нар ирүүлчихлээ, гэтэл харамсалтай нь манай энэ Тамгын газрын орлогч дарга Нарантуяа тайлбарлахдаа намуудын шийдвэр хамаагүй мэтээр тайлбарлаад байх юм, хуулийг гуйвуулж тайлбарлаж болохгүй.

Энэ хууль дээр чинь 2 ньюанстай юм байгаа, нэгдүгээрт эвсэл тарах процедур, тарах процедураа баталгаажуулах зүйл нь намууд нь шийдвэр гаргана, эвслийг бүрдүүлэгч гэсэн байгаа, эвслийг бүрдүүлж байгаа 3 намын нэг нь шийдвэр гаргасан, энэ нь хуулийн дагуу гэдгийгээ Эрдэнэбат гишүүн өөрөө Бага хурлынхаа чуулганыг хуралдуулсан байна шүү дээ, гэтэл манай 2 болохоор хурлаа хуралдаагүй байгаа. Тэгэхээр энэ чинь процедур нь дуусаагүй байна гэсэн үг. Тэгэхээр нэгэнт энэ асуудал процедурын хувьд дуусгавар болоогүй байгаа учраас энэ асуудлыг зөрчилтэй байна гэж үзээд түр хойшлуулаад хурлаа завсарлая. Тэгээд энэ намууд нь шийдвэрээ гаргаг, манай намын Yндэсний зөвлөлдөх хороо хуралъя, Иргэний зориг-БННамын чуулган хуралдаг, энэ намууд ямар шийдвэр гаргана, тэр нь эцсийн шийдвэр болох ёстой гэж үзэж байгаа байхгүй юу, хуулийнхаа дагуу. Яагаад гэвэл хуулин дээр намууд шийдвэр гаргана гэсэн байгаа, тэгэхгүй бол өнөөдөр аль нэг хэсэг бүлэг хүн ямар нэгэн байдлаар төрөөр тоглох гэж оролдлого хийдэг, тэр нь хууль бус үйл ажиллагаа байж байхад нь төр тэрийг дэмжсэн байх юм бол монголын төр цаашдаа яаж явах юм бэ, эцсийн дүндээ бол түрүүн хэлсэн шүү дээ, нам нь дээрээ байх юмуу, төр нь дээрээ байх юмуу, төр дээрээ байх ёстой.

Н.Энхбаяр: - Батбаяр гишүүн гэнэт микрофон асаад ярьчихлаа, гэхдээ анх нэрээ өгсөн байсан учраас бас сонсох нь зөв байх. Бие даасан гишүүн түрүүнээс хойш маш идэвхтэй байгаа, Санжмятав гишүүнийг сонсоё.

Я.Санжмятав: - Баярлалаа, тэгэхээр ер нь хуулийнхаа дагуу үйл ажиллагаа явагдаж байна л даа, эвслийн намаас хурлаа хийгээд, дүрмийнхээ дагуу 201 хүнээрээ асуудал орж ирсэн, үүнийг сонсох ёстой, хуулийнхаа дагуу. Өнөөдөр нэгэнт байдлыг бид шүүгээд эцсийн шийдвэрийг гаргах боломж Их хуралд байхгүй байгаа, тэр үүднээсээ нэгэнт нөхцөл байдлыг ойлгоод МАХН-ын бүлгийн дарга Идэвхтэн дарга түрүүн завсарлага авъя гэж санал тавьсан л даа, энэний дагуу эрх бүхий субъект нь нэг талд санал тавьсан байгаа учраас би Идэвхтэн даргын саналаар завсарлага өгчихвөл болох юм биш үү гэсэн ийм л горимын санал гаргаж байна.

Н.Энхбаяр: - Энэ хуульчдаас бас сая Батбаяр гишүүний ярьсантай холбогдуулаад бид бас лавлагаа авч байсан юм. Гэхдээ манай Нарантуяа дарга, Лувсанжав дарга нарын өгч байгаа лавлагаа бол хуульч хүний хувьд хэлж байгаа зүйл болохоос биш яг эцсийн шийдвэр биш шүү, тийм учраас гишүүд минь тэр тайлбары нь сонсоод, уурлаад, бухимдаад, загнах хэрэггүй байх, энэ хүмүүс зүгээр л УИХ-ын энэ аппарат өөрөө бид нарт бас хуулийн талаар тайлбар, лавлагаа гаргаж өгдөг тэрнийхээ дагуу энэ асуудлыг бидний тавьсан хүсэлт шаардлагын дагуу хэлж байгаа гэдгийг ойлгох хэрэгтэй. Намууд өөрсдөө, манай энэ хуульчид надад ингэж тайлбарлаж байсан, намууд өөрсдөө энэ эвслийнхээ үйл ажиллагааг яаж зохицуулах вэ гэдэг эрхээ тодорхой субъектэд шилжүүлсэн байдаг, тэгээд тэр субъект нь өөрийнхөө эрх мэдлийн хүрээнд тодорхой шийдвэр гаргаад явчихвал тэр шилжсэн эрхийнхээ дагуу намууд шийдвэр гаргасан гэдэг утгаараа тэр ойлгогдоод явчихна гэж тайлбарлаж байсан учраас энийг энэ манай Тамгын газрын орлогч дарга тэгж тайлбарлаад байгаа.

Тэгэхээр Батбаяр гишүүн, бусад хүмүүс намууд шийдвэрээ гаргаагүй гээд байгаа, танай 2 нам юмуу, 3 нам ингэж эвсэл байгуулахдаа ийм субъект ийм эрх бүхий шийдвэрийг гаргах эрхтэй гэдэг эрхээ шилжүүлээд шинэ субъект үүссэн, тэр шинэ субъект л өөрөө эрх мэдлийнхээ хүрээнд асуудал шийдсэн юм байна гэж одоо энэ Тамгын газрын нөхдүүд надад хуульчдын хувьд тайлбарласан л даа. Тэр утгаараа энэ асуудал эргэлзээгүй юм байна, та танилцуулах ёстой юм байна, та харин дарж болохгүй юм байна. Яахав 2, 3 дахь өдөр танилцуулж яарч сандраад хэрэггүй, ээлжит чуулганы нэгдсэн хуралдааны эхний хуралдаанд танилцуулах ёстой, тэр утгаараа 4 дэх өдрийн  9 цагт танилцуулах ёстой гэсэн ийм л зөвлөгөө өгсний дагуу би танилцуулж байгаа юм шүү дээ. Батбаяр гишүүн.

Н.Батбаяр:  - Тэгэхээр хэлж байна л даа, намууд эвсэл байгуулаад эвслийн удирдах байгууллагадаа эрхээ өгсөн гэж, одоо тэр нэрсийг тарааж байгаа, үндэслэлийг дурдаж байгаа тэр эвслийн дүрмийн тэр хавсралт гэдэг зүйл нь өөрөө хууль бус зүйл, тэрийг бид нар эвслийн хурлаар баталгаажуулаагүй зүйл. Сая Эрдэнэбат гишүүн өөрөө хэлсэн, Сонгуулийн хороонд бүртгэх болсон чинь тийм асуудал тусгах ёстой гээд 2 намын дарга гарын үсэг зураад өгсөн юм гэж хэлж байна шүү дээ, энэ чинь өөрөө хууль бус үйл ажиллагаа байхгүй юу даа. Хэрвээ аль нэг намын, эвслийн  дүрэмд өөрчлөлт оруулах гэж байгаа бол эвслийнх нь байгууллага нь хуралдаад дүрэмд өөрчлөлт оруулах ёстой, гэтэл тийм хурал болоогүй байхад энэ 2 намын дарга өөрсдөө дур мэдэн гарын үсэг зураад хийсэн байгаа юм.

Гэхдээ тэр бичиг баримт дээр нь Эх орон-МАШСНамын тамга байхгүй байгаа нэгд, хоёрдугаарт энэ 2 хүн энэ эвслийг төлөөлж дүрэмд өөрчлөлт оруулах эрхгүй субъект, энэ утгаараа тэр нэмэлт гэж байгаа, өнөөдрийн, саяын хурлын удирдлага болгоод байгаа нэмэлт дүрмийн хавсралт болохоор хууль бус зүйл. Нэгэнт хууль бус эрх зүйн актыг мөрдөж хуралдсан хурал байх юм бол өөрөө бас хууль бус, ийм байгаа. Энэ утгаараа манайд анхны баталсан дүрэмд болохоор тэр асуудлыг шийдэх асуудал нь тусгагдаагүй, өөрөөр хэлбэл тэр утгаараа 21.8-ыг баримтлахаар бид нар дүрмээ зохисон байхгүй юу даа. Энэ чинь бас дүрэм зохиоход янз бүрийн юм бодно шүү дээ. Сүүлд нь энийгээ эд нар ийм аргаар зохицуулсан байгаа, энэ нь өөрөө хууль бус үйл ажиллагаа.

Тийм учраас өнөөдөр энэ асуудал өөрөө маргаантай байгаа учраас ямарваа нэгэн шийдвэр гаргах бололцоо байхгүй, тийм учраас энэ асуудлыг түр хойшлуулаад, энэ эвслийг байгуулсан субъектүүд нь өөрсдөө шийдвэр гаргаад ирье, тэрий нь төр сонсоод шийдвэр гаргах нь зүйтэй. Тэгэхгүй бол эвсэл нь дотроо маргаантай асуудал байж байгаа үед төр шийдвэр гаргах боломжгүй болж байгаа, тийм учраас миний сая хэлж байгаа горимын санал бол энэ асуудлыг түр хойшлуулъя, тэгээд эвслийн намууд нь хурлаа хийгээд шийдвэрээ гаргая. Ямар шийдвэр гардаг юм тэрийгээ мөрдөөд явъя гэсэн горимын саналтай байна.

Н.Энхбаяр: - Өөрөөр хэлбэл сонгуульд орохын өмнө бүртгүүлсэн баримт бичиг нь өөрөө хуурамч баримт бичиг байсан гэж хэлж байна шүү дээ. Тэгэхээр бүр их гүнзгий болоод явчихлаа л даа. Тэгэхээр ийм асуудал байгаа юм, энэ Их Хурал маань, ер нь Их Хурал маань ийм нам, эвслийн бүлэг тарж байгаа тухай асуудлыг баталгаажуулж ямар нэгэн шийдвэр гаргадаггүй юм байна, өөрөөр хэлбэл Батбаяр гишүүн шийдвэр гаргаж болохгүй, шийдвэрээ хойшлуул гэсэн юм ярьж байна. Бид өнөөдөр уже сонссоноороо энэ асуудал өөрөө автоматаар шийдэгддэг ийм процедур хуулинд туссан юм байна лээ шүү. Тийм учраас би энэ дээр хойшлуулах гээд, тэгээд дундуур нь хууль мөн үү, биш үү гээд, өөрөө шийдэх гээд, эсвэл та нараар шийдүүлэх гээд санал хураалгах гээд байж үнэхээр чадахгүй юм байна лээ.

Угаасаа энийг сонсгоод тэгээд дуусгавар болсонд тооцно гээд хуулинд маш тодорхой заасан байгаа. Тийм учраас би бас хойшлуулах тухай асуудал дээр тэгж дураараа өөрийнхөө эрх мэдлийг хэтрүүлж чадахгүй байгаа юм. Тэр утгаараа би бас гарц хайгаад та бүхний саналыг сонсоод энэ дундаас мэдээллүүдийнхээ үнэн зөвийг тогтоохын төлөө ажиллаж байна. 

Я.Санжмятав: - Байгаа ганц бүлэг байна шүү дээ. Идэвхтэнг дарга түрүүн завсарлага авъя гэсэн шүү дээ.

Н.Энхбаяр: - Идэвхтэн дарга өөрөө түрүүн буруу үндэслэлээр завсарлага авах гээд байсан учраас би өгч чадахгүй байгаа юм. Их Хурлын өмнөөс Идэвхтэн дарга өөрөө тэгж наадахь чинь маргаантай асуудал байвал завсарлага авъя, маргаангүй гэж байгаа бол цаашаа явъя гэж, ийм хачин томъёолол хэлэхээр чинь би өөрөө Их Хурлын даргын хувьд аль ч бүлэг ийм томъёолол хэлэхээр Их Хурлын өмнөөс шийдвэр гаргаж тойруу замаар тэрий нь зөвшөөрч баталгаажуулсан ийм сонин прецедент бий болгочих гээд байгаа учраас би тэгж чадахгүй байгаа юм.

С.Оюун: - Та буруу зөвийг шийдэхгүй шүү дээ.

Н.Энхбаяр: - Тэгэхээр харин Их Хурлын энэ өнөөдөр сонссон гэдгийг зөв бурууг Идэвхтэн дарга хэлэхгүй шүү дээ, тэрийгээ хэлж завсарлага авах гээд байгаа нь өөрөө буруу байхгүй юу.

С.Оюун: - Маргаантай учраас гэсэн шүү дээ. Маргаантай гээд завсарлага авъя гэсэн. Та зөв, буруу гээд яриад байна.

Н.Энхбаяр: - Гишүүн болгон байр сууриа илэрхийлж болно, гэхдээ гишүүн нь өөрөө Их Хурлын өмнөөс ингэж шийдье, тооцъё, тэрэнтэй холбогдуулж ийм үйл ажиллагаа явуулъя гэж хэлж байгаа учраас би тэрийг зөвшөөрч чадахгүй байгаа байхгүй юу. Маргаантай учраас гэдгийг Идэвхтэн дарга мэддэггүй байхгүй юу, бас. Энэ хүн чинь энэ бичгийг маргаантай юу, үгүй юу гэдгийг Идэвхтэн дарга тогтоож чадахгүй, би ч тогтоож чадахгүй, та ч чадахгүй, хэн ч чадахгүй. Тэгэхээр маргааныг бид энд хэн ч чадахгүй, 76-уулаа нийлээд ч чадахгүй. Маргаантай юу, үгүй юу гэдгийг бид бас тогтоож чадахгүй. Анх удаа ийм юм хэлэлцэгдэж байгаа учраас бид нар тодруулах гээд, аль болохоор нухацтай, зүйтэй алхам хийх юмсан, Их Хурал маань өөрөө бас тодорхой байх юмсан гэдэг утгаараа энэ асуудалд нухацтай хандаж байна шүү дээ.

Я.Санжмятав: - Хангалттай сонслоо, улс төр хийхээ болъё.

Н.Энхбаяр: - За тэгвэл намайг улс төр хийж байна гэж хэлж байгаа бол, би тэгвэл энийг сослоо, 21.8-ын дагуу асуудал мэдээлэгдлээ, энэ буруу гэж үзэж байгаа бол энийг буруу гэж үзэж байгаа хүмүүс шүүхдээ хандлаа, шүүх тэр асуудлыг авч хэлэлцээд энэ зөв үү, буруу юу гэдэг шийдвэрийг гаргалаа, тэрний дагуу асуудал шийдэгдэх нь гээд ингээд тас түс гээд шийдчихвэл надад тэрэн шиг амархан юм алга. Түүнээс би улс төр хийж, энд ямарч надад сонирхол алга, ямарч улс төр хийх сонирхол алга. Угаасаа энэ маань өөрөө хуулийнхаа дагуу процедур маань тодорхой бичигдээгүй учраас ийм маргаантай асуудал болсон учраас би гарц хайх гээд санал бодлоо солилцож байгаа юм л даа. Бүр сүүлд нь сонгуульд оролцсон бичиг нь хүртэл юу боллоо гээд ярьчихлаа, бүр тийм асуудал ярьж байгаа учраас би бол өнөөдөр энэ дээр юу ч хэлж чадахгүй болчихоод байна.

Тэгэхээр одоо бүгдээрээ яг өнөөдөр үйлчилж байгаа хуулийнхаа хүрээнд ажиллая, өөрөөр хэлбэл энэ асуудал мэдээлэгдлээ, тэрнийхээ дагуу асуудал ойлгогдлоо, бид энэ дээр ямар нэгэн шийдвэр гаргахгүй шүү дээ. Тэгээд Эх орон-ардчилал эвслийн бүлгийн үйл ажилагаа дуусгавар болсонд тооцогдоно гэсэн энэ хууль автоматаар үйлчлэх нь байна. Энийг буруу гэж үзэж байгаа гишүүд маань шүүхэд хандах хэрэгтэй. Тэгээд шүүх дээрээ тэр асуудал тогтоогдоод тэгээд энэ хууль, дүрэм, журмаа зөрчсөн ийм үйл ажиллагаа болсон байна гэх юм бол энэ асуудлыг бас Их Хурал дээрээ мэдэгдээд Эх орон-ардчилал эвслийн бүлэг үйл ажиллагаагаа хэвийн үргэлжлүүлээд хууль дүрмийнхээ дагуу болсон байна гэвэл энэ өнөөдрийн энэ мэдээлэгдсэн хуулийнхаа дагуу хийгдсэн ажил цаашаа ёсоороо явчих тийм л процедур харьцаа үүсч байна шүү дээ. 

Ч.Содномцэрэн: - Хүчин төгөлдөр бус баримт хэлэлцэгдсэн шүү. Цаашдаа буруу жишиг тогтоно шүү. Их Хурал дээр янз бүрийн юм орж ирээд хэлэлцэгдэнэ шүү дээ.

Н.Энхбаяр: - Харин тийм учраас ийм нухацтай асуудал гарчих гээд байгаа учраас би дахин дахин ярихаар зарим нь тэндээс улс төр хийхээ болиоч гээд байх юм, би ямарч улс төр хийгээгүй. Би ямар санал хураалгалтай биш, энэ чинь өөрөө хуульд заагдаагүй үйл ажиллагаа өрнөх гээд байгаа учраас би сонсоод, тэгээд дараагийн асуудал руугаа ороод явах уу? Одбаяр гишүүн хуульчийн хувьд энэ дээр саналаа товчхон хэлнэ үү, улс төр хийж болохгүй шүү, бид нар анхааруулга аваад байгаа шүү.

Д.Одбаяр: - Баярлалаа, тэгэхээр яг хуулийн дагуу бүгдээрээ нэгдмэл ойлголттой боллоо. Эх орон-ардчилал эвсэл удирдлага шийдвэрээ гаргасан байна, Их Хуралд мэдээлэгдлээ. Дээрээс нь энэ 34 хүний гарын үсэгтэй энэ бичгийг сая Их хуралд мэдээлж байгаа нь хуулинд ийм заалт байхгүй байна шүү дээ, тэгэхээр энэний дагуу ярих хэрэггүй болчихож байгаа, сая энэний дагуу яриад байна шүү дээ. Эвсэл тараагүй гээд. Эвсэл тараагүй бол бас мэдээлэл оруулна гэсэн заалт байхгүй. Тэгэхээр энэ ерөөсөө огт хамаагүй, тэгэхээр асуудал ингээд шийдэгдчихлээ, Эвслийн бүлгийн үйл ажиллагаа дуусгавар болчихлоо, одоо дараагийнхаа асуудлыг хэлэлцье гэсэн саналтай байна. Хоёрдахь асуудалдаа орьё.

21.8 дотор байгаа намууд гэдэг бол эвсэл дотор байгаа нам, эвсэлд орохоосоо өмнө байгаа нам хоёр бас нарийн ярих юм бол ялгаа бий шүү. Тийм учраас намууд гэдэг бол яг тэр удирдлагадаа эрхээ шилжүүлсэн намаа төлөөлнө гэдэг тэр эвслийн гэрээнийхээ заалтын дагуу энэ эвслийг татан буусан шийдвэр, энэ дүрмийн дагуу  гарсан гэж ойлгож байгаа.

Н.Энхбаяр: - Гончигдорж гишүүн яръя.

Р.Гончигдорж: - Асуудал ийм шүү дээ, ерөөсөө энэ хуулин дээрээ мэтгэлцвэл суурин хуулиуд дээрээ мэтгэлцвэл дээр. Юу гэхээр Сонгуулийн тухай хуулинд улс төрийн намын удирдах дээд байгууллагууд нь эвсэх тухай шийдвэрээ гаргасан бол гэдэг заалт байдаг, одоо манай Тамгын газрынхан нэгэнт энэ хууль эрх зүйн тайлбар хийх шаардлагатай гэсэн бол тэр Сонгуулийн хуулийг яг уншаад өгчих, сонгуульд эвсэлд орох тухай асуудал бол тухайн намуудын удирдах дээд байгууллагуудын шийдвэрүүд нь, эргээд тэр шийдвэрүүд дээр сонгуульд эвсэл болж бүртгэгдсэн бол тэр эвсэл болсон сонгуульд орсон тэр зүйл яаж задрах вэ, мөн намуудын удирдах байгууллагуудын шийдвэрийн үндсэн дээр, тийм учраас яг суурь органик хуулиуд руугаа ярина шүү, тэгэхгүй бол процесс заасан хуулиуд руу орж яриад байх юм бол бас энэ өөр утга гарна шүү. Энэ болгоноосоо үндэслээд угаасаа энэ чинь энэ хууль чинь өөрөө бас УИХ-ын органик хууль учраас намууд эвслээс задлах тухай шийдвэр гарсан бол гэж байгаа, хэрэв тэгээгүй эрхэмүүдийн тайлбарлаж байгаагаар эвсэл эвслээ задлах тухай шийдвэр гаргасан бол гэж байх л байхгүй юу. Тийм учраас эвсэл байгуулахад намуудын шийдвэрээр эвсэл нь гарч ирдэг учраас эвсэл задрах тухай асуудал намуудын шийдвэрээрээ гарна, энэ нэг харьцаануудаа, суурь харьцаануудаа бодож ярихгүй бол нөгөө тайлбарууд маань улс төржөөд байна гэхээр зэрэг аль булангаас ашигтай тайлбар гарч ирэх вэ, аль булангаас ашиггүй тайлбар гарч ирэх вэ гэдэг агуулгаар ярьдаг учраас энэ маань бид нарын доторхи жижиг улс төр гэж хашилтад яригдаад байгаа байхгүй юу даа, тэрнийгээ бодоцгооё бүгдээрээ. Тэгээд гол нь энэ Монгол улсын төрийн, бид нарын өнөөдөр нөгөө байгуулахдаа хамтарсан Засгийн газраа байгуулаад энэ 4 жилд яаж явсан билээ, тэр нэг том төрийн ёс зүй дотроо ямар нэг эрх ашгийг өөрөөр бодолгүйгээр тэгээд ярьцгаавал зүйтэй байна. Асуудал маань яг энэ агуулгаараа өнөөдөр энд уншигдсан мэдээлэл бол өөрөө хүчин төгөлдөр бишээ гэж оролцогч талууд нь хэлж байгаа учраас манай хажуугийн тал болж байгаа Хувьсгалт намын бүлэг, эрхэм гишүүд маань тэрнийг хүндэтгээд үгүй тэгвэл эд нар хоорондоо асуудлаа шийдэг гэж яагаад хандаж болохгүй байна.

Хоёрдугаарт хэрэв гол асуудал бид Эх орон-ардчилал эвслийн гэсэн нэрийн өмнөөс гаргаж байгаа энэ зүйлийг, энэ зүйл дээр үндэслээд сонслоо гээд тарах тухай асуудлыг ярьж байгаа асуудлыг эсэргүүцэж байна шүү дээ. Эрэлийн нам өөрсдөө шийдвэрээ гаргаад бид эвслээс гарлаа гэсэн шийдвэр гарвал тэндээс өөр үр дагавар гарна, мэдээж үр дагавар гарна. Тэгвэл тэр үр дагавар яаж гарах вэ гэдэг дээр бас яръя л даа. 2 өөр үр дагавар үүсгэдэг, 2 өөр зүйлийг бид нар бас холиод яах вэ, тэр утгаараа бид нар эвсэлд нэгдсэн намын дотоод асуудал руу орохгүй. Дотоод биш, хамтын асуудлын хүрээнд гаргаж байгаа тэр хүчин төгөлдөр биш зүйл, тэгээд энд бүр эвсэл тарах үр дагавар болгодог хүчин зүйлийн хэмжээнд яригдаж байгаа нь болохгүй ээ, энэ бол бишээ, энэ бол хүчин төгөлдөр бишээ гэж байгаа байхгүй юу, яг ийм маргаанд, асуудал маргаантай байна. Энэ асуудлын маргааныг төрд ашигтай хэлбэрээр нь одоо бид сонгох ёстой. 

Өөрөөр хэлбэл төрийн үйл ажиллагаа явдгаараа яваг, энэ маргаантай байгаа асуудал нь маргаан нь маргаан таслах институцээр орох нь уу, дотроо маргаанаа эвсээд тогтох нь уу, тэрний нь та бүхэн жаахан хүлээ л дээ, юундаа яарсан юм.

Н.Энхбаяр: - Лувсанжав дарга сая Гончигдорж гишүүний хэлдэгтэй холбогдуулаад хуульч хүний хувьд яг өнөөдрийн хурал ямар процедураар явж байна, мэдээллийг сонссоны дагуу, тэгээд юу гэсэн ойлголтоор энэ асуудал өндөрлөх ёстой вэ, энэ дээр лавлагаа өгөөч.

Н.Лувсанжав: - Сонгуулийн хуульд эвсэл байгуулах шийдвэрийг намууд гаргасан гэсэн заалт бий. Тийм заалт байдаг, гэхдээ одоо түрүүн Гончигоо дарга юм хэлчих шиг боллоо, аппарат бол тайлбар хэлэхдээ байгаа баримт бичиг дээр үндэслэсэн мэдээллээ өгөөд байгаа. Ардчилсан эвслийн сонгуульд орох гэрээний нэмэлт хавсралтад энэ эвслийн удирдах дээд байгууллага ямар эрхтэй байх вэ, ялангуяа эвслийг татан буулгах асуудлыг хэн шийдэх вэ гэдэг дээр тэр гэрээндээ эвслийн удирдах дээд байгууллагын шийдвэрээр татан буулгана гээд орсон байгаа, тийм л юм байгаа. Намууд бол энэ утгаар нь бид юу гэж зөвлөөд байгаа юм гэхээр намууд чинь өөрийнхөө эрхлэх бүрэн эрхийнхээ асуудлыг энэ гэрээний дагуу тэр эвслийн удирдах дээд байгууллагад шилжүүлчихээд байгаа юм байна гэсэн ийм толькованыг хийсэн юм. Тэгэхээр энэ утгаар нь ойлгох юм бол энэ эвслийг тараах шийдвэрийг цуцлах шийдвэрийг эвслийн удирдах дээд байгууллагын хурлаар шийдэх ийм л юм энэ гэрээний заалтаас л гараад байгаа юм, тэрийг л бид тайлбарлаж байгаа юм.

Р.Гончигдорж: - Гэрээ биш хуулиа барьж ярина шүү. Гэрээ рүү орох ёсгүй. Сонгуулийн хороо, бусад субъектүүд гэрээ рүү орж ярих ёстой.

Н.Энхбаяр: - Тэрнээсээ үүдээд энэ асуудал чинь ийм зохицуулалтад орчихлоо гэж бид ойлгосон шүү дээ, тэгээд тэрийг тайлбарлаад байсан л даа, Эрдэнэбат гишүүн нэмж тайлбарлая.

Б.Эрдэнэбат: - Тэгэхээр гэрээн дээр маш тодорхой заасан байгаа, Гэрээний 2.1 дээр “Эх орон-Ардчилал” эвслийн удирдах дээд байгууллага нь Ардчилсан намын Yндэсний зөвлөлдөх хороо, Эх орон-Монголын ардчилсан шинэ социалист намын Бага чуулганы хамтарсан хуралдаан байна гээд заасан. Тэгэхээр энэ чинь энэ хамтарсан хуралдаанаараа Эх орон-ардчилал эвсэл бүх шийдвэрээ гаргаж байгаа шүү дээ, УИХ-ын сонгуульд ингэж л орсон шүү дээ, Эх орон-ардчилал эвсэл гэж. Эх орон-ардчилал эвслийн удирдах дээд байгууллага 4 дүгээр сарын 17-нд тогтоол гаргаж, Эх орон-ардчилал эвсэл нэртэйгээр УИХ-ын 2004 оны 6 дугаар сарын 27-ны өдрийн сонгуульд орно гээд 4 дүгээр сарын 21-ний өдөр Сонгуулийн ерөнхий хороо 14 дүгээр тогтоол гаргаж бид гэрчилгээгээ авсан, бүх юм хуулийн дагуу явж байгаа.

Түүнээс намууд тус тусдаа шийдвэр гаргаж, эвслийн өмнөөс намууд тусдаа шийдвэр гаргах боломж байхгүй, гэрээгээрээ өнөөдөр Ардчилсан намын шийдвэр гаргах эрх бүхий дээд байгууллага Yндэсний зөвлөлдөх хороо, Эх орон-Монголын ардчилсан шинэ социалист намын Бага чуулган хоёрын хамтарсан хуралдааныг Эх орон-ардчилал эвслийн удирдах дээд байгууллага гэнэ гээд заасан байгаа. Тэрний дагуу сая 12 дугаар сарын 26-ны өдөр Эх орон-ардчилал эвслийн удирдах дээд байгууллага хурлаа хийсэн, шийдвэрээ гаргасан. Энэ шийдвэрийг яг хэрэгжүүлэх ёстой. Дээр нь бас манай Эх орон-ардчилал эвслийг бүрдүүлэгч нэг том нам бол Ардчилсан нам байгаа, Ардчилсан нам түрүүн бас Гончигдорж дарга ярина лээ, 19-ний өдөр дарга өөрчлөгдсөн гэж, яг тэр өдөр нь Ардчилсан намыг бүрдүүлэгч нэг том нам нь бас тусдаа гарсан, Социал Демократ нам, тэгэхээр чинь одоо өнөөдөр Социал Демократ нам, Монголын үндэсний ардчилсан нам хоёр нэгдэж Ардчилсан нам болсон шүү дээ, тэгэхээр одоо өнөөдөр энэ асуудал бас яаж ойлгогдох вэ?

Өнөөдөр эвслийг бүрдүүлэгч нэг том нам нь дотроо ахиад нэг нам болж задарч байгаа нь эвслийг одоо өнөөдөр ийм байдалд хүргэх асуудалд хүргэсэн гэсэн дүгнэлтэд хүрч байгаа юм.

Н.Энхбаяр: - Ингээд завсарлая, энэ асуудлыг сонслоо, 21.8-ын дагуу асуудал ойлгогдлоо, энэнтэй гомдолтой, буруу зөрүү боллоо гэж үзэж байгаа хүмүүс асуудлаа энийг тасалж шийддэг газарт нь тавих ёстой, тэгээд асуудлаа шийдье. Гончигдорж гишүүн яръя.

Р.Гончигдорж: - Би ганцхан гарц хэлье гэж бодож байна. УИХ-ын Тамгын газар нь УИХ-д хууль ёсоор мөрдөл болсон асуудлыг оруулна, тийм асуудал, тэгэхээр зэрэг УИХ-ын Тамгын газар энэ мэдээлэл гэж сонсогдоод, хүлээн зөвшөөрөгдөөд, эвслийг тараах хэмжээнд хүрдэг энэ баримт бичгийг, сая ч гэсэн Лувсанжав дарга хэллээ, дүрмий нь харсан, дүрэм нь тийм байна, тийм учраас дүрмээр нь бид нар намууд гэдгий нь эвслийн удирдах дээд байгууллага гэж ойлгоно гэж, тэгж хэллээ, өөрөөр хэлбэл бидний одоогийн нэг гарц нь элдэв завсарлагын тухай асуудал ярихаа болъё.

Тамгын газар энэ асуудалтай холбогдож оруулж ирж байгаа баримт бичгийнхээ хууль зүйн үндэстэй болгож оруулж ирэх шаардлагатай байна гэдгийг өгөөд, тэгээд энэ дээр бид нар Луяа дарга асууг л дээ, энэ чинь ямар учиртай юм, холбогдох юуг нь авчирч асууж болно, дүрмүүдийнх нь цогцолборы нь харж болно, өмнө хойноос нь дүрмүүдий нь харж болно, ингэж байгаад энэ асуудлаа, тийм учраас Тамгын газар руугаа энэ асуудлаа дахин хууль эрх зүйн талаас нь бүрдлий нь хангаад Их Хурал руу оруулаад ир, тэгээд тэр болтол бид нар бусад асуудлаа хэлэлцэж байя гэсэн ийм горимын асуудал.

Н.Лувсанжав: - Гончигдорж даргаа Тамгын газар тэр орж ирж байгаа бичиг баримтын хуулийн үндэслэлийг үзэхгүй, яагаад гэвэл тэр хуулийн үндэслэлтэй, хариуцлагатай баримт бичиг Их Хуралд оруулж ирж мэдээлэх асуудал бол тухайн субъектүүд өөрсдөө хариуцах ёстой шүү.

Р.Гончигдорж: - Би Тамгын газрын үүргийн талаархи хуулийн заалтыг унших уу, хэрэг байна уу, байхгүй юу, тийм учраас тийм л гарц байна.

Н.Энхбаяр: - Ойлголцож тайлбарлах талаасаа бид бас ярилцаж байна л даа. Одоо би тэгээд завсарлалаа гэхээр 21.8-аар үйл ажиллагаа өрнөж дуусч байна шүү дээ. Би энийг үгүй гэж хэлэх эрх ч байхгүй юм байна шүү дээ. 21.8-д тэгээд сонслоо,ингээд боллоо гэсэн, энийг би хойшлуулаад, тэгээд өөрөө тийм эрх мэдэл эдлээд байх, би аягүй бол энэнээсээ болж Yндсэн хууль зөрчсөн хүн болно, хууль зөрчсөн болно. 

Р.Гончигдорж: - Ажлаа хэвийн явуулах нөхцөлийг бүрдүүлэх ёстой.

Н.Энхбаяр: - Тэгээд хуулинд заасан 21.8-аар ийм л үйл ажиллагаа өрнөж байна. Одбаяр гишүүн түрүүн хэллээ, 30 нэр бүхий гишүүдийн гарын үсэг зурсан бичгийг энэнтэй холбогдуулж танилцуулах зүйл заалт хуулинд байхгүй, гэхдээ би бас нэгэнтээ Их Хурлын даргад хаяглаж ирсэн бичиг учраас та бүхэнд аль болохоор бүрэн бүтэн мэдээлэл өгөх үүднээс бас ард иргэд сонсох ёстой, тэр утгаар мэдээллийг сонсох нь зүйтэй гэж үзсэн. Түүнээс зүгээр яг хуулинд ийм бичиг ирнэ, энэ бүлэг татан буугдсан үгүйтэй холбогдолтой маргаантай асуудал байвал тэрийг Их хуралд танилцуул гэсэн зүйл байхгүй л дээ. Гэхдээ яахав асуудалд ултай, суурьтай хандъя, аль нэг талд нь орж туйлширч байгаа байдалгүйгээр,улс төржилгүйгээр асуудлыг ойлгоё гэдэг утгаар энэ асуудал ингэж мэдээлэгдэж байгаа юм. 

Ингээд ямарч байсан асуудлыг сонслоо, бүгдээрээ сонссон, сонсоогүй гэж хэлж болохгүй биз дээ, сонссоны дагуу бид ийм ойлголт төрлөө. Тэгээд энэнээс гарах үр дагаврын талаар маргаан үүсч байгаа бол тэр маргааныг шийддэг газар нь шийдье, хууль тогтоомжоо боловсронгуй болгоё, намууд дүрэм, журмаа боловсруулахдаа эвсэл байгуулагдах асуудал маань бас нэлээд нарийн процедуртай асуудал байдаг юм байна гэдгийг бид бас энэ хэлэлцүүлгийн явцад ойлголоо, тэр бүхнийгээ бүгдээрээ цааш цаашдаа монголынхоо улс төрийг зөв зүйтэй, тогтвортой байлгахын тулд хаа хаанаа хариуцлагатай хандаж сурах ёстой байх. Гэхдээ энэ бол ингээд эцэслэн шийдэгдэж байгаа асуудал биш, энэ маргаан үүсгэвэл хагалж шийдүүлэх байгууллага байгаа учраас бид бас ингээд дуусч байгаа биш гэж хэрэв та бүхэн гомдолтой байна, буруу гэж үзэж бйана, тэр бичиг баримт нь сонгуульд бүртгүүлэхдээ хүртэл буруу байсан гэдгээс нь хөөгөөд явах юм бол энэ асуудал тэгээд хууль тогтоомжийнхоо дагуу шалгагдаад, шийдээд явчих юм бол өөр харилцаа үүсэх тийм зураг бас харагдаж байна.

Тийм учраас одоо ямарч байсан 21.8-ын дагуу сонслоо, тэгээд дараагийн хэлэлцэх асуудал руу оръё. Энэ сонссон, 21.8-ын дагуу үүсч байгаа үр дагаврыг илт хүлээн зөвшөөрч байгаа бол тэрийгээ холбогдох байгууллагад хандаж засуулах арга хэмжээгээ авах бололцоо бий гэдгийг бас хэлье. Ингээд энэ асуудлаа сонсож дууслаа гэж үзэх үү, Баярцогт гишүүн яръя.

С.Баярцогт: - Хэрвээ 21.8-аар сонссон гэж үзэж байгаа бол Улс төрийн намын тухай хууль, Сонгуулийн тухай хууль, УИХ-ын тухай хуульд өөрчлөлт оруулах ажлын хэсгүүдийг одоо шууд байгуулах хэрэгтэй. Тэгэхгүй бол ингээд 98 онд бол яг үндсэндээ Yндсэн хуулийн кризис болсон, Монголд, тэгээд тэрэн дээр даже улс төрийн институцийн хооронд маргаанууд болсон, тэрийг бид нар Yндсэн хуулинд нэмэлт өөрчлөлт оруулах замаар шийдвэрлэсэн, зовж байж, ойлгож байж, жил болж байж шийдвэрлэсэн шүү дээ. Одоо энэ байдал хуулин дээр байгаа зүйл заалт, намуудын Намын тухай хууль, Сонгуулийн тухай хууль, УИХ-ын тухай хуулиуд өөрөө төгс төгөлдөр боловсронгуй биш байгаатай холбогдуулаад төрийн бодлогыг үл ойшоож байгаа хэсэг хүмүүс төрөөр, намаар тоглож болдог юмаа гэдгийг харуулж байгаа байхгүй юу. 

Тийм учраас энэ тодорхой атгаг санаатай хүмүүс төрөөр, намаар тоглож болдоггүй, тийм хуулиудыг одоо шууд зохицуулж хийх хэрэгтэй. Зөвхөн энэ асуудлыг зохицуулсан, асуудлуудыг шийдвэрлэх ажлын хэсэг байгуулах хэрэгтэй, нэгдүгээр асуудал.

Хэрвээ 21.8-аар асуудал шийдвэрлэсэн гэх юм бол УИХ-ын нэг дэд даргын асуудал, түдгэлзүүлэх асуудлыг бас ярих хэрэгтэй, ийм ойлгомжгүйгээр юмыг шийдвэрлэж болохгүй, энд нэг хэсэг нь зөв ойлгоод, нөгөө хэсэг нь буруу ойлгоод гарч болохгүй ээ, одоо ингээд шинэ жил болж байна, ард түмэндээ юу гэж тайлбарлах юм, нэгдсэн нэг ойлголттой гарах хэрэгтэй. Тэгээд төр яг тэрнийхээ дагуу үйл ажиллагаагаа цаашаа явуулах ёстой, ийм юмыг зүй зохистой хийх хэрэгтэй шүү дээ. Бид нар нам дотроо шийдвэрлэх асуудлаа шийдвэрлэнэ, хууль зүйн хувьд тавих асуудлаа тавина. Тэртэй тэргүй энэ дотор байгаа баримт бичгүүд дотор хуурамч баримт бичиг ч байгаа, нам төлөөлөх эрхгүй хүмүүс ч гар хөлийн үсэг зурсан юмнууд байгаа.

Одоо яаж байна гэхээр ийм атгаг санаатай хүмүүс намын гишүүд, намын дээд байгууллагыг хуралдуулахгүйгээр, шийдвэр гаргахгүйгээр тамга барьж байгаагаа ашиглаж ийм зүйлүүдийг хийж байгаа байхгүй юу. Энэ бол эцэстээ намаар тоглож байгаа хэрэг биш, Монгол улсын төрөөр тоглож байгаа, ард түмний сонголтоор тоглож байгаа байхгүй юу. Ямарч эрх ашиг байхгүй шүү дээ, энэ хүмүүст. Монгол улсын Парламент нэг нам гэдэг бол компани бишээ, өөрөө компаний захирал 100 хувь байгаад асуудлаа шийдүүлдэг ийм газар биш, энэ бол 2 сая 400 мянган хүний эрх ашиг байгаа. 

Ардчиллын 14 жилийн түүхээр ингэж тоглож болохгүй байхгүй юу, ийм ганц нэг хүмүүсээр, одоо Эрэлийн компаний захирал Эрдэнэбатаар, манай нам дотор хутган үймүүлж байгаа Энхсайханаар, тэгж ярих юм бол цаана нь байгаа Багабанди ерөнхийлөгчөөр бид нар тоглуулж болохгүй шүү дээ. Би бол ийм л байр суурьтай байна, тийм учраас эндээс ажлын хэсэг байгуулах ёстой, энэ асуудлуудаа шийдвэрлээд явъя.

98 оны Yндсэн хуулийн кризисийг Багабанди дарга л хийсэн шүү дээ, Багабанди ерөнхийлөгч, бид нар бүгдээрээ мэдэж байгаа шүү дээ,ийм хүндрэлийг байхгүй болгоё гээд Yндсэн хуулиндаа өөрчлөлт хийсэн. Ингээд цаашаа боловсронгуй болгоод явъя, энэ бол ардчиллаар явсан бүх улсуудын түүхэнд байдаг л зүйл байхгүй юу, тэгээд дандаа ингээд төгс төгөлдөр болгоод явдаг, ийм тандем байгаад би гайхаж байна. Yндсэн хуулийг сайжруулах асуудлыг Багабанди гуай хийсэн, заваан заваан юмнууд хийж, одоо Намын тухай хууль, Сонгуулийн тухай хууль, УИХ-ын тухай хуулийг Парламентад орж ирээд Парламентыг ерөөсөө нэг багц барьдаг компани гэж ойлгодог ийм хүмүүс завааруулж байна шүү дээ, эний нь тэгээд сайжруулаад явъя, ийм байр сууриа нэгтгэх ёстой, энэ дээр улс төр хийх ямарч шаардлага байхгүй. Төрөөрөө тоглож байна шүү дээ, ингэж болохгүй байхгүй юу. Ард түмэн одоо бүгдээрээ хараад сууж байгаа шүү дээ, энэ чинь юу болж байнаа, ямар шийдвэр гаргах юм, цаашаа яах юм, яахаараа энэ хүмүүс ингээд засгийн эрх барихаараа дандаа төрөөрөө тоглодог юм, ард түмэндээ юу юу гэж амлаж гарч ирсэн, бүрдүүлсэн бичиг баримт, хийсэн зүйлүүд нь ичмээр юм байгаа байхгүй юу. Тэгээд энийгээ болохоор хууль зүйн талаас нь тайлбарлаад суугаад, ичихгүй. Ийм юм байж болохгүй шүү дээ, ёс суртахуун, мораль гэж байхгүй байна шүү дээ, энэ хүмүүст. 

Бид нар нээрээ залуу хүмүүс, энэ монголын төлөө бодох ёстой шүү дээ, аягүй олон хүмүүс өнөөдөр зурагт хараад сууж байгаа, радио телевизээр, ийм ичгүүр, сонжуургүй, хэдхэн сарын өмнө ард түмэндээ юу яриад сууж байсан, энэ хүмүүс, одоо тэгэх юм бол өөрт нь таалагдахгүй бол юуг ч бусниулж болж байна шүү дээ, намыг ч, эвслийг ч, төрийг ч, төр бол ийм дархлаатай байх ёстой, ийм хүмүүсээс дархлагдах ёстой, тийм учраас ажлын хэсгүүд байгуулъя, энэ асуудлуудаа дор нь дор нь шийдээд явъя, хэнийг хүлээгээд суух юм бэ, заавал бид нар юманд тулаад гарцгүй болохоороо юм шийддэг тэр аргаа болъё, энийгээ зохицуулаад явъя, баярлалаа.

Н.Энхбаяр: - Баярцогт гишүүн бас нэг гарц хэлж байх шиг байна, өөрөөр хэлбэл 21.8-аар явбал ажлын хэсэг байгуулаад тэгээд Эх орон-ардчилал эвслийн бүлгийн төлөөлөл болсон дэд даргын асуудлыг шийдэх шийдвэрийн төслийг боловсруулаад ингээд багцаар нь асуудлыг шийдэж явъя, одоо эхлээд, дараа нь тэгээд хуулийн зохицуулалтаар бүлэг байгуулах асуудал янз янзаар судлагдаж байгаад шийдэгдэх юм бол тэрнийхээ дагуу дахиад төлөөлөл бий болгож дэд даргын асуудал ярих ийм харьцаа үүсэхийг бас ажлын хэсгээрээ ярьж байгаад энэ төрийнхөө энэ дутуу байгаа энэ хуулинд байгаа тэр дутуу зүйлийг нөхөөд явъя гэсэн ойлголт байх шиг байна. 

Д.Дэмбэрэл: - 21.8 олон удаагийн юм өнгөрөөж байгаа, одоо хуулиа засъя гэсэн шийдвэрээр дуусч болохгүй.

Н.Энхбаяр: - Одоо ярих хэрэг байна уу, бид нар их ярилаа. Овоо яриад ойлголцсон юм биш үү, ерөнхийдөө. Тэгэхээр энэ мэдээлэл сонсдог процедур нь өөрөө цаашдаа их нарийн болж өгмөөр юм билээ. Энэ мэдээллийг сонсож байгаа процедур маань харьцангуй зохицуулагдаагүй учраас ийм шинэ тутам санагдаж байна.

Хоёрдугаарт энэ мэдээлэл сонсож байгаатай холбогдуулаад сонссон л бол энийг сонсоогүй гэж хэлж болохгүй, 21.8-д сонссон л бол тэгээд болоо, тэгээд асуудал ийм утгаараа үр дүн гарч байна гэсэн ийм ойлголт 21.8-д байгаа юм билээ, УИХ-ын тухай хуулийн, тийм учраас бид өнөөдөр энэ дээр хойшлуулах, эсвэл урагшлуулах, хажуу тийшээ болгох гэсэн асуудал харамсалтай нь байхгүй, ийм л байдалтай байгаа юм билээ. Энийгээ харин улам боловсронгуй болгох асуудлыг Баярцогт гишүүн хөндөж тавьж байгааг би бас үнэхээр хуулийг харахад ойлгомжгүй байгаа учраас ер нь зөв байхаа гэж яг хувь хүний хувьд, гишүүний хувьд үзэж байна.

Р.Гончигдорж: - Хүн бүхнийг сонсоё, бүгдийг сонсоё, энэ өөрөө түүх болно шүү.

Н.Энхбаяр: -  Уг нь бас жаахан хаадаг тийм заалт л даа, гэхдээ энийгээ хаа хаанаа бүгдээрээ ойлголцож байгаад шийдэх ёстой асуудал байгаа байх. Их л сайн ойлголцож байж мэдээллийг бүр мөсөн авч байж, Их Хурал өөрөө энэ асуудалтай холбогдуулж байр сууриа зөв тодорхойлох байх л даа. Түрүүн Эрдэнэбат гишүүн гараа өргөж байсан, дараа нь Батбаяр гишүүн хэлье. Эрдэнэбат гишүүн яръя.

Б.Эрдэнэбат: - Сая Баярцогт гишүүний яриад бухимдаад байгаа зүйл юу юм л даа, ерөөсөө хулгайч хүн өөрөө их том чанга хашгирдаг юм гэнэ лээ, хулгайчийг олоорой гээд, тэрэн шиг байж бид болмооргүй байгаа юм л даа, үнэндээ яг жинхэнэ ард түмний итгэлийг авч, хууль тогтоох дээд байгууллага, төрийн түшээ болж ирсэн улсууд ёс зүйтэй, хуулиа, дүрмээ, гэрээгээ үндэслэж ажиллах нь зүйтэй, би энэ дээр санал нэг байгаа, Баярцогт гишүүнтэй. Харин өнөөдөр бол Эх орон-ардчилал эвслийн хурал хуулийн дагуу болсон уу гэвэл болсон, тэрэн дээр дарсан миний гарын үсэг, манай намын тамга хөдөлгөөнгүй, байдаг ёстой газраа байгаад, дарах ёстой улсууд нь дарсан. Саяын тэр овилгогүй улсууд тамгаа алдсан байж байгаа нам байх юм бол тэр асуудлаа өөрсдөө дотроо шийдэх ёстой, түүнээс биш өөрсдөө овилгогүй улсууд тамгаа алдчихаад тамгы минь булааж авчихаад өөр газар дарсан байна гээд ингээд яриад, ийм хариуцлагагүй юм УИХ дээр ярьж болохгүй биз дээ. Тэгээд одоо төө хамаагүй янз янзын улсууд руу хандаж хаяглаж яриад байна, энэ дээр бид бас хариуцлагатай байх ёстой.

Н.Энхбаяр: - Батбаяр гишүүн яръя.

Н.Батбаяр: - Баярлалаа, тэгэхээр энэ 21.8-ыг би дахиад уншъя даа, та нар анхааралтай сонс доо. “Улсын Их Хуралд суудал бүхий аль нэг нам тарах буюу намууд эвслээ цуцалбал тухайн нам, эвслийн бүлгийн үйл ажиллагаа дуусгавар болсонд тооцно” гэж байгаа, намууд эвслээ цуцалбал гэж байгаа, өнөөдөр бол эвсэл эвслээ тараачихаад байгаа байгаа. Тэгэхээр яаж байна, манай эвслийн дүрэмд юу гэж заалт байгаа, би та нарт уншаад өгье.

Эвслийн удирдах дээд байгууллагын хурлын бүрэн эрх гэж нэг заалт байна. 1.Эвслийн дүрмийг батлах, 2.УИХ-ын болон орон нутгийн сонгуульд оролцох Эх орон-ардчилал эвслийн сонгуулийн мөрийн хөтөлбөрийг батлах. 3.Эвслийн ерөнхий менежер, дэд менежерийг томилох. 4.УИХ-ын сонгуульд нэр дэвшигчийг тодруулах зэрэг гэсэн байна, өөр заалт байхгүй, энэний дараагаар бид нар энэ эвслийнхээ дүрмийг баталсныхаа дараагаар Сонгуулийн ерөнхий хороонд бүртгүүлэх үед Сонгуулийн ерөнхий хорооноос тодорхой баримт шаардсан юм байна л даа. Танай энэ дээр эвсэл тарах, элдэв янзын асуудал гарвал яах юм бэ, тэгэхэд нь манай 2 дарга, энэ дүрмийн дагуу бол энэ байгууллагаа хуралдуулаад дүрэмдээ өөрчлөлт оруулах ёстой, тийм юм хийлгүйгээр өөрсдөө хоёулахнаа нийлж байгаад энэ өнөөдрийн яриад байгаа, заагаад байгаа эвслийг тараах эрх зүйн актыг хийгээд өгсөн байгаа, одоо энийг харж байгаа байх, энэ дээр Эрдэнэбат намын дарга гарын үсэг зурсан мөртлөө тамгаа дараагүй байгаа, энэ нь өөрөө манай дүрмээр хууль бус бичиг баримт байгаа байхгүй юу, гэтэл ийм хууль бус бичиг баримт хийчихээд энэнийхээ дагуу өнөөдөр энэ эвслийг тараах шийдвэрийг эвсэл нь гаргаад, эвсэл нь гэдэг нь Эрэлийн нам дээр нэмэх нь манай намаас нэг хүн оролцсон шийдвэрээр ийм юм гаргаж байгаад хууль бус зүйл байгаа байхгүй юу даа, ийм хууль бус зүйлийг монголын төр хүлээж аваад баталгаажуулж болохгүй ээ, болохгүй.

Цаашдаа ингээд төр гэж байх юм бол хэн нэг нь дуртай этгээд, дуртай аргаар төрөөр тоглодог тийм байдлыг зогсоох ёстой, ингэж зогсоохгүй бол цаашдаа монголын төр бэх бат явж чадахгүй, хүссэн, хүсээгүй монголын ард түмэн 2004 оны сонгуулиар та бидэнд хамтдаа төр бариад яваа гээд эрхий нь өгсөн, сайдаж, муудсан ч энэ нам, эвсэл хамтраад төрөө бариа, түмэн олныхоо төлөө хамтраад явж байсан. Бид нар бие биенийхээ мууг үзэх гээд хэрэггүй, монгол төрийнхөө төлөө, монголын ард түмнийхээ төлөө бид нар хамтдаа явах хэрэгтэй байна, энэ утгаараа бид нар эв зүйгээ олоод явах хэрэгтэй байна. Тэгэхийн тулд бид нар яаран өнөөдөр сандран шийдвэр гаргалгүйгээр асуудлыг маргаантай байгаа гэсэн утгаар нь, өөрөөр энийгээ түр хойшлуулаад, энийгээ магадлах ажлын хэсэг эндээсээ гаргаад явцгаая. Тэгээд манай намууд, би түрүүн хэлсэн намууд эвслийг цуцална гээд 21.8-д заасан байгаа, тэрнээс эвсэл өөрийгөө цуцална гэсэн заалт байхгүй, тэгээд манай нам хуралъя, Иргэний зориг нам хуралдъя, шийдвэрээ гаргая, хэрвээ тэр шийдвэр эвсэл тарна гэж шийдвэр гарах юм бол эвсэл тарна, хэрвээ тэр 2 нам маань эвслээ тараахгүй гэвэл эвсэл тарахгүй, харин Эрэлийн нам эвслээс гарна гэсэн юм гарч байна. 

Ийм байдлаар төрөө тогтвортой авч явъя, цаашдаа хууль дүрмээ боловсронгуй болгоё гэдэг саналыг тавьж байна. Тэгэхгүй бол магадгүй энэ утгаараа бид нарын хувьд энэ шившигтэй үйл явдал, хүлээн зөвшөөрөхөөс өөр арга байхгүй. Гэхдээ бид нар монгол төрийнхөө төлөө арай жаахан ухаалаг бодлоор хандаж, төрөө түвшин байлгая гэж бодохгүй бол төрөөрөө ингэж оролдож болохгүй та минь ээ.
Н.Энхбаяр: - Отгонбаяр гишүүн яръя.

С.Отгонбаяр: - Баярлалаа, нэлээд удаан, өглөөнөөс хойш эхлэхэд гараа өргөсөн, баярлалаа, Их Хурлын даргад. Тэгэхээр ийм байна, бид нар бол ингээд үндсэндээ энэ асуудлыг авч хэлэлцэх үү, үгүй юу гэдэг асуудал хуулиар бас заасан байж байгаа, 21.8-аар бид нар асуудлаа ярьж байгаа тохиолдолд зөвхөн мэдээлнэ гэсэн байгаа, эвсэл тарсан, нам, эвсэл тарсан асуудлаа мэдээлээд, тэрнээсээ цаашаагаа ямар нэгэн энэ асуудлыг Их Хурлын гишүүд буюу Их Хурал дээр ингэж ярих эрх зүйн асуудал байхгүй, мэдээлсэн бол мэдээлсэн, цаашаагаа өшөө ямар үйл ажиллагаа явуулах ёстой вэ, тэрнийгээ Тамгын газар хууль эрх зүйн үүднээсээ авч үзээд бид үйл ажиллагаандаа үндсэн үйл ажиллагаагаа явуулах ажиллагаагаа ярина уу гэхээс биш тэрнээс одоо энд маргаан болгоод, улс төр болгоод, дээрээс нь энэ нэг хөөргөж, дэвэргэж асуудал болгож яриад байх шаардлага ерөөсөө байхгүй юм байна гэж миний хувьд ойлгож байна.

Тийм учраас дараа дараагийнхаа асуудлыг Тамгын газар хууль эрх зүйн талаас нь авч үзээд бид нарыг үндсэн ажил руу оруулж өгөөч гэж хүсч байна, нэгэнтээ мэдээлэл хийчихлээ шүү дээ, бид нар сонслоо, энэ дээр чиний зөв, манай зөв, манай буруу гэсэн асуудлыг ярих бол үндсэндээ шаардлага байхгүй байна. Хэрвээ зөв буруу гэдэг тийм асуудал байдаг бол эвслийг байгуулсан энэ субъектүүд хоорондоо асуудлаа ярьж орж ирээд дараа нь тэр албан ёсоор өнөөдөр мэдэгдэж байгаатай адилхан мэдээллээ бас хийгээд сэргэдэг юмуу, эвсэл нь, эсвэл бүр татан буугддаг юмуу гэдгээ нотолж өгөөд явах асуудал гэж ойлгож байна. Тийм учраас эндээс тэр нь зөв, энэ нь буруу гэдгийг Их Хурал өөрөө авч хэлэлцдэг ийм компенентный асуудал биш гэж би хэлэх гээд байна. Энэ бол угаасаа байж болохгүй асуудал, тийм учраас энийгээ хаагаач ээ, эрхэм даргаа, би танаас үнэхээр хүсч байна.

Энэ орон даяар ингээд эвслийн маргаантай, задарсан, бутарсан асуудлыг задалж бүр дэлгэрүүлээд хамаг цаг барж суух шаардлагагүй юм шиг ойлгогдож байна л даа. Миний асуудал тийм байна, тийм учраас дараа дараагийнхаа тайлбарыг Тамгын газраас аваад үндсэн ажил руугаа орж явъя гэсэн саналтай байна.

Н.Энхбаяр: - Харин тэгж явъя гэхээр гишүүд маань болохгүй шүү гээд ингээд яръя гээд байгаа, тийм учраас би уг нь аль хэдийн амархан байсан, гэхдээ монголын төрийн түүхэнд гарч ирж байгаа шинэ үзэгдэл учраас бид нар жаахан нухацтай хандах гэдэг утгаараа асуудлуудыг мэдээлэл солилцох гэдэг утгаараа яриад байгаа юм.

Одоо энэ дээр санал хурааж шийдэх биш, ерөнхийдөө сая Отгонбаяр гишүүний гаргасан саналаар мэдээлэл сонслоо, тэгээд энэ мэдээлэл сонсох ажил УИХ-ын тухай хуулийн 21.8-аар явагдлаа, энэнтэй холбогдуулж ямар нэгэн маргаан гомдол байгаа бол тэрийгээ эрх бүхий байгууллагад хандаж гаргах гэдгийг тодруулаад, тэгээд тэр эрх бүхий байгууллага ямар шийдвэр гаргасан тэрэнтэй уялдуулж УИХ доторхи нэг субъектын үйл ажиллагаа зохицуулалтад орох байх гэж ингэж ойлгож байгаа юм. Одоогийн 21.8-аар ойлгомжтой байгаа гэдгийг хэлэх нь зүйтэй байхаа. 

Тэгээд Баярцогт гишүүний хэлдгээр ажлын хэсгүүдээ байгуулаад, хууль тогтоомжоо боловсронгуй болгох асуудал дээрээ үйл ажиллагаагаа явуулах тийм бололцоо байна гэж ингэж үзэж байгаа. Отгонбаяр гишүүн, тэгээд дахиад ямар хурдан хэлдэг юм бэ, дөнгөж сая хэлж дуусчихаад. Отгонбаяр гишүүн саналаа дуусгачих.

С.Отгонбаяр: - Яг энэ асуудлыг мэдээлнэ, мэдээлэхгүй гэдэг нь үндсэндээ  асуудал байсан. Энэ асуудлыг хэлэлцэхээс өмнө  хандаж байгаа талуудын асуудал цэгцэрч нэг талдаа ороогүй байгаа тохиолдолд Их Хурал авч хэлэлцэх боломжгүй гэж хэлэх гээд байгаа юм.

Н.Энхбаяр: - Гэхдээ тийм дүгнэлтүүдийг, та нар, би гишүүдэд хэлээд байгаа та бүхэн маань Их Хурлын гишүүд, ард түмний илч төлөөлөгч мөн, гэхдээ их том том дүгнэлтүүд хийх юмаа, энэ дүгнэлтүүдээ аль болохоор хуульд нийцүүлж хийгээчээ, угаасаа хуулинд энийг эхний нэгдсэн хуралдаанд танилцуулах үүрэгтэй гээд хэлсэн учраас танилцуулсан, түүнээс танилцуулахгүй байж болно, Их Хурал ажлын хэсэг гаргаж тэрийг шалгаж, маргаантай талуудыг уулзаж үнэн зөвийг тогтоосны дараа мэдээлье гэсэн юм ерөөсөө байхгүй байгаа, асуудал тавилаа, танилцууллаа, гэхдээ энийг хорьж байх, өөр дээрээ авч суух, Тамгын газарт юмуу, Их Хурлын даргад эрх байхгүй учраас бид нар хэтрүүлж эрхээ эдэлж болохгүй гэж байгаа юм.

С.Отгонбаяр: - Тэгвэл Их Хурлын даргаа ингэмээр байна, бид нар энэ асуудлыг өнөөдөр сонслоо, цаашаа бид нар яах ёстой гэдэг тайлбараа бид нар сонсоод, дараагийнхаа ажил юу байдаг юм тэр лүүгээ ормоор байна шүү дээ, энэ асуудлыг өнөөдөр ингээд яриад суугаад байх юм бол дуусахгүй.

Н.Энхбаяр: - Тэрийг харин тайлбар сонсоно гэдэг чинь яриад сууна гэсэн үг биз дээ.

С.Отгонбаяр: - Тамгын газар хууль эрх зүйн талаасаа бид нар сонслоо, сонссоноос цаашаагаа өшөө бид нар яах ёстой юм, энийг ингээд задлаад маргалдаад суугаад байх юмуу, үгүй юмуу гэдгийг бас шийдэж өгөх хэрэгтэй шүү дээ. Тамгын газрыг сонсоё.

Н.Энхбаяр: - Тамгын газрыг сонсоё.

Н.Лувсанжав: - Их Хурлын тухай хуулийн 21.8 дугаар зүйлд заасны дагуу энэ мэдээлэл явагдлаа гэж ойлгож байгаа, нэгэнт мэдээлэл хийгдсэн учраас өнөөдрийн хуралдааны хэлэлцэх асуудалд орсон бусад асуудлууд цаашаа хэлэлцээд явах ёстой байхаа гэж бодож байна.

Н.Энхбаяр: - 21.8-аар бүх зүйл явагдах ёстой гэж үзэж байна уу.

Д.Арвин: - 21.8-аар бүх юм дуусаа.

Н.Энхбаяр: - Yгүй бүх юм дуусаа гэж, бүх юм эхэлж байгаа ч юмуу, заавал тэгж дууслаа гэж үг хэлж хэрэггүй шүү дээ. Гончигдорж гишүүн яръя.

Р.Гончигдорж: - Уучлаарай, үнэхээр зөндөө ярьж байна. Ийм юман дээр ярихгүй юм бол өөр юун дээр ярих юм бэ. Ийм юман дээр зөндөө ярихгүй юм бол юуг ярих гэж цаганд яарах юм. Энийг хоол ундгүй өдөржин шөнөжин, хэдэн хоног ярьсан ч хамаа алга. Тэгэх нь байтугай, ийм юмыг ярьдаг болохынхоо төлөө 90 онд та бид хамтдаа ямар зовлон дундуур яагаад явж байлаа, энэ чинь Монгол улсын төрийн үйл ажиллагааг зөв гольдрогоор нь явуулах, Монгол улсын төрийг хямруулахгүй байх, Монгол улсын төрийг хямрах үр дүнд зарим нэг дур сонирхлын үүднээс оролцох оролцоог хаахын төлөө л энэ хууль тогтоох төрийн эрх барих дээд байгууллага чинь өөрөө байж байгаа шүү дээ. Тийм учраас энд бид нар ямар нэг намуудын хоорондын ялгааны тухай асуудлыг огт мартаад яг энэ дээр л яримаар байгаа байхгүй юу.

Тэгэхээр зэрэг энэний үр дагаврыг Отгонбаяр гишүүн асууж байна, үр дагавар нь ойлгомжтой шүү дээ, тэгвэл эвсэл тарлаа л гэсэн үг, эвсэлгүй, бид бүгдээрээ бие даагч нар. 3 бие даагчтай байсан бол өнөөдөр 37 бие даагчтай болно. Тийм учраас энэ үр дагавар өөрөө монголын улс төрийн амьдрал, монголын төрийн амьдрал, Засгийн газраар дамжсан үйл ажиллагаа, энэ чинь дүрэм рүү өнгийж байгаад, дүрэмнээс нь үндэслээд байна, хуулиа барь л даа, хуулин дээр намуудаас бид нар мэдээлэл сонсоно, энэ бол зохих хаяглалаасаа ирээгүй мэдээлэл байгаа байхгүй юу. Зохих хаяглалаасаа ирээгүй мэдээлэл байгаа учраас энэ мэдээллийг бид нар УИХ дээр сонсох боломжгүй байгаа. Асуудал нь ийм шүү дээ. 

Олон асуудлууд байгаа, тэгэхээр зэрэг энэ олон асуудлын хамгийн амарханы нь шүүрч аваад, хамгийн амархан нь юу гэхээр зэрэг УИХ-ыг ийм байдал руу оруулах хамгийн амархан тайлбарлах тэр тайлбар руу орж аваад явах, бид нар төрийн хувьд болохгүй. Энэ рүү оруулахгүй байх хамгийн хүнд заалт руу түүнийг хайх ёстой, Yндсэн хууль руу өнгийж очоод, Сонгуулийн хууль руу  өнгийж очоод байгаа. УИХ-ын хууль руу өнгийж очоод харах хэрэгтэй. Гэтэл хамгийн амарханаар энэ дүрэм гэж нэрлэгдсэн тэр зүйл нь. Тэр дүрэм гэж нэрлэгдсэн зүйл нь заримынх нь тамга тэмдэггүй байх, дүрэм гэж нэрлэгдсэн зүйл нь тэр үед дүрэм баталдаг байсан журмаасаа гадуур хийгдсэн дүрэм рүү нь хамгийн, уучлаарай, Монгол улсын төрийн хямрал руу оруулж байгаа асуудлыг хамгийн амархан оруулж болох асуудал руу түлхээд тэрүүгээр нь хямруулъя гэж байгаа бол би энийг ойлгохгүй байна шүү. Би энийг ойлгохгүй байна.

Н.Энхбаяр: - Гишүүд тайван байцгаа, Гончигдорж даргын хувьд хэлэхэд, хэн нэгнийг хэлээгүй байх гэж бодож байна, тамгын газар руу хаяглаад байх шиг байна. Тамгын газар тэрийг тэгэх гэж байгаа юм байхгүй, зүгээр нөгөө арга зүйн талаасаа, хууль эрх зүйн талаасаа тайлбар өгдөг, лавлагаа өгдөг талаасаа ингэж ойлгож байна гэсэн лавлагаа өгч байгаа. Түүнээс биш Тамгын газар энэ дээр ямар нэгэн байдлаар улс төрийн шийдэл юмуу, ямар нэгэн улс төрийн шийдэл гаргахгүй, тийм учраас бид л өөрсдөө энэ асуудал дээрээ лавлагаа аваад, тэгээд тэрнийхээ үндсэн дээр санал бодлоо хэлж, асуух, мэдээлэл авах ийм үйл ажиллагаа явагдах ёстой.

Р.Гончигдорж: - Би та нарыг муулаагүй, баалаагүй, өөрийгөө хамгийн түрүүнд баалж байна. Өөрийгөө хамгийн түрүүн, битгий эмзэглээч, төрд хүнд суртал гэж байдаг бол яг ийм асуудал дээр гаргах хэрэгтэй, иргэнд биш, төр өөрөө төрийн байгууллагадаа хамгийн хүнд сурталтай хандах хэрэгтэй шүү.

Н.Энхбаяр: - Тиймээ, энэ дээр ний нуугүй ярилцаад мэдээллээ авахаас биш, их айхтар эмзэглэх хэрэггүй байхаа гэж бодож байна. Лүндээжанцан дарга тайлбар хэлье. Ямар тайлбар байгаа юм, хуульч хүний хувьд хэлээч, Их Хурлын дэд даргын хувьд биш шүү, хуульч хүний хувьд.

Д.Лүндээжанцан: - Намайг ярихаар их улс төр талаас ойлгочих гээд байх юм л даа. Тэгэхээр энэ 21 дүгээр зүйлд яахав ярьж ярьж байгаад хийсэн чинь ахиад ийм нөхцөл байдал үүсч байна. Орж ирсэн бичиг баримтыг үзэхээр яах аргагүй Их Хурлын, Эх орон-ардчилал эвсэл, Эх орон-МАШСНамаас Чулуунбаатар, Эрдэнэбат гэдэг хүн хурлын тэргүүлэгч, Ардчилсан намаас Энхсайхан, Гүндалай, Тунгалаг гээд тэргүүлэгч гээд бичсэн шийдвэр энд тараагдсан байна, Эх орон-ардчилал эвслийг татан буулгах тухай шийдвэр гээд, ингээд ороод ирсэн. Эвслийн дүрэм, гэрээ одоо хуулийнхаа дагуу байна уу, үгүй юу гэхээр Сонгуулийн хуультай холбогдож очоод, тэгэхээр сонгууль чинь яг хууль зүйн үндсэн дээр явагдсан уу, үгүй юу гэж үзэх тийм талаар  зарим гишүүд ярьж байна.

Тэгээд бидэнд нотлох баримт гэдэг шиг бидэнд ирсэн материалаар үзэхэд яах аргагүй энэ хууль эрхийн хувьд бүрдлийн хувьд гарын үсэгтэй бичиг хүрээд ирж, гэтэл энийг үзээд шийдвэр гаргахаар хуулинд бол яг тодорхой, 21.8, ингээд хамгийн энгийн шийдвэр гаргах боломжтой, хамгийн энгийн, ерөөсөө хэн ч маргах, гэтэл цаад үр дагавар, өнөөдрийн нөхцөл байдал, төрийн яриад байгаа энэ хэсгийг аваад үзэхээр байдал бол бид харахад энгийн юм шиг мөртлөө үр дагавар талаас нь аваад үзэхээр маш зовлонтой, хүнд, эндээс гараад явахаар шууд мэдээлсэнд тооцогддог, гарахгүй болохоор хэдэн ч өдөр яриад суугаад байдаг ийм нөхцөл байдал бий болсон байна. Ийм учраас одоо бид яах вэ, мэдээллийг 10 цагаас хойш 2 цаг 30 минут сонсчихоод мэдээлэл сонсоогүй гэж үзэх аргагүй байна. Яг хуулин дээр мэдээлэл сонс гэсэн байна.

Тэгэхээр энэ дээр түрүүн Баярцогт ярина лээ, шинээр үүссэн нөхцөл байдал хууль тогтоомжид өөрчлөлт оруулах юмуу, ажлын хэсэг байгуулаад цаашаа ажиллах, цаашдаа түрүүн Гончигдорж дарга үг хэлэхдээ 37 бие даагч болоод хувирчихлаа гэж, 37 бие даагчид намын бүлэг байгуулж болохгүй, ийм нөхцөл байдал байна. Хэрвээ өөрийн чинь үзэж байгаагаар. Миний үзэж байгаагаар би бол энэ хуулиудыг уншаад байна,  түрүүнээс хойш уншаад судлаад, бүлэг байгуулж болох ч юм шиг, болохгүй ч юм шиг, логикоороо Сонгуулийн хуулийн логикоор бие даагчид бүлэг байгуулж болохгүй ээ, ийм нөхцөл байдал байгаа учраас одоо бид энэнээс яаж гарахыг үнэндээ хэлж мэдэхгүй байна. Ийм учраас ажлын хэсэг байгуулаад цаашаа явдаг нь хаашаа байдаг юм бэ гэсэн ийм саналтай байна.

Н.Энхбаяр: - Мөнх-Оргил гишүүн хуульчийн хувьд саналаа хэлье. Хуульч гишүүдээ жаахан сонсоё.

Ц.Мөнх-Оргил: - 21.8-ын дагуу мэдээллээ хийлээ, УИХ мэдээллийг сонслоо, мэдээллийн үр дагавар яаж гарч байна гэхээр хүссэн ч, эс хүссэн ч бид нар түрүүний тал талаас нь яриад байна, байхгүй гээд яриад нэмэргүйгээр эвсэл тарлаа, 21.8-ын дагуу бүлэггүй боллоо, өнөөдөр ийм үр дүн гарчихаад байгаа нөхцөлд УИХ-ын гарцаагүй дараа нь хууль тогтоомжид нэмэлт өөрчлөлт оруулах шаардлагатай бол Их Хурлын гишүүний эрхийн дагуу нэмэлт өөрчлөлт оруулаад ирэг, ийм үр дагавар гарсан учраас ийм хуулинд нэмэлт өөрчлөлт оруулна гэж хооронд нь уялдуулах бололцоогүй байна шүү дээ.

Их Хурлын гишүүн бид нар өнөөдөр тийм шийдвэр гаргаж болохгүй. Байгаа хуулийнхаа хүрээнд сайн ч бай, муу ч бай, дутагдалтай ч бай, энэ хуулийнхаа дагуу бид нар өнөөдөр шийдвэрээ гаргаад дараа дараагийнхаа алхмыг хийгээд дараа дараа нь хуулиа янзлаад шийдээд явах тухай асуудал ярих тухай болохоос биш Лүндээ даргын ярьж байгаагаар ингэж ойлгож болмоор юм шиг, тэгж ойлгож болмоор юм шиг тийм байдал өнөөдөр ерөөсөө байж болохгүй. 37 бие даагчтай болж байгаа юм байна, УИХ-д МАХН-ын бүлэг байгаа юм байна, дараагийнхаа асуудлыг яриад, нэгэнт хуулинд өөрчлөлт оруулах ёстой бол хийе. Хууль сайн байна, муу байна, хууль энэ нь таарахгүй байна, энд өөрчилмөөр байна гэдэг тухай асуудал энд ярьдаг өнөөдрийн асуудал биш шүү дээ. 

Н.Энхбаяр: - Амаржаргал гишүүн яръя.

Р.Амаржаргал: - Маш их баярлалаа, тэгэхээр улс төр хийгээд сууж байна л даа, ярьж байгаа хүмүүс улс төр хийж байгаа гэдгээ ойлгож байгаа, эрх биш, яг асуудал дээр аваад үзэх юм бол шинэ нөхцөл үүсчихсэн. Энийг үгүйсгэх ямарч арга байхгүй, эрх зүйн шинэ орчин үүсчихсэн, улс төрийн шинэ орчин үүсчихсэн. Мэдээлэл хийгдсэн, мэдээллийн дагуу эвслийн тухай асуудал байхгүй болсон гэдэг нь ойлгомжтой байж байгаа. Тэгэхээр шинэ үүссэн улс төрийн шинэ эрх зүйн орчин дээр бид нар цаашдаа юу хийх вэ гэдгээ бодмоор байна. Энэ хүрээн дотор хийх хувилбарууд олон хувилбарууд байж болж байна, олон юм байна. Хамгийн наад зах нь асуудлыг хөндөж тавихаар зэрэг эвсэл анх байгуулагдаад сонгуульд орохдоо гаргасан баримт бичиг нь хууль ёсны баримт бичиг байсан юмуу, хуурамж байсан юмуу гэдэг асуудлыг хөндөж тавиад тэрүүн дээрээс нь ургуулаад ярих юм бол энэ УИХ-ын сонгууль чинь хууль ёсны юмуу, дахин сонгууль явуулах хэрэгтэй юмуу гэсэн асуудал байж болж байна, энэ дээр бас ярилцаж болж байна.

Эсвэл одоо энэ асуудлыг сонсож байна гээд сонсоод байж болно шүү дээ, тиймээ, даргаа, завсарлачихаад, дахиад эргээд сонсоод, дахиад эргээд 3 сар сонсоё, тэр хооронд бас нэг асуудал шийдэх вариант байж байна, тийм вариантаар явахад буруудаад байх юм байхгүй гэж бодож байна. Гэхдээ зүгээр хамгийн бололцоотой арга зам нь юу вэ гэхээр эрх зүйн хүрээнд биш, улс төрийн хүрээнд шийдэх нь байгаа шүү дээ,улс төрийн хүрээнд монголын улс төрийг тодорхойлж байгаа гол улс төрийн намууд байж байна, МАХН байж байна, Ардчилсан нам байж байна, бусад намууд байж байна, энэ намуудын хүрээнд улс төрийн консултанци хийгээд УИХ-ын хууль бөгөөд бусад холбогдох хуулин дотор өөрчлөлт оруулах асуудлыг шийдчих юм бол энэ асуудал нэг их гацаагүй зүйл биш шүү дээ.

Тэгээд эцсийн дүндээ өнөөдөр хариуцлага бол МАХН дээр ирж байна, МАХН энэ түүхэн хариуцлагатай үүргээ нэр төртэй биелүүлэх асуудал байна гэж ойлгож байна шүү дээ.

Н.Энхбаяр: - Хариуцлага бүгдээрэн дээр нь ирж байгаа, ганцхан субъект хариуцлага хүлээдэг, бусад нь хариуцлага хүлээдэггүй юм шиг ийм ойлголт төрчихвөл эргэлзээтэй шүү, бүгдээрээ хариуцлагатай байя. Хүрэлсүх гишүүн, дараа нь Нямдорж гишүүн яръя.
У.Хүрэлсүх: - Миний ойлгож байгаагаар эвсэл тарчихлаа, одоогоос хэдэн сарын өмнө 2004 онд 2 хүүхэд гэр бүл болоод тоонот гэр бариад авгай нөхөр болсон, тэгээд сонгуулийн дараа энэ 2 маань сэтгэл санаа нийлэхгүй болоод тусдаа амьдрах болж байна. Тэгээд авгай нь чемоданаа бариад явж байгаа байхгүй юу. Хүүхэд нь дагавар хүүхэд, тийм учраас  эвсэл задарчээ гэж ойлгож байна. Албан ёсоор гар хөлийн үсэг зураад ахиж ханилахгүй шүү, ингээд сэтгэл санаа нийлэхгүй боллоо гэж бодож байгаа, ингээд дахиж нийлэх эрхгүй. Тийм учраас хорвоогийн жамаар саллаа гэж ойлгож байна. Тийм учраас дараа дараагийн замыг бодох хэрэгтэй байна. Энэ бол салах салахдаа яг хууль ёсных боллоо, энэ ажиллагаа шүүх дээр очоод суухгүй нь ойлгомжтой, тийм учраас энэ асуудлыг ингээд энэ дээр дахин ярих шаардлагагүй болжээ гэж ойлгож байна, нэн харамсалтай байна.

Ер нь цаашдаа манай улс төрийн намууд Монгол улсад их сургамжтай юм болж байна л даа, эвсэл болж нийлж нэгдэж сонгуульд оролцохдоо нэг нэгнийгээ, хань ижлээ сайн судалж байх шаардлагатай юм байна, хамаагүй алхам хийвэл салаад явчихдаг юм байна гэдгийг сайн бодох. Ингэж ард түмний өмнө  амлалт авч ингээд яваарай, тэгэхгүй бол завсарт нь байгаа нэг муу нялх амьтан өнчирдөг юм байна шүү гэдгийг ойлгох хэрэгтэй. 

Н.Энхбаяр: - Хүрэлсүх гишүүн маш их нүдэнд харагдах зүйрлэлүүдийг ашиглаж байгаад мэдээлэл өглөө.

Р.Гончигдорж: - Нэг сарын хугацаа өгчих, дараа нь яръя, шүүх дээр тэгдэг.

Н.Энхбаяр: - Гончигдорж гишүүн их туршлагатай зүйл ярьж байна. О.Энхсайхан гишүүн яръя, дараа нь Нямдорж гишүүн ярина.

О.Энхсайхан: - Баярлалаа, бид нар ерөөсөө асуудлыг ярихдаа эхнээсээ 2 тал буруу ярьж байна л даа. Нэгдүгээрт нь би юу гэж ойлгож байна гэхээр Эрдэнэбат дарга өөрөө мэдэгдлээ уншчихлаа, энэ нь хууль зүйн талаасаа энд зүгээр сонсгох үүрэгтэй, сонсгосон, тэрийг зөв, буруу гэдгийг Их Хурлын гишүүд шүүдэг субъект нь өөрөө биш шүү дээ. Хоёрдахь асуудал нь энийг энд талцаж хэрэлдэж, муу сайнаа үзэж байх нэг их шаардлага байхгүй.

Би эвслийн гишүүдийг энд сууж байх шаардлагагүй гэж үзэж байна. МАХН бол аргагүй үнэхээр бас мэдээж өөрт нь олдож байгаа, Yндсэн хуулиар олгогдож байгаа эрхээ эдлэхийн төлөө, дээр нь юу гэдэг юм бид нарын алдааг ашиглаж, улс төр хийх нь зүйтэй. Тэгээд энэ дээр нэг зүйл үнэхээр би нэг зүйлд үнэхээр сэтгэл харамсаж байна. Энэ бол монголын ард түмэн муудаа биш, энд сууж байгаа гишүүд муудаа биш, бид үнэхээр, ялангуяа Ардчилсан намын дотоод, сүүлийн дүрмийн бус үйл ажиллагаанууд явагдсан, энэ процесс нь өөрөө биднийг нийгмийн болон улс төрийн хүчний хувьд сонгогчдын өмнө болоод төрийн өмнө хариуцлага хүлээлгэж байна шүү дээ. Би МАХН-ын гишүүдийн хэлж байгаа, нэг дуу хоолойгоор хэлж байгаа үгийг үнэхээр ойлгож байна, далд санааг нь ч ойлгож байна.

Бид одоо энд ингээд Гончигдорж дарга байсхийж юм яриад, бид ингээд юм яриад суугаад байх нь, бид өөрсдөө өшөө жижиг харагдаж байгаа, бид гарах ёстой, эхнээсээ шууд гарч явах ёстой байсан шүү дээ. Тэгээд өнөөдөр ямар байдалтай болж байгаа юм. Бид ард түмний итгэлийг хүлээсэн хүмүүс, гэхдээ тэр итгэлийг дааж ажиллаж чадав уу, сайн ард түмэн, муу ард түмэн гэж байдаггүй, тиймээ. Сайн удирдагч гэж байсангүй бид нарт. Тийм учраас үнэхээр харамсаж байна, залуу хүний хувьд харамсаж байна, би. Ийм үйл ажиллагаа болж байгаад. Энэ багтаж, баярлаж, наадаж, цэнгээд байх асуудал биш, хөгжиж баярлаад байх асуудал биш.

Улс орны хувь заяа, Монгол улсын ирээдүйн хувь заяатай холбоотой асуудал шүү дээ. Овоо босгоогүй бол шаазгай хаанаас суух юм бэ, овоо босгоогүй бол. Овоог нь хэн босгосон юм бэ, босгосон овоон дээр суух нь зүй ёсны хэрэг шүү дээ. Энэ утгаар нь би ойлгож байна. Тэгээд өнөөдөр гарцаагүй байдал үүссэн байна шүү дээ, Монгол улсын Yндсэн хуулинд заасан олон буюу олонхи суудал бүхий улс төрийн хүчин Засгийн газраа байгуулна гэж, ийм зүйлийг өнөөдөр Их Хурлын гишүүд хэлж байна шүү дээ, МАХН-ын, эд нар хэлэх эрхтэй учраас хэлж байна. Ийм зүйл хэлүүлээд сууж байгаа би өнөөдөр та нарт үнэхээр харамсаж байна.

Ийм арчаагүй дарга нартай байсандаа. Одоо энэ харахгүй юу, нам булаацалдаад, гудамжинд явж байсан ч булаацалдаж байдаг, төр байж байсан ч булаацалдаж байдаг, хагас барьсан ч булаацалдаж байдаг. Хэнд үлгэр үзүүлж байгаа юм та нар, ард түмэндээ үлгэр үзүүлж байгаа юмуу, эсвэл залуу улс төрчидөд үлгэр үзүүлж байгаа юмуу, тийм учраас одоо энэ үйл ажиллагаагаа, улс төрөө зогсоо л доо, Их Хурлын даргаа. Би эвсэл тарж байгаад харамсаж байна, тараахгүйн төлөө би чадлаа хүртэл ажиллаж байсан, одоо ингээд бид завсарлага авах хэрэгтэй шүү дээ, бүлгийн дарга гэж байгаа юм бол тэр завсарлага ав.

Н.Энхбаяр: - Энд янз янзаар баярлаад, хөөрөөд байгаа ч хүн байхгүй байх, МАХН ч тийм байр суурьгүй байх гэж би ойлгож байгаа, Эх орон-ардчилал эвслийн нэр дээр сонгогдсон гишүүд тийм юм байхгүй байх гэж бодож байна, үнэхээр ийм үйл явдал болж байна, энд хуулийн дагуу бид хандах ёстой, дээр нь бас цаашдаа бидний хууль тогтоомж харьцангуй боловсронгуй биш байгааг энэ үйл явдал маань өөрөө харуулж байна. Тийм учраас цаашдаа ч гэсэн эндээс ялангуяа УИХ-ын үйл ажиллагаа тогтвортой байх ёстой гэдэг утгаараа ямар хуулийн зохицуулалт хийх вэ гэдэг асуудлыг бид дотроо бодох ёстой байх гэж бодож байна. Нямдорж гишүүн, дараа нь Саираан гишүүн яръя, бүгдээрээ ажил хэрэгч яръя.

Ц.Нямдорж: - Энэ дээр би ганц юманд жаахан сэтгэл дундуур байна л даа, одоогийн энэ хууль эрх зүйн орчин тааруухан байгаа учраас ийм байдал боллоо гэдэг юмуу, 21.8-д маш тодорхой цагаан дээр хараар биччихсэн юмыг тэр ингэж ойлгогдож байна гэж Тамгын газраас тайлбар өгч байна шүү дээ, ойлгогдож байна гэж хэлдэггүй л байхгүй юу, хуулинд. Хуулинд эсвэл хар, эсвэл цагаан хоёр л байдаг. Яалт ч үгүй тавигдсан асуудал нь эвсэл задарчихлаа, хуулийн дагуу мэдээллээ хийчихлээ, сонслоо, задарчихлаа. Одоо дараачийн алхам юу гэдгээ ярих хэрэгтэй шүү дээ.

Хуулийг хүчгүйдүүлж, хуулийг юу ч биш болгож, ингэж ярьдгаа болих хэрэгтэй шүү дээ, үнэн шалтгааныг хуультай холбож хэрэггүй, шалтгаан байгаа бол энийг эвсэл өөрөө дотроосоо хайх хэрэгтэй, байсан эвсэл, одоо бол эвсэл гэж ярих утгагүй болсон. Тэгээд өөрсдийнхөө улс төрийн үйлдлүүдийн гаргалгааг хуулийн дутагдал болгож Их Хурлын индэр дээрээс хариуцлагагүй тайлбар хийдэг явдлаа зогсоох хэрэгтэй. Улс төрийг яривал хүний хоорондын, гэр бүлийн хооронд ганцхан ялгаа байдаг, тэр ялгаа нь улс төрийн гэр бүл ам алдвал барьж болдоггүй. Тарлаа л гэсэн бол тарж л байдаг, одоо бол бид нарын хийх ажил дараачийн асуудал. Өнөөдөр Оюун гишүүн өргөдлөө өгөх хэрэгтэй. Их Хурал дахь эвсэл байхгүй болсон учраас чөлөөлж өгөөч гэсэн өргөдлөө гаргаад Их хурал өдөр алдалгүй энэ асуудлыг ёсчлон дуусгах хэрэгтэй, тэгэхгүй бол Yндсэн хууль зөрчигдөнө. Yндсэн хуулинд бүлгээс нэг дэд дарга байна гээд заачихсан байдаг юм.

Тэгээд намынхаа дотоод асуудлыг энд авчирч яриад байх юм, хуурамч бичгийн асуудал ярих юм. Их Хуралд үнэхээр ард түмний төлөөлөгч, хариуцлагатай хүмүүс гарын үсэг зурсан байна шүү дээ. Энхсайханыг хариуцлагагүй гэж хэлэхгүй, Гүндалайг хариуцлагагүй гэж хэлэхгүй, Эрдэнэбатыг хариуцлагагүй гэж хэлэхгүй, эвслийг төлөөлж байгаа намуудын удирдлага гээд баахан давхиа биз дээ, яахаараа ийм хариуцлагатай хүмүүс гарын үсэг зурсан юмыг хуурамч гэдэг яриаг гишүүд гаргаж ирж байгаа юм, ингэж болохгүй. Хууль ёсоороо явагдсан хурал, хууль ёсоороо гаргасан шийдвэр, тэр шийдвэрий нь Их Хурал хүлээж авахаас өөр арга байхгүй.

Юмыг зөөллөж хэлээд байж хэрэггүй. Байгаа юмыг байгаагаар нь хэлж чаддаггүй, дандаа тойруулж бөөрөнхийлж байдагт монгол төрийн сул чанарын нэг оршоод байгаа юм, сүүлийн үед. Тараана гээд заачихсан байж байхад тэгж ойлгогдож байгаа юм гэж тайлбарладаг. Хуурамч бичгийн асуудал яригдаад ирлээ, үнэхээр эвсэл сонгуульд хуурамч бичгээр орсон юм бол сонгууль дахиж хий, өөр яах юм. Шинэ сонголт гээд ерөнхийлөгчөөсөө эхлээд баахан өхөөрдсөн, ноднин жилээс эхлээд, сонгууль явагдсаны дараа ялчихлаа, орон шоронд хийнэ гэж баахан дайрцгаасан. Би тэр үед нэг үг хэлсэн. Бадарч баярлах цаг болоогүй, энэ хүнд эвсэл шүү, 96 оны эвсэлтэй харьцуулахад харьцуулах аргагүй хүнд эвсэл шүү гэж би тэр үед ярьж байсан юм. Би үнэнийг л ярьж байсан.

Яагаад би тийм юм ярьж байсан гэхээр ийм сонирхлын зөрчилтэй эвсэл эвслийн дотоод хямрал цаашаа төрийн хямрал болж хувирах юм харагдаж байсан байхгүй юу, хэн болгонд ойлгомжтой байсан, тэр л явагдаж байгаа, тэрнээс биш энд хууль дутуудаа, жаахан ойлгомжгүй байгаадаа, дахин боловсронгуй болгох шалтгаан байгаадаа асуудал байгаа юм биш. Болдог ёстой юм болдгоороо болж байна. Харамсалтай байна, энийг бахалж, тавлаад байх юм энд алга. Энэ эвслийн дотоод нөхцөл байдал монголын төр, засгийн ажил амьдралын асуудлыг хөндөх гарцаагүй шаардлага гарч байна.

Эхнийх нь бол Оюун даргыг чөлөөлөх, одоо ингээд ургуулаад ажлаа хийгээд явцгаая, өөр ямарч хувилбар байхгүй, өөрийгөө хуурсан нэг сарын хугацаа өг гэдэг юмуу, манай Ардчилсан нам хуралдъя гэдэг юмуу, энэ бүх хууран мэхлэлт шүү дээ, Ардчилсан нам хуралдаад эвслийг тараахгүй гээд нэг юм гаргая л даа, гэтэл тэр нөгөө гэрэл болж байгаа нөгөө нэг хүн байхгүй болохоор чинь ямар эвсэл байдаг юм, ойлгомжтой байна шүү дээ. Тийм учраас янз бүрийн арга хэрэглэлгүйгээр хуулийнхаа дагуу асуудлаа дуусгаад, дэд даргаа чөлөөлөөд, тэгээд энэ гишүүд яах вэ гэдгээ дахиж хоорондоо ярьцгаагаад, эвслийн хувьд биш, тэгээд цаашаа явмаар байна. Тэгээд өөр сонголт бидэнд алга байна шүү дээ.

Их Хурлын одоо энэ асуудлаар сонсоод асуудал дуусгачих юм бол маргаан гарч магадгүй юм шиг бас яриа гарах юм, ямарч маргаан Их Хурал дээр байхгүй, шүүхээр юмуу, хэн нэгнээр хэлэлцэгдэх, Их Хурал сонсоно, үйл ажиллагаа нь дуусгавар болно гэсэн хатуу хуультай юм. Энэ хууль өнөөдрийн нөхцөл байдалд таалагддаг ч бай, эс таалагддаг ч бай гүйцэтгэж л таараа. Монгол улс төртэй, хуультай юм бол. Yндсэн хуулинд төрийн үйл ажиллагааны дээд зарчим нь хууль дээдлэх гээд бичсэн байгаа, үнэхээр энэ Их Хурал хууль дээдлэх Их Хурал юм болбол элдэв арга саам хэрэглэлгүйгээр бий болсон нөхцөл байдлыг цэгнээд цэг тавих хэрэгтэй. Өнөөдөр өөр ямарч гаргалгаа байхгүй, баярлалаа.

Н.Энхбаяр: - Саираан гишүүн яръя.

К.Саираан: - Yг хэлэхээ болъё, нэрээ татаж авлаа, хангалттай ярилаа, ойлголцоод явъя.

Н.Энхбаяр: - Энэ дээр хуулийнхаа дагуу гарч байгаа үр дагавар, тэрэнтэй холбогдуулх асуудлаараа бүгдээрээ гол нь төвлөрч ярих нь зүйтэй байх гэсэн саналаа хэлэх байна. Одоо ингээд яриад байж болох л юм. Ойлголцох, мэдээлэл авах гэдэг үүднээс асуудалд хандах юм, гэхдээ энэ бол бидний хувьд тийм хөнгөхөн, амархан ярилцаад дуусчих асуудал биш юм шиг санагдаад байгаа юм л даа. Ойлголцоод явах уу, ойлголцоод явъя гэдгийг Саираан гишүүн юу гэж ойлгож байгаа юм, 21.8-аар ойлгож байна уу? 

Ч.Содномцэрэн: - 21.8-аар мэдээлэл сонсоогүй, 21.8 дээр чинь намууд гэж байгаа. Намуудын шийдвэр гараагүй байгаа.

Н.Энхбаяр: - Манай Тамгын газар орж ирж байгаа асуудлын үнэн зөвийг шалгадаг байгууллага, тогтоодог байгууллага биш учраас Тамгын газрыг буруутгаж хэлж болохгүй байгаа юм. Содномцэрэн гишүүн яръя.

Ч.Содномцэрэн: - Баярлалаа, тэгэхээр 21.8-аар мэдээллээ сонссонгүй гэж би ойлгож байна, 21.8 дээр намууд эвслээ цуцалбал гээд тодорхой бичсэн байж байгаа, гэтэл энэ орж ирж байгаа шийдвэр нь намууд эвслээ цуцалсан шийдвэр бишээ. Бид ингэж үзэж байгаа, тэгэхээр 21.8-аар мэдээлэл сонссонгүй, тийм учраас хэрвээ энийг сонссон гэж үзэх юм бол энэ хурал өөрөө хүчин төгөлдөр биш, өнөөдрийн чуулган. Яагаад гэхээр 21.8-ыг барьж мэдээлэл сонсоогүй. 21.8 дээр би ахиад хэлье, намууд эвслээ цуцалбал гэж байгаа, тэгэхээр намууд эвслээ цуцалсан хурлаа хийгээгүй байна, шийдвэрээ гаргаагүй байна. Тийм учраас хэрвээ өнөөдөр сонссон гэж үзэх юм бол энэ өнөөдрийн чуулган хүчин төгөлдөр бус гэж үзэж байна.

Н.Энхбаяр: - Чуулган хүчин төгөлдөр бус гэж үздэг, ямар аймаар аймаар дүгнэлтүүд хэлэгдээд явчихлаа, гишүүд бас жаахан болгоомжтой дүгнэлтүүдээ хэлэхгүй бол болохгүй шүү. Батбаяр гишүүн яръя.

Н.Батбаяр: - Баярлалаа, гишүүдийн анхаарлыг ахиад хандуулъя, өнөөдөр сая бол Эрдэнэбат гишүүн уншихдаа эвслийн шийдвэр гэж уншсан, 21.8 дээр болохоор намуудын шийдвэр гэж байгаа, тэгэхээр эвслийг намууд байгуулдаг. Намууд байгуулсан бол эвслийг намууд татан буулгах ёстой. Тийм байхгүй юу, намууд шийдвэрээ гаргаагүй байгаа, ганцхан нам гаргасан, Эрдэнэбат даргатай нам л шийдвэрээ гаргасан, нөгөө 2 нам нь шийдвэрээ гаргаагүй. Хуулийг яг Нямдорж гишүүн сая хэлсэн, цагаан дээр хар бичгээр унших ёстой, хуулийг унших юм бол намууд шийдвэрээ гаргаж байгаа, намууд шийдвэрээ танилцуул гэж байгаа, тэрэн дээр эвсэл гэж байхгүй, гэтэл намууд шийдвэрээ гаргаагүй, намууд шийдвэрээ энд сонсгоогүй байгаа. Ингэж байгаа үед энд намууд шийдвэрээ гаргасан гэж сонсоод явлаа гэхэд сая Содномцэрэн гишүүний хэлдгээр энэ хууль бус хурал болж хувирч байна. Ийм утгаар энэ асуудал нь эцэслэгдээгүй байгаа учраас өнөөдөр энэ асуудлыг сонсох боломжгүй байна. Намууд эцсийн шийдвэрээ гаргаад дараагийн хуралдаан дээр энийгээ танилцуул гэсэн байдлаар хурлыг завсарлах нь зүйтэй гэж бодож байна.

Н.Энхбаяр: - Энд олон нэр байна даа. Оюун гишүүн яръя.

С.Оюун: - Миний бодлоор Амаржаргал гишүүн энэ асуудлыг горимын хувьд шийдэх нэлээд оновчтой санал хэлсэн болов уу, хоёрт нь сонссон, сонсоогүй гэж маргалдахын оронд энийг сонсох процесс үргэлжилж байна гээд явж болно шүү дээ гэж хэлсэн, тэрний дагуу сонсох процесс нь үргэлжлээд тэгээд завсарлага авах саналыг урьд нь Идэвхтэн дарга ярьж байсан, тэгээд ярилцах хугацаа хэрэгтэй байна, энэ бол зүгээр нэг жирийн асуудал биш, төр засагтай холбоотой, улс орны хэмжээний асуудал байгаа. Тэгэхээр өнөөдөр энэ дээр нэг нь сонссон, нэг нь сонсоогүй гэдгээрээ, эсвэл Энхбаяр дарга сонссон гэж үзье, үзээгүй гэдгээр шийдэж болохгүй шүү дээ, тэгэхээр энэ процесс нь үргэлжилж байна гэдгээрээ ийм горимоор явбал яасан юм бэ гээд Амаржаргал гишүүний саналыг би дэмжиж байна. Тэгээд завсарлага аваад нухацтай ярилцах хэрэгтэй.

Н.Энхбаяр: - Арвин гишүүн яръя.

Д.Арвин: - Баярлалаа, тэгэхээр бид нар энийг сонсоод байвал маш их хууль зөрчсөн, хуулийн эсрэг юм бүгдээрээ яриад байна л даа, тэгэхээр нэгэнт байдал ингэчихээд байхад эдний эвслийн гишүүд ч гэсэн бүгдээрээ хүлээн зөвшөөрч байна шүү дээ, 21.8-аар бүх асуудал шийдэгдчихээд байхад бид нар энийг ингээд хэлэлцээд байгаа асуудал бол бид өөрсдөө хуулиа зөрчөөд байх юмаа гэж. Сая түрүүн Нямдорж сайд давхар хэлчихлээ, ер нь энэнтэй тохируулаад өөрсдөө хийсэн алдаа дутагдал, эв найрамдалгүй, төрийн төлөө төлөвшөөгүй үйл ажиллагаанаасаа болоод ингээд хуулинд өөрчлөлт оруулна гэдэг ийм зүйлүүд Их Хурлын гишүүдийн амнаас цухас гарч байна, энэ бол байж болохгүй асуудал шүү. Ийм учраас бас түрүүн Баярцогт гишүүн зөв, буруу олон юм ярилаа л даа.

Эрэлийн нам гээд Эрдэнэбатыг өнөөдөр та нар ингэж энэ байдлаас нэгэнт бид ярьсан юм чинь, анх та нар нэгдэхдээ Монголын ардчилсан шинэ нам гээд, одоо болохоор өнөөдөр эр хүн шиг загнах хэрэгтэй шүү дээ, энийгээ Эрэлийн нам, юу ч биш гээд улалзуулаад, энэ хүн чинь та нартай тохирохгүй, та нар угаасаа анхнаасаа буруу, Их Хурал эхлэхээсээ буруу хийсэн учраас энэ хүн гэмээ ойлгоод та нартай нэгдсэн нь эдний намын, та нараас гарсан нь яагаад буруу байдаг юм.

Гэтэл өнөөдөр ингээд нэг гишүүнээ улалзуулаад, тэгээд 34 гарын үсэг зурж өгөөд энэ бол их зарчимгүй асуудал явагдаж байна. Ингэж бас төр барихгүй шүү, ер нь анхнаасаа бид хэлсэн шүү дээ, анх Их Хурал зохион байгуулагдахад ерөөсөө энэ зальдаж Их Хуралд гарсан гэдэг чинь одоо л яг гарч байна шүү дээ, энийгээ та нар хүлээн зөвшөөрч, одоо О.Энхсайхан маш зөв ярьж байна, өөрсдийнхөө дутагдлыг хэлж чадаж байна шүү дээ. Дутагдлаа хэлж чадаж байвал та нар энэ төр цаашаа цэвэршинэ, бид харин эв найрамдалтай ажиллаж чадна. Гэтэл өнөөдөр Оюун, Гончигдорж гуай, Баярцогт эд нар дандаа дутагдлаа хаацайлаад, улам л энэ чинь дутагдлаа хаацайлах тутам улам төр чинь ингээд та нар шиг намаа булаацалдаж, ар хударгаараа бие биенээ байдаг, байдаггүй, өнөөдөр Монгол улс даяар маш их хүнд байдалд орж байна шүү дээ. Гончигдорж даргын хийж байгаа энэ булай үйл ажиллагаа, энэ булайгаа та нар монголын хуулийг хууль зохицуулах гэж байвал ийм байдал байж болохгүй, ийм учраас та нар бүгдээрээ гэм буруугаа мэдээд,эв нэгдэлгүй л та нар угаасаа энд орсон, одоо ийм байгаа учраас одоо энэ 21.8-аар энийг сонсоод, тэгээд дараагийнхаа гарцыг яаж хийдэг юм тэрийгээр явахаас өөр замгүй, тэрнээс одоо ийм байдлаар цаашдаа бид нар худлаа бие биенээ хаацайлж албан тушаалаа авч үлдэх гээд ингээд байх явдалгүй шүү дээ, энэ ойлгомжтой шүү дээ.

Би бол мэдээж би монголын ардчилсан шинэ намыг танай намаас гарсныг дэмжиж байгаа, ингэж худлаа суугаад Эрдэнэбат гишүүнд ингэж худлаа та нартай нэгдэж, нэг яваад ирэхэд та нар Эрдэнэбатыг хусаад хаячихна шүү дээ, ийм учраас энэ хүн та нараас салах нь энэ хүний асуудал шүү дээ, гэтэл энэ хүнийг буруу гээд загнах эрх та нарт ямар байгаа юм, тэгээд юу гэнэ вэ нэг намын, нэг компаний захирал гээд, тэрийгээ та нар анх мэдэхгүй байж байж, мэдсээр байж яах гэж анхнаасаа нэгдсэн юм, тэгээд бие биенээ хүртэл хүнд байдалд орж, Их Хурлыг хүнд байдалд оруулж, тэгээд эцэстээ юу гэхээр бид нарыг улс төр хийх гээд байна, шүүмжлээд байна гээд, сүүлдээ биднийг тавлаад сууж байна шүү дээ. Манай намын даргын хувьд яг хэлэхэд хүнд байна, эний чинь бас сонслоо гээд цохиод явчихад хэцүү байна, бид нар ч бас хэцүү байна.

Гэхдээ нэгэнт процесс хууль ингэсэн байгаа юм чинь ингэхийг хэн ч хүсэхгүй байна шүү дээ, хүсэхгүй байгаа учраас бид нар өнөөдөр тэвчээртэй суугаад байна, танайхан ч гэсэн битгий тэгээч гээд, Гончигдорж дарга чинь байн байн яръя яръя гээд байхад чинь нэг хэсэг нь болохоор бид хэдийн мууг үзэх гээд байна гэсэн байдлаар хандаж болохгүй шүү дээ, бид нар ч гэсэн хүндрэлтэй байна. Манай даргад ч гэсэн, бид нар ч гэсэн энийг цохичих бас хүнд байна. Тийм учраас нэгэнт байдал ийм болсон учраас та нар минь бид нарыг муучлахгүйгээр эвий нь олоод эндээсээ гар л даа, тэгээд нэг ярихаараа хоорондоо ярихгүй, бид нар луу орж байдаг, манай нам руу, харин бид нар руу орохгүй, харин өнөөдөр тэвчээртэй тэвчээд суугаад байна, эвсэл задрахаар манай нам руу орж байдаг, харин ингэж бид нар руу ороод байх юм бол бид нар ч гэсэн ярина шүү. Бид нар та нараас илүү нийлж хамтарч ажиллаж чадна шүү, тийм учраас нэг рүүгээ дайрахгүй, тэгээд энийгээ ухаалгаар, учир утгатайгаар, тэгээд яг хуулийнхаа дагуу явъя гэдэг горим байна.  Тэгээд түрүүн Оюун гишүүн хэллээ, ингээд сонсоод, нэгэнт байдал ойлгомжтой учраас, цохиод явсан нь дээр юм шиг надад санагдаж байна.

Н.Энхбаяр: - Ц.Баярсайхан гишүүн яръя.

Ц.Баярсайхан: - Ийм юм болж, ийм юм болсон нь харамсалтай гэж болохгүй. Цаашдаа энэ үйл явцыг хэрхэн явуулах вэ, төрийн машиныг бас тасралтгүй ажиллуулах, ард түмний эрх ашгийг дээдэлж ажиллах гэсэн энэ зарчмаар, түрүүний Баярцогтын хэлдэг хэд хэдэн ажлын хэсэг байгуулж ажиллуулбал яасан юм гэсэн энэ саналыг дэмжиж байгаа. Тэгэхээр хуулийн аль нэг юмнаас болж энэ байдал үүсээгүй гэдэг нь ойлгомжтой, гэхдээ өнөөдөр бас л монголын улс төрийн хувьд бас нэг шинэ түүх бичигдэж байна. Тэгэхээр энэ үйл явцыг цаашдаа зохицуулах эрх зүйн харилцаа, зохицуулалт чухал гэдэг нь харагдаж байгаа юм. Тийм учраас энийг сонслоо гээд шийдээд, эвслийн бүлэг үндсэндээ алга болчихно гэж ойлголгүйгээр үүнийг цааш нь хэрхэн зохион байгуулах вэ, төр засгийн ажлыг цааш нь хэлбэрэлтгүйгээр яаж явуулах вэ гэдгийг олон талаас нь нухацтай яриач, энэ дээр Их хурлын гишүүд бүгд төрийн хүний ёсоор хандаач гэж хүсч байна. Yүнийг хэлэхдээ ямар нэгэн албан тушаал, юмыг бодолцсонгүй, хамгийн гол нь энэ төрийн машин механизмыг зөв ажиллуулж, бас тасралтгүй байх гэсэн зарчмаар нь хандвал зүйтэй болов уу гэсэн ийм саналтай байна.

Н.Энхбаяр: - Батбаатар гишүүнийг сонсоё.

Б.Батбаатар: - Түрүүн Энхсайхан гишүүний хэлдэгчлэн, Эрдэнэбат гишүүн, Энхсайхан гишүүнээс болж асуудал үүсч байгаа нь үнэн, гэхдээ өнөөдөр хэлсэн үг нь, байгаа байдал нь хууль болдог, ганц хүн бол хэдэн зууны өмнө байсан тэр хаан гэдэг хүн байсан, тэрэн шиг Нямдорж гишүүний хэлээд байгаагаар ингээд хэлж байгаа нь хууль болоод, хуулиа баръя гэдэг асуудал яриад байх нь өөрөө жаахан утгагүй юм болов уу гэж бодож байна, тэгээд энд хуулин дээр үгийг шууд утгаар нь ойлгоно гэж байгаа, шууд утгаар нь, ямар нэг өөр утгаар биш, намууд гэж байгаа бол тэнд намуудын тэр гаргаж ирж байгаа шийдвэрээс л асуудал шалтгаална.

Өнөөдөр Тамгын газар цалин аваад ажиллаж байгаа зөвлөх үүрэг бүхий хүмүүсийн үгэнд орохоосоо илүү Их Хурал өөрөө энэ 28.1-ийг юу гэж ойлгох юм бэ гэдгийг дээд шүүхээр тайлбар гаргуулахаар тийм ажлын хэсэг гаргаад, нэг бол Дээд шүүх рүү хандах ёстой, 21.8-ыг, энийг намууд гэдгээр нь энэ эвслийн хүчин төгөлдөр болсон болоогүй хурлын тухай асуудал шийдэх юмуу, үнэхээр намуудын шийдвэр ирж байж энэ асуудал шийдэгдэх юмуу гэдгийг, Дээд шүүх рүү хандаж, энэ дээр Дээд шүүхийн тайлбар гаргуулж байж тэгж байж асуудлыг хандах болохоос өнөөдөр энэ мэдээллийг сонслоо, эвсэл тарлаа, ийм байдлаар асуудлыг шийдэж болохгүй ээ. 

Тэгэхээр энэ 21.8 дээр Дээд шүүхээс тайлбар авах ёстой гэж бодож байна. Тэр эвслийн хурал гэдэг нь хүчин төгөлдөр болсон, үгүй дээр манай намын нөхдүүд өөрсдөө энийг шүүх рүү хандаад асуудлаа шийдвэрлүүлээд явах нь зүйтэй, би хувьдаа тэгж бодож байна.

Н.Энхбаяр: - Бүгдээрээ ажил хэрэгч саналууд хэллээ, Мурат гишүүн саналаа хэлье.

А.Мурат: - Би гишүүдээс юу болчихоо вэ, яачихаав, ямар проблем, юунд ингэж зарлаад байгаа юм бэ, бүлгээс ганц хоёр гишүүн гараа л биз, маргааш хэн гарахы нь хэн үгүй гэсэн юм, тийм биз дээ, ганц, хоёр маргааш орж ирэхий нь хэн үгүйсгэх юм, МАХН-аас гарах нь, би магадгүй маргааш эндээс гараад МАХН-д орж байж болно шүү дээ, ямар эмгэнэл байна, юун проблем байна, УИХ-ын гишүүний бүрэн эрхийн хүрээнд, энэ бол гишүүнийхээ хувьд, намынхаа хувьд, нам, эвсэл гэж ярих юм бол энэ чинь ярьж байгаад 4 жилд өчнөөн зохион байгуулалтууд явагдаж болно шүү дээ.

МАХН маргааш Монголын ардын нам болчих ч юм билүү, Эх орон-ардчилал эвсэл өөр зохион байгуулалт хэлбэр, өөр нэр зүүгээд, бас нэг өөр намтай эвсээд явчих ч юм билүү, ямар проблем байна, энэ байх эрүүл зүйл шүү дээ, энэ дээр үндэсний эмгэнэл зарлаад, үндэсний шүүхэд хандах уу, Их Хурлаа тараах уу гэж байх шиг, юу гэсэн үг вэ, байх ёстой зүйл шүү дээ, энийг эцэслээд гардаг нэг нь гараад, эрхийнхээ хүрээнд, ордог нэг нь ороод ингээд явъя л даа, тэгээд бид нар Их Хурлын төрийн ажлаа хийе, сонгогдсон л бол, ийм л саналтай байна.

Н.Энхбаяр: - Мурат гишүүн проблем байхгүй гэж үзэж байна, бүгдээрээ саналуудаа товчхон хэлээд явъя, Бадамжунай гишүүн.

Т.Бадамжунай: - Баярлалаа. Тэгэхээр өнөөдрийг хүртэл үнэндээ МАХН бол төрийг тогтвортой байлгахын тулд маш тэвчээртэй хандаж ирсэн гэдгийг би өөрөө гэрч болж хэлэх байна. Ер нь Намын бүлэг дээр эхнээс нь авахуулаад би өнөөдрийг хүртэл энэ эвсэл гэдгийн албан ёсны тодорхой субъект ерөөсөө харагдахгүй байна, хэн нь юм мэдэгдэхгүй юм, яасан зовлонтой улсууд вэ гэдэг яриаг ярьдаг хүний нэг би байгаа юм. Энэ нь явсаар байгаад өнөөдөр ийм байдалд хүрч байна л даа. 

Yнэхээр энийг ард түмэн ч ингэж ойлгож байгаа, дотроо учраа олохгүй, түрүүн Энхсайхан яг л бодит үнэнийг хэллээ шүү дээ,тэгэхээр энэ байдалдаа хаа хаанаа дүгнэлт хийгээд одоо МАХН тэвчээртэй, хүлээцтэй гэдэг хандлагаас арай өөр гарч, санаачилгатай, идэвхтэй байр суурин дээр, та нөхөд маань арай тэвчээртэй, хүлээцтэй хандлага дээр хандаж энэ төрийгөө маш богино хугацаанд, бас ард түмнийхээ сэтгэл зүйд таарсан, эвтэй байдлаар шийдэл гаргах нь зүйтэй юм. Энийг одоо бид нар хэн нэгнийг буруутгах байдлаар цааш нь үргэлжлүүлэх байдлаар, сунжруулах байдлаар хандмааргүй байна. Дахин хэлэхэд бид жаахан идэвхтэй, та нөхдүүд жаахан тэвчээртэй хандаж өгөөч гэж хүсэх байна.

Н.Энхбаяр: - Санжмятав гишүүн яръя.

Я.Санжмятав: - Тэгэхээр ер нь би түрүүн үг хэлэхдээ хэлсэн, хуулийнхаа дагуу бүх процесс явагдаж байгаа, өнөөгийн нөхцөл байдлыг аваад үзэхэд овоо босгоогүй бол шаазгай юунд суухав гэдэг шиг манай эвсэл анх УИХ-ын сонгуульд орохоосоо асуудал эхэлсэн л дээ, тэртэй тэргүй ард түмний дунд судалгаа явагдаж байхад 3 хувийн рейтингтэй Монголын Ардчилсан Шинэ Социалист Намд 20 суудал өгснөөс асуудал эхлэлтэй гэж би бодож байгаа. Энэ асуудлаар манай Yндэсний зөвлөлдөх хороо байр сууриа илэрхийлж байсан, тэр ч үүднээсээ 7 бие даагч УИХ-д нэр дэвших асуудал энэ хэлцэл зөвшилцөөнөөс шалтгаалсан. Тийм учраас би энэ асуудлын гол эх сурвалж нь би манай намын дарга Энхсайхантай холбоотой асуудал л даа.

Нөхцөл байдлыг зөв байдлаар шийдэж чадсан бол өнөөдөр бие даагчид гараад байж байх уу, үгүй юу, өнөөдөр 50, 50 хувиар эвслийн засгийн газар гэж хэлцэл хийж зүдэрч 5, 6 сар болж байж ийм хэврэг Засгийн газрыг, ийм хэврэг УИХ-ыг бүрдүүлэх байсан уу, үгүй юу гэдэг асуудлыг ард түмэн бас өөрсдөө ойлгож байгаа, ард түмний дунд яригддаг, хүн нөхрөө таньж үерхэх ёстой гэдэг эцэг эх, ах дүүсийн сургааль байдаг, бид олон талаас нь бодож тооцсон бол Монголын ардчилсан шинэ социалист намд 10 суудал, Иргэний зориг намд 5 суудал өгчихөөч гэдэг асуудлыг манай намын дунд шатны байгууллагууд, гишүүд дэмжигчид, тэр ч байтугай Yндэсний зөвлөлдөх хорооны гишүүд хэлж байсан. Түүгээр ч барахгүй бие дааж миний нэр дэвших асуудлыг би дуртайгаа УИХ-ын гишүүн болохын төлөө хийгээгүй, Завхан аймгийн Ардчилсан намын гишүүд өөрсдөө иргэний зориг гаргаж 15 пургонтой ирчихээд асуудлыг ярьж байхад манай Энхсайхан Завхан аймгийн ардчилсан нам надад ямар хамаатай юм бэ гэдэг асуудлаар хандаж байсан. Энийг, үүний тухай баримтууд байж байгаа.

Би нэг хүнд дургүйдээ юмуу, эсвэл Гончигдоржийг өмөөрөхдөө энэ асуудлыг хэлээгүй, угаасаа намын доторхи энэ асуудлыг эцэслэн шийдвэрлэж байж дараагийн асуудалдаа орох нь зүйтэй байхаа гэж бодож байна. Манай төрийн төлөө сэтгэл зовниж явдаг туршлагатай улс төрийн намын хувьд ч гэсэн МАХН өнөөдөр нэгийг бодох ёстой байх. Нэгэнт бас түншлэлээ олж явсан юм бол энэ асуудлыг мэдээллийг сонслоо гэдэг үүднээсээ хуулийн хүрээнд байдал нөхцөл ойлгомжтой байгаа ч гэсэн энэ Засгийн газраа, энэ төрөө авч явахын төлөө бас сэтгэл зовниж бас эргэж харах шаардлага байна уу даа гэсэн бодлыг би хэлэх гэж байна. 

Хуулийн хүрээндээ бол мэдээллийг сонсох ёстой, энэнээс шалтгаалаад эвсэл тарах нь ойлгомжтой, гэлээ гэхдээ нөхцөл байдлыг ойлгоод, заавал бид бүхэн энэ асуудлыг монгол төрийн нөхцөл байдал ээдрээтэй байгаа энэ үед шинэ жилийн босгон дээр телевизээр ард түмэндээ ийм байдлыг ойлгуулах нь зөв боловчиг өнөөдөр би та бүхнээс гуйсан зүйл нэгэнт нөхцөл байдлыг хүндэтгэх үүднээсээ эрх бүхий субъект нь МАХН байгаа учраас Идэвхтэн даргын саналаар энэ хурлыг завсарлага авбал яасан юм бэ гэсэн саналыг би тавьсан байгаа. Тийм учраас манай намын доторхи, эвслийн доторхи энэ асуудлууд Их Хурлын асуудал биш, төрийн асуудал биш, тэртэй тэргүй мэдээллээ хийчихсэн, угаасаа автоматаар энэ эвсэл нь тарлаа гэдгийг та бүхэн ч мэдэж байгаа, ард түмэн ч ойлгож байгаа.

Хуулийнхаа хүрээнд асуудал шийдэгдэх хүртэл энэ асуудал яваг, тийм учраас завсарлага хүсч, бие даагчийн хувьд, би ард түмнийг төлөөлж гарсан Их Хурлын гишүүний хувьд өнөөдөр харьцангуй тэнцвэртэй байгаа үед бас тодорхой хэмжээгээр бие даагчид үүрэг гүйцэтгэх үүднээсээ танаас би Их Хурлын даргаас завсарлага хүсч байна, энийг хэлэлцэж та бүхэн нааштайгаар шийдэж өгөөч гэж хэлэх байна, баярлалаа.

Н.Энхбаяр: - Ганхуяг гишүүн саналаа хэлье.

Д.Ганхуяг: - Батбаатар гишүүн нэг үг хэлсэн, Нямдорж гишүүн ч хэлж байсан, хуулийг яг үгээр нь авах хэрэгтэй, хар цагаанаар нь авах хэрэгтэй гэж, намуудын шийдвэрээр гээд ийм зүйл гарсан байна л даа, ийм учраас энийг харгалзаж үзэх шаардлагатай байхаа гэж бодож байна. Тэгээд ерөнхийдөө ард түмний сонголтыг, улс орны эрх ашгийг бид нийтлэг болгож үзэх шаардлагатай байхаа. Өнөөдөр өөрөөр хэлбэл ард түмэн юуг хүсч байгаа вэ гэдгийг бид бүхэн мэдэж байгаа, 2 улс төрийн хүчин, өөрөөр хэлбэл хяналттай төр, нээлттэй төр, энэ бүхнийг хүсч байгаа, энэнийхээ дагуу сонголтоо хийсэн, гэхдээ энэ дээр харамсалтай зүйл байна, удирдлагын алдаанаас, цэвэр хэлэхэд удирдлагын болчимгүй алдаанаас, та бүхэн яг дотроо эрүүлээр харах юм бол нэг хүн 3 янзын том алдаа хийсэн байгаа.

Нэгдүгээрт эвслийн хурал хуралдах гэж байна гэдгийг Ардчилсан намын эрх барих дээд байгууллага Yндэсний зөвлөлдөх хороондоо хэлээгүй, тэгээд хурал болоод нөхдүүдийнхээ шийдвэрийг бас хүлээж аваагүй, тэгээд гаднаас хүрч ирж тэр эвслийн удирдлагын хурал гэдгийг хуралдуулсан, гэтэл та бүхэн ойлгож байгаа байх, 50,50 хувийн саналаар гэж, гэтэл Ардчилсан намын удирдах дээд байгууллага Yндэсний зөвлөлдөх хорооноос ерөөсөө 3-хан, өөрөөр хэлбэл нэг фракцийн улсууд очсон. Иймэрхүү байдалтай байгаа юм. Тэгээд яахав ер нь төрд хяналттай гэдэг утгаараа хэрэв тэр хуулийг үгээр нь хэрэглэдэг юм бол энэ өнөөдрийн гаргах гээд байгаа шийдвэрийг гаргаж болохгүй байх. Цөөнхдөө төрвөл хяналттай байдаг, яахав цөөнх болоод явахаас биш өөр арга байхгүй юм шиг байна. Гэхдээ энэ бол нэлээд бодож бодолцох, улс орноо, ард түмнийхээ сонголтыг хүндэтгэж хандах, ийм л асуудал байгаа байх гэж бодож байна.

Н.Энхбаяр: - Пүрэвдорж гишүүн яръя.
Л.Пүрэвдорж: - Баярлалаа, тэгэхээр би юу гэж ойлгож байна гэхээр бид Эх орон-ардчилал эвсэл тарсан тухай албан ёсны мэдэгдлийг сонслоо, энэнтэй холбоотой Их Хурлын үйл ажиллагаа дуусч байна, яг энэ мөчөөс эхлээд 37 бие даасан гишүүний статус үүслээ, нэг талдаа. Нөгөө талаас болох юм бол энэ Парламентыг бүрдүүлж байгаа нэг гол нам ардчилсан нам маань дотроо будилаантай, яг улс төрийн асуудлыг шийдэхэд намаа хэн төлөөлөх вэ гэдэг нь тодорхойгүй байна. Намын 2 дарга үүссэн, хэн нь намын дарга юм гэдэг нь мэдэгдэхгүй ийм байдал үүслээ, энэ бол манай өнөөдрийн улс төрийн байдалд үүсч байгаа ихээхэн харамсалтай, бас тэгээд хүнд ийм нөхцөл байдал үүсчихлээ. Тэгэхээр энд бид тал талаас нь ярьж нухацтай хандах хэрэгтэй байх, гэхдээ бүх юмыг хуулийн дагуу явуулахаас өөр арга байхгүй, үүссэн нөхцөл байдалд тохируулж одоо байгаа хуулийг өөрөөр тайлбарлаж хэрэглэх юмуу, энэ нөхцөл байдалд тохируулж хуулийг өөрчлөх асуудлыг хамаагүй хийж болохгүй байхаа гэж би ингэж бодож байгаа юм.

Аливаа улс төрийн хүчин сонгуульд оролцохдоо эвслээ байгуулна уу, нам нь дангаараа орно уу, хариуцлагаа 4 жилээ даахаар бодож шийдлээ гаргасан байх ёстой гэж ингэж ойлгогдож байгаа юм, тэгээд одоо аль нэг улс төрийн хүчин сонгуульд ороод үр дүн гарчихдаг, дараа нь ингээд үймүүлж байдаг, тэрүүнд нь тохируулж хуулиа өөрчилж байдаг ийм байдал бас их хэцүү байх болов уу гэж бодож байгаа юм. Гэлээ гэхдээ бид гарцыг бүх талаар хайхын төлөө байна. Энэ нөхцөлд манай нам нэлээд тийм хариуцлага хүлээхээс өөр аргагүй болж байна, тийм учраас Бадамжунай гишүүн, зарим гишүүдийн хэлээд байгаа шиг бид хариуцлагаа ухамсарлаж, нэлээд санаачилгатай ажиллахаас өөр аргагүй болж байгаа юм болов уу гэсэн байдалтай байна.

Ер нь одоо яг манай намын бүлэгтэй харьцах найдвартай, өнөөдөр улс төр ярьчих, тийм нам гэдгээсээ бусдаар улс төрд төлөөлж байгаа төлөөллөөр маш бага боллоо, нам байна,бие даасан гишүүд байна гэдгээрээ байна гэж ойлгож байна, тийм учраас энэ нөхцөл байдалд тохируулж Их Хурал ажлаа явуулбал яасан юм бэ, энэ хэлэлцэх асуудлаа ингээд дуусгаад, дараагийнхаа улс төр орохгүйгээр жижиг сажиг асуудлаа Их Хурал ажлаа явуулж байх нь зүйтэй байх, зүгээр энэ нөхцөл байдлаасаа яаж гарах вэ гэдгээ жич ярих нь зүйтэй болов уу, энд улс төрийн шийдэл хэрэгтэй байхаа гэж бодож байна.

Н.Энхбаяр: - Бүгдээрээ л хариуцлага хүлээнэ гэж их ярьж байна. Отгонбаяр гишүүн яръя.

С.Отгонбаяр: - Баярлалаа, түрүүн бас ярьсан асуудалтай холбогдуулаад юм л даа, Тамгын газар тодорхой тайлбар өгөхгүй байх шиг байна. Нэгэнтээ ингээд эвсэл задарсан гэдгийгээ 21.8-аараа бид нар сонсчихоод байна, энэний дараагийн хувилбар нь бид нар шууд дараа дараагийн ажил руу орж болох эсэхийг тайлбарлаж өгөхгүй байгаа шүү дээ. Бид нар энийгээ үргэлжлээд ярихаа зогсооё гээд гишүүд санал гаргаад байдаг, энэ гарсан санал маань хэрэгжихгүй, улам цаашаагаа ахиад яваад байгаа асуудал дээр бид нар бас дүгнэлт гаргаад цаад талынхаа ажлыг, хууль тогтоох дээд байгууллага гэдэг утгаараа хууль санаачилж оруулж ирсэн зөндөө ажлууд байж байгаа, энэнийхээ хүрээнд асуудлаа хийгээд явах бололцоо нөхцөл өнөөдөр бидэнд байна уу, үгүй юу гэдгийг Тамгын газар тодорхой гаргаж өгөөч. Тэгэхгүй бол энэ асуудлаар хэлэлцэгдээд яваад байна, нуршаад яваад байна, энэ чинь бүх хүн өөрсдөө ажилдаа орьё, дараа дараагийн хуулийн эрх бүхий хэмжээнийхээ асуудлыг хэлэлцье гэдэг байр сууриа илэрхийлээд байхад энэ асуудлаар ингэж даамжруулаад яриад баймааргүй байна гэдгээ бас дахин давтан хэлэх гээд байна л даа. Тийм учраас ийм бололцоо нөхцөл байна уу гэдгийг Тамгын газар хэлж өгөөч гээд байгаа байхгүй юу.

Н.Энхбаяр: - Лувсанжав дарга одоо энэ хуулийн дагуу явбал тодорхой үр дүн гарна, тэгэхээр тэрний дараа ямар ямар зохицуулалт, арга зам байж болох вэ гэдгийг хуульч хүний хувьд лавлагаа, мэдээлэл өгөхгүй юу гэж хүсч байх шиг байна, энийг хариулъя.

Н.Лувсанжав: - Их Хурлын тухай хуулийн 21.8-д зааснаар эвслийн бүлгийн үйл ажиллагааг дуусгавар болсонд тооцно гэсэн тийм үг бий л дээ. Нэгэнт бүлгийн үйл ажиллагаа дуусгавар болж байгаа бол энэнээс үндэслээд Их Хурлын хуульд байгаа, Их хуралд бүлэг бүрээс нэг дэд дарга байна гэсэн асуудал бий, тэгэхээр нэгэнт энэ зүйлтэй уялдуулж бас энэ өмнө гаргасан шийдвэрүүдийг эргэж харах ийм шаардлага гарах байх, гэхдээ Оюун даргыг дэд даргаар томилсон Их Хурлын шийдвэр хүчинтэй хэвээр байгаа, тэр шийдвэрийг хэдийд хүчингүй болгох вэ, яах вэ гэдэг бол цаг хугацааны асуудал бол хуулиар зохицуулагдаагүй, тэдийд эдийд тэгмэгц гэдэг юмуу тийм зохицуулалт байхгүй.

Нэгэнт томилсон тогтоол нь хүчинтэй байгаа бол тэрийг хүчингүй болгосон цагаас эхлээд энэ асуудал залагдана шүү дээ, залагдана гэж энэ шинэ нөхцөл байдлын дагуу болно гэсэн үг шүү дээ, тэгэхээр тэрийг хэдийд хийх юм бэ, ер нь эвсэлгүй болчихлоо, 37 бие даасан гишүүнтэй болчихлоо, энэ нөхцөлд Их Хурал яаж ажиллах вэ гэдэг асуудал хуулиар бас нэг их тэгж зохицуулагдсан юмгүй, энэ дээр харин улс төрийн намууд өөрсдөө энэ асуудал дээр Их Хурлыг институцийнх нь хувьд ямар нэгэн хямралгүй аваад явах, ямар арга зам юу байна гэдэг асуудлаа ярих байх л даа, цаашаа. Их Хурал үйл ажиллагаагаа явуулахад ямар нэгэн тийм саад болсон юм алга л байна.

Н.Энхбаяр: - Энхболд гишүүн саналаа хэлье.

Н.Энхболд: - Баярлалаа, хуулиа барихаас өөр арга бид нарт байхгүй л дээ, хамгийн сүүлд би Лувсанжав даргын хэлснийг бодоод сууж байсан юм. Их Хурал байхгүй болчихож байгаа хэрэг биш шүү дээ, зохицуулагдаагүй гэж хэлэхэд ч бас хэцүү, ийм тохиолдолд. Бүлэг байна, бусад гишүүд нь байж байна, бүрэн эрх нь байж байгаа, гучин хэдэн бие даасан гишүүн шиг харьцаад явахаас өөр арга байхгүй болно шүү дээ. Одоо өнөөдрийг хүртэл явж ирсэн үйл ажиллагаа бол яг хуулийн дагуу болоод явж байна гэж ойлгож байгаа, тэр маргаантай асуудлаа шийддэг газар нь Их Хурал биш. Энэнээс цааш харин магадгүй, үнэхээр улс төрийн намуудын, хувь гишүүдийн, бүлгийн, хувь гишүүдийн улс төрийн байр сууринаас харилцан ойлголцох, зөвшилцөх, төрийн эрх ашгийн үүднээс асуудалд хандах ийм байр сууринаас бүх юм шийдэгдэх байхаа гэж бодож байна.

Тэгээд одоо ер нь, яг одоо бол бид нарт яриад байх юм байхгүй болчихлоо шүү дээ, бүх асуудал хуулийн дагуу явж байна, бас цаад талынх нь, арынх нь асуудал хуулиар яаж зохицуулагдсан байдаг юм тэр хүрээндээ л явна гэж ойлгож байгаа.
Н.Энхбаяр: - Содномцэрэн гишүүн саналаа хэлье.

Ч.Содномцэрэн: - Баярлалаа, тэгэхээр би 21.8-ыг л ярих гээд байгаа юм. 21.8 дээр намууд эвслээ цуцалсан тухай шийдвэрийг ээлжит чуулганы эхний нэгдсэн хуралдаанд тус тус мэдээлнэ гээд цагаан цаасан дээр хараар бичсэн байгаа. Намууд гээд, намууд эвслээ цуцалсан тухай шийдвэрийг эхний чуулган дээр тус тус мэдээлнэ гээд, тэгэхээр намуудын мэдээлэл наана чинь биш, би энд буруу мэдээлэл яваад байна гэж түрүүнээс хойш хэлээд байгаа байхгүй юу. Энэ дээр эвслийн дээд байгууллагын гэсэн ийм хуулийн заалтад энэ 21.8-д ямарч үг өгүүлбэр байхгүй, ерөөсөө намууд гэж үг байгаа. Тэгэхээр бид нар хуулиа буруу хэрэглээд байгаа юм биш биз ээ. Намуудын шийдвэрийг гээд бичсэн байж байгаа. Намууд эвслээ цуцалсан тухай шийдвэрийг гэж байгаа. Тэгэхээр эний чинь бид нар сайн уншмаар байна, гишүүд ээ. Yг өгүүлбэрээр нь, үг үсгээр нь сайн уншаад, тэгээд одоо энийг заавал энэ эвслийг бужигнуулж тараах шаардлага байгаа юмуу, үгүй юмуу. Хэсэг бүлэг улсууд байж болно, гэхдээ хуулиа баримаар байна шүү дээ. Хуулин дээр чинь манай хуульчид түрүүн хэллэээ. Хуулиа баримаар байна гэж, хуулин дээр чинь намууд эвслээ цуцалсан тухай шийдвэрийг мэдээлнэ гээд байж байна шүү дээ. Тэгэхээр энийг хуулиа баримаар байна, даргаа. 

21.8-ыг зөв ойлгомоор байна гэж хэлмээр байна. 21.8-ыг буруу тайлбарлаад байна шүү дээ. Эвслийн удирдах дээд байгууллага гэж үг энэ хуулин дээр чинь ерөөсөө байхгүй, намууд гэж үг байгаа. Тэгэхээр аль нь хүчинтэй юм бэ, тэр дүрэм нь журмаасаа, хуулиасаа дээгүүр байдаг юмуу, ер нь тэгэх юм бол энэ чинь бусад хуулиасаа дүрэм, журмууд даваад явчихна шүү, одоо ийм жишиг, буруу жишиг тогтоомооргүй байна.

Хамгийн дээр нь хуулиа тавьж хуулийнхаа зүйл заалтыг л хэлж баймаар байна. Хуулийнхаа дээр дүрэм, журмыг тавимааргүй байна шүү, хуулиа нэгдүгээрт нь тавимаар байна. Тийм учраас 21.8-аар энэ мэдээлэл сонсогдоогүй ээ. 

Н.Энхбаяр: - Идэвхтэн гишүүн саналаа хэлье.

Д.Идэвхтэн: - Санаа давхардаж байгаа учраас би саналаа татаж авч байна.

Н.Энхбаяр: - Баярцогт гишүүн саналаа хэлье.

С.Баярцогт – Санал давхардсан учраас нэрээ татаж авлаа.

Н.Энхбаяр: - Эрдэнэбат гишүүн саналаа хэлье.

Б.Эрдэнэбат: - Би бас ихэнх гишүүдийн саналтай санал нэг байна, үнэндээ эвсэл ингэж тарж задарч байгаад харамсаж байна. Ер нь одоо энэ хуулийн дагуу юу, үгүй юу гэдэг асуудлыг бас яриад байгаа юм. Ардчилсан намын дарга Энхсайхан мөн үү, биш үү гэвэл хэн ч одоо өнөөдөр өөрийнхөө бие сууж байна, Эрдэнэбат мөн үү, биш үү гэсэн асуудал ярих гээд энийг хуулийн байгууллагаар Эрдэнэбатын бие цогцос мөн үү гэж тодорхойлох гээд байгаа нь бас өөр асуудал, хурал болсон газар нь тэр Дуурь бүжгийн академик театрыг байр нь мөн үү, биш үү гэсэн энийг шүүхээр нотолно гэж, энэ бас их сонин юм яригдаж байгаа юм л даа. Хурал болсон гэвэл болсон, хуралд оролцсон гишүүдийн олонхиор асуудал шийдсэн гэвэл яг ардчиллын зарчмаар асуудлаа шийдсэн. Хуралдаа очиж оролцоогүй улсуудаас болж хурлын шийдвэр хүчингүй болох ямарч боломж байхгүй.

Дээр нь бид сая хэлж байхад ийм байгаа байхгүй юу, Гончигдорж дарга өөрөө сайн мэдэж байгаа, өнгөрсөн 1996-2000 онд УИХ-ын дарга байж байхдаа Засгийн газар яаж олон удаа огцорч байсан, тэр хүндрэл бэрхшээлийг өөрөө давсан, тэрийгээ өөрөө сая ярьж байна, үнэн ийм бэрхшээлүүд байсан. Тэгээд одоо сая Ардчилсан намыг бүрдүүлэгч их нам байсан Социал Демократ нам, энэ нь ахиад орон гэр тусгаарлаад гараад явчихсан, өнөөдөр Эх орон-ардчилал эвсэл өнөөдөр үйл ажиллагаагаа явуулж, жинхэнэ УИХ-ын сонгуулийн дараагаар Эх орон-ардчилал удирдах дээд байгууллагаа хуралдуулж бүрэн эрхээ 34 гишүүндээ шилжүүлэх ёстой байсан юмаа, энэ хурлыг хийлгэх гэж бид асуудал саналыг тавьсан.

Гэтэл ерөөсөө 18-хан хүний бүрэлдэхүүнтэйгээр энийг хуралдуулсныг Гончигдорж дарга өөрөө зохион байгуулж хуралдуулсан, ингээд Засгийн газрын бүрдүүлсэн шүү дээ. Ийм эмзэг маягаар Засгийн газраа бүрдүүлж явж байгаа байдал нь Эх орон-ардчилал эвслийн гишүүд дэмжигчдийн өнөөдөр ийм бухимдал, эвгүй байдалд оруулсан гэж үзэж байгаа. Өнөөдөр бас нэг нь тамгатай, тамгагүй, 2 даргатай, даргагүй гээд, намынхаа даргыг байх байхгүй хойгуур нь өнөөдөр хурал хийгээд тэгээд намынхаа даргыг булаацалдаад аваад сууж байгаа нь өнөөдөр ёс зүйн хувьд яагаад ч байж таарахгүй зүйл мөн. Хамаагүй тэр хурлаа хийж болно шүү дээ, би бол Ардчилсан намын дотоод асуудалд угаасаа орохгүй, надад тийм эрх ч байхгүй. Хурлаа хийхдээ өнөөдөр Ардчилсан намынхаа даргыг байлгаж байгаад өнөөдөр хурлаа хийгээд албан ёсоор тамга тэмдгээ шилжүүлээд авдаг юм байгаа биз. 

Өнөөдөр зарим гишүүд ярихдаа, Баярцогт эд нар тамгаа овилгогүй улсуудад алдчихсан гээд, тэр овилгогүй улсуудад алдсан юм бол тэр хариуцлагаа та нар өөрсдөө нам дотроо ярьцгаа. Харин өнөөдөр энэ Эх орон ардчилал эвслийг өнөөдөр тараах ийм байдлыг үүсгэж, Ардчилсан намын задрал, бутралд өнөөдөр ийм байдалд хүргэсэнд би харамсаж байна. Зарим нь өнөөдөр, Баярцогтын яриад байгаагаар гадаадад Америкт сурч сурч, 1996-2000 онд Монгол улсын төр засгаар тоглож тоглож байгаад явсан. Тэгээд гадаадад сурч ирж байгаад өнөөдөр эвслийнхээ нэрийг мэдэхгүй хүрч ирж сонгуульд оролцчихоод өнөөдөр бас тийм төр засгийн юм яриад суух юм. Санаа зовмоор байна шүү дээ, улаан цагаан бодитой үнэн зүйлийг үнэнээр нь бид ярих хэрэгтэй. 

Тэгэхээр үнэндээ монголын төр тогтвортой сайн ажиллаж байж Монгол улсын эдийн засаг сайжирна, Монгол улсын эдийн засаг сайжирч байгаа нь монголын ард түмний аж амьдрал сайн болох нь гарцаагүй, бид тэрний төлөө явах ёстой, үнэндээ энэ дээр бас Гончигдорж өөртөө маш их дүгнэлт хийж, энэ намыг бутаргаж, эвслийг тараасан байдалдаа дүгнэлт хийж байгаа байхаа гэдэгт би итгэлтэй байгаа, энийг монголын ард түмэн бүгдий нь ялгаж, салгаж ойлгоно. Хэн нь хэн бэ гэдгийг.

Н.Энхбаяр: - Гончигдорж гишүүн яръя.

Р.Гончигдорж: - Баярлалаа, тэгэхээр нэгдүгээрт Эрдэнэбат гишүүний ардчилсан нам задарч дотроос нь Социал демократ нам салж гарсан тухай ойлголтыг энэ хэвлэл мэдээллээр яриад, өнөөдөр бүр УИХ-ын танхимд ярьж байна л даа, тийм зүйл байхгүй шүү. Энэ Монгол улсад 801-ээс дээш хүмүүс үзэл бодлоороо нэгдээд нам байгуулах тухай асуудал нь чөлөөтэй асуудал, тэр тухай асуудлыг нэг нам задарч, өөр 2 нам болж салсан тухай асуудлаар хольж байгаа нь бас улс төрийн ойлголт, нам байгуулах тухай ойлголт дулимагдуу байдлаас хийж байгаа дүгнэлт шиг байна. 

Нөгөө талаас Ардчилсан намд нэгдэн орсон Монголын социал демократ нам, Монголын үндэсний ардчилсан нам гэх энэ нэрүүд бол Дээд шүүхэд бүртгэхдээ Ардчилсан намын өмч, тийм учраас энэ нэрээр нам байгуулагдах тухай ойлголт байхгүй, тэр тусмаа бүр нам салж байгуулагдаж байгаа тухай ойлголт байхгүй. Хоёрдугаарт нь харин Эрдэнэбат дарга чухамхүү 26-ны өдөр эвслийн хурал гэгчийг хийхдээ намын өөрчлөгдсөн удирдлагыг шууд үгүйсгээд өөр удирдлагатай нийт төлөөлнө гэж хийсэн нь намын дотоод амьдралд хэтэрхий бүдүүлгээр хутгалдан оролцож эрх ашигтаа зохицуулсан явдал шүү, энийг хариуцлагатай мэдэгдье.

Н.Энхбаяр: - Баярцогт гишүүн яръя.

С.Баярцогт: - Эх орон-ардчилал эвсэл сонгуульд оролцохдоо мөрийн хөтөлбөртөө оролцсон, энэ мөрийн хөтөлбөр дээрээ намууд нэгдсэн гэж ойлгож байгаа, тэрнээс биш нэг нам дотор асуудал гарахаар энэ нам салж бутарна, эвсэл задарна гэсэн ойлголт байхгүй. Бид нар энэ мөрийн хөтөлбөрөө хэрэгжүүлэхийн төлөө явж байгаа, харин ч Монгол улсад 2004 оны сонгуулиар ард түмэн Эх орон-ардчилал эвслийг МАХН-тай хамтарч байгаад улс оронд шийдвэрлэх ёстой энэ ажилгүйдэл, ядуурал, эдийн засгийн өсөлтийг асуудлаа шийдвэрлэ гэдэг сонголт хийсэн. Тэрний төлөө Эх орон-ардчилал эвслийн дийлэнх гишүүд байгаа. МАХН-ын гишүүд ч энэний төлөө байгаа гэж ойлгож байна. Энэний үндсэн дээр их эвслийг байгуулсан. Их эвслийн хамтарсан Засгийн газрын мөрийн хөтөлбөрийг биелүүлэхийн төлөө бид нар ажиллана.

Одоо энэ сонгууль анхнаасаа ийм болжээ, эвсэл ийм болжээ, Засгийн газар байгуулахдаа учир дутагдалтай байгуулжээ гэсэн асуудал байхгүй. Энэ бол харин монголын ард түмний сонголтыг улс төрийн намууд маш хүндэтгэлтэйгээр ойлгож авсан хамгийн зөв шийдэл байсан. Энэнийхээ төлөө бид нар ард түмнээсээ сонгогдсон төлөөлөгчийн хувьд тууштай ажиллах болно. Бид нарт хамгийн том эрх ашиг бол улс орны эрх ашиг байх ёстой, дараа нь намын эрх ашиг байх ёстой, дараа нь хэсэг бүлэг хүмүүсийн эрх ашиг байх ёстой, дараа нь хувь хүний эрх ашиг байх ёстой.

Бид нар хувь хүний эрх ашиг юмуу, хэсэг бүлэг хүний эрх ашгийг ард түмний эрх ашгаас дээгүүр хэзээ ч тавихгүй, энэний төлөө бид нар сонгогдсон, энийгээ хариуцлагатай хэлж байна. Энийгээ энэ 4 жилд цаашдаа хатуу чанга баримталж ажиллах болно. Ингэж улс төр хийх шаардлага байхгүй шүү. Сонгогчиддоо хандаж хэлж байна, баярлалаа.

Н.Энхбаяр: - Ганхуяг гишүүн саналаа хэлье.

Д.Ганхуяг: - Улс төрийн намын тухай хуулийн 21.8-ынхаа яг заалтыг дахин харж үзээчээ, эвслийн удирдах дээд байгууллагын шийдвэр гэж байхгүй, намуудын шийдвэрээр гэж байгаа, тэгээд намуудын үйл ажиллагаа дүрмээрээ зохицуулагддаг. Тийм учраас өөрөөр хэлбэл энэ Их Хурлаар энэ эвсэлд оролцож байгаа улс төрийн намууд нь шийдвэрээ авчир гэсэн энэ өөрөөр хэлбэл шийдвэр гаргахад хууль зөрчиж байгаа ямар нэгэн асуудал болохгүй, үнэхээр улс орны нийтлэг эрх ашиг, ард түмний нийтлэг эрх ашиг, дээр нь өөрөөр хэлбэл улс төрийн намын дээр төр байна гэдгийг хүндэтгэж байгаа бол эрхэм УИХ-ын гишүүдээсээ энийг хүсч байна. Ингэх бүрэн үндэслэл байна, тэр хуулинд. 

Н.Энхбаяр: - Эрдэнэбат гишүүн саналаа хэлье.

Б.Эрдэнэбат: - Эх орон-ардчилал эвслийг Эх орон ардчилал эвслийн удирдах дээд байгууллага тогтоолоороо байгуулсан юм. Тийм учраас энэ байгууллагын хувь заяаг энэ удирдах дээд байгууллагын шийдвэрээр шийдэх ёстой юм, энийг хэн бэ гуай ч өнөөдөр хүлээн зөвшөөрөхгүй байх үндэс байхгүй. Хэрэв хүлээн зөвшөөрөхгүй байгаа тохиолдолд хэсэг бүлэг хүмүүсийн сэтгэл санаанд нийцүүлж өнөөдрийн хуулийг тохирохгүй гэж өөрчлөх ямарч боломж байхгүй. Цаашдаа бид тийм хэсэг бүлэг хүмүүсийн эрх ашигт нийцсэн хуйвалдаантай хуулийг УИХ гаргахгүй гэдэгт бид итгэлтэй байгаа.

Өнөөдөр олонхиороо хэлэлцээд баталсан шийдвэрийг бид хүлээн зөвшөөрөх ёстой, энэ бол угаасаа ардчиллын зарчим. Энэ шийдвэрийг би өнөөдөр олонхиороо шийдсэн учраас энэ шийдвэр бол Монголын улс төр, монгоын эдийн засаг, Монгол улсын амьдралд нааштай зөв алхам болсон гэдэгт би эргэлзэхгүй байна. Өнөөдөр эвсэл гэсэн нэрийн дор далдалж байсан Парламентад суудалтай намууд өөрсдийнхөө дуу хоолой, байр суурь, үзэл баримтлал, энэ бүх зүйлээ ил тод гаргаж, Парламент дахь намуудын хөгжил, зөв тогтолцоо, зөв гольдролдоо орно гэдэгт би итгэж байгаа.

Тэгэхээр өнөөдөр зүгээр нэг эвсэл нэрийг ашигласан, тэгээд зөвшилцөл гэдэг юмыг яриад цөөхөн хэдхэн хүмүүс өнөөдөр эвсэл дотор ингэж үймүүлж, дотор нь Ардчилсан намаа задалж, дахиад дээр нь эвслийг задлахад хүргэсэн энэ том харамсалтай зүйл болсон, би энэнд бас харамсаж байна, бусад гишүүдийнхээ нэгэн адил. Ингээд энэ бол бид өнөөдөр хуулийн дагуу юу, бус уу гэх юм байхгүй, яг хуулийн дагуу болж байгаа. Тийм учраас Эх орон –ардчилал эвслийг байгуулсан байгууллага нь өнөөдөр уг асуудлыг шийдэж, анх байгуулахдаа ямар тогтоол гаргаж байгуулсан, яг тийм тогтоолоороо өнөөдөр энэ байгууллагын хувь заяаны асуудлыг шийдвэрлэсэн. Шийдвэрлэхдээ ардчилсан намын үндэсний зөвлөлдөх хорооны гишүүдийн шаардлагаар хурал болсон шүү. Тэрийг одоо өнөөдөр Монгол улсын ерөнхий сайдад гардуулсан, Ардчилсан намын дарга Энхсайханд гардуулсан. Эх орон-МАШСН-ын дарга надад гардуулсан. Удаа дараа, 6 дугаар сарын 27-ноос хойш 3, 4 дэх удаагаа гардуулж байгаа, хурлаа хийгээчээ.

УИХ-ын сонгууль явчихлаа, орон нутгийн сонгууль хийгдчихлээ, дээр нь УИХ бүтэц зохион байгуулалтаа хийчихлээ, Засгийн газар бүтэц зохион байгуулалтаа хийлээ, өнөөдөр энэ Эх орон-ардчилал эвсэл өнөөдөр хурлаа хийгээч, анх байгуулагдахдаа нэг хийсэн, тэрнээс хойш ганц ч удаа хурлаа хийгээгүй. Yгүй тэгээд энэ Эх орон-ардчилал эвслийн хурал өнөөдөр сонгуулийн үр дүн, энэ сонгуулийн үр дүнгээр гарсан Эх орон-ардчилал эвслийн үйл ажиллагааны талаар мэдээлэл сонсолгүй яах юм бэ.

Өнөөдөр Ардчилсан намын дарга Энхсайхан бол Эх орон-ардчилал эвслийн ерөнхий менежер байсан, ерөнхий менежерийнхээ хувьд Эх орон-ардчилал эвслийн гэрээ дүрмийн дагуу 2.5-аар өнөөдөр Эх орон-ардчилал эвслийн удирдах дээд байгууллага энэ үйл ажиллагааны талаар тайлагнах, мэдээлэх ийм ёстой, түүнийхээ дагуу өнөөдөр тайлангаа тавьсан, удирдах дээд байгууллагадаа. Түүнээс Энхсайхан дарга, Эрдэнэбат хоёр энийг тараагаад хаяж байгаа юм биш, тэнд оролцсон гишүүдийн олонхиор асуудал шийдсэн. Өнөөдөр бид 2 тэргүүлэгчээр оролцсон хурал, тэргүүлэгчид нь өнөөдөр УИХ-ын Чуулганд мэдээлэх үүргий нь бид нарт хуулийн дагуу өгсөн юм. УИХ-ын хуулийн 21.8 дугаар заалтын дагуу, тийм учраас мэдээллээ хийсэн.

Н.Энхбаяр: - Батбаатар гишүүн яръя.

Б.Батбаатар: - Баярлалаа, энд өнөөдөр хангалттай улс төр хийгээд хувь хүн рүү,тэгээд янз бүрийн асуудал яваад байна л даа, тэгэхээр нэг асуудалд хандахдаа бид нар ийм зүйл хийх юм бол ийм шийтгэлтэй юмуу, ийм шагнал урамшуулалтай гэж зүйл ард нь дагаж явдаг, хуулийнхаа. Тэгэхээр бид нар тэр ард талынх нь санкцы нь авч яриад байнаа. Энэ эвсэл тарлаа гэж үзэж байна, 37 бие даагч гарлаа гэж үзэж байна, ийм байна гэж үзэж байна, тэгээд үйлдэл хийчихээд тэр нь болоод байгаа юм бэ. Тэр үйлдлийг нь тайлбарлахдаа эвсэл шийдвэрээ уншсан, энэ шийдвэр уншсан учраас мэдээлсэн учраас энэ нь эвсэл тарж байгаа юм гэж. Тэгээд тэр хуулин дээр үгийг шууд утгаар нь ойлгоно, өөр ямар нэг салаа утгаар ойлгохгүй гэж явж байдаг. Намууд гэсээр байхад яагаад тэрийг өнөөдөр эвсэл тарлаа гэж үзээд байгаа юм бэ. Ардчилсан намын үндэсний зөвлөлдөх хороо хуралдаж энэ талаар шийдвэр гаргаагүй.

Тэгээд дээрээс нь хуулиасаа давж гардаг тэр дүрэм гэдэг юм, сүүлд нь хавсралт гэдэг цаас гаргаж ирээд, тэр цаасан дээр намуудын эрх барих дээд байгууллагадаа эрхээ шилжүүлсэн байна гэж асуудал байсан, тэр нь хүчин төгөлдөр мөн юмуу, биш юмуу. Ингэхэд ямар нэгэн хэрэг гараад тодорхой хэмжээний тэр хэргийнхээ ард талынх нь санкцы нь хүлээж аваад явж байгаа тохиолдолд тэр хэргийг нь хийсэн юмуу, тэр үйлдлийг хийсэн юмуу, хийгээгүй юмуу гэдэг асуудал бас босч ирдэг. Энэ асуудлаа Ардчилсан нам эвсэл дотроо, Эх орон-ардчилал эвсэл дотроо шийдье. Тэр хуурамч бичиг баримт юмуу, үгүй юмуу, энэ асуудлыг Их Хурал шийдэх ёсгүй. Энийг Ардчилсан нам тодорхой хандах ёстой газар руу нь тавиад хандаад, шийдвэрээ гаргаад шалгадгаар нь шалгуулаад шийдвэрээ гаргая.

Харин бид нар өнөөдөр Их Хурлын танхим дотор эвслийн мэдээлэл гэсэн, эвслийн тэр нэг хурал гэсэн зүйлээс гарсан зүйлээр хуулинд байгаа тэр намууд гэдэг үгийг өөрчлөх эрх байхгүй, дээрээс нь өнөөдөр бас тодорхой хэмжээгээр Их Хурлын Тамгын газарт цалин аваад ажиллаж байгаа хүмүүс энийг шийдэх эрх байхгүй. Энүүгээр шийдсэнээр нь, мэдээлэгдсэнээр нь тарчихлаа гэж ойлгож болохгүй. Энэ чинь эвслийн бүлэг гэдэг маань өөрөө төрийн тодорхой бүтэц явж байгаа. Тийм учраас энэ дээр дээд шүүх рүү энэ мэдээллийг сонсоод бүлэг тарсан, үгүй талаар, энэ 21.8 дугаар зүйл дээр Дээд шүүхээс тайлбар гаргуулж авах ёстой.

Түүнээс биш өнөөдөр Нямдорж гишүүний хэлдгээр, Нямдорж гишүүний амнаас гарсан үг нь хууль байдаг тийм асуудал байхгүй. Би хувьдаа тэгж бодож байна, энэ бол миний хувийн бодол, энийг бас тодорхой хэмжээгээр Дээд шүүхээс тайлбар авах асуудал дээр эрхэм гишүүд бодоод, тунгаагаад энэ асуудал дээр анхаарлаа хандуулаач гэж хүсмээр байна. Баярлалаа.

Н.Энхбаяр: - Лувсанжав дарга нэмж хууль эрх зүйн талаасаа тайлбар бий юу? Бидний ойлгож байгаагаар өнөөдөр бид нэлээд тухтай ярилаа, энэ дээр хэн нэгнийг тавласан, янз янзын ааш араншин гаргаагүй байх гэж найдаж байна. Хамгийн гол нь өнөөдөр үйлчилж байгаа хууль тогтоомжийн дагуу бид ажиллах ёстой. Энэ асуудлыг, өөрөөр хэлбэл Эх орон-ардчилал эвсэл өөрөө үйл ажиллагаагаа хугацаанаасаа өмнө зогсоосон тухай асуудлыг ярихад янз янзын бас эргэлзээтэй гэж хэлж болохоор зүйл яригдлаа, тухайлбал Сонгуулийн ерөнхий хороонд сонгууль 6 дугаар сарын 27-нд орохынхоо өмнөхөн бүртгүүлэхдээ бичиг цаас, хууль дүрэм журмынхаа дагуу үйлдэгдэж бологдоогүй, тэр бол хуурамч бичиг баримт байсан гэсэн зүйл яригдаж байна.

Тэр барьсан баримт бичиг нь хууль зүйн дагуу хийгдээгүй учраас саяын өнгөрсөн бүтэн сайн өдөр 26-нд хийсэн хурал өөрөө хүчин төгөлдөр биш байна гэсэн ийм зүйлийг гаргаж ярьж байна. Нэг хэсэг хүмүүс бол намууд шийдвэрээ гаргаагүй гэдгээрээ энэ асуудал бас хууль эрх зүйн талаасаа дутуу боловсрогдсон гэж үзэж байна. Нөгөө талаас нь ярьж байгаа хүмүүс намууд өөрсдөө шийдвэр гаргах эрхээ эвслийн дээд удирдлагад шилжүүлсэн, тэр эрхийн дагуу эвслийн дээд удирдлага хуралдаж асуудлаа шийдсэн гэсэн ийм тайлбарыг хэлж байна. Мөн зарим санаанууд нэгэнтээ эвсэл өөрөө ингээд тодорхой хууль дүрэм, журмынхаа дагуу үйл ажиллагаагаа хугацаанаас нь өмнө зогсоож байгаа бол тэгвэл 37 бие даасан гишүүд гарч ирэх нь байна, тэгвэл Их Хурлын Эх орон-ардчилал эвслийн бүлгээс нэр дэвшиж сонгогдсон дэд даргын асуудлыг ярих хэрэгтэй. Дээр нь ажлын хэсэг байгуулж үүссэн нөхцөл байдалтай холбогдуулж тодорхой хуулийн зохицуулалт хийж энэ УИХ дахь бүтэц бүрэлдэхүүний тухай асуудал дээр бас тодорхой зохицуулалт хийх ёстой гэсэн ийм санал яригдлаа.

Тэгэхээр аль аль нь цаашдаа бид харгалзан үзэх ёстой саналууд байгаа байх, ерөнхийдөө саналууд эцсийн эцэст шүүх дээр хагалагдах ёстой гэж байна. Тэгэхээр дэс дарааллын хувьд асуудал байх шиг байна, Батбаатар гишүүн, Содномцэрэн гишүүн эд нар миний ойлгож байгаагаар, Батбаатар гишүүн энэ саналыг ялангуяа тодорхой илэрхийлж байна. Эхлээд шүүхээр зөв үү, буруу юу гэдгийг тогтоолгочихоод тэгээд тэрнийхээ үндсэн дээр энэ мэдээллийг сонсож ярилцъя гэж байна. Өнөөдөр мэдээлэл тэртэй тэргүй ороод ирсэн, тэгэхээр одоо энэ мэдээллийг сонсоно гэдэг чинь өөрөө Их Хурал өөрөө энэ үр дагавры нь ойлгож 21.8-аар асуудлыг зохицуулж байна гэсэн ийм ойлголт автоматаар урган гарч ирж байгаа.

Тэгэхээр бид одоо хуулийн дагуу ажиллах ёстой, сонслоо, Эх орон-ардчилал эвслийн бүлэг, энэ эвсэл хугацаанаасаа өмнө үйл ажиллагаагаа зогсоосонтой холбогдуулж үйл ажиллагаа нь зогслоо, дэд даргын асуудал яригдах нь байна, ажлын хэсгүүд байгуулагдаж энэ үүсч байгаа орон зайд хууль эрх зүйн зохицуулалт хийх ажил өрнөх бололцоотой. Энэ Их Хурлын өнөөдөр 21.8-ын дагуу хийсэн ажилд Их Хурал өөрөө буруу биш, оруулсан баримт бичиг нь Гончигдорж гишүүний хэлж байгаагаар танилцуулсан баримт бичиг нь худлаа, буруу зүйл гэж үзэж байгаа бол тэрийгээ тэр шүүхэд өгч тогтоолгож тэгээд шүүх тэр бол үнэхээр буруу баримт бичгээр танилцуулагдсан байна гэвэл эргээд Их Хуралд энэ асуудлыг мэдээлж тэгээд Бүлэг дахин сэргэж байгуулагдах ажил процедур явах байхаа гэсэн ийм ойлголтыг хуульч гишүүд маань илэрхийлсэн гэдгийг та бүхэн мэдэж байгаа. Ийм ойлголтоор бүгдээрээ өнөөдөр сонсоод тэгээд сонслоо гэдэг утгаар 21.8-ын дагуу явах уу, Гончигдорж гишүүн саналаа хэлье.

Р.Гончигдорж: - Их Хурлын дарга болсон процессыг констац хийлээ. Тэгэхээр энд бид нар 2 зүйл дээр Их Хурлын танхим дотроо хэлэлцэх нь зүйтэй гэж бодож хэлж байгаа юм. Нэгдүгээрт тэр сонгуульд хуурамч баримт бичиг бүрдүүлсэн тухай асуудлаар энэ талаар түрүүн тайлбар хэллээ. Сонгуулийн ерөнхий хороо эвсэл чинь ямар арга замаар яаж тарах тухайгаа ямар шийдвэр байна вэ гэж, тэгэхээр зэрэг УИХ-д нэгэнт суудалтай болсон эвслийн тухай асуудал ярьж байгаа учраас энэ харилцааг хуулиар зохицуулсан харилцаа нь энэ 21.8-даа байж байгаа.

21.8-д бол намууд энэ тухай шийдвэр гаргана гэсэн, энэ хуулиар бол ямар нэгэн төлөөлөх мандатын эрхийг ерөөсөө өгөөгүй. Ямар нэгэн төлөөлөх мандатаар, намууд буюу эсвэл намуудыг төлөөлөх, бидэнд хуульчид дүүрэн байна, тэгж гарсан л байвал төлөөлөх эрхийг гаргадаг, энэ дээр намууд гэсэн учраас намууд ямар нэг төлөөлөх эрхийн тухай асуудал байхгүй байгаа. Энэ агуулгаараа үнэхээр бас хуулийн тайлбарыг Дээд шүүхээс гаргуулах тухай асуудал нэг. 

Хоёрдугаарт сонслоо гэдэг асуудал, энд бидэнд бас хуулийн практик бий, зөвшилцөх гэдэг асуудал, энэ дээр Дээд шүүхээр тайлбар гаргуул, зөвшилцөнө гэдэг бол харилцан 2 тал зөвшөөрсөн байх ойлголт юмуу, эсвэл зөвшилцөнө гэдэг бол харилцан мэдээллээ бие биендээ сонсгосон байх тухай асуудал юмуу гэдэг дээр маргаан үүсч тэрэн дээр зөвшилцөнө гэдэг бол ямар нэгэн агуулгаар хариу өгсөн байхад тэр нь татгалзсан байна уу, зөвшөөрсөн байна уу, хамаагүй гэдэг ийм ойлголтоор явж байгаа. Мэдээлэл өгөх гэдэг тийм ойлголтоор. Өөрөөр хэлэх юм бол мөн ялгаа байхгүй, энд сонсоно гэдэг нь бид сонссон тухай, бид сонслоо гэдэг санал хураалт хийгдэх юмуу, сонслоо гэдэг нь зүгээр одоо аудици хийгээд ингээд зүгээр явах юмуу, энэ тухай асуудал бас байхгүй, олон зүйлүүд нь байна. Ийм шаардлагатай үед уулаасаа яадаг вэ хуулийн тайлбар гэж гарч ирдэг шүү дээ. Хуулийн тайлбарыг эсвэл Их Хурал өөрөө хийнэ, эсвэл Дээд шүүх хийнэ, тэр агуулгаар бид нар бас энийгээ гаргана.

Гуравдугаарт нь энэний дараагаар Ардчилсан нам Yндэсний зөвлөлдөх хорооны хуралдаан хийгээд энд шийдвэрээ гаргана, би ойлгохдоо бас Оюун даргатай ярилцаж байхад Иргэний зориг-БНН мөн удирдах дээд байгууллагаа хуралдуулж энэ тухай шийдвэр гаргана. Тэгэхээр надад бид нарт юу үлдэж байна, бас яг адилханаар Их хуралд мэдээлнэ. Их Хурлын даргад мэдээлнэ, тэр мэдээллийг бас сонсоно гэж ойлгож байна. Тэр сонссоны үр дагаврыг бид бас юу гэж ойлгох вэ, тэр тухай ярина. Өнөөдөр бол ганцхан сонсогдсон, тэр нь бол Эх орон-МАСШН эвслээ цуцлах нь зүйтэй гэсэн дээд байгууллагынхаа шийдвэрийг мэдээлсэн. Тийм учраас нөгөө 2 нам энэ мэдээллээ мөн Их хурлын даргад өгч, энэ Их Хурал дээр тэр мэдээллийг сонсоно. Энэ бол бид адилсгаж хэрэглэж байгаа агуулга гарч ирж байна. Ийм л зүйлүүд бас бидний ард үлдэж байгаа. Тийм учраас үнэхээр тэр саналын дагуу Дээд шүүхэд бид нар тайлбар хийлгүүлэхээр өгөх, тэр тайлбарын дагуу бид нар энэ ойлголтуудыг юу гэж хуулийг юу гэж хэрэглэх вэ, яаж хэрэглэх вэ, мөн энд хэлсэн томъёоллуудыг хэрхэн ойлгож хэрэглэх вэ гэдэг тал дээр бид нар тодруулга зайлшгүй шаардлагатай байна. Тийм учраас бид нар яаран дааран эвсэл алга болсон, эвсэл алга болсон учраас эвслийн дэд даргы өргөдлий нь өгч чөлөөлүүлнэ гэх мэтчилэн дараагийн үр дагаврын тухай яримааргүй байна. Бидэнд энэ болгоныг шийдсэний дараа бидэнд бас дараагийн зүйлүүд байгаа, тэр бол мэдээж хэрэг МАХН-ын бүлэг, бусад бүрэлдэхүүнүүдийн хооронд энэнээс улс төрийн арга замаар давж гарах тухай асуудал, өөрөөр хэлбэл Засгийн газар УИХ-ынхаа үйл ажиллагааг цаашид тасралтгүй авч явахтай холбогдсон асуудал, тэр бол бидний өөр асуудал, ийм зүйлүүд байгаа. Миний хичээнгүйлэн хүсээд гуйгаад байгаа зүйл бол ийм зүйлүүд байгаа, ийм л  дараагийн процессууд байж байна. Ийм шинээр хийгдэх мэдээллүүд бас ингэж хүлээгдэж байна гэж хэлэх гэсэн юм.

Н.Энхбаяр: - Тэгэхээр Гончигдорж гишүүнээ, 21.8-д ингээд бичсэн байгаа, энэ чуулган сонсоно гэж бичээгүй байгаа, зүгээр л энэ чуулганд мэдээлнэ гэсэн байгаа, тэгэхээр тэр сонсоно гэж юу гэсэн үг юм, сонсохгүй гэж юу гэсэн үг юм гэдэг асуудал огт байхгүй байгаа юм л даа. Энд бол зүгээр энэхүү шийдвэр гарснаас хойш хуралдах эхний нэгдсэн хуралдаанд буюу өнгөрсөн бүтэн сайн өдөр гарсан шийдвэр учраас энэ долоо хоногийн 4 дэх өдрийн 9 цагаас хуралдах нэгдсэн хуралдаанд мэдээлнэ, тэгээд л болоо, түүнээс тэрийг сонсох уу, сонсохгүй юу, сонссоныгоо яаж баталгаажуулах вэ, ямар процедураар явах вэ гэдэг асуудал ерөөсөө байхгүй байгаа, тэр мэдээлсэн, намууд гэдэг ойлголт маань Содномцэрэн гишүүн маань байн байн энийг ярьж байгаа, манай энэ хуульчид тайлбарлахдаа намууд өөрсдөө өөрийнхөө шийдвэр гаргах эрхээ ямар субъектэд яаж шилжүүлсэн бэ гэдгээ өөрийнхөө тэр дүрмээрээ явж байгаа. Тэр нь тэгээд тэр эвслийн удирдах дээд байгууллага гэдэг дотор орсон, тэр утгаараа өнгөрсөн 26-ны хурал маань эвслийн удирдах дээд байгууллага болсон гэж, ганцхан Эх орон-МАШСН хуралдсан уу, үгүй юу гээд, бид экспертүүд биш, гэхдээ хамгийн наад энгийн ойлголтоор цаасан дээр аваад үзэхэд Ардчилсан намын дарга юмуу, дарга асан Энхсайхан, Ардчилсан намын дэд дарга юмуу, дэд дарга асан Гүндалай, тэгээд Тунгалаг гэсэн ийм хүмүүс гарын үсэг зурсан байгаа юм. 

Тэгэхээр ийм үйл ажиллагаа болсон гээд гарын үсэгтэй орж ирээд байгаа байхгүй юу. 

Б.Батбаатар: - Энхсайхан нөгөөх дээр нь бас зурсан байгаа шүү дээ.

Н.Энхбаяр: - Энхсайхан гишүүн юу гэхээр бүх юман дээр гарын үсэг зурчихаад байгаа, би өөрөөс нь асуусан юм, аль нь үнэн юм гэхэд аль аль нь зөв гээд байсан, түрүүн ч гэсэн хэлэхдээ бүгдээрээ зөв гээд байгаа шүү дээ. Тэгэхээр бас хувь хүн өөрөө аль аль нь зөв гэж үзэж байгаа юм билээ. Бид нар формальный хууль талаасаа харахаар үнэхээр хуулийн дагуу үйл явдал өрнөсөн асуудал болчихоод байгаа учраас энэнийхээ дагуу явахгүй бол энэ Их хурал маань өөрөө энэ мэдээллийг мэдээлнэ гэж байхад нь мэдээлээгүй гэж хэлэхэд хэцүү, мэдээллийг сонссон, сонсоогүй тухай асуудал огт энэ хуулинд байхгүй. Намууд гэдэг асуудал бий, тэрийгээ өөрийнхөө дүрэм, журмаараа зохицуулсан гэсэн ийм үндэслэл, тэгээд нөгөө талын намын хүмүүс оролцсон хурал, гарын үсэг байгаа учраас тэрэн дээр би энэ чинь мөн байна, биш байна, буцаана, энийг оруулахгүй байх эрхтэй би, эсвэл Тамгын газар энийг буцаах ёстой, шалгах ёстой гэхээрээ бид нар энэ асуудлыг хийж чадахгүй учраас мэдээлж байгаа юм.

Ч.Содномцэрэн: - Намуудын шийдвэрийг мэдээлнэ гэж байгаа шүү дээ, наадахь чинь намуудын шийдвэр мөн юмуу, биш юмуу?

Н.Энхбаяр: - Харин тийм, энэ дээр л маргаан байгаа л даа. Тэгэхээр намуудын шийдвэр мөн үү, үгүй юу гэж, тэгэхээр тэр дүрмээр тайлбарлагдаж байна гэж хуульчид үзээд байгаа юм билээ. Тэгэхээр энэ дээр ингэх үү, бүгдээрээ, маргалдаад, хэн нэг нь, анх удаа бид ийм үйл явдалтай учирч байх шиг байна, тэгэхээр энд 2 талаасаа хуваагдаж маргалдаж байгаа юм шигээр хандалгүй, монголын төрийн цаашдын бас үйл ажиллагаанд ч гэсэн энэ нэг зөв зүйтэй жишиг тогтох ёстой байх, тэгэхээр мэдээлэгдлээ, энэ утгаараа ямар хугацаагаар ч юм, Эх орон-ардчилал эвслийн энэ хууль дүрэм, журмынхаа дагуу хийгдээгүй, зөрчигдсөн гэсэн шүүхийн шийдвэр сүүлд нь гарах юм бол тодорхой хугацаагаар байж байгаад тэгээд тэр нь цуцлагдах юм бол тэгээд Эх орон-ардчилал эвслийн Их хурал дахь бүлэг сэргэх биз, тэр шүүх үгүй ээ, энэ хууль дүрмийнхээ дагуу хийгдсэн байна гэх юм бол тэгээд тэрүүгээрээ дуусгавар болгоод энэ хуулийнхаа дагуу дуусгавар болсонд тооцно гэсэн зарчмаараа явах ёстой байх.

Намууд шийд гаргасан уу, үгүй юу гэдгийг Их Хурал өөрөө яг шүүж, хуралдаж, энэ намууд хуралдсан байна, үгүй байна гэж хэлэхэд хэцүү, бидний өнөөдөр мэдэж байгаа энэ бичиг баримт дээр байгаа гарын үсэг бол бидний мэдэж байгаагаар Энхсайхан, Гүндалай, Тунгалаг, нөгөө талдаа Эрдэнэбат, Чулуунбаатар гэсэн 5 хүний гарын үсэгтэй, тэргүүлэгчдийн ийм л гарын үсэгтэй бичиг баримт орж ирсэн. Эрдэнэбат даргын мэдээллийг чинь Гончигдорж гишүүний хэлж байгаагаар зөвхөн Эх орон-МАШСНамын мэдээлэл гэж хэлэхэд хэцүү байгаа юм, тэнд нь Энхсайхан, Гүндалай гэж, сүүлд тайлбарласан, дараа нь давхар бас өөрийнхөө намын тэр гаргасан шийдвэрийг тайлбарлана лээ. Тэгэхээр аливаа асуудлыг хаагаад дууссан гэж ярих утгагүй байх, гэхдээ энийг дууссан уу, үгүй юу гэдгийг шийддэг тэр хуулийнх нь байгууллага нь шийдвэрээ гаргаг гэсэн ийм зарчмаар л асуудлаа ойлгоод явчих уу, өөрөөр хэлбэл энэ 21.8-ын дагуу сонслоо, Эрдэнэбат гишүүн ахиад мэдээлэл өгье.

Б.Эрдэнэбат: - Yгүй яахав УИХ шийдвэрээ хэн нэгэн хүмүүсийн хүсэлт, гуйлт, тийм юмаар явах ёсгүй гэж би ойлгож байгаа. Тэгэхээр 21.8-д тодорхой заачихсан. Өнөөдөр бол яагаад гэхээр Эх орон-ардчилал эвслийг үүсгэн байгуулж тогтоолоороо баталсан Эх орон-ардчилал эвслийн удирдах дээд байгууллага шийдвэрээ гаргасан урчаас тэрний дараагаар Эх орон-ардчилал эвслийн шийдвэрийг үндэслэж Эх орон-МАСШН Ардчилсан намтай байгуулсан гэрээгээ цуцалсан. Нэг үгээр хэлбэл яг дараалал логик нь хөдөлгөөнгүй өөр яах юм, эвслээ татан буулгасан байж байхад одоо хаашаа юм эвсэл байгуулсан гэрээ нь байгаад байх болж байна уу. 

Тэгэхээр энэ яг хууль журмын дагуу бүх юмнууд явагдсан гэж үзэж байгаа. Түүнээс биш жишээлбэл өнөөдөр төрийн залгамж чанар, төрийн хууль тогтоох дээд байгууллага өөрөө хуулиа зөрчиж, хуулийн гадуур үйл ажиллагаа явуулна гэж яагаад ч байж таарахгүй, энийг би бүх гишүүд, энийг зөв ойлгож байгаа байх гэж бодож байна. Ямарч байсан би бол сонсгоогүй, би мэдээлсэн. Эх орон-ардчилал эвслийг үүсгэн байгуулсан байгууллагын удирдлагын дээд шийдвэрээр тэргүүлэгчид нь мэдээл гэсэн тийм учраас тэрийг мэдээлсэн.

Тэгэхээр Ардчилсан намын өнөөдөр Yндэсний зөвлөлдөх хороо гэдэг бол ардчилсан намын эрх барих дээд байгууллага тэр байгууллага нь өнөөдөр энэ хамтарсан хуралдаанд орж шийдвэрээ гаргасан, тийм учраас намуудын шийдвэр гэдэг бол энийг хэлж байгаа юм. Намуудын эвсэл өнөөдөр жишээлэх юм бол энэ удирдах дээд байгууллагаараа, гэрээндээ заачихсан байж байгаа, Эх орон-ардчилал эвслийн удирдах дээд байгууллага гэж юуг хэлэх вэ гэхээр 2 намын Удирдах дээд байгууллагын хамтарсан хуралдааныг хэлнэ гээд заачихсан. Дүрэмдээ хүртэл заачихсан байгаа. Нийт ирвэл зохих гишүүдийн 50+1, энэ бол ердийн олонхиор гээд заачихсан байгаа.

Тэгэхээр би энэ дүрмийн заалтыг уншаад өгье, жишээ нь энэ баталсан дүрмийн 6.3-т байж байгаа, эвслийн удирдах дээд байгууллага нь нийт ирвэл зохих гишүүдийн 50-иас дээш хувийн ирц бүрдсэн тохиолдолд хурал бүрэн эрхээ хэрэгжүүлэх бололцоотой байна. 6.4-т болохоор Эвслийн удирдах дээд байгууллагаас гарах аливаа шийдвэр хуралд таслах эрхтэй оролцогчдын ердийн олонхиор батлагдана, ойлгомжтой зүйл, энэ дээр ямар нэгэн маргаан гараад байх зүйл огт байхгүй.

Н.Энхбаяр: - Одоо ахин дахин ярих хэрэггүй биз дээ, ойлгомжтой, мэдээлэгдлээ, сонссон уу, үгүй юу гэдэг асуудал байхгүй юм байна. Мэдээлэгдлээ, мэдээлэгдсэн гэдэг утгаараа энэ 21.8-ын дагуу УИХ дахь Эх орон-Ардчилал эвслийн бүлгийн үйл ажиллагаа дуусгавар болсонд тооцогдож байна. Энэ шийдвэр бол энэ Их Хурал шийдвэр гаргаж байгаа юм биш, энэ чинь угаасаа хуулинд заасан ийм харилцаа үүсч байна, харин энэ хуулинд заасан харилцаа үүсэхэд баримтлах ёстой баримт бичиг нь буруу бүрдсэн тэр үйл ажиллагаа нь буруу болсон гэх юм бол тэрийг нэр бүхий гишүүд юмуу субъектүүд шүүхэд хандаж тэрийг зөвий нь зөв гээд, бурууг нь буруу гэж тогтоогдоод тэгээд тэр шүүхийн шийдвэрийн дагуу энэ шүүхийн шийдвэр гарвал бид Их Хуралдаа мэдээллийг өгч, тэгээд тэрний үндсэн дээр өнөөдөр мэдээлэгдсэн 21.8-аар зохицуулагдсан харьцаа хэвээрээ үлдэх, эсвэл шинэ харьцаа ахин сэргэн үүсэх ийм л нөхцөл байдал үүсч байна гэж ойлгогдож байна.

Э.Бат-Yүл: - Их Хурлын даргаа,  та энд жүжиг тавиад байна. /10.26 цагт хуралдааныг орхин гараад 13.37 цагт хуралдааны танхимд орж ирэв/

Н.Энхбаяр: - Бат-Yүл боль, өөрөө хуралдаа суухгүй орж ирж байгаа, тэгээд чаддагаараа Хувьсгалт нам руу дайрдаг, тэгээд тэрүүгээрээ нам дотроо нэр хүнд олох гэж байгаа юм бол хэрэггүй. Би ерөөсөө тэр ямар ч жүжиг тавиагүй, бид харин эний чинь аль хэдийн дуусгая гэвэл дуусгаад явах байсан, би гарц олох гээд хүн болгоноор хэлүүлээд саналы нь сонсож байсан, өөрөө хурлаа хүндэтгэ. Тэгвэл тийм ойлголтоор явъя гэсэнэ энэ ойлголтоороо явах уу? Гишүүд сууж бай,  Бат-Yүлийн ямар ааштайг бид ямар мэдэхгүй биш, тэрүүгээрээ айлгана гэж боддог юм, хэн ч айхгүй, зүгээр сайхан юмаа ярь, тэгээд нэг их хашгираад, хуралдаа суухгүй мөртлөө орж ирчихээд, энд тэгээд хүн хүн рүү муухай муухай хараад, орилж чанга хашгираад хэрэггүй, сайхан тайван бүгдээрээ ярьсан, тэгээд тэрүүгээрээ яръя.

Э.Бат-Yүл: - Би Их Хуралд яагаад суугаагүй вэ гэхээр таны жүжигт оролцохгүй гээд суугаагүй гэж. Би үгээ хэлье гэсэн.

Н.Энхбаяр: - Бид түрүүн 4, 5 дахин хүмүүс ярьсан, тэгвэл жүжгээ дуусгая, 21.8-ын дагуу асуудал мэдээлэгдлээ, их баярлалаа, энэ хурлаа завсарлая, намайг жүжиглэж байгаа, хууль зөрчиж байгаа гэж байвал хуулийн байгууллагад өгөөрэй, их баярлалаа /алхаа тогшив/. Yдээс хойш 3 цагт хуралдаан үргэлжилнэ.

Өглөөний нэгдсэн хуралдаан 13.40 цагт завсарлаж оройн нэгдсэн хуралдаан 16.00 цагт эхлэв.

Хоёр.Чингис хаан нэр, Чингис хааны хөргийг хэрэглэх тухай болон “Чингис хаан нэр, Чингис хааны хөргийг ашигласны төлбөрийн тухай хуулийн төсөл /хэлэлцэх эсэх/

Н.Энхбаяр: - Нэгдсэн хуралдааны үдээс хойшхи хуралдааныг үргэлжлүүлье. Чингис хаан нэр, Чингис хааны хөргийг хэрэглэх тухай болон “Чингис хаан нэр, Чингис хааны хөргийг ашигласны төлбөрийн тухай хуулийн төслийн талаархи хууль санаачлагчийн илтгэлийг сонсох ёстой, хууль санаачлагчийн төлөөлөгчийг урьж байна. Хууль санаачлагчийн илтгэлийг Ерөнхийлөгчийн зөвлөх Намхайжанцан илтгэх ёстой, Намхайжанцан зөвлөхийг индэрт урьж байна.

Б.Намхайжанцан: - УИХ-ын дарга, эрхэм гишүүд ээ, Монгол Улсын Ерөнхийлөгчийн санаачилсан Чингис хаан нэр, Чингис хааны хөргийг хэрэглэх тухай, “Чингис хаан” нэр, Чингис хааны хөргийг ашигласны төлбөрийн тухай хуулиудын төслийн талаар танилцуулъя.

Чингис хаан бол 13 дугаар зууны тархай бутархай байсан Монгол олон овог аймгийг нэгтгэн нэгэн захиргаанд оруулж Монголын нэгдсэн төрт улсыг байгуулсан гавъяатан билээ. Монголын төр үүсэн бүрэлдэж, монгол үндэстэн бий болж төлөвшихөд чухал үүрэг гүйцэтгэсэн, Чингис хааны үйл хэрэг, алдар гавъяаг мөнхжүүлэхэд Монгол улсын төрөөс ихэд анхаарч 2001 оны 5 дугаар сарын 11-ний өдөр Монгол Улсын Ерөнхийлөгч Чингис хааны мэндэлсний 840 жилийн ойг 2002 он, Их Монгол улс байгуулагдсаны 800 жилийн ойг 2006 онд тус тус тэмдэглэх тухай зарлиг буулган, уг зарлигийг хэрэгжүүлэх хүрээнд Засгийн газраас 2001 оны 112 дугаар тогтоолыг батлан гаргасан билээ.

Эдгээр шийдвэрүүдийн дагуу 2002 онд Чингис хааны мэндэлсний 840 жилийн ойг орон даяар ёслол төгөлдөр тэмдэглэн өнгөрүүллээ. Мөн Монгол Улсын Ерөнхийлөгчийн зарлигийг хэрэгжүүлэх ажлын хүрээнд УИХ-аас Чингис хаан одонг бий болгосон явдал нь төрөөс Чингис хааны алдар гавъяаг мөнхжүүлэх, түүгээр бахархах, хүндэтгэх үзлийг дэлгэрүүлсэн үйл явдал болсон юм.

Гэтэл сүүлийн жилүүдэд Чингис хаан нэрийг барьж хий хоосон сүржигнэх, алдар нэр олох, бизнесийн ашиг орлогоо нэмэгдүүлэх, Чингис хааны хөргийг зүй бус байдлаар хэрэглэх, ашиглах явдал түгээмэл болох шинжтэй байна. Энэ байдал нь нэг талаас монгол үндэстний бахархал болсон Чингис хааны нэр алдрыг мөнхжүлэх биш, харин ч улиг болгож улмаар хойч үеийнхэн маань Чингис хаанаараа бахархах, түүгээр дамжуулж их түүх, соёл уламжлалаараа элгэмсэх, үндэсний болон эх оронч үзэл, хүмүүжлийг нь төлөвшүүлэхэд нөгөө талаас хүн төрөлхтөний хоёрдахь мянганы хүнээр тодорсон Чингис хааны талаархи гадаадынхны үзэл бодол ойлголтод сөргөөр нөлөөлж болзошгүй байна.

Энэ бүхнээс үндэслэн Чингис хааны нэр, хөргийг хэрэглэх, ашиглах асуудлыг хуульчлан зохицуулах шаардлага зүй ёсоор урган гарч байгаа юм. Иймд Монгол Улсын ерөнхийлөгчөөс өөрийн бүрэн эрхийн хүрээнд олон зууны туршид монгол үндэстний бахархал болж оюуны сэтгэлгээний тэжээл, цэнэг нь байсаар ирсэн Чингис хааныхаа нэр, түүний хөргийг зохистой хэрэглэх, зүй ёсны шаардлага болон иргэд, төрийн бус байгууллагуудаас ирүүлж байгаа хүсэлтийн дагуу Чингис хаан нэр, Чингис хааны хөргийг хэрэглэх тухай болон Чингис хаан нэр, Чингис хааны хөргийг ашигласны төлбөрийн тухай хуулийн төслийг боловсруулсан юм.

Чингис хаан нэр, Чингис хааны хөргийг хэрэглэх ашиглах харилцааг тусгайлан хуулиар зохицуулснаар Чингис хааны нэрийг зүй бусаар ашиглах, хэрэглэхээс урьдчилан сэргийлэх, түүний алдар гавъяаг хойч үедээ мөнхжүүлэн үлдээхэд ач холбогдолтой гэж үзэж байгаа юм.

Н.Энхбаяр: - Чингис хаан нэр, Чингис хааны хөргийг хэрэглэх тухай болон Чингис хаан нэр, Чингис хааны хөргийг ашигласны төлбөрийн тухай хуулийн төслийн талаар хууль санаачлагчийн илтгэлийг сонслоо, илтгэлтэй холбогдуулж асуулт асуух гишүүд байвал нэрсээ өгье. С.Батболд гишүүн, Б.Эрдэнэсүрэн гишүүн, Ламбаа гишүүн, Бат-Yүл гишүүн нар асуулт асуухаар нэрсээ ирүүлсэн байна, эдгээр гишүүдээр асуултаа таслая. Батболд гишүүн асуултаа асууя.

Су.Батболд: - Баярлалаа, Тэгэхээр энэ хуулийн Чингис хаан нэр, Чингис хааны хөргийг хэрэглэх тухай хуулийн төслийг манай Байнгын хороо өнгөрсөн 2 дахь өдрийн хуралдаанаар хэлэлцсэн юм, тэгээд манай Төрийн байгуулалтын байнгын хорооны ихэнх гишүүд маань энэ хуулийн төслийг буцаах нь зүйтэй гээд буцаасан байгаа. Тэгээд би Намхайжанцан зөвлөхөөс ганц зүйл асууя. Чингис хаан нэр, Чингис хааны хөргийг хэрэглэх тухай хууль, Чингис хааны хөргийг ашигласны төлбөрийн тухай хууль хоёр хоорондоо ямар уялдаа холбоотой эсэх, хэрэв энэ Чингис хаан нэр, Чингис хааны хөргийг хэрэглэх тухай хуулийн төслийг буцаах юм бол Чингис хаан нэр, Чингис хааны хөргийг ашигласны төлбөрийн тухай хуульд ямар байдалтай байх бол, уялдаатай хэрэгжих ёстой юу гэдэг тал дээр тайлбар өгөөч гэж хүсч байна.

Н.Энхбаяр: - Батболд гишүүний асуултад Ерөнхийлөгчинй зөвлөх Намхайжанцан хариулъя.

Б.Намхайжанцан: - Батболд гишүүний асуултад хариулъя. Чингис хаан нэр, Чингис хааны хөргийг хэрэглэх тухай хууль нь тодорхой заалт орсон байгаа юм. Энэ заалт нь юу гэвэл Чингис хааны нэр, хөргийг ашиглах нь төрийн өмч байна гэсэн заалт байгаа. Тийм учраас төрийн өмч гээд нэгэнтээ хуульчлаад тогтоочих юм бол эндээс төрийн өмчийг ашигласны төлөөх төлбөрийг зайлшгүй авч байх шаардлага гарч байна. Тийм учраас энэ асуудлаар уялдаж явж байгаа юм. 2 хууль энүүгээр гол нь уялдаж байгаа зүйл байгаа юм.

Н.Энхбаяр:  Чингис хаан нэр, Чингис хааны хөргийг хэрэглэх тухай хуулийн төслийг хэлэлцэх шаардлагагүй гэж үзвэл дараачийн асуудал автоматаар хэлэлцэх шаардлагагүй болох ийм уялдаа холбоотой гэж тайлбарлаж байна. Эрдэнэсүрэн гишүүн асуултаа асууя.

Б.Эрдэнэсүрэн: - 2, 3 асуулт байна. Нэгдүгээрт татварын хууль батлагдаж гараад, дараа нь төлбөр хураамж авдаг болох нь байна, ингээд ирэхээр одоо зөвхөн дотоодын хэмжээнд үйлчлэх үү, олон улсын хэмжээнд үйлчилгээтэй байх юмуу, гадаад орнууд, бусад орнууд Чингис хаан гэдэг энэ нэр, имижийг ашиглаж байгаа, бизнесийн ашгийн бус янз бүрийн үйл ажиллагаа явуулдаг, энд хамаарах уу, гадаадад байгаа монголын компаниуд ашигладаг, энд хамаарах асуудлыг яаж бодож үзсэн болоо гэдэг нэгдүгээр асуулт байна.

Хоёрдугаар асуудал энэ нэрэмжит газруудыг Ерөнхийлөгчийн зарлигаар нэрэмжит болгоно гэдэг заалт орсон байна лээ, төлбөрийн асуудлыг нэрэмжит байгууллагуудтайгаа яаж холбогдох вэ, нэрэмжит байгууллагууд төлбөрт хамаарагдах уу?

Гуравдугаарт бас ийм юм бодогдоод байгаа юм, Чингис хаан гэдэг нэрэнд Тэмүүжин юмуу Чингис гэдэг нэр хамаарах юм шиг заагаад өгсөн байгаа юм, ийм тохиолдол гарвал яах вэ, жишээ нь Чингис гэдэг нэртэй хүн, хүний нэр хамаарахгүй гэж заасан байгаа юм, өөрийнхөө компанийг Чингис хаан гээд нэрлэвэл төлбөр хамаарах уу, үгүй юу, юу гэж үзэх вэ?

Н.Энхбаяр: - Өөрөө тийм Чингис гэдэг нэртэй хүн гэж байна, хариулъя.

Б.Намхайжанцан: - Эрдэнэсүрэн гишүүний асуултад хариулъя, тэгэхээр татвар хураамж авах тухай асуудал, өөрөөр хэлбэл төлбөртэй болгох тухай асуудал гарч байгаа, энэ гол нь аж ахуйн нэгж дээр гарч байгаа юм. Тэгэхээр төлбөр бол үндсэндээ 2 янзын хэмжээтэйгээр хуульчлагдахаар төсөлд тусгагдсан байж байгаа. Нэгдүгээрт хуулийн оноосон нэр болгон ашиглаж байгаа бол, өөрөөр хэлбэл нэрэмжит болгоод, эсвэл байгууллагынхаа нэрийг төрийн бус байгууллага ч бай, ашгийн төлөө байгууллага ч бай, яг байгууллагынхаа нэрийг Чингис хаан гэдэг оноосон нэрээр тогтоогоод ингэж ашиглаад энэ хэмжээгээрээ тодорхой хэмжээний бизнесийн ашиг орлого олж байгаа болбол орлогын дүнгийн 0.2 хувиар нь тогтоохоор ийм чиглэлтэй орсон.

Нэрэмжит газруудыг Эрдэнэсүрэн гишүүн хэллээ, нэрэмжит газрууд Ерөнхийлөгчийн зарлигаар нэрэмжит болно, тэгээд гол нь юу гэвэл аж ахуйн үйл ажилагаа явуулж байгаа дээр, ерөөсөө Чингис хаан нэр, Чингис хааны хөргийг ашиглаж байгаа тухайн аж ахуйн нэгжийн бараа үйлчилгээний орлогоос авахаар 0.4 хувиар авахаар тогтоосон байж байгаа. Хувь хүний нэрийн хувьд энэ хүний нэр хамаарахгүй гэдэг заалтыг хуулийн төсөл дээр оруулсан байгаа, өөрөөр хэлбэл 3.1.1-ээр Чингис хаан гэдэг энэ оноосон хос үгээрээ явна, Чингис гэх юм бол өөр, Чингис хаан гэхээрээ хос үгээр ярьж байгаа, үүнд хүний нэр хамаарахгүй гэдгээр томъёологдож хуулийн төсөлд сууж байгаа юм. Компаний нэр байвал 0.2 хувиар татвар өгнө. 

Б.Эрдэнэсүрэн: - Чингис нэртэй бол яах вэ?

Б.Намхайжанцан: - Чингис гэж болно, Чингис хаан биш. 

Н.Энхбаяр: - Чингис хаан нэртэй байвал яах вэ гэж асууж байх шиг байна, эсвэл Чингис гэж нэртэй байвал яах вэ гэж байгаа юмуу?

Б.Намхайжанцан: - Энэ бол ойлгомжтой асуудал юм, хэрэв компаниа Чингис хаан гээд тэр хүн өөрийнхөө нэрийг өгчихвөл компаниа тэгж нэрлэснийхээ төлөө мэдээж татвар төлж таарна, тэр хүн Чингис хаан гэдэг нэрийг өөрөө хэрэглэж явж байгаагийн төлөө татвар, ямар нэгэн төлбөр оногдохгүй. Дээр би Эрдэнэсүрэн гишүүний асуултад дутуу хариулсан байна. Гадаадын байгууллагууд, гадаадын аж ахуйн нэгжүүд Чингис хааны нэрийг хэрэглэх асуудал бол тусгай хуулиудаараа олон улсын гэрээнд жишээлбэл яаж заасан байна, түүгээр зохицуулагдана.

Хоёрдугаарт манай патент, лиценз олгох, энийг мөрдүүлэх тухай тодорхой хуульчлагдсан байгаа, энэ хуулийн дагуу хэрэглэгдэж явна. Гадаадад байгаа монголын компани гэвэл энэ хуульчлагдаж байгаа хуулийнхаа хүрээнд асуудал нь зохицуулагдаад явна гэж бодож байна.

Н.Энхбаяр: - Ламбаа гишүүн асуултаа асууя.

С.Ламбаа: - Баярлалаа. 3 асуулт байна, 3.1.2-т Чингис хааны хөрөг гэдэгт Монгол улсын шинжлэх ухааны төв байгууллагаас судлан тогтоож оюуны өмчийн асуудал эрхэлсэн төрийн захиргааны байгууллагаас албан ёсоор баталгаажуулсан эх хөргийг гэж байгаа, одоо бид нар энэ төрийн сүлд шиг юм зурж байгаад гаргаж тавьж байгаад тэгээд баталгаажуулах юм байна л даа, эх хөрөг гэж, тэгээд эх хөрөг нь уран бүтээлчдийн дунд уралдаан зарлаж байгаад эх хөрөг бүтээлгэх үү, аль эсвэл хэн ч зурсан юм, мөн ч юмуу, биш ч юмуу, одоо нэг бид нарын хараад байгаа зураг байна шүү дээ, энэ зургийг баримтлах болж байгаа юмуу?

5.1.1-т Чингис хааны нэрийг төрийн бус байгууллага, аж ахуйн нэгжийн оноосон нэр болгохыг хүссэн хуулийн этгээдийн мэдүүлгийг хүлээн авч хянан шийдвэрлэнэ гэж, соёл урлаг, боловсрол, шинжлэх ухааны байгууллагууд ороогүй байна шүү дээ. Одоо тэгвэл Их засаг, Чингис хаан дээд сургууль чинь энэ хууль гараад цөмөөрөө хүчингүй гэсэн үг үү?

Гуравдугаар асуулт, 6.2.5-д эрх бүхий байгууллагаас албан ёсоор баталгаажуулснаар өөрөөр Чингис хааны хөргийг дүрслэх гэдгийг хориглосон байгаа юм. Бид чинь дэлхий ертөнцөд Чингис хаанаа харин түгээж дэлгэрүүлэхийн төлөө явж байхад уран бүтээлчдийн энэ эрхийг хориглож болдог юмуу, ер нь, хуулиар. Жишээлбэл 14 хоногийн өмнө нээгдсэн үзэсгэлэн дээр Чингис хааны хөргийг бүтээсэн тэр бүтээлийг хэн биш гэх юм, ер нь. Алий нь бид нар мөн гэж батлах юм. Эсвэл оюуны патентийн газар гээд өмчийн асуудал эрхэлсэн байгууллага нэг зураг сонгох нь ээ дээ, янз нь, дахиад тэгээд Чингис хааны урлагийн олон жанраар бүтээнэ шүү дээ, кино урлагт бүтээнэ, жүжигт бүтээнэ, тэгээд баримал хийнэ, бид нар чинь Чингис хааны цогцолбор барина гээд суучихсан мундаг том Чингисийн зураг төслийг хараад байгаа шүү дээ, тэгэхээр тэрийг биш гэх үү, тэгэхээр ийм уран бүтээлчдийн эрхэнд халдсан ийм заалт байж болох уу, би ийм 3 асуудал дээр эхлээд асууя.

Н.Энхбаяр: - Баярлалаа, Ламбаа гишүүний асуултад хариулъя.

Б.Намхайжанцан: - Эрхэм гишүүн Ламбаагийн асуултад хариулъя. Яг эх хөргийг баталгаажуулан тогтоох тухай асуудлыг үнэхээр энэ хуулийн төсөлд тавиад оруулж ирж байгаа. Гол нь юу гэвэл энэ батлагдсан эх загвараас бусдаар дүрсэлж ашгийн төлөө аж ахуйн байгууллага энэ Чингис хааны нэрийг ашиглаж, хөргийг ашиглаж үйл ажиллагаа явуулахыг хориглоё гэсэн санаа байгаа. Энэ үүднээсээ шинжлэх ухааны байгууллага нь тодорхой хэмжээнд судлаад тогтоогоод, эний нь баталгаажуулаад ингээд явъя гэж, нэгэнт яг судлаад шинжлэх ухааны үндэслэлтэй судлаад тогтоогоод төрийн захиргааны төв байгууллага нь тогтоочихвол үүнийгээ л хэрэглэе. Гэхдээ энэ 6.2.5-аар зааж байгаа нь бусдаар байдлаар дүрсэлж хориглоно гэдэг нь чөлөөт уран бүтээлчдийг чөлөөт сэтгэлгээгээр уран бүтээл туурвих, уран зураг гаргах, уран зураг зэрэгт хамаарахгүй зүйл юм. Тэд бол болно, урлагт хамаарахгүй, гагцхүү ашгийн төлөө явуулж байгаа үйл ажиллагааны нөхцөлд.

Хоёрдугаарт тодорхой бүтээгдэхүүн, бараа үйлдвэрлэл, үйлчилгээ явуулж байгаа нөхцөлд ашиглахад нь тавьж байгаа тодорхой хэмжээний ийм хязгаарлалт гэх юмуу, ийм зүйл байгаа. Өөр нэг асуулт нь одоогоор Чингис хааны нэрийг авчихсан байж байгаа сургуулиуд, байгууллагууд гарцаа байхгүй шинээр бүртгүүлээд тэгээд хуулийг дагаж мөрдөх ямар журам гарна, тэр журмынхаа дагуу эрхээ аваад явна гэж бодож байгаа, энэ үүднээс хавсралт, УИХ-ын тогтоолын төсөл энд явж байгаа, энэ төслийн дагуу УИХ баталчихвал үүний дагуу эрх бүхий байгууллагууд үйл ажиллагаа явуулах байхаа гэж бодож байгаа.

С.Ламбаа: - Би ганцхан эргэлзээд байгаа юм нь энэ шүү дээ, Их засаг их сургууль юмуу, Чингис хаан гээд дээд сургуулиуд чинь юмаа дахиж бүртгүүлж болно л доо, гэтэл энэ заалт чинь байхгүй болчихсон байгаа байхгүй юу, төрийн бус байгууллага биш шүү дээ, Их засаг их сургууль чинь аж ахуйн байгууллага биш шүү дээ, би тийм учраас яагаад соёл, боловсрол, шинжлэх ухааны энэ байгууллагууд чинь алга болсон юм бэ, төрийн байгууллага бас байж болохгүй юу гэдэг дээр эргэлзээд байна шүү дээ. Хууль чинь хязгаарлачихаад байна шүү дээ, төрийн бус байгууллага, аж ахуйн нэгж л энийг хэрэглэнэ, бусад нь хэрэглэхгүй гээд, тийм учраас энийг асууж байгаа юм. Наадахь чинь хуулийн этгээд бүхэн хүсэлтээ тавьж болно шүү дээ, заавал ингээд салгаад хийчихээр чинь яах юм, боловсрол, соёл, шинжлэх ухааны байгууллагууд яах вэ? Төрийн бус байгууллагад орохгүй, аж ахуйн байгууллагад орохгүй, аль аль нь.

Б.Намхайжанцан: - Ерөөсөө би буруу ойлгоод байна уу, хуулийн этгээдийн бүртгэл явуулна гэж байгаа, хуулийн этгээд дотор чинь соёл, боловсролын байгууллага, сургууль, төрийн бус байгууллага чинь адилхан хамаараад явна шүү дээ.

Н.Энхбаяр: - Бат-Yүл гишүүн асуултаа асууя.

Э.Бат-Yүл: - Баярлалаа, нэгдүгээрт олон улсын зохиогчийн эрхийн конвенциуд, ер нь зохиогчийн эрхийн асуудалтай наадахь чинь ямар байдлаар нийцэж байгаа юм бэ? Өөрөөр хэлбэл энэ нэр гэдэг бол миний ойлгож байгаагаар Чингис хаан гэдэг нэр бол зохиогчийн эрх нь 800 жилийн өмнө яригдаж байгаа зүйл, олон улсын зохиогчийн эрхийн конвенцийг би андуураагүй бол хамгийн дээд талын хугацаа нь 50 жилээр хэмжигддэг. Нэгдүгээрт энэ нь яах юм бэ? Наадахь чинь монголын төл энэ нэрийн эзэмшигч болох тухай яриад байна шүү дээ. Нэгдүгээрт ийм нэг асуулт байна.

Хоёрдугаарт Чингис хаан бол дэлхийн хүн гэж яригдахаар болсон шүү дээ, яг нарийндаа бол. Тэгээд Чингис хааны кино Холливуд Чингис хаан гэж кино хийх гэж байгаа гэсэн, одоо тэрнээс 0.2 хувь ярих уу? Чингис хаан гээд нэрлэсэн кино гээд яригдаад байгаа шүү дээ. Өвөрмонголд байна, Япон хийнэ гэж байгаа, Чингис хаан гэдэг кино. Энэ дээр бид бас төлбөр ярих юмуу? 

Yнэхээр бид нар Чингис хаан гэдэг нэрийн эзэмшигч болчихлоо гэж бодъё, би энэ олон улсын хэмжээнд ямар хэмжээний соёл буухыг би мэдэхгүй байна. Би энэ дээр олон улсын хэмжээнд инээдэм ханиадам болсон тийм шийдвэр Их Хурал гаргачихвий гэж айгаад байна л даа. Бид үнэхээр зохиогчийн эрхийн эзэмшигч нь болчихдог юм гэлээ гэхэд Чингис хаанаар бид нар ямар нэгэн асуудал тавиад байдаг, тэгвэл ер нь зохиогчийн эрхийн асуудлыг монголын талтай ярина гэсэн тийм хатуу болзолтой дарамт шахалт нөгөө талаас ирэхгүй биз дээ. Тэгээд би энэ юмыг тодруулж өгөөч, бид нар жаахан олон улсын өмнө, жишээ нь Грекүүд Аристотелийн нэрийг эзэмшсэн юмуу, Англиуд Ньютоны нэрийг эзэмшсэн тийм юм байгаа юу? Альберт Эйнштейний нэрийг Америк ч гэдэг юмуу тийм юм байгаа юу?

Н.Энхбаяр: - Бат-Yүл гишүүний асуултад хариулъя.

Б.Намхайжанцан: - Бат-Yүл гишүүний асуултад хариулъя, энэ бол хуулийн төслийг боловсруулахад яригдаж байсан хамгийн гол эмзэг асуудал л даа, тэгээд бид энэ Засгийн газраас санал авахад ярьж байгаад 2.2 дугаар заалтыг оруулсан байгаа. Энэ юу гэвэл Монгол улсын олон улсын гэрээнд энэ хуульд зааснаас өөрөөр заасан байж байх юм бол өөрөөр хэлбэл олон улсын зохиогчийн эрхийн тухай хууль байдаг юмуу, гэрээ конвенцид яг энэ асуудлаар онцгойлон тусгагдаад заагдсан байж байх юм бол, эсвэл цаашдаа шинээр өөрчлөлт ороод ингээд заагдаад явах юм бол мэдээж олон улсынхаа гэрээ хэлэлцээр, юмыг конвенцийг дагаад тэр дагуугаа явна гэж үзэж байгаа.

Яг хуулийн агуулга бол Чингис хааны нэр, Чингис хааны хөргийг ашиглах асуудал, энэ харилцааг зохицуулъя гэсэн агуулгыг барьж байгаа. Түүнээс биш яг таг хатуу Монгол улс Чингис хаан гэдэг энэ нэрийн зохиогч гэдэг агуулга баримталж тусгаагүй юм, энийг бас бодолцож үзнэ үү, магадгүй энд дутуу бодсон зүйл байхыг үгүйсгэхгүй.

Ер нь Чингис хаан бол үнэхээр дэлхийн хүн, тэрэнтэй адилхан энэ дэлхийн алдартнуудыг ашигласан, эзэмшсэн зүйл байна уу гэдгийг бид судалж зарим нэг зүйлийг үзэж байсан, тухайлбал Франц улсад Напелоны нэрийг ашигласан, Напелон дарсны худалдаалах, үйлдвэрлэх энэ хэмжээн дээр тодорхой хэмжээнийн татварыг төрийн санд төвлөрүүлдэг ийм хуультай, журамтай юм билээ, бусад Эйнштейн зэргийг бид судалж үзсэн юм алга, энд хариулах боломжгүй байна.

Э.Бат-Yүл: - Чингис хааны нэр гэдэг бол би зориуд хэлээд байна шүү дээ, тэгээд бид нар Их Хурал, Парламент нь яачихав ийчихэв гээд инээдэм болчихвий гээд болгоомжлоод байна. Тэгээд өөрөө ингэлээ, сая би өөрийн чинь ярьж байгаагаар ойлгоход төлбөртэй нэр хэрэглэнэ гэдэг бол зөвхөн зохиогчийн эрхийн асуудалаа. Наадахь чинь зохицуулалтын асуудал биш, нэр төлбөртэйгээр хэрэглэнэ гэдэг бол зохиогчийн эрхийн асуудал, тэгэхээр наадахь чинь зохицуулалтын асуудал биш шүү дээ.

Хоёрдугаарт Францууд, би өөрөөс чинь сонслоо, Напелон, гэхдээ тодорхой нэгэнт хэзээ ч юм авсан, нэг тодорхой дарсан дээр авсан нэрээ баталгаажуулж, хамгаалж тийм юм хийсэн байгаа байлгүй дээ, жаахан судалж үзвэл, тэрнээс биш тэр нэрий нь барьж аваагүй байлгүй, тодорхой нэр төрлийн бараа бүтээгдэхүүний нэрийг эсвэл, тэгж байгаа юм биш биз.

Б.Намхайжанцан: - Энэ дээр яг тодорхой, яг таг гэсэн хариулт өгөх боломж хэцүү байна. Яг хуулинд орсон байгаа 4.1 дүгээр заалтаар таны хэлээд байгаагаар яг тэгж ойлгогдох уу, үгүй юу гэдгийг би яг хуульч хүн болохоор ингээд хэлчихээр ингээд эзэмшигч болно гэж хэлж мэдэхгүй байна л даа, ер нь Чингис хаан нэр, Чингис хааны хөрөг нь монголын төрийн өмч байна гэдэг энэ заалтаасаа уялдаад төлбөрийн тухай асуудал нь яригдаад явж байгаа нь үнэн байгаа юм, дараагийнх нь хууль тэгж уялдаад байгаа юм.

Н.Энхбаяр: - Асуулт хариулт дууслаа, одоо Чингис хаан нэр, Чингис хааны хөргийг хэрэглэх тухай хуулийн төслийг хэлэлцэх эсэх асуудлаар гаргасан Төрийн байгуулалтын байнгын хорооны дүгнэлтийг сонсоё, дүгнэлтийг УИХ-ын гишүүн Ламбаа уншиж танилцуулна, Ламбаа гишүүнийг индэрт урьж байна.

С.Ламбаа: - УИХ-ын дарга, эрхэм гишүүд ээ, Монгол Улсын Ерөнхийлөгчөөс 2004 оны 12 дугаар сарын 17-ны өдөр Улсын Их Хуралд өргөн мэдүүлсэн “Чингис хаан” нэр, Чингис хааны хөргийг хэрэглэх тухай хуулийн төслийг Төрийн байгуулалтын байнгын хороо 2004 оны 12 дугаар сарын 28-ны өдрийн хуралдаанаараа хэлэлцлээ.

Чингис хааны нэр, хөргийг хэрэглэх асуудлыг хуульчлан зохицуулах зорилгоор боловсруулагдсан “Чингис хаан” нэр, Чингис хааны хөргийг хэрэглэх тухай хуулийн төслийг хэлэлцэх эсэх асуудлын хэлэлцүүлгийн явцад Улсын Их Хурлын гишүүн С.Ламбаа, Т.Бадамжунай нар уг хуулийн төсөлд тусгагдвал зохих асуудал бүрэн тусгагдаагүй, төслийн боловсруулалт дутуу, Чингис хаан судлалаар ажилладаг байгууллагын саналыг аваагүй байх тул хуулийн төслийн боловсруулалтыг сайжруулах, Улсын Их Хурлын гишүүн А.Цанжид “Чингис хаан” нэр, Чингис хааны хөргийг хэрэглэх тохиолдлыг тодорхой заагаад бусад тохиолдлыг хязгаарлах чиглэлээр хуулийн төслийн үзэл баримтлалыг өөрчлөх, Улсын Их Хурлын гишүүн Д.Идэвхтэн хуулийн төсөлд нэр, хөргийг хэрэглэхийг хориглох талыг багасгаж, нэр, хөрөгт хүндэтгэлтэй хандах талыг нь түлхүү тусгах, Улсын Их Хурлын гишүүн Ц.Нямдорж уул хуулийг батлан гаргаснаар нэр, хөрөгтэй холбогдсон харилцааг бүрэн зохицуулах боломжгүй тул хуулийн төслийг буцаах саналыг тус тус гаргасан болно.

“Чингис хаан” нэр, Чингис хааны хөргийг хэрэглэх тухай хуулийн төслийг тус Байнгын хорооны хуралдаанд оролцсон гишүүдийн олонхи нь Улсын Их Хурлын чуулганы нэгдсэн хуралдаанаар хэлэлцүүлэх шаардлагагүй, төслийг хууль санаачлагчид буцаах нь зүйтэй гэж үзлээ.

Улсын Их Хурлын эрхэм гишүүд ээ, “Чингис хаан” нэр, Чингис хааны хөргийг хэрэглэх тухай хуулийн төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Н.Энхбаяр: - Баярлалаа, одоо “Чингис хаан” нэр, Чингис хааны хөргийг ашигласны төлбөрийн тухай хуулийн төслийг хэлэлцэх эсэх асуудлаар гаргасан Төсвийн байнгын хорооны дүгнэлтийг сонсоё, дүгнэлтийг УИХ-ын гишүүн Одончимэд танилцуулна, Одончимэд гишүүнийг индэрт урьж байна.

Л.Одончимэд: - Улсын Их Хурлын дарга, эрхэм гишүүд ээ, Монгол Улсын Ерөнхийлөгчөөс 2004 оны 12 дугаар сарын 17-ны өдөр УИХ-д өргөн мэдүүлсэн “Чингис хаан” нэр, Чингис хааны хөргийг ашигласны төлбөрийн тухай хуулийн төслийг УИХ-ын нэгдсэн хуралдаанаар хэлэлцэх эсэх тухай асуудлыг Төсвийн байнгын хоро 2004 оны 12 дугаар сарын 28-ны өдрийн хуралдаанаараа хэлэлцлээ.

Байнгын хорооны хуралдаанд оролцсон УИХ-ын гишүүн Л.Одончимэд, Б.Эрдэнэсүрэн, Р.Амаржаргал нар аж ахуйн нэгж, байгууллага нь “Чингис хаан” нэр, Чингис хааны хөргийг ашигласан тохиолдолд хариуцлага хүлээж төлбөр авах, УИХ-ын гишүүн Р.Бадамдамдин “Чингис хаан” нэр, Чингис хааны хөргийг хэрэглэх тухай хууль батлагдсаны дараа төлбөрийн асуудлыг хуульчлан зохицуулах нь зүйтэй гэсэн санал гаргаж байв.

“Чингис хаан” нэр, Чингис хааны хөргийг ашигласны төлбөрийн тухай хуулийн төслийг Байнгын хорооны хуралдаанд оролцсон гишүүдийн олонхи нь УИХ-ын нэгдсэн хуралдаанд оруулан хэлэлцүүлэх нь зүйтэй гэж үзлээ.

УИХ-ын эрхэм гишүүд ээ, “Чингис хаан” нэр, Чингис хааны хөргийг ашигласны төлбөрийн тухай хуулийн төслийг хэлэлцэх эсэх асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Н.Энхбаяр: - Баярлалаа, гишүүд маань нэг зүйлийг анхаарсан байх гэж бодож байна, түрүүн асуулт хариултын үед энэ асуудал яригдсан. Өөрөөр хэлбэл Чингис хаан нэр, Чингис хааны хөргийг хэрэглэх тухай хуулийн төсөл хэлэлцэх, эсэх үү гэдэг асуудал санал хураалтаар хэлэлцэхгүй гэж шийдвэл энэнээс үүдэн гарч байгаа асуудлыг зохицуулсан эдгээр нэрийг ашигласан төлбөрийн тухай хууль автоматаар гарах ийм бололцоогүй гэдгийг ойлгож байгаа байх, гэхдээ Байнгын хороод 2 тусдаа өөр дүгнэлтүүд тус тусдаа гаргасан юм байна. Тэгэхээр энийг та бүхэн харгалзан аль нэг тийш нь хагалан саналаа өгөх юм байна гэдгийг мэдэж байгаа байх, тэр утгаараа дүгнэлтүүдтэй холбогдуулж асуулт асуух гишүүд байвал нэрсээ өгье. Амаржаргал, Мурат, Ламбаа, Батбаатар нарын гишүүд нэрсээ өгсөн байна. 

Байнгын хорооны дүгнэлттэй холбогдуулж Амаржаргал, Мурат, Мөнх-Оргил, Одбаяр, Бакей, Пүрэвдорж нар 2 Байнгын хорооны дүгнэлттэй холбогдуулж асуулт асуухаар нэрсээ өгч байна, эдгээр гишүүдийн нэрсээр нэрсээ таслая, Амаржаргал гишүүн асуултаа асууя.

Р.Амаржаргал: - Баярлалаа, тэгэхээр манай Байнгын хороон дээр төлбөрийн тухай хуулийг хэлэлцсэн юм, Төрийн байгуулалтын байнгын хороон дээр болохоор нэр, хөргийн тухай асуудлыг хэлэлцээд, 2 байнгын хороо 2 ондоо санал гаргалаа, түрүүн Батболд гишүүн асуугаад байсан, заавал нөгөөх нь нэгэндээ уялдах юмуу гэж хэлэхээр нэр, хөргийн тухай хуулийн 4.1-ээр энэ нь монголын төрийн өмч юм, тийм учраас өмчийн харилцаан дээр мөнгөтэй холбоотой юмнууд гарч ирж байна гэж зөвлөх тайлбарлаад байна л даа.

Тэгээд ингэж явах юм бол энэ чинь буцаахаас өөр аргагүй болж байна шүү дээ, манай Тамгын газрынхан тэгж уншиж байна уу, үгүй юу, Ерөнхийлөгчийн Тамгын газрынхан тэгж уншиж байна уу, үгүй юу, эсвэл өөр бодолтой байдаг юмуу, тэрийг л сонирхох гэсэн юм.

Н.Энхбаяр: - Энэ бол ойлгомжтой асуудал л даа, Чингис хааны хөргийг хэрэглэх тухай хууль эхлээд хэлэлцэхээр тэрийг хэрэглэсний төлбөрийн тухай асуудал гарцаагүй яригдах ёстой, хоёрт нь. Энэ хэрэглэх тухай асуудал хэрэггүй гээд буцаах юм бол энэ асуудал буцчихаад байхад ямар төлбөр ярих вэ дээ, ойлгомжтой шүү дээ, гэхдээ Байнгын хороод өөрийнхөө эрх мэдлийн хүрээнд тус тусдаа өөр дүгнэлт оруулж байгаа юм байна, энийг та бүхэн ойлгож саналаа өгөх юм байна, аль нэг тийшээ хагалж санал өгөгдөх юм байна, энэ утгаараа тодруулж асуусан юм байна, тийм учраас би хариуллаа. 

Хэрэглэх асуудал байхгүй бол төлбөрийн асуудал байхгүй, хэрэглээгүй байж ямар төлбөр төлөх вэ дээ, одоо Ламбаа гишүүн асуултаа асууя.

С.Ламбаа: - Ерөөсөө даргаа наадахь чинь хоёуланг нь зэрэг хэлэлцэнэ гэж хуулинд хэзээ байсан юм бэ, эхлээд суурь хуулиа хэлэлцээд орхие, суурь хууль чинь тэр хөрөг хэрэглэх нь, тэр нь гарчихвал, батлагдчихвал дараагийнх нь орж ирнэ, хоёуланг нь уншаад яриад байх нь буруудчихаад байгаа, хууль чинь.

Н.Энхбаяр: - Зэрэг гаргаж ирж уншуулаагүй, та эхлээд уншчихсан, дараа нь Одончимэд гишүүн уншсан.

С.Ламбаа: - Миний хэлээд байгаа нь эхэлж манай Төрийн байгуулалтын байнгын хорооны энэ суурь хуулиа хэлэлцээд хэлэлцэх эсэх нь шийдэгдэх юм бол дараа нь Одончимэд гишүүн гарч унших ёстой байхгүй юу.

Н.Энхбаяр: - Санал хураахдаа эхлээд таны уншсан Байнгын хорооны дүгнэлттэй холбоотой асуудлаар хэлэлцэх эсэх асуудлаа шийдээд, дараа нь тэрэнтэй уялдаж нөгөө асуудал дээрээ санал хураалт явагдана, тэрийгээ саналаа өгөхдөө анхааралтай хандаарай гэж гишүүдэд анхааруулах байна,аль нэг тал руугаа асуудлаа хандах ёстой, ийм асуулт асууж байгаа юмуу, асуухаар нэрээ өгсөн шүү дээ. Ингээд асуулт дууслаа.

Байнгын хороодын дүгнэлттэй холбогдуулж асуух асуулт дуусч байна, санал хураалт явуулах ажил явагдах ёстой. Одоо хуулийн төслийг хэлэлцэх эсэх талаар санал хураалт явах ёстой, хууль тус бүрээр нь санал хураана, эхлээд суурь гэж нэрлээд байгаа тэр хуулинд санал хураалтаар хэлэлцэх эсэхийг бид шийдэх ёстой.

Төрийн байгуулалтын байнгын хорооны саналаар Чингис хаан нэр, Чингис хааны хөргийг хэрэглэх тухай хуулийн төслийг хэлэлцэх шаардлагагүй гэсэн саналын томъёоллоор санал хураалтыг явуулъя.

Дахин уншия, Төрийн байгуулалтын байнгын хорооны саналаар Чингис хаан нэр, Чингис хааны хөргийг хэрэглэх тухай хуулийн төслийг хэлэлцэх шаардлагагүй гэсэн саналын томъёоллоор санал хураалтыг явуулъя, энэнийг хурааснаас үндэслээд Бат-Yүл гишүүн горимын саналаа хэлэх байх, саяын томъёоллоор санал хураалтаа явуулъя.

Санал хураалтад 40 гишүүн оролцож 30 гишүүн зөвшөөрч, 10 гишүүн татгалзаж 75.0 хувийн саналаар Чингис хаан нэр, Чингис хааны хөргийг хэрэглэх тухай хуулийн төслийг хэлэлцэх шаардлагагүй гэсэн санал хураагдаж байна. Бат-Yүл гишүүн горимын саналаа хэлье.

Э.Бат-Yүл: - Хэлэлцэх шаардлагагүй гэсэн хатуу томъёоллыг дахин боловсруулж ир гэдэг юмуу, тийм редакцийн засвар хийвэл яасан юм бэ гэсэн саналтай, буцаасугай гэдэг юмуу, шаардлагагүй гэдэг тийм.

Н.Энхбаяр: - Хэлэлцэх эсэх асуудал учраас хэлэлцэх шаардлагагүй гэсэн томъёоллоор ирсэн байна. Би өөрийн чинь горимыг бодохдоо энэ хууль ингээд буцаж байгаа бол дараачийн хуулийн санал хураалт явах уу, үгүй юу гэсэн асуулт тавих гэж байгаа байх гэж бодож байсан юм, тэр биш үү, биш юм байна, би дараачийн саналыг, одоо санал хэлэх, асуух зүйл байхгүй шүү дээ, одоо бүгдээрээ саналаа хураагаад явчихъя, Амаржаргал гишүүн горимын санал тавьчихъя.

Р.Амаржаргал: - Түрүүн тамгын газрынхнаас би асуугаад байна, энэ 2 хууль чинь нэг хууль гэж уншиж та нар оруулж ирээд салгахгүй гээд байгаа юмуу, эсвэл 2 тусад нь  салгаад хэлэлцэж болох тухай асуудал яриад байгаа юмуу? Тэгэхээр хуулийн 4.1 гэсэн заалтаа хэлчихээд яриад байгаа байхгүй юу. Санаагаа би ингэж ойлгоод байгаа, өөрөөр хэлбэл энэ Чингис хаан гэдэг нэрийг элдэв янзын юман дээр хэрэглүүлэхгүй байя, хаа хамаагүй юман дээр хэрэглүүлэхгүй байя гээд дотроо эмзэглээд бид нар нэг л юм гаргаж ирэх гээд зохицуулах гээд оролдоод байна гэж ойлгож байгаа шүү дээ, гол зорилго нь,хэрвээ тийм юм бол төлбөрийн тухай хуулийн асуудлын хүрээнд бид нар ямар асуудлыг гаргаж ирж тавьж болох вэ гэхээр барааны тэмдгийн тухай, патентын тухай юмуу эсвэл франчезийн тухай асуудлыг гаргаж тавьж болно шүү дээ. Пеле гээд нэр байдаг, өчнөөн жил байж байгаад сая 5 жилийн өмнө Пеле гэдэг нэрээ олон улсын патентаар баталгаажуулаад тэрнийхээ дагуу юун дээр хэрэглэх вэ, юун дээр хэрэглэхгүй вэ гээд явж байгаа, тэр тухай асуудал яриад байгаа юмуу, өөрөөр хэлбэл бараа үйлчилгээн дээр зөвхөн энэ нэр тэмдгийг ашиглах тухай асуудалтай нь яриад байгаа юмуу, эсвэл заавал нэр гэдэг юмыг зохицуулж энэнтэй нь уячихаад энийгээ салгаж болохгүй гээд байгаа юмуу гэдэг асуудлыг хууль санаачлагчаас асуугаад байгаа шүү дээ.

Н.Энхбаяр: - Энэ түрүүн өнгөрсөн асуудал байна, дахин тодруулж хэлэхэд хэрэглэх асуудлыг бид нар түрүүчийн буцааж байгаа хуулиар зохицуулж байгаа, хэрэглэх асуудал зохицуулагдаж эхлэхээр хэрэглэсний төлбөрийг төлөх асуудал дараачийн хуулиар зохицуулах ёстой. Хэрэглэх тухай асуудал маань өөрөө ингээд буцаж байгаа нөхцөлд төлбөрийн тухай асуудал автоматаар яригдах бололцоогүй, гэхдээ яахав хуулийнхаа энэ процедурыг бид нар формальный талаасаа дуусгахын тулд санал хураалтаар бас энэ асуудлыг шийдэх ёстой.

Р.Амаржаргал: - Би Тамгын газрынхнаас асуугаад байна л даа, энэ зүгээр франчез маягаар өмчийн эрхийн юугаар оруулаад асуудлыг шийдэж болдоггүй юмуу, заавал энэ хуулин дээр оруулж ирэх гээд байдаг нь ямар учиртай юм бэ, хуультай уяад байдаг нь ямар учиртай юм бэ, сая манайд МокДональдс гэдгий нь МонДональдс болгочихоод буруутаад явсан шүү дээ, яг тэрэнтэй адилхан нэрийг өмчлөх тухай, нэрийг патентлах тухай асуудлыг патентийн эрхээр зохицуулж болдоггүй юмуу, заавал ингэж хууль оруулж ирээд энийгээ эхний хуультайгаа уяад байгаа юмуу, ямар учиртай юм бэ?

Н.Энхбаяр: - Энэ их ойлгомжтой асуудал байгаа юм, төр өөрөө эхлээд өмчлөх эрхээ нээж, тэгээд бүртгүүлээд дараа нь тэрийгээ хэрэглэх асуудлаа зохицуулаад хэрэглэсэнтэй холбогдуулж төлбөрийн асуудал зохицуулна гэсэн ийм 3 үе шаттай ажил байхгүй юу, тэгэхээр төр өөрөө хэрэглэх эрхээ өөр дээрээ авах гэж энэ хэрэглэх тухай асуудлыг оруулж ирэх гээд байна шүү дээ, тэгэхээр тэгээгүй нөхцөлд тэрий чинь хэн, Чингис хааны өмнөөс нэрий нь ашиглуулах вэ гэж явах вэ, Пеле чинь өөрөө амьд байгаа, тэр хүн өөрийнхөө нэрийг хөөцөлдөж яваа юм шиг байна, гэхдээ тэр хүн өөрийнхөө нэрийг хөөцөлдөж бүртгүүлсэн байх, тэгээд тэрнийхээ үндсэн дээр барааны нэр тэмдэг болгож ашиглаж байгаа байх.

Энэ асуудал ойлгомжтой асуудал учраас Амаржаргал гишүүн уучлаарай, дараагийнхаа асуудал руу оръё. Бат-Yүл гишүүнийг сонсоё.

Э.Бат-Yүл: - Одоо бид нар хууль санаачлагчид буцаасугай гэж тогтоол батална, би тэрэнтэй холбогдож горимын санал хэлэх гээд байна, гэхдээ би хууль санаачлагчид буцаасугай гэдэг тогтоол дээр дахин боловсруулж оруулж ирэхээр буцаасугай гэсэн маягаар тодотгол хийх тийм боломж бий юу?

Н.Энхбаяр: -Томъёолол нь Байнгын хороон дээр гарахдаа буцаасугай гэж гарсан, дахин боловсруулах асуудал яригдаагүй.

Э.Бат-Yүл: - Яагаад гэхээр би ингэж байна, УИХ уг оруулж ирсэн асуудлын санааг бол ойлгож байгаа, санааг буруу томъёолж оруулж ирээд байна гэж би ойлгоод байгаа юм, жишээ нь ингэж болно, Чингис хааны тусдаа стандартын загварын хөрөг гаргаад энэ хөргийг албан байгууллага бүр тавьж байх ёстой, гэр орондоо тавьж байх ёстой гэж хууль гаргаад, тэгээд ингэж тогтоосон хөргийг хэрэглэвэл гэж эд нар асуудал оруулж ирсэн бол өөр байхгүй юу даа, аягүй коммерческий оруулаад ирсэн, тийм учраас буцаагаад, би энийгээ засч оруулж ирээч гэдэг байдлаар Их Хурал хандаж байгаад зүйтэй шүү гэж хэлмээр байна.

Н.Энхбаяр: - Тэр бол хууль санаачлагч эрх Их Хурлын гишүүн, Ерөнхийлөгч, Засгийн газарт бүгдэд нь байгаа учраас энийг дахин оруулж ирэх үү, эсвэл засах уу, энэ бол хууль санаачлагчийн өөрийнх нь эрх мэдлийн асуудал байх, тэрэн дээр бид нар заавал оруулж ирэх үүрэг өгөх гэж байгаа юм шиг бас тийм харьцаа үүсгэх хэрэггүй байх, ямарч байсан энэ боловсрогдсон хэмжээгээр саяын санал хураалтаар буцах нь зүйтэй гэж УИХ шийдлээ, энийг та бүхэн маань ойлгож байгаа байх гэж бодож байна.

Одоо хэрэглэх тухай асуудлыг зохицуулсан хуулийг буцаахаар болсон учраас дараагийн хэрэглэсэнтэй холбогдуулж төлбөр тухай асуудлыг зохицуулсан хуулийн төслийн хэлэлцэх эсэх асуудлаар санал хураалт явна.

Байнгын хороод маань өөрөө санал гаргасан байна, тийм учраас та бүхэн маань түрүүн, бид энэ асуудлаар олон дахин ярьсан учраас Байнгын хороодын саналын томъёолол өөр өөр байгаа боловч нэгдсэн нэг бодлого Их хурал гаргах ёстой гэдэг утгаараа асуудлаа хэлэлцэж шийдэх байхаа гэж бодож байна.

Төсвийн байнгын хорооны саналаар Чингис хаан нэр, Чингис хааны хөргийг ашигласны төлбөрийн тухай хуулийн төслийг хэлэлцэх нь зүйтэй гэсэн саналын томъёоллоор санал хураалтыг явуулъя.

Санал хураалтад 42 гишүүн оролцож, 1 гишүүн зөвшөөрч, 41 гишүүн татгалзаж 97.6 хувийн саналаар уг хуулийг хэлэлцэх шаардлагагүй гэж үзсэн санал хураалтын дүн гарч байна.

Ийм санал хураалт болсон учраас өөрөөр хэлбэл уг хуулийн төслүүдийг хэлэлцэх шаардлагагүй гэж үзсэнтэй холбогдуулж УИХ-ын тогтоолын төслийг хэлэлцэж батлах ёстой. Чингис хаан нэр, Чингис хааны хөргийг хэрэглэх тухай, Чингис хаан нэр, Чингис хааны хөргийг ашигласны төлбөрийн тухай хуулийг төсөл санаачлагчид нь буцаах тухай УИХ-ын тогтоолыг батлах санал хураалтыг явуулъя. 

Л.Одончимэд: - Ийм хууль гаргах шаардлагатай юу гэдэг талаар Байнгын хороон дээр ярьсан. Юунд ч хамаагүй хэрэглэж байя гэж байгаа хүн байвал гараа өргөе.

Н.Энхбаяр: - Та заавал ойлгомжтой асуудал дээр, ингээд байх юм бол бид хэлэлцэх асуудлаа, бид өөрсдөө ч гэсэн бие биенээ хүндэтгэж хандая, шаардлагатай шүү гэж үзлээ шүү, нөхөр минь гэсэн юм хэлэх гээд байгаа бол та бас бидний өмнөөс тэгж хэлж болохгүй, хааны нэрийг хүндэтгэлтэй хандах ёстой гэдэг утгаар манай гишүүд өвөрмөц санал гаргаж байна, яг хуулийнхаа хэлэлцүүлгийн процедурын дагуу явъя.

Ингээд Чингис хаан нэр, Чингис хааны хөргийг хэрэглэх тухай, Чингис хаан нэр, Чингис хааны хөргийг ашигласны төлбөрийн тухай хуулийг төсөл санаачлагчид нь буцаах тухай УИХ-ын тогтоолыг батлая гэсэн томъёоллоор санал хураалт явуулъя.

Монгол Улсын Их Хурлын тогтоолын төсөл, хуулиудын төслийг буцаах тухай, Монгол Улсын Их Хурлын чуулганы хуралдааны дэгийн 23.3.4-т заасныг үндэслэн УИХ-аас тогтоох нь:

Чингис хаан нэр, Чингис хааны хөргийг хэрэглэх асуудлыг хуульчлан зохицуулах зорилгоор боловсруулагдсан хуулиудын төслийн боловсруулалт дутуу, хуулийн төсөлд тусгагдвал зохих асуудал бүрэн туслаа гэж үзсэн тул Монгол Улсын Ерөнхийлөгчөөс өргөн мэдүүлсэн Чингис хаан нэр, Чингис хааны хөргийг хэрэглэх хэрэглэх тухай, Чингис хаан нэр, Чингис хааны хөргийг ашигласны төлбөрийн тухай хуулиудын төслийг хууль санаачлагчид нь буцаасугай гэсэн ийм УИХ-ын тогтоолын төсөл байна, уг тогтоолын төслийг батлая гэсэн томъёоллоор санал хураалтыг явуулъя.

Санал хураалтад 43 гишүүн оролцож 38 гишүүн зөвшөөрч, 5 гишүүн татгалзаж 88.4 хувийн саналаар уг тогтоол батлагдаж байна.

Уг асуудлыг 16 цаг 49 минутанд хэлэлцэж дуусав.

Гурав.Нийтээр тэмдэглэх баярын болон тэмдэглэлт өдрүүдийн 

тухай хуульд нэмэлт оруулах тухай хуулийн төсөл 

/хэлэлцэх эсэх/

Н.Энхбаяр: - Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн талаар хууль санаачлагчийн илтгэлийг сонсоё, илтгэлийг Ерөнхийлөгчийн зөвлөх Намхайжанцан уншиж танилцуулна, Намхайжанцан зөвлөхийг индэрт урьж байна.

Б.Намхайжанцан: - УИХ-ын даргаа, эрхэм гишүүдээ, Монгол Улсын Ерөнхийлөгчөөс санаачилсан Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн талаар товч танилцуулъя.

Монгол Улсын түүхэнд цагаагчин гахай жилийн хувьсгал хэмээн нэрлэгдсэн 1911 оны Yндэсний тусгаар тогтнолын төлөөх монголын ард түмний тэмцлийн үр дүнд тус улсад 220 гаруй жил ноёрхлоо тогтоогоод байсан манжийн дарангуйллаас чөлөөлөгдөн тусгаар тогтносон Богд хаант улсаа байгуулсан билээ. Энэхүү түүхт үйл явдлын гол оргил үе буюу 1911 оны 12 дугаар сарын 29-ний өдөр YШ Богдыг Монгол улсын хаанд өргөмжлөн олны оны цолыг Олноо өргөгдсөн гэж Их Хүрээг Нийслэл хүрээ хэмээн тус тус нэрийдэн монголын тулгар төр нээгдсэн тухай даяар олноо тунхаглан зарласан байна.

Мөн Манжийн хааны томилсон амбан сайдыг хүрээнээс хөөн гаргасан юм, 1911 оны монголын тусгаар тогтнолын төлөөх энэхүү тэмцэл нь монголын тулгар төрийг сэргээн байгуулж монголчуудын сэргэн мандлын эхийг тавьсан түүхэн чухал үйл явдал мөн бөгөөд монголын улс төр, эдийн засаг, нийгмийн цаашдын хөгжилд гүнзгий нөлөө үзүүлсэн дэвшилтэт үйл хэрэг байсан юм.

2003 оны 12 дугаар сарын 18-ны өдөр баталсан Нийтээр тэмдэглэх баярын болон тэмдэглэлт өдрүүдийн тухай хуулинд энэ түүхэн чухал үйл явдлын тэмдэглэлт өдрийн тухай дурдагдалгүй орхигдсон байх тул энэ өдрийг монголын төрийн зүгээс хуульчлан баталгаажуулж тэмдэглэн өнгөрүүлж байх нь зүйтэй гэж үзээд Монгол Улсын Ерөнхийлөгчөөс энэхүү Нийтээр тэмдэглэх баярын болон тэмдэглэлт өдрүүдийн тухай хуульд нэмэлт өөрчлөлт оруулах тухай хуулийн төслийг боловсруулсан юм.

Хуулийн төсөлд жил бүрийн 12 дугаар сарын 29-ний өдрийг Монголын төрийн тусгаар тогтнолыг сэргээн тунхагласан өдөр хэмээн нэрлэж Монгол улсын хэмжээнд нийтээр тэмдэглэх тэмдэглэлт өдөр болгохоор хуульчлан тусгасан бөгөөд хууль батлагдан гарахтай холбогдон улсын төсөвт эдийн засаг, санхүүгийн ямар нэгэн дарамт, өөрчлөлт үүсэхгүй болно. 

УИХ-ын эрхэм гишүүдээ, энэхүү хуулийн төслийг хэлэлцэн шийдвэрлэж өгөхийг хүсье, анхаарал тавьсанд баярлалаа.

Н.Энхбаяр: - Хууль санаачлагчийн илтгэлтэй холбогдуулж асуух асуулттай гишүүд байвал нэрсээ өгье, асуулт асуух гишүүд байхгүй байна, тийм учраас асуултыг тасаллаа. Одоо хуулийн төслийн талаар Төрийн байгуулалтын байнгын хорооны дүгнэлтийг сонсоё, дүгнэлтийг УИХ-ын гишүүн Батболд танилцуулна, Батболд гишүүнийг индэрт урьж байна.

Су.Батболд: - УИХ-ын дарга, эрхэм гишүүд ээ, Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг Монгол Улсын Ерөнхийлөгч санаачлан боловсруулж 2004 оны 12 дугаар сарын 17-ны өдөр УИХ-д өргөн мэдүүлсэн билээ.

Төрийн тусгаар тогтнолоо сэргээн тунхагласан 1911 оны 12 дугаар сарын 29-ний өдрийг нийтээр тэмдэглэх тэмдэглэлт өдөрт нэмж оруулснаар өсвөр үе, залуучууддаа эх оронч үзэл, хүмүүжил төлөвшүүлэхэд чиглэсэн төрийн бодлогыг хэрэгжүүлэх нэг алхам болно гэж төсөл санаачлагчаас үзэж энэ хуулийн төслийг боловсруулсан байна.

Төрийн байгуулалтын байнгын хорооны 2004 оны 12 дугаар сарын 28-ны өдрийн хуралдаанаар хуулийн төслийг хэлэлцэх эсэх асуудлыг авч хэлэлцлээ. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах асуудлыг цогц байдлаар авч үзэх, түүхэн ээдрээтэй сэдэв, цаг хугацааны нарийн асуудалд болгоомжтой хандах, тухайн хуульд ойр ойрхон нэмэлт өөрчлөлт оруулаад байх нь зохистой эсэх зэрэг олон асуудлыг Байнгын хорооны гишүүд нухацтай авч хэлэлцээд төслийг УИХ-ын нэгдсэн хуралдаанд оруулан хэлэлцүүлэх шаардлагагүй, төсөл санаачлагчид нь буцаах нь зүйтэй гэж үзлээ.

Эрхэм гишүүд ээ, Төрийн байгуулалтын байнгын хорооны дээрх санал дүгнэлтийг хэлэлцэн шийдвэрлэж өгөхийг хүсье.

Н.Энхбаяр: - Баярлалаа, Байнгын хорооны дүгнэлттэй холбогдуулж асуух асуулттай гишүүд нэрсээ өгнө үү, Баяртсайхан гишүүн, Бат-Yүл гишүүн нараар асуух асуулттай гишүүдийн нэрсийг тасаллаа, Баяртсайхан гишүүн асуултаа асууя.

Н.Баяртсайхан: - Баярлалаа, би Батболд даргаас тодруулж асуух гэсэн юм, өнөөдөр монголчууд бидний тэмдэглэж байгаа баярын болон тэмдэглэлт өдрүүд бол голдуу 1921 оноос хойш Монгол орны амьдралд тохиолдсон үйл явдлуудаар бид баярын болон тэмдэглэлт өдрүүдээ тэмдэглэдэг. Гэтэл манай орон олон зуун жилийн төрт ёсны уламжлалтай ийм улс орон, энэ үүднээсээ бид 1921 оныг дахин энэ хугацааг дахин 10 жилээр цаашлуулж 1911 оны 12 дугаар сарын 29-ний өдрийг Нийтээр тэмдэглэх өдөр болгож Монгол Улсын Ерөнхийлөгчөөс санаачилсан нь харин зүйтэй зүйл болсон байна гэж үзэж байгаа юм.

Байнгын хорооны санал дүгнэлтэд юу гэж үзсэн гэхээр түүхэн ээдрээтэй сэдэв, цаг хугацааны нарийн асуудалд болгоомжтой хандана гэж, тухайлбал 1911 оны 12 дугаар сарын 29-ний өдөр болгоомжлох зүйл юу байна вэ? Ийм асуулт байна.

Н.Энхбаяр: - Баяртсайхан гишүүний асуултад Батболд гишүүн хариулъя.

Су.Батболд: -  Байнгын хорооны дүгнэлт дээр тийм зүйл тэмдэглэгдсэн байгаа, Байнгын хорооны хурал дээр нэлээд олон гишүүд санал гаргаж ярилцсан байгаа юм, тэр гишүүдээс юу гэж санал гаргаж байсан бэ гэхээр үнэхээр энэ 1911 оны 12 дугаар сарын 29-ний өдөр яг Монгол улс тусгаар тогтнолоо сэргээн тогтоосон өдөр мөн үү, биш үү гэж, дахиад 1915 оны Хиагтын хэлэлцээрээр жишээлбэл Монголын тусгаар тогтнолыг ахиад автономит эрхтэй болгосон, 1919 онд ахиад Хятадууд орж ирээд тусгаар тогтнолыг байхгүй болгосон гээд, энэ 1911 оноос хойш болсон түүхэн үйл явдлуудад ямар үнэлгээ дүгнэлт өгөх вэ гэдэг дээр олон гишүүд санал гаргаж байсан, гишүүдийн гаргасан саналаас үндэслэж ийм асуудлыг тогтоож чадаагүй, энэ нь үнэхээр тусгаар тогтнолыг илэрхийлж чадах өдөр мөн үү, биш үү гэдэг дээр санал гарч байсан учраас Байнгын хорооны дүгнэлтэд ингээд тусгагдсан байгаа. Зүгээр, би өөрийнхөө бодлыг хэлээд яахав дээ, болъё.

Н.Энхбаяр: - Баярлалаа, Бат-Yүл гишүүн асуултаа асууя.

Э.Бат-Yүл: - Баяртсайхан гишүүн миний асуусан асуултыг асуулаа.

Н.Энхбаяр: - Асуулт давхардсан байна, одоо ингээд хуулийн төслийг хэлэлцэх эсэх асуудлаар санал хураалт явагдах ёстой. Төрийн байгуулалтын байнгын хорооны саналаар Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хэлэлцэх шаардлагагүй гэсэн саналын томъёоллоор санал хураалтыг явуулъя.

Санал хураалтад 42 гишүүн оролцож 26 гишүүн зөвшөөрч, 16 гишүүн татгалзаж 61.9 хувийн саналаар Байнгын хорооны санал дэмжигдэж байна.

Тогтоолын төслийг уншиж танилцуулъя.  Монгол Улсын Их Хурлын тогтоол, төсөл, Хуулийн төсөл буцаах тухай, Монгол Улсын Их Хурлын чуулганы хуралдааны дэгийн 23.3.4, Төрийн байгуулалтын байнгын хорооны санал дүгнэлтийг тус тус үндэслэн Монгол Улсын Их Хурлаас Тогтоох нь: Монгол Улсын Ерөнхийлөгчөөс өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг төсөл санаачлагчид нь буцаасугай гэсэн ийм томъёоллоор тогтоолын төсөл боловсрогдсон байна.

Энэ тогтоолыг батлая гэсэн томъёоллоор санал хураалт явуулъя.

Санал хураалтад 40 гишүн оролцож, 28 гишүүн зөвшөөрч, 12 гишүүн татгалзаж 70.0 хувийн саналаар уг тогтоол батлагдаж байна.

Уг асуудлыг 17.00 цагт хэлэлцэж дуусав.

Дөрөв.Тогтоолын хавсралтад өөрчлөлт оруулах тухай УИХ-ын

тогтоолын төсөл

Н.Энхбаяр: - Тогтоолын хавсралтад өөрчлөлт оруулах тухай УИХ-ын тогтоолын төслийн талаар хууль санаачлагчийн илтгэлийг сонсох ёстой, илтгэлийг Засгийн газрын гишүүн, Мэргэжлийн хяналтын асуудал эрхэлсэн сайд Эрдэнэбаатар индэрт гарч танилцуулна.

И.Эрдэнэбаатар: - УИХ-ын дарга, УИХ-ын эрхэм гишүүдийн энэ өдрийн амгаланг айлтгая, УИХ-ын 2004 оны 14 дүгээр тогтоолын хавсралтад өөрчлөлт оруулах тухай тогтоолын төслийн талаархи танилцуулга хийе.

Монгол улсад мэргэжлийн хяналтын тогтолцоог боловсронгуй болгох зорилгоор 2002 онд “Төрийн хяналт шалгалтын тухай” хуулийг шинэчлэн баталж “Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай” УИХ-ын 2002 оны 58 дугаар тогтоол, “Засгийн газрын тохируулагч, хэрэгжүүлэгч агентлаг байгуулах тухай” Засгийн газрын 2002 оны 162 дугаар тогтоолын дагуу Улсын мэргэжлийн хяналтын газар байгуулагдан ажиллаж байна. Ийнхүү шинээр байгуулагдсан мэргэжлийн хяналтын байгууллага нь Улсын мэргэжлийн хяналтын газар, нийслэлийн мэргэжлийн хяналтын газар, аймгийн мэргэжлийн хяналтын газар, хилийн мэргэжлийн хяналтын газар гэсэн нэрийн дор хууль тогтоомжийн биелэлтэд тавих төрийн хяналт шалгалтыг хэрэгжүүлж байна.

Улсын мэргэжлийн хяналтын газар нь өөрийн харъяа байгууллагууд болон тэдгээрт ажиллаж буй мэргэжлийн экспертүүд, улсын байцаагчдыг хяналт шалгалтын нэгдсэн бодлого, мэргэжил арга зүйн удирдлагаар хангаж, хяналт шалгалтын ажлыг эрхэлдэг төрийн захиргааны төв байгууллага юм.

Засгийн газрын тухай хуулиар мэргэжлийн хяналтын байгууллага, түүний бодлого зохицуулалтын асуудлыг Монгол Улсын Засгийн газрын гишүүн, Монгол Улсын сайдын эрхлэх ажлын хүрээнд хамруулахаар эрх зүйн үндсийг буй болгосон.

Эдгээр нөхцөл байдлаас үүдэн мэргэжлийн хяналтын төв байгууллагын статус, бодлогод нийцүүлэн Улсын мэргэжлийн хяналтын газар тохируулагч агентлагийн нэрийг өөрчлөх шаардлагыг дараахь үндэслэлээр тайлбарлаж байна.

1.Засгийн газрын тохируулагч агентлаг-Улсын мэргэжлийн хяналтын газрын одоогийн нэр нь өөрийн харъяа мэргэжлийн хяналтын газруутай нэг адил түвшинд, тэгш эрх мэдэлтэй, үйл ажиллагаа явуулдаг мэт ойлгогдохоор байгаа бөгөөд “Төрийн хяналт шалгалтын тухай” хуулийн 9.2-д заасан мэргэжлийн хяналтыг хэрэгжүүлэх төв байгууллагын үйл ажиллагааны хүрээ, статусыг бүрэн илэрхийлж чадахгүй байна.

2.Мэргэжлийн хяналтын төв байгууллагын хувьд бүтээгдэхүүн, ажил үйлчилгээний чанар, стандарт, хорио цээр, хяналт шалгалтын чиглэлээр гадаад улс орнуудтай харилцах, хамтын ажиллагааг хөгжүүлэх, олон улсын гэрээ хэлэлцээр байгуулах, бусад орны туршлага судлах зэргээр зах зээлийн эдийн засгийн өнөөгийн нөхцөлд гадаад улс орон, тэдгээрийн ижил түвшний байгууллагатай ажил хэргийн харилцаа холбоо тогтоох, тэдгээртэй хамтран ажиллахад мэргэжлийн хяналтын төв байгууллагын оноосон нэрийг түүний үйл ажиллагаа, статуст тохируулсан байх шаардлагатай байна. Оросын Холбооны Улс, Бүгд Найрамдах Хятад Ард Улс болон бусад улсын адил чиг үүрэг бүхий байгууллагууд нь “департамент”, “хороо” гэсэн статустайгаар үйл ажиллагаагаа явуулдаг бөгөөд өөрсдийн ижил түвшний байгууллагатай харилцаа холбоо тогтоох, хамтын ажиллагааг хөгжүүлж ажиллах сонирхолтой байдаг.

3.Монгол Улсын Засгийн газрын гишүүн, Монгол Улсын Сайдын эрхлэх асуудлын хүрээнд хамаарах Улсын мэргэжлийн хяналтын газар нь бодлогын шинжтэй үйл ажиллагаа явуулдаг байгууллагын хэлбэрийг зайлшгүй илэрхийлэх шаардлагатай байгаа бөгөөд үүнд мэргэжлийн хяналтын төв байгууллагын оноосон нэр чухал ач холбогдолтой байна.

4.Мөн үйл ажиллагааны хэлбэр, хамрах хүрээгээрээ Улсын мэргэжлийн хяналтын газартай ижил төстэй “Цагдаагийн ерөнхий газар”, “Гамшгаас хамгаалах ерөнхий газар”, “Гаалийн ерөнхий газар”, “Yндэсний татварын ерөнхий газар” зэрэг Засгийн газрын агентлагуудын оноосон нэр нь “Ерөнхий газар” гэсэн тодотголтой байгаа нь тэдгээр байгууллагын тогтолцоо, үйл ажиллагааны хүрээ, статусыг оновчтой илэрхийлдэг гэж үзэж байна.

Эдгээрт үндэслэн Улсын мэргэжлийн хяналтын газрын нэрийг “Мэргэжлийн хяналтын ерөнхий газар” гэж өөрчлөх нь Мэргэжлийн хяналтыг хэрэгжүүлдэг төв байгууллагын статус, үйл ажиллагааны мөн чанарыг илүү тодорхой болгож өгөх юм. Ийнхүү өөрчилснөөр мэргэжлийн хяналтын төв, орон нутгийн байгууллагуудын үндсэн чиг үүрэгт өөрчлөлт орохгүй, төсөв зардал нэмэгдэхгүй бөгөөд харин тэдгээрийн үйл ажиллагааны болон удирдлагын бүтэц, зохион байгуулалтад оновчтой тогтолцоо буй болгох нөхцөл бүрдэх юм.

Агентлагийн нэр өөрчлөх тухай энэхүү асуудлыг 2004 оны 12 дугаар сарын 8-нд Засгийн газрын хуралдаанаар, мөн Төрийн байгуулалтын байнгын хороогоор орж тус тус дэмжигдсэн болно.

Иймд УИХ-ын 2004 оны 14 дүгээр тогтоолын хавсралтад Монгол Улсын сайдын эрхлэх асуудлын хүрээнд Мэргэжлийн хяналтын ерөнхий газар гэсэн өөрчлөлт оруулах асуудлыг хэлэлцэн шийдвэрлэж өгөхийг хүсье, анхаарал тавьсанд баярлалаа.

Н.Энхбаяр: - Баярлалаа. Одоо хууль санаачлагчийн илтгэлтэй холбогдуулж асуух асуулттай гишүүд нэрсээ өгье, Баяртсайхан гишүүн, Одбаяр гишүүн, Дамиран гишүүн нар нэрсээ өгч байна, эдгээр гишүүдээр асуулт асуух гишүүдийн нэрсийг таслая, Баяртсайхан гишүүн асуултаа тавъя.

Н.Баяртсайхан: - Тэгэхээр энэ Их Хурал байгуулагдсанаас хойш яамдыг нэмэгдүүлсэн, олон шинэ сайдын албан тушаал гаргасан, одоо сүүлдээ хийх ажилгүй юм шиг байгууллагуудынхаа нэр усыг өөрчлөн сольж эхэлж байна, энэ бол надад ерөөсөө ойлгогдохгүй байгаа юм. Тэгээд би энэнтэй холбогдуулж Эрдэнэбаатар сайдаас нэг зүйлийг асууж мэдэж авах гээд байна,  энэ байгууллагын нэрийг үнэхээр ингэж сольсноор ажилд үнэхээр тийм ач холбогдолтой, нөлөөтэй ахиц өөрчлөлт гарах уу, гарна гэж та итгэж энэ хуулийн тогтоолын төслийг оруулж ирж  байна уу, ер нь яагаад Улсын мэргэжлийн хяналтын газар гэж нэрлэсэн юм бэ гэвэл урд нь яам болгон өөр өөрийн хяналтын хэлтэс газруудтай байсан юм. Тэгээд энэ хяналтын ажлууд давхардаж байна, нэг байгууллага дээр шил шилээ дарсан олон хяналт очиж байна, ажил төрөл явуулахгүй байна гэж ярьж байж эдгээр яамдуудын хяналтын байгууллагуудыг хооронд нь нэгтгэж нэг дээвэр дор оруулж Улсын мэргэжлийн хяналтын байгууллага гэдэг ийм агентлагийг байгуулах тухай шийдвэр түрүүчийн Их Хурлаас гарсан.

Гэтэл энэ байгууллагын чинь нэр чинь болж тохирохгүй байна, тийм учраас энэ нэр усаа сольж байж ажиллахаас гэсэн асуудал тавиад, тэгээд тэр Цагдаагийн ерөнхий газар, Татварын ерөнхий газартай барьцаад, тэнд ерөнхий гэж байхад манайх зөвхөн газар төдий байна гэсэн ийм зүйлийг ярьж орж ирж байгаа нь ерөөсөө ойлгогдохгүй байна. Тийм учраас энэ хууль гарснаар одоогийн байдал, ажил үйл ажиллагаанд үнэхээр ахиц өөрчлөлт гарна гэсэн итгэл байгаа учраас та нар энэ тогтоолын төслийг санаачилж өргөн барьж оруулж ирж байна уу, эсвэл үнэхээр бусадтай барьцаад гадаад улс орны байгууллагууд, тэр Хятад, Оросын байгууллагуудтай харьцах гэхээр тэдгээр чинь үнэхээр ойшоож тоохгүй, ажил амьдралд чинь зовлон тохиолдоод байгаа учраас оруулж ирсэн үү гэдгийг тайлбарлаж өгөх хэрэгтэй байна.

Н.Энхбаяр: - Баяртсайхан гишүүний асуултад хариулъя.

И.Эрдэнэбаатар: - Баяртсайхан гишүүний асуусан асуултад хариулъя, энд хийх ажилгүй учраас ийм асуудал болгож хүмүүст ажил удах гэсэн ийм агуулга байхгүй, Их Хурлаар ч гэсэн ажилгүй улсуудад ажил удах гэсэн ийм асуудал орж ирдэггүй байх гэж бодож байна, нэг талаасаа. Нөгөө талаасаа үнэхээр ажил хийх гэж байгаа учраас өнөөдөр зарим зарим юмыг тодотгох шаардлагатай байгаа учраас энэ асуудлыг оруулж ирж байгаа юм, энэ бол ганц нэгхэн сайдын өөрийн санаачилгаар хийж байгаа асуудал биш, тэнд бүхэл бүтэн аппарат, бүхэл бүтэн агентлаг, аппарат нь ажиллаж байгаа, энд ийм зайлшгүй шаардлага гарч байгаа юм. Эндээс ахиц гарна гэдгийг хэлэх хэрэгтэй байна.

Нөгөө талаасаа гадна, дотны байгууллагатай харьцаж байгаа, энэ бол яахав зүгээр энэ нэг их том, энийг оруулж ирэх тийм фактор биш байсан байж магадгүй, гэхдээ амьдрал дээр ийм асуудал байна. Өнөөдөр намайг ажил аваад 3 сар шахуу болж хугацаанд зөвхөн Хятадын болон Оросын холбогдох байгууллагуудаас бүтэн жил хүлээгдэж байгаа ийм асуудлууд орж ирээд, мах экспортлохтой холбогдсон зарим ургамал, хорио цээрийн асуудалтай холбогдсон ийм асуудлууд орж ирж байгаа юм, яагаад хүлээгдээд байсан гэхээр танай түрүүчийн чинь байгууллага тийм компитентный орган биш байсан учраас асуудлыг хүлээлгээд байсан, одоо шийдээд өгөөч гэж, иймэрхүү юм орж ирж байгаа, энэ бол жишээ болгож ярьж байгаа зүйл, ийм учраас энэ үнэхээр ажилд хэрэгтэй зүйл байна, ийм агуулгаар нь оруулж ирж байгаа юм, баярлалаа.

Н.Энхбаяр: - Одбаяр гишүн асуултаа асууя.

Д.Одбаяр: - Тэгэхээр түрүүн ярилаа, салбараар байсан хяналтыг нэгтгээд Улсын мэргэжлийн хяналтын газар гэж байгуулсан, олон цуваад шалгалтууд очиж дарамтлаад байсан байх, дараа нь бөөнөөрөө очдог болсон, 20, 30 хүнтэй бүрэлдэхүүн очдог, аль аль нь тухай тухайн үеийн ажил зохион байгуулж байгаа хэрэг л дээ, 2 асуулт байна.

Энэ мэргэжлийн хяналтын ерөнхий газар гэж нэрлээд энэний дараа нэг их айхтар бүтцийн өөрчлөлт гэсэн тийм санаа давхар юм байна уу, энэ нэр өөрчлөх асуудал гэж оруулж ирж байгаа юмуу, аль эсвэл одоо бид нар ерөнхий газар болсон гэж ингээд тиймэрхүү төлөвлөгөө байна уу, аль эсвэл нэр сольж байгаа юмуу?

Хоёрдугаарт сая зардал юм их гарахгүй гэж, төсөв юманд хүндрэл учрахгүй гэж байна, нэлээд том байгууллага, энэ чинь олон байцаагчтай, тэгэхээр бланк солигдоно, тамга тэмдэг, хаягууд солигдоно, нэлээд зардал гарахаар байх юм, үнэмлэх хэвлүүлнэ, хөдөө орон нутаг, аймгуудад олон байцаагч байгаа, ингээд бодохоор нэлээд хэдэн саяар хэлэхээр юм гарахаар байх юм, энэ маань танай төсөвт хүндрэл учруулаад байгаа юм биш үү, аль эсвэл энэ их бага мөнгө юмуу, энэ тал дээр хийсэн тооцоо байвал хэлж өгөөч, баярлалаа.

Н.Энхбаяр: - Одбаяр гишүүний асуултад хариулъя.

И.Эрдэнэбаатар: - Бүтцийн өөрчлөлт хийснээр баахан хүмүүсийг ажлаас нь чөлөөлөөд бужигнаан үүсгэх гэсэн асуудал биш, би түрүүчийнхээ танилцуулга дээрээ хэлсэн. Өнөөдөр Мэргэжлийн хяналтын ерөнхий газар гэж болсноороо энэ байгууллагын арай илүү бодлогын чанартай үйл ажиллагаа явуулдаг, яг Төрийн хяналт шалгалтын тухай хуулийнхаа үзэл баримтлалд нийцсэн, босоо удирдлагынхаа энэ үзэл баримтлалд нийцсэн ийм байгууллага болох энэ нөхцөл нь бүрдэх юм.

Өнөөдөр зүгээр зарим зарим тохиолдолд ажлын давхардлууд байгаа юм, энэ давхардлыг арилгах гэх мэтчилэнгийн ийм давуу талуудтай юм. Зардал мөнгөтэй холбогдсон асуудлуудыг бид бас ярилцаж, тооцож үзсэн, энэ дээр 6, 7-гаад мянган төгрөгийн асуудал гарах юм билээ. Нэг байгууллагын нэр хаягийг солих, зарим улсын байцаагч нарын тэмдэгтэй холбогдсон, түүнээс бланкын хувьд төвд нь байгаа Улсын мэргэжлийн хяналтын газрын өөрийнх нь бланк бага хэмжээний нөөц байгаа юм билээ, энэ өөрчлөгдөж таарна, түүнээс бусад нь ерөөсөө өөрчлөлт орохооргүй, аймаг, орон нутгуудынх өөрчлөлт орохгүй, зөвхөн байгууллагуудын хаягтай холбогдсон асуудал, цөөхөн улсын байцаагчдын тэмдэгтэй холбогдсон асуудал, иймэрхүү зардал гарах юм, тэрнээс өөр зардал гарахгүй, энэ бол төсөвт ямар нэгэн байдлаар дарамт учрахгүй ийм зүйл юм.

Мэргэжлийн хяналтын байгууллага өөрөө бас нэг тодорхой хэмжээний төсвийн бус ийм орлого олж байгаа, эндээсээ энэ асуудлыг төсөвт хүндрэл учруулахгүйгээр шийдчих бүрэн бололцоотой ийм зүйл байгаа юм, баярлалаа.

Н.Энхбаяр: - Тогтоолын төслийн талаар Төрийн байгуулалтын байнгын хорооны дүгнэлтийг сонсох ёстой, дүгнэлтийг УИХ-ын гишүүн Цанжид уншиж танилцуулна, Цанжид гишүүнийг индэрт урьж байна.

А.Цанжид: - УИХ-ын дарга, эрхэм гишүүд ээ, Монгол Улсын Засгийн газраас 2004 оны 12 дугаар сарын 15-ны өдөр УИХ-д өргөн мэдүүлсэн Тогтоолын хавсралтад өөрчлөлт оруулах тухай УИХ-ын тогтоолын төслийн хэлэлцэх эсэх асуудлыг Төрийн байгуулалтын байнгын хороо 2004 оны 12 дугаар сарын 29-ний өдрийн хуралдаанаараа хэлэлцээд дараахь санал дүгнэлтийг УИХ-ын нэгдсэн хуралдаанд оруулж байна.

1.Төсөлд Монгол Улсын сайдын эрхлэх асуудлын хүрээнд байгаа Улсын мэргэжлийн хяналтын газрын нэрийг Мэргэжлийн хяналтын ерөнхий газар гэж өөрчлөхөөр тусгажээ. Засгийн газрын энэхүү саналыг Байнгын хорооны хуралдаанд оролцсон гишүүдийн олонхийн саналаар дэмжиж Улсын Их Хурлын нэгдсэн хуралдаанаар хэлэлцэх нь зүйтэй гэж үзсэн юм.

2.Байнгын хороо төслийн анхны хэлэлцүүлгийг хамтад нь явуулсан бөгөөд уг төслийн талаар УИХ-ын гишүүдээс зарчмын зөрүүтэй санал гараагүй болно.

Иймд төслийн анхны хэлэлцүүлгийг хамтад нь явуулж батлах боломжтой гэж Байнгын хороо үзлээ.

УИХ-ын гишүүд ээ, Тогтоолын хавсралтад өөрчлөлт оруулах тухай УИХ-ын тогтоолын төслийн хэлэлцэх эсэх болон анхны хэлэлцүүлгийн талаар гаргасан Байнгын хорооны санал дүгнэлтийг хэлэлцэж шийдвэрлэж өгөхийг Та бүхнээс хүсье, анхаарал тавьсанд баярлалаа.

Н.Энхбаяр: - Баярлалаа. Одоо Тогтоолын төслийг хэлэлцэх эсэх асуудлаар санал хураалт явах ёстой, Байнгын хорооны саналаар Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураалтыг явуулъя.

Санал хураалтад 39 гишүүн оролцож 14 гишүүн зөвшөөрч, 25 гишүүн татгалзаж 64.1 хувийн саналаар уг Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцэх шаардлагагүй гэж үзэж байгаа юм байна.

Ингээд уг тогтоолын төслийг хэлэлцэх шаардлагагүй гэж үзэж байгаа учраас энэ тогтоолын төслийг буцаах асуудал яригдах ёстой, ингээд Тогтоолын хавсралтад өөрчлөлт оруулах тухай УИХ-ын тогтоолын төслийг, одоо ингээд ахиад санал хураалт явагдах уу, ингээд асуудал дуусаа юу, ингээд 64.1 хувийн саналаар уг тогтоолын төсөлд өөрчлөлт оруулах тухай асуудлыг УИХ-аар хэлэлцэх шаардлагагүй гэж үзэж байна.

Уг асуудлыг 17 цаг 18 минутанд хэлэлцэж дуусав.

Тав.Гамшгаас хамгаалах тухай хуульд нэмэлт өөрчлөлт

оруулах тухай хуулийн төсөл /хэлэлцэх эсэх/

Н.Энхбаяр: - Гамшгаас хамгаалах тухай хуульд нэмэлт өөрчлөлт оруулах тухай хууль, Тогтоолын хавсралтад өөрчлөлт оруулах тухай УИХ-ын тогтоолын төслийн талаар хууль санаачлагчийн илтгэлийг сонсоё, илтгэлийг Засгийн газрын гишүүн, Гамшгийн асуудал эрхэлсэн сайд Хүрэлсүх танилцуулна, Хүрэлсүх сайдыг индэрт урьж байна.

У.Хүрэлсүх: - УИХ-ын дарга, эрхэм гишүүд ээ, Гамшгаас хамгаалах тухай хууль 2003 онд батлагдан хүчин төгөлдөр үйлчилж буй энэ хугацаанд Монгол Улсын Засгийн газрын бүрэлдэхүүний тухай, Монгол Улсын Засгийн газрын тухай хуульд өөрчлөлт оруулах тухай хуулиуд батлагдан гарч, Гамшгаас хамгаалах урьдчилан сэргийлэх, аврах, хор уршгийг арилгах, хойшлуулшгүй сэргээн босгох ажиллагаатай холбоотой асуудлыг Засгийн газрын гишүүн, Монгол Улсын сайдын ажлын хүрээнд хамаарахаар хуульчилсан билээ.

Эдгээр хуультай Гамшгаас хамгаалах тухай хуулийг нийцүүлэх, Монгол улсын сайдын хэрэгжүүлэх бүрэн эрхийг хуульчлах, хуулийг зохицуулах харилцаа, хүрээг улам боловсронгуй болгох шаардлага зүй ёсоор урган гарч байна. 

Даяарчлалын зуунд аливаа гамшгийн аюул, гамшгийн эрсдэл, түүний хор уршиг нь зөвхөн нэг улсын хил хязгаараар хязгаарлагдахгүй болоод байгаа бөгөөд тухайн улсын тогтвортой хөгжлийг хангах нэг гол хүчин зүйл гамшгаас хамгаалах үйл ажиллагаа хэмээн гэж үзэх хандлага дэлхий нийтийн практикт тогтоод байна.

Монгол улсын нэгдэн орсон Иргэний хамгаалалтын тусламжийн тухай конвенцид гамшиг гэж хүний амь нас, эд хөрөнгө болон хүрээлэн буй орчинд аюул учрах буюу учирч болох онцгой нөхцөл байдлыг хэлнэ хэмээн томъёолсон байна.

Мөн Онц байдлын тухай хуульд хүний амь нас, эрүүл мэнд, аж амьдрал, нийтийн аюулгүй байдалд шууд аюул занал учруулсан, учирч болохуйц гамшгийн онцгой нөхцөл бий болсон тохиолдолд онц байдал зарлахаар зохицуулсан бол Гамшгаас хамгаалах тухай хууль, энэ хуулийн хүрээнд зохицуулах боломжгүй болсон гамшгийн хор уршгийг арилгах, хойшлуулшгүй сэргээн босгох арга хэмжээг хэрэгжүүлэх зорилгоор онц байдал тогтоох асуудлыг Онц байдлын тухай хуулиар зохицуулна хэмээн заасан байна.

Гамшгаас хамгаалах удирдлага, зохион байгуулалтын тогтолцоо нь онц байдалд хүргэж болохуйц гамшгийн онцгой нөхцөлөөс урьдчилан сэргийлэх, гамшгийн болон дараахь үед хүний амь нас, эд хөрөнгө, хүрээлэн буй орчныг авран хамгаалах, төрийн болон бусад байгууллага, албан тушаалтан, иргэдийн үйл ажиллагааг уялдуулан зохицуулах, хяналт шинжилгээ, үнэлгээ хийх чиг үүрэг бүхий онцлог нөхцөлтэй онцгой үйл ажиллагаа болох тул бодит байдалд нийцүүлэн өргөн хүрээнд тогтоож өгөх шаардлага зүй ёсоор урган гарч байгаа билээ.

НYБ-ын Гамшгийн үнэлгээ, зохицуулалтын баг 2000 оны 6, 7 дугаар сард манай улсын гамшгийн бэлэн байдал, гамшигтай тэмцэх үндэсний чадавхийг үнэлэхдээ орон нутгийн өөрийн чадавхи, нөөц боломж, үйл ажиллагаагаар зохицуулж болох гамшиг ба үндэсний хэмжээний удирдлага зохицуулалт, хүч хэрэгсэл, хөрөнгө, хугацаа шаардах гамшгийн түвшинг зааглаж оновчтой томъёолох, Гамшгаас хамгаалах асуудал эрхэлсэн төрийн захиргааны байгууллага болон засаг захиргаа, нутаг дэвсгэрийн нэгжийн удирдлагыг хэрэгжүүлэх, бүрэн эрхийг зааглан гүйцэтгэх чиг үүргийг тодорхой болгох, давхардлыг арилгах, гамшгийн хяналт шинжилгээ, үнэлгээ хийх тогтолцоог бүрдүүлэх зэрэг эрх зүйн зохицуулалтыг оновчтой болгохыг зөвлөсөн билээ.

Түүнчлэн онцгой ажиллагааг зохицуулах ажиллагаа эрхэлсэн Монгол улсын сайдын хэрэгжүүлэх бүрэн эрхийг хуульчлан хуулийн үйлчлэх хүрээг өргөжүүлэх, нэр томъёог тодорхой, оновчтой болгох, тухайлбал гамшиг, гамшгаас хамгаалах хэрэгсэл гэсэн нэр томъёог өөрчлөн найруулж, онцгой ажиллагаа, онцгой байдал, аврах байдал, аврагч гэсэн нэр томъёог олон улсын байгууллага болон бусад оронд хэрэглэдэг нийтлэг жишгийн дагуу шинээр томъёолж Гамшгаас хамгаалах асуудал эрхэлсэн төрийн захиргааны байгууллага гэснийг “Онцгой ажиллагаа зохицуулах асуудал эрхэлсэн төрийн захиргааны байгууллага”, “Монгол Улсын Ерөнхий сайд” гэснийг “Онцгой ажиллагаа зохицуулах асуудал эрхэлсэн Монгол Улсын сайд” гэж өөрчлөхөөр тусгав.

Энэхүү хуулийн төсөлд батлагдсанаар улс орны тогтвортой хөгжлийг хангах, Онцгой ажиллагааны байгууллага, албаны тогтолцоог төгөлдөржүүлэх, зохион байгуулалт, удирдлагын үйл ажиллагааг оновчтой болгох, албан хаагчдын эрх зүйн байдлыг баталгаажуулах ач холбогдолтой бөгөөд нэмэгдэл зардал гарч, нийгэмд эдийн засгийн дарамт учруулан сөрөг нөлөө үзүүлэхгүй болно.

Хуулийн төсөл батлагдсанаар Монгол Улсын Yндсэн хууль болон бусад хуультай зөрчилдөхгүй бөгөөд Төрийн албаны тухай хууль, Гамшгаас хамгаалах тухай хуулиар зохицуулж буй зарим харилцааг улам нарийвчлан зохицуулж боловсронгуй болгох ач холбогдолтой юм.

Хууль батлагдаж, түүнийг хэрэгжүүлэхэд аврагчийн даатгалаас бусад арга хэмжээнд нэмэгдэл зардал гарахгүй, хуулийн төслийг Засгийн газрын хуралдаанаар хэлэлцэн зарчмын хувьд дэмжиж УИХ-д өргөн мэдүүлэхээр тогтсон.

Мөн Гамшгаас хамгаалах тухай хуульд нэмэлт өөрчлөлт оруулах тухай хуулийн төсөлд Онцгой байдлын асуудал эрхэлсэн сайдын хэрэгжүүлэх бүрэн эрхийг хуульчлан Онцгой ажиллагаа, Онцгой байдал гэсэн нэр томъёо шинээр үүсгэн тусгаж, Монгол Улсын төрийн захиргааны төв болон бусад байгууллага, аж ахуйн нэгж, байгууллага, Гамшгаас хамгаалах улсын алба, бүх шатны Засаг даргын үйл ажиллагааг уялдуулан зохицуулах хяналт шинжилгээ, үнэлгээ хийх чиг үүргийг хэрэгжүүлэх болж байгаа тул Онцгой ажиллагаа зохицуулах асуудал эрхэлсэн төрийн захиргааны байгууллагын оноосон нэрийг “Онцгой байдлын ерөнхий газар” хэмээн өөрчлөх нь зүйтэй гэж үзэж байна.

Энэ асуудлыг Засгийн газрын хуралдаанаар хэлэлцээд зарчмын хувьд дэмжиж төслийг УИХ-аар хэлэлцүүлэхээр өргөн мэдүүлсэн болно, анхаарал тавьсанд баярлалаа.

Н.Энхбаяр: - Хууль санаачлагчийн илтгэлтэй холбогдуулж асуух асуулттай гишүүд нэрсээ өгнө үү, асуулт асуух гишүүд байхгүй байна, асуултыг тасаллаа. Гамшгаас хамгаалах тухай хуульд нэмэлт өөрчлөлт оруулах тухай хуулийн төслийн хэлэлцэх эсэх асуудлаар гаргасан Аюулгүй байдал, гадаад бодлогын байнгын хорооны дүгнэлтийг сонсоё, дүгнэлтийг УИХ-ын гишүүн Энхболд танилцуулна, Энхболд гишүүнийг индэрт урьж байна.

Н.Энхболд: - УИХ-ын дарга, эрхэм гишүүд ээ, Монгол Улсын Засгийн газраас Гамшгаас хамгаалах тухай хуульд нэмэлт өөрчлөлт оруулах тухай хуулийн төслийг 2004 оны 12 дугаар сарын 24-ний өдөр УИХ-д өргөн мэдүүлсэн билээ.

Уг хуулийн төслийг хэлэлцэх эсэх тухай асуудлыг Аюулгүй байдал, гадаад бодлогын байнгын хороо 2004 оны 12 дугаар сарын 29-ний өдрийн хуралдаанаараа хэлэлцээд дараахь санал, дүгнэлтийг гаргаж байна.

Монгол Улсын Их Хурлаас 2003 онд баталсан Гамшгаас хамгаалах тухай хуулийг мөрдөж эхлээд удаагүй байгаа ч хуулийн үйлчлэх хүрээг өргөжүүлэх, зарим нэр томъёог тодорхой, оновчтой болгох үүднээс “онцгой ажиллагаа”, “онцгой байдал” гэсэн томъёоллоор өөрчлөх, орон нутгийн өөрийн чадавхи, нөөц боломжоор зохицуулж болох гамшиг болон үндэсний хэмжээний удирдлага зохицуулалт, хүч хэрэгсэл, хөрөнгө, нөөц боломжоор зохицуулах гамшгийн асуудлыг зааглан тогтоох, гамшгаас хамгаалах асуудал эрхэлсэн байгууллагын албан хаагчдын эрх зүйн байдлыг нарийвчлан тодруулах үүднээс тэдгээрийн нийгмийн баталгааг ялгаваргүй жигд байлгах, ажил үүргийн онцлогтой холбогдон тангараг өргөдөг байх зэрэг асуудлыг төсөлд тусгасан байна.

Байнгын хорооны хуралдаан дээр төсөлтэй холбогдсон тодорхой саналууд тухайлбал, гамшгаас хамгаалах байгууллагын алба хаагчдын цолны асуудлыг нэг мөр шийдвэрлэж тусгах, гамшгийн хяналт шинжилгээ, үнэлгээ хийх тогтолцоо бүрдүүлэхтэй холбогдсон харилцааг сайтар тодруулж, хариуцлагын механизмыг давхар бодолцох зэрэг саналуудыг гишүүд гаргаж байлаа. Эдгээр саналууд нь уг хуулийн төслийн үзэл баримтлалыг тодотгон, боловсруулалтыг улам сайжруулах чиглэлтэй байх тул хэлэлцүүлгийн шатанд төсөлд тусгах чиглэлээр ажиллах боломжтойг хууль санаачлагчийн зүгээс дэмжиж байгаагаа илэрхийлснийг дурдах нь зүйтэй.

Уг хуулийн төслийг хэлэлцэн баталснаар гамшгаас хамгаалахтай холбогдсон харилцааны эрх зүйн зохицуулалт улам боловсронгуй болох ач холбогдолтой гэж тус Байнгын хороо үзэж байна.

УИХ-ын эрхэм гишүүд ээ, Төслийн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Н.Энхбаяр: - Тогтоолын хавсралтад өөрчлөлт оруулах тухай УИХ-ын тогтоолын төслийн хэлэлцэх эсэх асуудлаар гаргасан Төрийн байгуулалтын байнгын хорооны дүгнэлтийг УИХ-ын гишүүн Отгонбаяр танилцуулна, Отгонбаяр гишүүнийг индэрт урьж байна.

С.Отгонбаяр: - УИХ-ын дарга, эрхэм гишүүд ээ, Монгол Улсын Засгийн газраас “Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай” тогтоолын хавсралтад өөрчлөлт оруулах тухай УИХ-ын тогтоолын төслийг 2004 оны 12 дугаар сарын 24-ний өдөр Улсын Их Хуралд өргөн мэдүүлсэн билээ.

Тогтоолын төслийн хэлэлцэх эсэх тухай асуудлыг Төрийн байгуулалтын байнгын хороо 2004 оны 12 дугаар сарын 28-ны өдрийн хуралдаанаараа хэлэлцээд дараахь санал дүгнэлтийг гаргаж байна.

Уг тогтоолын төсөл нь Гамшгаас хамгаалах тухай хуульд оруулах нэмэлт өөрчлөлттэй холбогдон боловсруулагдаж, хамт өргөн баригдсан бөгөөд УИХ-ын 2004 оны 9 дүгээр сарын 22-ны өдрийн 14 дүгээр тогтоолын хавсралтад дурдсан Засгийн газрын тохируулагч агентлаг Гамшгаас хамгаалах ерөнхий газрын нэрийг “Онцгой байдлын ерөнхий газар” гэж өөрчлөх асуудлыг тусгасан байна.

Гамшгаас хамгаалах ерөнхий газрын нэрийг төсөлд тусгасны дагуу өөрчлөхийг тус Байнгын хорооны хуралдаанд оролцсон гишүүд санал нэгтэй дэмжиж, тогтоолын төслийг чуулганы хуралдаанаар хэлэлцэх нь зүйтэй гэж үзлээ.

Уг асуудлыг хэлэлцэх явцад тогтоолд орох мөнхүү өөрчлөлттэй холбогдуулан Гамшгаас хамгаалах тухай хуулийн нэрийг өөрчилж, бусад хуультай уялдуулах чиглэлээр ажиллах нь зүйтэй гэсэн саналыг Улсын Их Хурлын гишүүд С.Ламбаа, Ч.Содномцэрэн, С.Отгонбаяр нар гаргасныг Гамшгаас хамгаалах тухай хуульд нэмэлт өөрчлөлт оруулах тухай хуулийн төслийн хэлэлцүүлгийн явцад анхаарах нь зүйтэй гэж тус Байнгын хороо үзлээ.

УИХ-ын эрхэм гишүүд ээ, Төслийн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Н.Энхбаяр: - Баярлалаа, Байнгын хороодоос гаргасан дүгнэлтийг сонсож дууссан учраас дүгнэлттэй холбогдуулж асуулт асуух гишүүд нэрсээ өгье, Бат-үүл гишүүн, Ламбаа гишүүн нараар асуулт асуух гишүүдийн нэрсийг таслая, Бат-Yүл гишүүн асуултаа асууя.

Э.Бат-Yүл: - Тэгэхээр гамшгийн гэдгийг онцгой гэдгээр солиод энэнтэй холбогдуулан хуулийн төслүүдэд өөрчлөлт хийх тухай сая Байнгын хорооны санал дүгнэлт дээр гарав уу, үгүй юу, тэгээд одоо тогтоолоор нэр нь өөрчлөгдөөд, тэгээд хууль нь дараа нь орж ирэх юмуу? Би сая Байнгын хороодын дүгнэлтийг сонссон чинь ойлгомжгүй юм явчихлаа, би тэгээд асууж байна л даа.

Н.Энхбаяр: - Бат-Yүл гишүүний асуултад хариулъя.

У.Хүрэлсүх: - Тогтоол, хуулийн төсөл хоёр хамтдаа орж байгаа.

Н.Энхбаяр: - Ламбаа гишүүн асуултаа асууя, асуухгүй юу. Байнгын хорооны дүгнэлттэй холбогдуулж асуулт дууслаа. Хууль, тогтоолын төслийг хэлэлцэх эсэх талаар санал хураалт явна, Аюулгүй байдал, гадаад бодлогын байнгын хорооны саналаар Гамшгаас хамгаалах тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалтыг явуулъя.

Санал хураалтад 40 гишүүн оролцож 36 гишүүн зөвшөөрч, 4 гишүүн татгалзаж 90.0 хувийн саналаар Гамшгаас хамгаалах тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэж үзэж байна.

Төрийн байгуулалтын байнгын хорооны саналаар Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураалтыг явуулъя.

Санал хураалтад 43 гишүүн оролцож зөвшөөрсан 43, татгалзсан байхгүй байна, 100.0 хувийн саналаар Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцэх нь зүйтэй гэсэн санал гарч байна.

Гамшгаас хамгаалах тухай хуульд нэмэлт өөрчлөлт оруулах тухай хууль, Тогтоолын хавсралтад өөрчлөлт оруулах тухай УИХ-ын тогтоолын төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороо, Төрийн байгуулалтын байнгын хороонд шилжүүлье.

Уг асуудлыг 17 цаг 31 минутанд хэлэлцэж дуусав.

Зургаа.Зарим хүмүүст тэтгэлэг олгох тухай 

УИХ-ын тогтоолын төсөл /хэлэлцэх эсэх/

Н.Энхбаяр: - Зарим хүмүүст тэтгэлэг олгох тухай УИХ-ын тогтоолын төслийн талаархи хууль санаачлагчийн илтгэлийг сонсох ёстой, илтгэлийг Засгийн газрын гишүүн, Засгийн газрын Хэрэг эрхлэх газрын дарга, УИХ-ын гишүүн Баярцогт уншиж танилцуулна.

С.Баярцогт: - УИХ-ын дарга, эрхэм гишүүд ээ, Засгийн газрын тухай хуулийн 25 дугаар зүйлд гэмт хэрэг үйлдэж огцорсноос бусад үндэслэлээр бүрэн эрхийн хугацаа нь дуусгавар болоход түүнийг Засгийн газрын гишүүнээр томилогдохоос өмнөх ажилд нь эргүүлэн ажиллуулах буюу тийм боломжгүй бол тухайн жилд нь амьдралын түвшинг нь бууруулахгүй байх арга хэмжээг УИХ авна гэж заасан байдаг.

Төрийн албаны тухай хуулийн 27 дугаар зүйлийн 3-т “Улс төрийн албан тушаалтан ээлжит сонгуулийн үр дүнд албан тушаалаасаа чөлөөлөгдсөн бол түүний урд байсан албан тушаалын 6 сарын цалинтай тэнцэх хэмжээний тэтгэлэг олгохоор заасан байгаа. Хуульд заасан дээрх заалтууд болон Засгийн газрын гишүүдээс гаргасан саналын дагуу 2000 оноос 2004 онд Засгийн газрын гишүүнээр ажиллаж байсан нэр бүхий 7 хүнд тэтгэлэг олгох тухай УИХ-ын тогтоолын төслийг боловсруулж өргөн барьж байна.

Yйлдвэр худалдааны сайд асан Ч.Ганзориг нь Сангийн дэд сайдаар томилогдсон тул түүнд 3 сарын цалинтай тэнцэх хэмжээний тэтгэлэг олгохоор төсөлд тусгасан болно.

Засгийн газрын тухай хуулийн 25 дугаар зүйлд заасны дагуу Засгийн газрын гишүүн байсан хүмүүст тэтгэлэг олгох тухай асуудлыг УИХ-ын хуралдаанаар хэлэлцүүлэн шийдвэрлэж өгнө үү, анхаарал тавьсанд баярлалаа.

Н.Энхбаяр: - Баярлалаа. Илтгэлтэй холбогдуулж асуух асуулттай гишүүд асуултаа тавъя. Засгийн газрын бүх гишүүдээ энд авч үзсэн үү, Энхтүвшин гишүүн хаана байгаа билээ? Батболд гишүүн, Одбаяр гишүүн, Цэнгэл гишүүн нар асуулт асуух юм байна, Баярцогт сайдыг сонсоё.

С.Баярцогт: - Монгол Улсын сайд, Засгийн газрын Хэрэг эрхлэх газрын даргаар ажиллаж байсан Энхтүвшин УИХ-ын гишүүнээр давхар ажиллаж байсан, энэ тэтгэлгийн асуудлыг УИХ-аар жичдээ шийдүүлсэн байгаа учраас энэ асуудлыг оруулаагүй байгаа.

Н.Энхбаяр: - Батболд гишүүн асуултаа асууя.

Су.Батболд: - Баярлалаа, Би Байнгын хороон дээр хэлэлцэхдээ ингэж ойлгосон УИХ-ын гишүүдийн хувьд 6 сарын тэтгэлгий нь цувуулан олгож байгаа л даа, тэгээд ажилд оронгуут нь тэтгэлэг нь зогсож байгаа, манай энэ тогтоол дээр, би Байнгын хорооны хуралдаан болсны дараа өөрөө бодож байсан чинь энэ Засгийн газрын гишүүдэд шууд бөөнөөр нь олгох юм шиг тогтоол гарч байгаа, тэгээд хэрэв Засгийн газрын гишүүн байсан хүн өөр ажилд орсон тохиолдолд энэ тэтгэмж нь тогтоогдох уу, эсвэл Засгийн газар бөөнөөр нь олгохоор шийдэж байна уу, би бол ойлгохдоо энэ найруулгаар аваад 6 сарын хугацаанд ажилд ороогүй тохиолдолд олгохоор шийдэх юм болов уу. Урьд нь Их Хурлын гишүүдэд олгож байсан практик Засгийн газрын гишүүдэд олгож байсан практикаар 6 сард нь цувуулан олгож байсан, ажилд ортол нь.

Н.Энхбаяр: - Тэрэнтэй ижилсүүлэх юмуу гэсэн асуулт байна, Баярцогт сайд хариулъя.

С.Баярцогт: - Энэ асуудал урьд нь олон удаа шийдэгдэж байсан, тэгээд зохицуулаад, зохион байгуулаад хийдэг байсан юм билээ, тэгэхээр энэ дээр тийм хүндрэл гарахгүй, нэгдүгээрт.

Хоёрдугаарт шинээр Засгийн газар байгуулагдаад 3 сар болсон байгаа, тэгэхээр ямарч байсан эхний ээлжинд 3 сарынхы нь өгөөд зохион байгуулж болно, энэ дээр ямар нэгэн хүндрэл гарахгүй, баярлалаа.

Н.Энхбаяр: - Одбаяр гишүүн асуултаа асууя.
Д.Одбаяр: - Баярлалаа, тэгэхээр төсөл санаачлагчийн илтгэлд нэг шалгуур нь улс төрийн албан тушаал гэсэн юм ярьж байна, тэгэхээр Засгийн газрын гишүүд гээд бас өөрөөр ханддаг байх. Ер нь улс төрийн албан тушаалтан гэдэг талаасаа одоо арван хэдэн аймгийн дарга бас үлдсэн шүү дээ, 7 нь дахин сонгогдсон байх, арван хэдэн аймгийн дарга ажилгүй байгаа, тэр хүмүүсийн асуудлыг өөр маягаар бодож байна уу, аль эсвэл хуулийн тийм заалт юм байхгүй байна уу?

Н.Энхбаяр: - Одбаяр гишүүний асуултад хариулъя.

Ш.Раднаасэд: - Төрийн албаны хуулийн дагуу 6 сарын тэтгэлэг авагдаад явна.
Н.Энхбаяр: - Засгийн газар дээр шийдвэр гарсан уу?

С.Баярцогт: - Энэ асуудал Төрийн албаны хуулиараа шийдэгдээд явчихаж байгаа, Засгийн газрын гишүүний асуудал УИХ-аар заавал орж ирж шийдэгддэг учраас.
Н.Энхбаяр: - Аймгийн Засаг дарга нарын асуудал Засгийн газар дээр шийдэгдсэн юмуу?

С.Баярцогт: - Шийдэгдсэн, ерөөсөө Засаг даргын томилгооны асуудал өнгөрсөн 2 хоногийн өмнө эцсийн 4-ий нь үүрэг гүйцэтгэгч тавилаа, одоо 3-5-нд бүх аймгийн Засаг дарга нар, Иргэдийн төлөөлөгчдийн хурлын дарга нарыг авчирч семинар хийнэ, тэгээд энэнтэй холбогдуулаад бүх асуудлы нь шийдвэрлэчихнэ.

Н.Энхбаяр: - Цэнгэл гишүүн асуултаа тавъя.
Ц.Цэнгэл: - Баярлалаа, Тэгэхээр Одбаяр гишүүн бараг асуучихлаа, дэд сайд нарын асуудал яаж хөндөгдөж байгаа, дэд сайд бол бас улс төрийн албан тушаалд байгаа, энэ улсуудыг ямар байдлаар шийдсэн бол оо?

Н.Энхбаяр: - Цэнгэл гишүүний асуултад Баярцогт сайд хариулъя.
Ш.Раднаасэд: - Төрийн албаны тухай хуулийн дагуу 6 сарын цалинтай тэнцэх  хэмжээний нэг удаагийн тэтгэлэг олгож байгаа, бас заагдсан,

Н.Энхбаяр: - Хэний шийдвэрээр олгож байгаа юм? Сайдынхаа шийдвэрээр үү?
Ш.Раднаасэд: - Энэ бол Засгийн газрын шийдвэрээр гарч байгаа.

Н.Энхбаяр: - Гарсан байгаа юу?

С.Баярцогт: - Засгийн газар, аймгийн Засаг дарга нар, дэд сайд нарын асуудлуудыг саяхан шийдвэрлэсэн учраас энэнтэй холбогдуулаад бүгдий нь шийдвэрлэсэн, энэ нь цаг хугацааныхаа хувьд шийдэгдээд явж байгаа зүйл, баярлалаа.
Н.Энхбаяр: - Баярлалаа. Одоо хуулийн төслийн талаар Төрийн байгуулалтын байнгын хорооны дүгнэлтийг сонсох ёстой, дүгнэлтийг УИХ-ын гишүүн Баяртсайхан уншиж танилцуулна, Баяртсайхан гишүүнийг индэрт урьж байна.

Н.Баяртсайхан: - УИХ-ын дарга, эрхэм гишүүд ээ, Монгол Улсын Засгийн газраас 2004 оны 12 дугаар сарын 24-ний өдөр Улсын Их Хуралд өргөн мэдүүлсэн “Зарим хүмүүст тэтгэлэг олгох тухай” УИХ-ын тогтоолын төслийн хэлэлцэх эсэх тухай асуудлыг Төрийн байгуулалтын байнгын хороо 2004 оны 12 дугаар сарын 28-ны өдрийн хуралдаанаараа хэлэлцлээ.

Засгийн газрын гишүүнээр ажиллаж байсан нэр бүхий хүмүүст тэтгэлэг олгохтой холбогдуулан хууль санаачлагчаас боловсруулсан уг тогтоолын төслийг Байнгын хорооны хуралдаанд оролцсон гишүүдийн дийлэнх олонхи нь дэмжиж, УИХ-ын нэгдсэн хуралдаанд оруулж хэлэлцүүлэх нь зүйтэй гэж үзлээ.

Тогтоолын төсөлтэй холбогдуулан зарчмын зөрүүтэй санал гараагүй тул уг төслийг анхны хэлэлцүүлгээр батлах саналыг тус Байнгын хорооноос оруулж байна.

УИХ-ын эрхэм гишүүд ээ, “Зарим хүмүүст тэтгэлэг олгох тухай” УИХ-ын тогтоолын төслийн хэлэлцэх эсэх болон анхны хэлэлцүүлэгт бэлтгэсэн тухай асуудлаар тус Байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Н.Энхбаяр: - Баярлалаа, одоо тогтоолын төслийг хэлэлцэх эсэх асуудлаар санал хураалт явагдах ёстой, Байнгын хорооны саналаар “Зарим хүмүүст тэтгэлэг олгох тухай” УИХ-ын тогтоолын төслийг хэлэлцэх нь зүйтэй гэдэг саналын томъёоллоор санал хураалтыг явуулъя.

Санал хураалтад 42 гишүүн оролцож, зөвшөөрсөн 38, татгалзсан 4, 90.5 хувийн саналаар уг тогтоолыг хэлэлцэх нь зүйтэй гэж үзэж байна.

Байнгын хороо тогтоолын төсөлд зарчмын зөрүүтэй санал гараагүй, тогтоолын төслийг анхны хэлэлцүүлгээр батлах горимын санал гаргасан байгаа, энэ горимын саналыг дэмжье гэдэг томъёоллоор санал хураалтыг явуулъя.

Санал хураалтад 40 гишүүн оролцож, зөвшөөрсөн 40, татгалзсан байхгүй, 100.0 хувийн саналаар уг горим дэмжигдэж байна.

Иймд “Зарим хүмүүст тэтгэлэг олгох тухай” УИХ-ын тогтоолыг бүхэлд нь батлах санал хураалтыг явуулъя.

Санал хураалтад 40 гишүүн оролцож 37 гишүүн зөвшөөрч, 3 гишүүн татгалзаж 92.5 хувийн саналаар уг тогтоол бүхэлдээ батлагдаж байна.

Уг асуудлыг 17 цаг 42 минутанд хэлэлцэж дуусав.

Н.Энхбаяр: - Гишүүдээсээ хүлцэл өчье, түрүүн манай Тамгын газрын нөхдүүд маань намайг тодруулж асуухад бэлтгэл хангаагүй байсан учраас тухайн үед Мэргэжлийн хяналтын газартай холбогдолтой оруулж ирсэн саналыг буцаах УИХ-ын тогтоолын төслийг хэлэлцэж санал хураагаагүй, тийм учраас нэгэнтээ буцаая гэдэг санал хураалт явагдсан учраас одоо тогтоолыг баталж буцаах асуудал шийдэгдэх ёстой, тийм учрас протоколд оруулаад санал хураалтыг тэр асуудал хэлэлцэгдсэн учраас нөхөж явуулаад энэ Их Хурлынхаа тогтоолоор төслөө буцаах асуудлаа эцэслэн шийдвэрлэе гэсэн саналтай байна.

Энэ горимыг дэмжиж байгаа байх гэж бодож байна. Монгол Улсын Их Хурлын тогтоол, тогтоолын төсөл, Тогтоолын төсөл буцаах тухай

Монгол Улсын Их Хурлын Чуулганы хуралдааны дэгийн 23.3.4-ийг үндэслэн Монгол Улсын Их Хурлаас Тогтоох нь:

Монгол Улсын Засгийн газраас 2004 оны 12 дугаар сарын 15-ны өдөр УИХ-д өргөн мэдүүлсэн Тогтоолын хавсралтад өөрчлөлт оруулах тухай УИХ-ын тогтоолын төслийг УИХ-ын нэгдсэн хуралдаанд оролцсон гишүүдийн олонхийн саналаар хэлэлцэх шаардлагагүй гэж үзсэн тул төслийг төсөл санаачлагчид нь буцаасугай гэсэн ийм тогтоолын төсөл байна. Энэ тогтоолыг батлая гэдэг томъёоллоор санал хураалтыг явуулъя.

Санал хураалтад 40 гишүүн оролцож зөвшөөрсөн 32, татгалзсан 8, 80.0 хувийн саналаар  уг тогтоол батлагдаж, УИХ-д өргөн мэдүүлсэн Тогтоолын хавсралтад өөрчлөлт оруулах тухай УИХ-ын тогтоолын төслийг хэлэлцэх шаардлагагүй гэж үзсэн тул төслийг төсөл санаачлагчид нь буцаасугай гэсэн шийдвэр гарч байна.

Долоо.Даатгалын тухай хуульд өөрчлөлт оруулах тухай

хуулийн төсөл /хэлэлцэх эсэх/

Н.Энхбаяр: - Даатгалын тухай хуульд өөрчлөлт оруулах тухай хуулийн төслийн талаар хууль санаачлагчийн илтгэлийг сонсоё, илтгэлийг Сангийн сайд Алтанхуяг уншиж танилцуулна, Алтанхуяг сайдыг индэрт урьж байна.

Н.Алтанхуяг: - УИХ-ын дарга, эрхэм гишүүдээ, УИХ-ын 2004 оны 23 тоот тогтоолоор өгсөн үүргийн дагуу санхүүгийн зохицуулах хорооны эрх зүйн байдлын тухай хуулийн төслийг боловсруулж, УИХ-д өргөн барихыг Засгийн газарт даалгасан билээ. 

Өнөөдрийн байдлаар Санхүүгийн зохицуулах хорооны эрх зүйн байдлын тухай хуулийн төслийг эцэслэн найруулж байгаа бөгөөд 2005 оны 1 дүгээр сард багтаан Засгийн газрын хуралдаанаар хэлэлцүүлж, УИХ-д өргөн мэдүүлэхээр төлөвлөж байгаа юм.

Өнгөрсөн жил шинэчлэн найруулсан Даатгалын тухай хуулийн 12 дугаар зүйлд заахдаа “Даатгалын зохицуулах байгууллага нь Санхүүгийн зохицуулах хороо байна” гэж заасан байгаа. Гэвч энэ Санхүүгийн зохицуулах хорооны эрх зүйн байдлын тухай хууль батлагдаагүй байгаа нөхцөлд Санхүүгийн зохицуулах хороог эмхлэн байгуулах боломж бүрдэхгүй байгаа юм.

Санхүүгийн зохицуулах хорооны хуулинд банкны бус санхүүгийн байгууллагуудын нэгдсэн хяналтын тогтолцоог анх удаа бий болгох гэж байгаа ийм хууль юм. Ийм учраас энэ хуулинд бусад улс орнуудын туршлагыг судлах, энэ байгууллагын цаашдын үйл ажиллагааны зохистой хэлбэрийг олж тогтоохын тулд энэ хуулийн төслийг боловсруулахад нэмэлт хугацаа шаардлагатай байгаа юм.

Даатгалын тухай хуулийг ирэх оны 1 дүгээр сарын 1-ний өдрөөс мөрдөж эхлэх нь хуулиар эхлэх ёстой, гэтэл энийг шууд 1 дүгээр сарын 1-ний өдрөөс мөрдөж эхлэх юм бол даатгалын зах зээл дэх олон талт харилцааг зохицуулах асуудал эзэнгүйдэх, санхүүгийн зохицуулах хорооноос батлан мөрдүүлэхээр хуулиар заасан хоблогдох журам, аргачлалууд батлагдахгүйд хүрэх зэрэг байдалтай байгаа учраас энэ Даатгалын тухай хуулийг 1 дүгээр сарын 1-нээс биш 6 дугаар сарын 1-ний өдрөөс мөрдөж эхэлье гэсэн ийм саналыг оруулж байгаа юм.

Иймд энэ хуулийн төслийг хэлэлцэн баталж өгнө үү, анхаарал тавьсанд баярлалаа.

Н.Энхбаяр: - Баярлалаа. Одоо илтгэлтэй холбогдуулж асуух асуулттай гишүүд нэрсээ өгье. Асуулт асуух гишүүд байхгүй учраас асуултыг тасаллаа, Хуулийн төслийн талаархи Эдийн засгийн байнгын хорооны дүгнэлтийг сонсоё, дүгнэлтийг УИХ-ын гишүүн Ганхуяг уншиж танилцуулна, Ганхуяг гишүүнийг индэрт урьж байна.

Д.Ганхуяг: - УИХ-ын дарга, эрхэм гишүүд ээ, Даатгалын тухай хууль /шинэчилсэн найруулга/-д өөрчлөлт оруулах тухай хуулийн төслийг Монгол Улсын Засгийн газраас санаачлан боловсруулж 2004 оны 12 дугаар сарын 24-ний өдөр УИХ-д өргөн мэдүүлсэн билээ.

Дээрх хуулийн хүчин төгөлдөр мөрдөх хугацааг Санхүүгийн зохицуулах хорооны үйл ажиллагааны зарчим, зохион байгуулалтын бүтцийг боловсруулж батлуулах цаг хугацаатай уялдуулах үүднээс тодорхой хугацаагаар сунгах шаардлагатай болсон юм.

Эдийн засгийн байнгын хорооны 2004 оны 12 дугаар сарын 29-ний өдрийн хуралдаанаар хуулийн төслийг хэлэлцэх эсэх асуудлыг авч хэлэлцээд УИХ-ын нэгдсэн хуралдаанд оруулан хэлэлцүүлэх нь зүйтэй гэж үзсэний дээр Монгол Улсын Их Хурлын чуулганы хуралдааны дэгийн 22.7-д “Байнгын хоро зарчмын зөрүүтэй санал гаргаагүй, гишүүд санал нэгдсэн тохиолдолд төслийг УИХ-ын нэгдсэн хуралдаанаар хэлэлцүүлэхээр шийдвэрлэсэн дүгнэлтээ анхны хэлэлцүүлэгт бэлтгэсэн дүгнэлттэй хамтатган гаргаж болно” гэж заасныг баримтлан дүгнэлт гаргалаа.

УИХ-ын чуулганы хуралдааны дэгийн 23.8-д “Анхны хэлэлцүүлгийн явцад төслийн талаар зарчмын зөрүүтэй санал гараагүй түүнчлэн уг төслийг батлах санал гарсан бол түүний эцсийн хэлэлцүүлгийг шууд явуулж болно” гэж заасны дагуу төслийг хэлэлцэх эсэхийг шийдвэрлэж улмаар төслийн анхны болон эцсийн хэлэлцүүлгийг хамтатган хийх саналыг УИХ-ын нэгдсэн хуралдаанд оруулж байна.

Эрхэм гишүүд ээ, Даатгалын тухай хуульд өөрчлөлт оруулах тухай хуулийн төслийн талаархи тус Байнгын хорооны санал дүгнэлтийг хэлэлцэн төслийг баталж өгөхийг хүсье. Анхаарал тавьсанд баярлалаа.

Н.Энхбаяр: - Баярлалаа, одоо хуулийн төслийг хэлэлцэх эсэх асуудлаар санал хураалт явагдах ёстой, Байнгын хорооны саналаар Даатгалын тухай хуульд өөрчлөлт оруулах тухай хуулийн төслийг хэлэлцэх нь зүйтэй гэдэг томъёоллоор санал хураалтыг явуулъя.

Санал хураалтад 41 гишүүн оролцож, зөвшөөрсөн 36, татгалзсан 5, 87.8 хувийн саналаар хэлэлцэх нь зүйтэй гэж үзэж байна.

Уг хуулийн төслийг хэлэлцэх нь зүйтэй гэж үзэж байна, Байнгын хороо хуулийн төсөлтэй холбогдуулж зарчмын зөрүүтэй санал гараагүй гэж дүгнэлт хэлсэн. Хуулийн төслийг анхны хэлэлцүүлгээр батлах горимын саналыг гаргасан, энэ горимын саналыг дэмжье гэдэг томъёоллоор санал хураалтыг явуулъя.

Санал хураалтад 41 гишүүн оролцож, зөвшөөрсөн 33, татгалзсан 8, 80.5 хувийн саналаар уг горимын санал дэмжигдэж байна.

Ийм учраас Даатгалын тухай хуульд өөрчлөлт оруулах тухай хуулийг бүхэлд нь батлая гэсэн томъёоллоор санал хураалтыг явуулъя.

Санал хураалтад 41 гишүүн оролцож, зөвшөөрсөн 35 татгалзсан 6 85.4 хувийн саналаар уг хууль бүхэлдээ батлагдлаа.

Уг асуудлыг 17 цаг 51 минутанд хэлэлцэж дуусав.

Найм.Аж ахуйн үйл ажиллагааны тусгай зөвшөөрлийн тухай

хуульд нэмэлт, өөрчлөлт оруулах тухай хуулийн төсөл

/хэлэлцэх эсэх/

Н.Энхбаяр: - Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийн талаар хууль санаачлагчийн илтгэлийг сонсоё, илтгэлийг Засгийн газрын гишүүн, Гадаад хэргийн сайд Мөнх-Оргил уншиж танилцуулна, Мөнх-Оргил сайдыг индэрт урьж байна.

Ц.Мөнх-Оргил: - УИХ-ын дарга, эрхэм гишүүдээ, 2001 онд батлагдсан Аж ахуйн үйл ажиллагааны тусгай зөвшөөрлийн тухай хуулиар тамга, тэмдгийн үйлдвэрлэл эрхлэх тусгай зөвшөөрлийг үйлдвэр, худалдааны чиглэлийн тусгай зөвшөөрөлд хамааруулсны дагуу Yйлдвэр худалдааны яамнаас уг зөвшөөрлийг аж ахуйн нэгжүүдэд олгож байна.

Тамга, тэмдэг нь иргэн, хуулийн этгээдийн үйл ажиллагааг баталгаажуулж эрх зүйн үр дагавар үүсгэдэг онцгой хэрэгсэл учраас тамга, тэмдгийн үйлдвэрлэл эрхлэх тусгай зөвшөөрлийг хууль зүйн асуудал эрхэлсэн төрийн захиргааны төв байгуллагад хариуцуулах нь зүйтэй байгаа тул энэхүү хуулийн төслийг боловсруулж танилцуулж байна.

Цагдаагийн байгууллагын тухай хуулийн 20 дугаар зүйлийн 5-д тамга, тэмдэг, баталгааны тэмдэг хийх, ашиглах журмын биелэлтэд цагдаагийн байгууллага хяналт тавихаар заасны дагуу тамга, тэмдгийн хэрэглээ, ашиглалт, үйлдвэрлэлд тавих хяналтыг цагдаагийн байгууллага хэрэгжүүлдэг.

Нэгэнт тамга, тэмдгийн үйлдвэрлэл, ашиглалтад тавих хяналтыг цагдаагийн байгууллага хэрэгжүүлж байгаа нөхцөлд тусгай зөвшөөрлийг цагдаагийн байгууллагад харъяалагддаг төрийн захиргааны төв байгууллагаас олгож байх нь илүү оновчтой юм. Ингэснээр тамга, тэмдгийн үйлдвэрлэлд тавих хяналт хуулийн байгууллагад төвлөрч, улмаар хуурамч тамга, тэмдэг үйлдвэрлэх, тэдгээрийг ашиглан гэмт хэрэг үйлдэх явдлаас урьдчилан сэргийлэх таатай нөхцөл бүрдэнэ гэж үзэж байна.

Дээр дурдсан үндэслэлээр Аж ахуйн үйл ажиллагааны тусгай зөвшөөрлийн тухай хуульд зохих өөрчлөлт оруулах шаардлагатай байгаа тул энэхүү хуулийн төслийг Засгийн газраас санаачлан боловсруулж УИХ-ын Чуулганаар хэлэлцүүлэхээр оруулж байна.

Хуулийн төслийг хэлэлцэн баталж өгнө үү, Анхаарал тавьсанд баярлалаа.

Н.Энхбаяр: - Хууль санаачлагчийн илтгэлтэй холбогдуулж асуулт асуух гишүүд нэрсээ өгнө үү, Бат-Yүл гишүүн, өөр гишүүн байхгүй байна, Бат-Yүл гишүүн асуултаа асууя.

Э.Бат-Yүл: - Цагдаагийн байгууллагад шилжиж очоод ямар нэгэн хүнд суртлын шинжтэй ахиад бэрхшээл хүндрэл учрахгүй биз? Одоо манай автын цагдаа зэрэг чинь гэмтэй шүү дээ, машины номерыг нэг хүрээг нь өөрчилж, нэг шинэчлээд, тэгээд төлбөр торгууль аваад, иймэрхүү юм руу явчихгүй биз дээ?

Н.Энхбаяр: - Бат-Yүл гишүүний асуултад Мөнх-Оргил сайд хариулъя.

Ц.Мөнх-Оргил: - Хүнд суртал нэмэгдэхгүй, багасна гэж бодож байгаа.

Н.Энхбаяр: - Их тодорхой хариуллаа. Одоо хуулийн төслийн талаар Эдийн засгийн байнгын хорооны дүгнэлтийг сонсоё, дүгнэлтийг УИХ-ын гишүүн Авдай танилцуулна, Авдай гишүүнийг индэрт урьж байна.

Ч.Авдай: - УИХ-ын дарга, эрхэм гишүүд ээ, Монгол Улсын Засгийн газраас Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийн төслийг 2004 оны оны 12 дугаар сарын 24-ний өдөр УИХ-д өргөн мэдүүлсэн билээ.

Уг хуулийн төслийг хэлэлцэх эсэх тухай асуудлыг Эдийн засгийн байнгын хороо 2004 оны 12 дугаар сарын 29-ний өдрийн хуралдаанаараа хэлэлцээд дараахь санал, дүгнэлтийг гаргаж байна.

Өргөн баригдсан хуулийн төсөлд тамга, тэмдгийн үйлдвэрлэл эрхлэх тусгай зөвшөөрлийг Yйлдвэр, худалдааны сайдын эрхлэх асуудлын хүрээнээс гаргаж Хууль зүй, дотоод хэргийн сайдын эрхлэх асуудлын хүрээнд оруулахаар тусгасныг Байнгын хорооны хуралдаанд оролцсон гишүүд санал нэгтэй дэмжиж, уг төслийг чуулганы хуралдаанаар хэлэлцэх нь зүйтэй гэж үзлээ. Ийнхүү төслийн хэлэлцэх эсэх дээр тус Байнгын хорооны гишүүд санал нэгдсэн тул УИХ-ын чуулганы хуралдааны дэгийн 22.7-д заасны дагуу уг төслийг анхны хэлэлцүүлэгт хамтатган бэлтгэсэн бөгөөд хэлэлцүүлгийн явцад зарчмын зөрүүтэй ямар нэг санал гараагүй болно.

Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийн төслийг батлан гаргаснаар тамга, тэмдгийн үйлдвэрлэлд тавих хяналт эрчимжиж, хуурамч тамга, тэмдэг үйлдвэрлэх, ашиглах явдлаас урьдчилан сэргийлэх ач холбогдолтой гэж үзсэн тул УИХ-ын чуулганы хуралдааны дэгийн 23.8-д заасны дагуу уг төслийг анхны хэлэлцүүлгээр нь батлуулах саналыг Эдийн засгийн байнгын хороо тус хуралдаанд оруулж байна.

УИХ-ын эрхэм гишүд ээ, төслийн талаар тус байнгын хорооноос гаргасан санал, дүгнэлтийг хэлэлцэж төслийг эхний хэлэлцүүлгээр нь баталж өгөхийг хүсье. Анхаарал тавьсанд баярлалаа.

Н.Энхбаяр: - Баярлалаа. Одоо хуулийн төслийг хэлэлцэх эсэх асуудлаар санал хураалт явуулъя, Байнгын хорооны саналаар Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэсэн томъёоллоор санал хураалтыг явуулъя.

Санал хураалтад 41 гишүүн оролцож, зөвшөөрсөн 35, татгалзсан 6, 85.4 хувийн саналаар хэлэлцэх нь зүйтэй гэж үзэж байна.

Байнгын хорооны хуулийн төсөлд зарчмын зөрүүтэй санал гаргаагүй, хуулийн төслийг анхны хэлэлцүүлгээр батлах горимын санал гаргасан, тийм учраас энэ горимын саналыг дэмжье гэсэн томъёоллоор санал хураалтыг явуулъя.

Санал хураалтад 41 гишүүн оролцож, зөвшөөрсөн 35, татгалзсан 6, 85.4 хувийн саналаар уг горимын санал дэмжигдэж байна.

Тийм учраас Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийг бүхэлд нь батлах гэсэн томъёоллоор санал хураалтыг явуулъя.

Санал хураалтад 41 гишүүн оролцож, зөвшөөрсөн 37, татгалзсан 4, 90.2 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт өөрчлөлт оруулах тухай хуулийг бүхэлдээ батлагдаж байна.

Уг асуудлыг 17 цаг 58 минутанд хэлэлцэж дуусав.

Ес.Эцсийн найруулга

Н.Энхбаяр: - Одоо бид урд өмнө УИХ-аар баталсан Онцгой албан татварын хуульд нэмэлт өөрчлөлт оруулах тухай хуулийн зарим заалтыг хүчингүй болсонд тооцох тухай хуулийн эцсийн найруулгыг тараасан байгаа, эцсийн найруулгатай холбогдуулж санал хэлэх гишүүн байна уу? Тэр үед бид нэг асуудал дээр протоколд тэмдэглүүлж тохирсон, тэр нь хуучин харьцаа сэргэх ёстой гэдэг томъёоллоор шийдвэр гаргая гэж, тэр орж ирсэн байна. Өөр санал байхгүй юу, ингээд Онцгой албан татварын хуульд нэмэлт өөрчлөлт оруулах тухай хуулийн зарим заалтыг хүчингүй болсонд тооцох тухай хуулийн эцсийн найруулгыг сонслоо.

Ерөнхийлөгчийн хоригийн тухай УИХ-ын тогтоолын эцсийн найруулга тараагдсан байна, энэнтэй холбогдуулж хэлэх санал байна уу? Байхгүй байна. Ингээд Ерөнхийлөгчийн хоригийн тухай УИХ-ын тогтоолын эцсийн найруулгыг сонслоо.

Ингээд яг 18.00 цагт УИХ маань өнөөдөр хэлэлцэх асуудлаа хэлэлцэж өндөрлөлөө. Хэлэлцэх асуудлаа хэлэлцэж шийдвэрлэлээ. Хуралдаан өндөрлөж байна.

Энэ өдрийн хуралдаан 18.00 цагт өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга






Ч.АЛТАНЦЭЦЭГ

